
ᓇᐃᒡᓕᒋᐊᖅᓯᒪᓪᓗᒋᑦ ᐃᓱᒪᑕᐃᑦ ᐅᖃᐅᓯᒃᓴᖏᑦ
ᐊᐃᐱᕆ 2014-ᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐱᓕᕆᐊᖃᓕᖅᑎᑦᑎᓚᐅᖅᓯᒪᒻᒪᑕ 
ᐱᔭᐅᓯᒪᓕᕆᐊᓕᖕᓂᒃ ᖃᐅᔨᒋᐊᕐᓂᖃᖁᔨᓪᓗᑎᒃ ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ 
ᑲᒪᒋᔭᐅᕙᒃᑐᓕᕆᔾᔪᑎᓂᒃ. ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᓇᓗᓇᐃᔭᐅᑎᖏᓂᒃ ᓱᓇᓂᒃ 
ᐱᑕᖃᖅᑎᑕᐅᓯᒪᓂᖏᑕ ᑲᓇᑕᒥ ᐊᑯᓃᖅᑐᒧᑦ ᐋᓐᓂᐊᖃᕐᓇᖖᒋᑦᑐᓕᕆᔨᓂᑦ ᑲᒪᒋᔭᐅᕝᕕᓕᕆᔾᔪᑎᑦ, 
ᓇᐃᒡᓕᒋᐊᖅᓯᒪᔪᓂᒃ ᓯᓚᕐᔪᐊᓕᒫᒥ ᐅᑭᐅᖅᑕᖅᑐᖏᓂ ᐋᓐᓂᐊᖃᕐᓇᖖᒋᑦᑐᓕᕆᔨᓂᑦ 
ᑲᒪᒋᔭᐅᕝᕕᓕᕆᔾᔪᑎᑦ ᑎᑎᕋᖅᑕᐅᓯᒪᔪᓂᒃ, ᐊᒻᒪᓗ ᓇᓗᓇᐃᔭᐃᓯᒪᓪᓗᑎᒃ ᓄᓇᕗᒻᒥ 
ᐋᓐᓂᐊᖃᕐᓇᖖᒋᑦᑐᓕᕆᔨᓂᑦ ᑲᒪᒋᔭᐅᕝᕕᓕᕆᔾᔪᑎᓂᒃ. ᐱᓯᒪᔭᐅᔭᕆᐊᓕᖕᓂᒃ ᖃᐅᔨᒋᐊᕐᓂᐅᓚᐅᖅᑐᓄᑦ 
ᖃᐅᔨᔭᐅᓯᒪᓕᖅᑐᑦ ᓴᖅᑭᑕᐅᓯᒪᕗᑦ ᐃᓱᒪᒋᓗᒋᑦ ᑐᐊᕕᐊᕐᓇᓕᖅᓯᒪᓂᖏᑕ ᓄᓇᕗᒻᒥ ᐊᑯᓃᖅᑐᒧᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᓂᑦ ᑲᒪᒋᔭᐅᕝᕕᓕᕆᔾᔪᑎᓄᑦ ᓄᓇᕗᒻᒥ ᐅᑭᐅᖏᓄᑦ 2015-2035-ᒧᑦ. ᑖᒃᑯᐊ 
ᐅᓂᒃᑳᓕᐊᖑᓯᒪᔪᑦ ᐃᓗᓕᖃᖅᑎᑕᐅᓯᒪᒋᕗᑦ ᐃᓱᒪᓕᐅᕈᑎᓕᐊᖑᓯᒪᔪᓂᒃ ᐱᓕᕆᐊᖑᓕᖁᓪᓗᒋᑦ 
ᑐᐊᕕᐅᕐᓇᖅᓯᓯᒪᔪᓂᒃ ᐱᑕᖃᐃᓐᓇᐅᔭᕐᓂᐅᔪᑦ.

ᐋᓐᓂᐊᖃᕐᓇᖖᒋᑦᑐᓕᕆᔨᑦ ᑲᒪᒋᔭᐅᕝᕕᓕᕆᔾᔪᑎᓄᑦ ᑎᑎᕋᖅᑕᐅᓯᒪᔪᑦ ᑲᑎᖅᓱᐊᕆᔭᐅᓯᒪᔫᒻᒪᑕ 
ᓱᓇᐅᓂᖏᓄᑦ ᐱᓕᕆᐊᖑᔪᓂ ᐊᒻᒪᓗ ᐱᔨᑦᑎᕋᕈᑎᐅᔪᓂ ᐱᑕᖃᓕᖅᑎᑕᐅᖁᓪᓗᒋᑦ 
ᐋᓐᓂᐊᖅᓯᐅᕐᑎᓕᕆᔾᔪᑎᓂᑦ ᐊᒻᒪᓗ ᐃᓱᒪᓕᕆᓂᕐᒥ ᐃᓅᓯᓕᕆᓂᕐᒥᓗ ᐃᑲᔪᖅᑕᐅᔾᔪᑎᒃᓴᑦ 
ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ ᑭᓇᑐᐃᓐᓇᒧᑦ ᐃᑲᔪᕈᑎᖃᖅᑎᑕᐅᓂᒥᓐᓂ ᑲᔪᓯᑎᑕᐅᓯᒪᔪᓂᒃ 
ᐱᑕᖃᕐᕕᐅᔭᕆᐊᖃᖅᑐᓄᑦ ᐱᔾᔪᑎᒋᓪᓗᒋᑦ ᐊᒃᑐᖅᑕᐅᓴᕋᐃᑦᑑᓂᖏᓄᑦ, ᑐᖁᔾᔪᑎᒋᑐᐃᓐᓇᕆᐊᖃᖅᑐᒋᑦ 
ᐋᓐᓂᐊᕐᓂᖃᕐᓂᖏᓄᑦ, ᐃᓱᒪᒃᑯᑦ ᐊᔪᕈᑎᖃᖅᑑᓂᖏᓄᑦ ᐅᕝᕙᓘᓐᓃᑦ ᑎᒥᒃᑯᑦ ᐊᔪᕈᑎᖃᖅᑑᓂᖏᓄᑦ. 
ᐱᓕᕆᐊᖑᔪᑦ ᐊᒻᒪᓗ ᐱᔨᑦᓯᕋᕈᑎᐅᔪᑦ ᐊᑐᐃᓐᓇᐅᑎᑕᐅᓯᒪᓪᓗᑎᒃ ᑲᓇᑕᒥ ᐳᕌᕕᓐᓯᐅᔪᓂᑦ 
ᐅᕝᕙᓗᓐᓃᑦ ᐊᕕᒃᑐᖅᓯᒪᓂᐅᔪᓂᑦ ᐋᓐᓂᐊᖃᕐᓇᖖᒋᑦᑐᓕᕆᔨᑦ ᑲᒪᒋᔭᐅᕝᕕᓕᕆᔾᔪᑎᖏᑦ ᒪᑯᓂᖓ 
ᐃᓚᖃᖅᑎᑕᐅᕙᒻᒪᑕ: ᖃᐅᔨᒋᐊᕐᓂᕐᓂᒃ ᐱᓯᒪᓕᖅᑕᐅᔭᕆᐊᓕᖕᓂᒃ, ᐊᖏᕐᕋᕆᔭᒥ ᐃᑲᔪᖅᑎᖃᖃᑦᑕᕐᓂᕐᓂᒃ 
ᐊᒻᒪᓗ ᒥᐊᓂᕆᔭᐅᕝᕕᖕᒥ ᑲᒪᒋᔭᐅᕝᕕᖃᖅᑎᑦᑎᓂᖅ, ᐃᑎᖅᓯᒪᓕᖅᑎᑕᐅᔪᓐᓇᖅᑐᓄᑦ 
ᐱᓕᕆᐊᖑᕙᓪᓕᐊᕙᒃᑐᑦ ᐊᒻᒪᓗ ᐅᑕᖅᑭᐅᖅᑎᑕᐅᔪᓄᑦ ᐃᓂᖃᓕᕐᕕᒃᓴᒥᖕᓂᒃ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᖁᑎᖏᓄᑦ, ᐃᑲᔪᖅᑎᖃᖅᑎᑕᐅᓪᓗᑎᒃ ᒥᐊᓂᕆᔭᐅᕝᕕᖕᓂᒃ 
ᐃᒡᓗᖃᖅᑎᑕᐅᓂᕐᓂᒃ, ᒥᐊᓂᕆᔭᐅᕝᕕᖕᒥ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂᒃ, ᐋᓐᓂᐊᕐᕕᖕᓃᑦᑐᑦ 
ᐊᓯᐊᒍᑦ ᖁᑦᑎᖕᓂᐅᓂᖓᒍᑦ ᑲᒪᒋᔭᐅᕝᕕᖓᓃᑎᑕᐅᕙᒃᑐᑦ, ᑕᖃᐃᖅᓯᑲᐃᓐᓇᖅᑎᑦᑎᕙᓐᓂᖅ, 
ᐃᓚᒌᖑᔪᓄᑦ ᑲᒪᔨᐅᕙᒃᑐᓄᑦ ᐃᑲᔪᕈᑎᒃᓴᐅᑎᑕᐅᔪᑦ, ᐆᒪᖃᑦᑖᓚᐃᖅᑐᑦ ᑲᒪᒋᔭᐅᕝᕕᖏᑦ, ᐊᒻᒪᓗ 
ᐃᓄᑐᖃᐅᓗᐊᓕᒧᑦ ᐃᓱᒪᐃᕈᑎᔪᓄᑦ ᑲᒪᒋᔭᐅᕝᕖᑦ. ᑲᓇᑕᒥᐅᑦ ᐊᐅᓚᑦᓯᓂᖃᕐᕕᖏᓂ, ᐊᕕᒃᑐᖅᓯᒪᓂᐅᔪᓂ 
ᐋᓐᓂᐊᖃᕐᓇᖖᒋᑦᑐᓕᕆᔨᓂ ᐱᔪᓐᓇᐅᑎᖃᖅᑐᓂ ᐅᕝᕙᓘᓐᓃᑦ ᐳᕌᕕᓐᓯᐅᔪᒥ/ᐊᕕᒃᑐᖅᓯᒪᓂᐅᔪᒥ 
ᒐᕙᒪᐅᔪᓂ ᑲᒪᔨᒋᔭᐅᔪᑦ ᒪᓕᒐᕐᔪᐊᖁᑎᓕᐅᖅᑎᐅᓂᕐᒧᑦ, ᒪᓕᒐᖁᑎᐅᔪᓄᑦ ᐱᓇᓱᐊᕈᓯᐅᕙᒃᑐᓄᑦ 
ᐊᒻᒪᓗ ᒪᓕᒃᑕᐅᔭᕆᐊᖃᓕᖁᑎᓄᑦ ᐋᖅᑭᒃᑕᐅᓯᒪᓪᓗᑎᒃ ᑐᑭᒧᐊᒍᑎᒃᓴᐅᓂᐊᖅᑐᑎᒃ ᐊᒻᒪᓗ 
ᐃᑲᔪᕈᑎᐅᕙᓐᓂᐊᕐᓗᑎᒃ ᓴᖅᑮᓯᒪᓕᖅᐸᓐᓂᕐᒧᑦ ᐋᓐᓂᐊᖅᓯᐅᖅᑎᓕᕆᔨᒃᑯᑦ ᑲᒪᒋᔭᐅᕝᕕᓕᕆᓂᕐᒧᑦ 
ᐱᔨᑦᑎᕋᕈᑎᖏᓂᒃ.

ᓄᓇᕗᒻᒥ ᐋᓐᓂᐊᖃᕐᓇᖖᒋᑦᑐᓕᕆᔨᓂᑦ ᑲᒪᒋᔭᐅᕝᕕᓕᕆᔾᔪᑎᓂ ᐱᓕᕆᐊᖏᑦ ᐊᒻᒪᓗ ᐱᔨᑦᑎᕋᕈᑎᖏᑦ 
ᑕᐃᒪᐅᑎᑕᐅᒻᒪᑕ ᐃᓐᓇᕐᓄᑦ ᐊᒻᒪᓗ ᓱᕈᓯᕐᓄᑦ ᑐᖁᔾᔪᑎᒋᑐᐃᓐᓇᕆᐊᖃᖅᑐᒋᑦ ᐋᓐᓂᐊᕐᓂᖃᖅᑐᓄᑦ, 
ᑎᒥᒃᑯᑦ ᐊᔪᕈᑎᖃᖅᑐᓄᑦ ᐅᕝᕙᓘᓐᓃᑦ ᐃᓱᒪᒃᑯᑦ ᐊᔪᕈᑎᖃᖅᑐᓄᑦ ᒪᓕᒃᑎᑕᐅᓯᒪᓪᓗᑎᒃ 
ᖃᐅᔨᒋᐊᖅᑕᐅᓯᒪᓂᖏᑦ ᐱᓯᒪᓕᕆᐊᖃᖅᑕᖏᓄᑦ. ᐱᒋᐊᖅᑎᑕᐅᓯᒪᓪᓗᑎᒃ ᑎᓯᐱᕆ 2014-ᒥ, ᑖᒃᑯᐊ 
ᐱᓕᕆᐊᖑᔪᑦ ᐊᒻᒪᓗ ᐱᔨᑦᑎᕋᕈᑎᒃᓴᐅᔪᑦ ᒪᑯᓂᖓ ᐃᓚᖃᖅᐳᑦ: 

• ᐊᖏᕐᕋᕆᔭᒥ ᐊᒻᒪᓗ ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᓐᓄᑦ (HCC) ᐱᓕᕆᐊᖑᔪᖅ;

• ᒪᕐᕉᒃ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᖏᑦ (CCC), ᓇᖕᒥᓂᕆᔭᐅᓪᓗᑎᒃ ᐊᒻᒪᓗ ᐊᐅᓚᑕᐅᔪᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓂᑦ; 

• 3-ᖑᔪᑦ ᐃᓄᑐᖃᓄᑦ ᐃᒡᓗᖁᑎᒋᔭᐅᔪᑦ ᐊᒻᒪᓗ ᓱᕈᓯᕐᓄᑦ ᓇᓗᓇᐃᑦᑐᒥᒃ ᐊᔪᕈᑎᖃᖅᑐᓄᑦ 
ᐃᒡᓗᖁᑎᐅᔪᖅ ᐊᐅᓚᑦᓯᔾᔪᑎᒃᓴᓂᒃ ᑮᓇᐅᔭᖁᑎᖃᖅᑎᑕᐅᓪᓗᑎᒃ ᐃᓚᒌᒃᑐᓕᕆᔨᒃᑯᓐᓂᑦ; 

• ᐃᒡᓕᖃᓕᖅᑎᑦᑎᕙᒃᑐᑎᒃ ᕿᑭᖅᑕᓂ ᐋᓐᓂᐊᕐᕕᐊᓗᖓᓄᑦ ᐱᓯᒪᓕᕆᐊᖃᕌᖓᑕ; ᐊᒻᒪᓗ

• ᒥᐊᓂᕆᔭᐅᕝᕕᖕᒥ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓄᑦ ᐃᓂᖃᓕᖅᑎᑦᑎᔨᐅᕙᒃᑐᑎᒃ ᐊᕕᒃᑐᖅᓯᒪᓂᐅᑉ 
ᓯᓚᑖᓃᑦᑐᓄᑦ.

ᑖᒃᑯᐊ ᐱᓕᕆᐊᖑᔪᑦ ᐊᒻᒪᓗ ᐱᔨᑦᓯᕋᐅᑎᐅᔪᑦ ᓴᖅᑭᑕᐅᓯᒪᕙᒃᑐᑦ ᐊᕕᒃᑐᖅᓯᒪᓂᐅᔪᓂ ᓄᓇᕗᑦ 
ᒐᕙᒪᖓᑕ ᐃᖅᑲᓇᐃᔭᖅᑎᖏᓂᑦ, ᓴᓇᕝᕕᐅᔪᓂᑦ ᐊᖏᕈᑎᑎᒍᑦ ᐃᖅᑲᓇᐃᔭᖅᑎᒋᔭᐅᔪᓂᑦ, ᐊᒻᒪᓗ 
ᑮᓇᐅᔾᔭᒃᓴᓇᓱᐊᕋᑎᒃ ᑎᒥᖁᑎᒋᔭᐅᔪᓂᑦ. ᐊᑐᖅᐸᓐᓂᕐᒧᑦ ᐊᑭᓕᕆᐊᖃᖅᑎᑕᐅᕙᖖᒋᑦᑐᑦ ᐊᖏᕐᕋᕆᔭᒥ 
ᐊᒻᒪᓗ ᒥᐊᓂᕆᔭᐅᕝᕕᖕᓂ ᑲᒪᔨᖃᖅᑎᑦᑎᕙᓐᓂᕐᓄᑦ. 

ᒫᓐᓇᐅᔪᖅ 44-ᓂᒃ ᐃᓐᓇᕐᓄᑦ ᐃᒡᓕᖃᖅᑎᑦᑎᓯᒪᕗᑦ ᑲᒪᒋᔭᐅᕝᕕᒻᒥ, ᐊᒻᒪᓗ 7-ᑲᓐᓂᕐᓂᒃ 
ᐃᒡᓕᖃᖅᑎᑦᑎᓕᕐᓂᐊᕆᓪᓗᑎᒃ ᕿᑎᕐᒥᐅᑦ ᐊᕕᒃᑐᖅᓯᒪᓂᖓᑕ ᐋᓐᓂᐊᕐᕕᖓᓂ 
ᐊᑐᖅᑕᐅᔪᓐᓇᖅᓯᓂᐊᖅᑐᓂᒃ 2015-ᒥ, ᑲᑎᓗᒃᑖᕐᓗᒋᑦ 51-ᖑᓕᕐᓂᐊᖅᑐᑎᒃ ᐃᒡᓕᕆᔭᐅᔪᑦ. 
ᐊᒻᒪᓗ, ᖁᓕᓂᒃ (10) ᐃᒡᓕᖃᖅᑎᑦᑎᒋᓪᓗᑎᒃ ᓱᕈᓯᕐᓄᑦ. ᑕᒪᕐᒥᒃ ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ 
ᑲᒪᒋᔭᐅᕝᕕᖃᖅᐳᑦ ᓄᓇᕗᒻᒥ ᑕᒪᒃᑭᓐᓄᑦ ᐃᓐᓇᕐᓄᑦ ᓱᕈᓯᕐᓄᓪᓗ ᐃᓂᖃᕐᕕᐅᓗᒃᑖᖅᑑᓪᓗᑎᒃᓗ. 
ᖃᖓᑐᐃᓐᓇᒃᑯᑦ 30-ᓗᐊᓂᒃ ᐅᑕᖅᑭᐅᖅᑐᖁᑎᖃᖅᐸᒃᑐᑦ ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ 
ᑲᒪᒋᔭᐅᕝᕕᖕᓄᑦ ᐃᓂᒋᓕᕈᓐᓇᖅᑕᒥᓐᓂᒃ. 

ᐱᑕᖃᓕᖅᑎᑦᑎᖁᔨᓗᑎᒃ ᑐᒃᓯᕋᐅᑎᖃᖅᓯᒪᓕᕐᓃᑦ ᒥᐊᓂᕆᕙᐅᕝᕕᓐᓂᒃ ᐊᑯᓃᖅᑐᒧᑦ 
ᑲᒪᒋᔭᐅᕝᕕᖃᓕᖁᔨᓗᑎᒃ, ᑕᐃᒪᓐᓇᐃᓕᑎᑕᐅᓪᓗᑎᒃ ᐊᒥᓱᖖᒍᖅᐸᓪᓕᐊᓂᖏᑕ ᐃᓄᑐᖃᖖᒍᖅᐸᓪᓕᐊᔪᑦ, 
ᐊᑯᓂᐅᓂᖅᓴᖅ ᐆᒪᕙᓕᕐᓂᕐᓄᑦ ᓂᕆᐅᓐᓂᒋᔭᐅᓕᖅᓯᒪᔪᑦ ᐊᒻᒪᓗ ᓂᕆᐅᒋᔭᐅᓂᖏᓂᑦ ᓄᓇᕗᒻᒥᐅᑦ 
ᐃᓱᒪᐃᕈᑎᓯᒪᓕᖅᑐᑦ ᐃᓄᑐᖃᐅᓗᐊᓕᕐᓂᕐᒥᓐᓄᑦ ᐊᒥᓱᖖᒍᖅᓯᒪᓕᕐᓂᐊᕐᒪᑕ ᑲᒪᒋᔭᐅᕝᕕᐅᔪᑦ 
ᐊᒥᓲᓂᖏᓄᑦ ᐱᑕᖃᓕᖅᑎᑦᑎᒋᐊᕈᑎᐅᓂᐊᕐᒪᑦ. 

ᐊᑯᓃᖖᒋᑦᑐᒧᓪᓕ, ᐊᓯᔾᔨᖖᒋᓐᓇᔭᖅᑎᓪᓗᒋᑦ ᒫᓐᓇᐅᔪᒥ ᐊᑐᖅᐸᓐᓂᕆᔭᐅᔪᑦ ᑕᒪᒃᑯᓂᖓ, ᐊᑕᖅᑭᐅᖅᑐᑦ 
ᐊᒥᓲᓂᖏᑦ ᑕᒪᕐᒥᒃ ᐃᓂᖃᓕᖅᑎᑕᐅᓇᔭᕐᒪᑕ 25-ᓂᒃᓘᓐᓃᑦ ᐃᒡᓕᒃᓴᒃᑲᓐᓂᕐᓂᒃ ᐱᑎᑕᐅᑲᐅᑎᒋᓇᔭᖅᐸᑕ 
ᑲᒪᒋᔭᐅᕝᕕᓐᓃᑦᑐᑦ, ᑲᑎᓗᒃᑖᕐᓗᒋᑦ 76-ᖑᖅᓯᒪᓕᕋᔭᖅᑎᓪᓗᒋᑦ ᐃᒃᓕᖃᖅᑎᑕᐅᔪᑦ. 

ᐃᓚᐅᑎᓪᓗᒋᑦ ᑕᐃᒃᑯᓄᖓ 25-ᓄᑦ ᐃᒡᓕᕐᓄᑦ, ᓇᓚᐅᑦᑖᖅᑕᐅᓯᒪᕗᖅ ᐱᓯᒪᓕᕆᐊᖃᕋᔭᕐᓂᖏᓂᒃ 
53-ᑲᓐᓂᑐᐃᓐᓇᓂᒃ ᐃᒡᓕᕐᓂᒃ ᐊᒻᒪᓗ 72-ᖑᓇᔭᖅᑐᓂᒃ ᐃᒡᓕᕐᓂᒃ 2035-ᖑᓕᖅᐸᑦ. 

ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᐃᓗᓕᖃᕐᒪᑕ ᐃᓱᒪᓕᐅᕈᑎᐅᓯᒪᔪᓂᒃ ᐱᓕᕆᐊᖑᓯᒪᓕᖁᓪᓗᒋᑦ 
ᑐᐊᕕᐅᕐᓇᖅᓯᓯᒪᔾᔪᑎᒋᔭᐅᔪᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᓕᕆᓂᖏᓄᑦ. ᐱᔾᔪᑕᐅᓗᐊᖅᑐᑎᒃ 
ᐃᓱᒪᓕᐅᕈᑎᐅᓯᒪᔪᑦ ᒪᑯᓂᖓ ᐃᓚᖃᖅᐳᑦ: 

ᑲᑎᑕᐅᓯᒪᓕᕐᓗᒋᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᓕᕆᔾᔪᑎᖏᑦ (CCC)
• ᑲᑎᑕᐅᓯᒪᓕᖅᑎᓪᓗᒋᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᓕᕆᔾᔪᑎᖏᑦ 
ᑕᒪᕐᒥᒃ ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ ᑲᒪᒋᔭᐅᕝᕖᑦ, ᐃᓐᓇᕐᓄᑦ ᐊᒻᒪᓗ ᓱᕈᓯᕐᓄᑦ, 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓂᑦ ᐱᓕᕆᐊᖑᓕᕈᓐᓇᕐᓂᐊᕐᒪᑕ.

• ᐃᖅᑲᓇᐃᔭᕐᕕᒃᑎᒍᑦ ᓯᐊᒻᒪᒃᑎᖅᓯᒪᓕᖅᑎᓪᓗᒋᑦ ᑐᓴᒐᔅᓴᖁᑎᒋᔭᐅᔪᑦ ᐊᑕᐅᓯᐊᑐᐃᓐᓇᕐᓗᑎᒃ 
ᐹᖃᖅᑎᑕᐅᓪᓗᓂ ᐊᑐᐃᓐᓇᐅᑎᑕᐅᔪᓄᑦ ᐱᔾᔪᑎᖃᖅᑐᑦ ᑕᒪᐃᓄᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᒋᔭᐅᔪᓄᑦ ᐊᕕᒃᑐᖅᓯᒪᓂᕐᒥ.  

ᐃᓄᑐᖃᓄᑦ ᐃᒡᓗᖁᑎᒋᔭᐅᔪᑦ ᐃᑲᔪᖅᑕᐅᓂᖃᓕᕐᓂᖏᑦ 
• ᖃᐅᔨᒋᐊᕐᓗᒋᑦ ᖃᓄᒃᑲᓐᓂᖅ ᐱᓕᕆᓂᐅᕙᒐᔭᖅᑐᓂᒃ ᐃᓄᑐᖃᕐᕕᐅᓪᓗᑎᒃ 4-ᓂᒃ 
ᐊᑕᑐᕋᐅᑦᑐᓂᒃ ᐃᒡᓗᕐᔪᐊᓄᑦ ᐃᓕᐅᖅᑲᐃᓯᒪᓕᕈᓐᓇᕐᒪᖔᕐᒦᒃ ᕼᐋᒻᓚᐅᔪᓂ ᓄᓇᕗᒻᒥᐅᓕᒫᑦ 
ᐃᓄᑐᖃᒃᑯᕝᕕᖃᓕᕈᓐᓇᖁᓪᓗᒋᑦ. 

• ᐊᖏᕐᕋᕆᔭᓂ ᑲᒪᒋᔭᐅᕝᕕᓐᓂᑦ ᑲᒪᔨᖃᖃᑦᑕᕐᓂᐅᔪᑦ ᐃᑲᕐᕋᖏᑦ ᐊᒥᓱᖖᒍᕆᐊᖅᑎᑕᐅᓯᒪᓕᕐᓗᑎᒃ 
ᐅᓐᓄᒃᑯᑦ ᐊᒻᒪᓗ ᐱᓇᓱᐊᕈᓯᐅᑉ ᓄᖖᒍᐊᓂ ᐱᓕᕆᓂᖃᖅᐸᓕᕐᓂᐊᕐᓗᑎᒃ. 

 
 
ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ ᑲᒪᒋᔭᐅᕝᕕᑦ ᐊᖏᓂᖅᓴᐅᔪᒥᒃ ᐱᓕᕆᐊᖃᕈᓐᓇᓕᖅᑎᑕᐅᓗᑎᒃ
• ᐱᑕᖃᓕᖅᑎᑦᑎᓗᑎᒃ ᐃᓄᑐᖃᐅᓗᐊᓕᒧᑦ ᐃᓱᒪᐃᕈᑎᔪᓄᑦ ᑲᒪᒋᔭᐅᕝᕕᐅᓕᕋᔭᖅᑐᓂᒃ ᓄᓇᕗᒻᒥ. 

• ᕿᓂᓕᖅᓯᒪᓗᑎᒃ ᖃᓄᒃᑲᓐᓂ ᐃᒡᓗᕐᔪᐊᖁᑎᒋᔭᐅᔪᑦ ᐋᖅᑭᒋᐊᖅᑕᐅᔪᓐᓇᕐᒪᖔᑕ ᐃᒃᓕᖁᑎᐅᔪᑦ 
ᐃᓚᔭᐅᓯᒪᓕᖁᓐᓇᖁᓪᓗᒋᑦ ᑭᖑᕙᖅᑎᑕᐅᓯᒪᓇᑎᒃ. 

• ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐱᓕᕆᖃᑎᖃᓕᕐᓗᑎᒃ ᑭᒃᑐᐃᓐᓇᓄᑦ ᐃᒡᓗᓕᕆᔨᒃᑯᖏᑕ 
ᒪᓕᒐᖁᑎᒋᔭᒥᒃᑎᒍᑦ ᐊᒃᑐᐃᓯᒪᓕᖅᐸᓐᓂᖏᑦ ᒥᑭᓪᓕᒋᐊᖅᑎᑕᐅᓯᒪᓕᖁᓪᓗᒋᑦ ᐃᓄᑐᖃᐅᔪᓄᑦ 
ᐃᓂᖃᓕᖅᑎᑕᐅᔭᕆᐊᖃᖅᑐᓄᑦ ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ.

• ᐸᕐᓇᐅᑎᓕᐅᖅᐸᓪᓕᐊᓕᕐᓗᑎᒃ ᓄᑖᒥᒃ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ 
ᑲᒪᒋᔭᐅᕝᕕᓕᐅᖅᓯᒪᓕᕐᓂᒃᓴᖓᓂᒃ(ᖏᓂᒃ) ᐃᓱᒪᒋᖃᓯᐅᑎᓗᒋᑦ ᑮᓇᐅᔭᑎᒍᑦ 
ᖁᑦᑎᒃᑎᒋᐊᖅᓯᒪᓕᕈᓐᓇᕐᓂᖏᑦ. 

ᐱᔾᔪᑎᒋᔭᐅᔪᑦ 
ᐊᐃᐱᕆ 2014-ᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐱᒋᐊᖅᑎᑦᑎᓯᒪᓕᓚᐅᕐᒪᑕ ᐱᓯᒪᓕᖅᑕᐅᔭᕆᐊᓕᖕᓄᑦ 
ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ ᑲᒪᒋᔭᐅᕝᕕᐅᔪᓂᑦ. ᑕᒃᑯᐊ ᐅᓂᒃᑳᓕᐊᖑᓯᒪᔪᑦ ᐱᑕᖃᖅᑎᑦᑎᓯᒪᕗᑦ 
ᓇᓗᓇᐃᔭᐅᑎᓂᒃ ᓱᓇᐅᓂᖏᑕ ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᒋᔭᖏᓂ, 
ᓇᐃᒡᓕᒋᐊᖅᓯᒪᓪᓗᒋᑦ ᕿᒥᕐᕈᔭᐅᓯᒪᔪᓂᒃ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᒋᔭᖏᓄᑦ 
ᓯᓚᕐᔪᐊᓕᒫᒥ ᐅᑭᐅᖅᑕᖅᑐᖏᓃᑦᑐᓄᑦ, ᐊᒻᒪᓗ ᓇᓗᓇᐃᔭᐅᑎᓂᒃ ᑲᒪᒋᔭᐅᕝᕕᐅᔪᓄᑦ ᓄᓇᕗᒻᒥ. 
ᖃᐅᔨᔭᐅᓯᒪᓕᖅᑐᑦ ᐱᓯᒪᓕᖅᑕᐅᔭᕆᐊᓕᕐᓄᑦ ᖃᐅᔨᒋᐊᓚᐅᓂᕐᒥᑦ ᓴᖅᑭᑕᐅᓯᒪᕗᑦ ᐃᓱᒪᒋᓪᓗᒋᑦ 
ᑐᐊᕕᐅᕐᓇᖅᓯᓯᒪᓂᖏᑕ ᓄᓇᕗᒻᒥ ᐊᑯᓃᖅᑐᒧᑦ ᐋᓐᓂᐊᖃᕐᓇᖖᒋᑦᑐᓕᕆᔨᑦ ᑲᒪᒋᔭᐅᕝᕕᓕᕆᔾᔪᑎᖏᓄᑦ 
2015-2035-ᒧᑦ. ᐅᓂᒃᑳᓕᐊᖑᓯᒪᔪᑦ ᑲᔪᓯᓪᓗᑎᒃ ᐱᑕᖃᖅᑎᑦᑎᓯᒪᒋᕗᑦ ᐃᓱᒪᓕᐅᕈᑎᐅᓯᒪᔪᓂᒃ 
ᐱᓕᕆᐊᖑᒋᐊᓕᖁᓪᓗᒋᑦ ᑐᐊᕕᐅᕐᓇᖅᓯᓯᒪᔪᐃᑦ ᐱᑕᖃᐃᓐᓇᖅᑑᓂᖏᓐᓂᒃ. 

ᐃᓱᒪᒋᓗᒋᓪᓕ ᐅᖃᖅᑕᐅᕙᒃᑐᑦ ᐅᑯᓄᖓ “ᐊᑯᓃᖅᑐᒧᑦ ᑲᒪᒋᔭᐅᕝᕕᒃ” ᐊᒻᒪᓗ “ᑲᒪᒋᔭᐅᕝᕕᓕᕆᓂᖅ” 
ᐊᑐᖅᑕᐅᒐᔪᓐᓂᖅᓴᐅᒻᒪᑕ ᑲᒪᒋᔭᐅᕝᕕᖕᒥ ᒥᐊᓂᕆᔭᐅᓂᖏᑦ ᑲᔪᓯᑎᑕᐅᓯᒪᓂᖏᓄᑦ 
ᑐᖁᔾᔪᑎᒋᑐᐃᓐᓇᕆᐊᖃᖅᑐᒋᑦ ᒥᐊᓂᕆᔭᐅᕝᕕᖕᒦᑦᓴᕆᐊᖃᓕᕐᓂᖏᓄᑦ ᐱᔾᔪᑎᒋᓗᐊᖖᒋᓐᓂᖅᓴᐅᓪᓗᒋᑦ 
ᐊᑯᓃᖖᒋᑦᑐᒧᓪᓕ ᐱᓗᐊᒻᒪᕆᒃᑐᑎᒃ ᖃᓄᐃᓕᖓᓕᖅᓯᒪᓂᐅᕙᒃᑐᑦ. ᓄᓇᕗᒻᒥ ᑕᒪᕐᒥᒃ ᑖᒃᑯᐊ 
ᐅᖃᕈᓯᐅᕙᒃᑐᑦ ᐊᑐᖅᑕᐅᒐᔪᒻᒪᕆᖕᒪᑎᒃ. ᓲᕐᓗ, ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ ᑲᒪᒋᔭᐅᕝᕖᑦ 
ᐅᖅᕼᐅᖅᑑᕐᒥ ᐊᒻᒪᓗ ᐃᒡᓗᓕᖕᒥ ᑕᐃᔭᐅᕙᒻᒪᑕ ᑲᒪᒋᔭᐅᕝᕕᖕᓂᒃ. ᒪᓕᒐᓕᐅᖅᑎᕐᔪᐊᒃᑯᑦ 
ᐊᓪᓚᕝᕕᖓᓐᓂ, ᑲᑎᒪᔨᒋᔭᐅᔪᑦ ᐅᖃᖅᐸᒻᒪᑕ “ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂᒃ” ᐅᖃᓪᓚᐅᓯᖃᓕᕋᐃᒐᒥᒃ 
ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᐱᕙᓪᓕᐊᔪᓕᕆᓂᐅᔪᓂᒃ ᑐᕌᖓᑎᓪᓗᒋᑦ ᐃᓄᑐᖃᐅᔪᓄᑦ. 
ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᐱᔾᔪᑎᒋᓪᓗᒋᑦ, ᑕᒪᒃᑭᓐᓂᒃ ᐅᖃᕈᓯᐅᕙᒃᑐᓐᓂᒃ ᐊᑐᖃᑦᑕᕐᓂᐊᕋᑦᑕ 
ᑐᑭᓯᓇᑦᓯᐊᖅᑎᑕᐅᖁᓪᓗᒋᑦ ᐅᖃᖅᑕᐅᕙᓐᓂᖏᑦ. 

ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᔨᑦ ᑲᒪᒋᔭᐅᕝᕕᓕᕆᓂᖏᑦ
ᑲᒪᒋᔭᐅᕝᕕᓕᕆᔾᔪᑎᑦ ᐱᓕᕆᐊᖅ ᑲᑎᖅᓱᐊᖑᒻᒪᑕ ᐱᓕᕆᐊᖑᔪᓂᒃ ᐊᒻᒪᓗ ᐱᔨᑦᑎᕋᕈᑎᐅᕙᒃᑐᓂᒃ 
ᐱᑕᖃᓕᖅᑎᑦᑎᔨᐅᓪᓗᑎᒃ ᐋᓐᓂᐊᖅᓯᐅᖅᑎᓕᕆᔨᓂᑦ ᐊᒻᒪᓗ ᐃᓱᒪᒃᑯᑦ ᐃᓅᓯᖏᑎᒍᑦ 
ᐃᑲᔪᕈᑎᒃᓴᐅᓂᐊᖅᑐᓂᒃ ᑭᓇᑐᐃᓐᓇᒧᑦ ᐃᑲᔪᖅᑕᐅᓯᒪᓂᖓ ᑲᔪᓯᑎᑕᐅᔭᕆᐊᖃᖅᑑᓪᓗᓂ 
ᐱᔾᔪᑎᒋᓪᓗᒋᑦ ᐊᒃᑐᖅᑕᐅᓴᕋᐃᑦᑑᓂᖏᓄᑦ, ᑐᖁᔾᔪᑎᒋᑐᐃᓐᓇᕆᐊᖃᖅᑐᒋᑦ ᐋᓐᓂᐊᕐᓂᖃᕐᓂᖏᓄᑦ, 
ᐃᓱᒪᒃᑯᑦ ᐊᔪᕈᑎᖃᖅᑑᓂᖏᓄᑦ ᐅᕝᕙᓘᓐᓃᑦ ᑎᒥᒃᑯᑦ ᐊᔪᕈᑎᖃᖅᑑᓂᑎᒃ. ᐱᓕᕆᐊᖑᔪᑦ ᐊᒻᒪᓗ 
ᐱᔨᑦᓯᕋᕈᑎᐅᔪᑦ ᐊᑐᐃᓐᓇᐅᑎᑕᐅᓯᒪᓪᓗᑎᒃ ᑲᓇᑕᒥ ᐳᕌᕕᓐᓯᐅᔪᓂᑦ ᐅᕝᕙᓗᓐᓃᑦ ᐊᕕᒃᑐᖅᓯᒪᓂᐅᔪᓂᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᑦ ᑲᒪᒋᔭᐅᕝᕕᓕᕆᔾᔪᑎᖏᑦ ᒪᑯᓂᖓ ᐃᓚᖃᖅᑎᑕᐅᕙᒻᒪᑕ: ᖃᐅᔨᒋᐊᕐᓂᕐᓂᒃ 
ᐱᓯᒪᓕᖅᑕᐅᔭᕆᐊᓕᖕᓂᒃ, ᐊᖏᕐᕋᕆᔭᒥ ᐃᑲᔪᖅᑎᖃᖃᑦᑕᕐᓂᕐᓂᒃ ᐊᒻᒪᓗ ᒥᐊᓂᕆᔭᐅᕝᕕᖕᒥ 
ᑲᒪᒋᔭᐅᕝᕕᖃᖅᑎᑦᑎᓂᖅ, ᐃᑎᖅᓯᒪᓕᖅᑎᑕᐅᔪᓐᓇᖅᑐᓄᑦ ᐱᓕᕆᐊᖑᕙᓪᓕᐊᕙᒃᑐᑦ ᐊᒻᒪᓗ 
ᐅᑕᖅᑭᐅᖅᑎᑕᐅᔪᓄᑦ ᐃᓂᖃᓕᕐᕕᒃᓴᒥᖕᓂᒃ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᖁᑎᖏᓄᑦ, 
ᐃᑲᔪᖅᑎᖃᖅᑎᑕᐅᓪᓗᑎᒃ ᒥᐊᓂᕆᔭᐅᕝᕕᖕᓂᒃ ᐃᒡᓗᖃᖅᑎᑕᐅᓂᕐᓂᒃ, ᒥᐊᓂᕆᔭᐅᕝᕕᖕᒥ ᐊᑯᓃᖅᑐᒧᑦ 
ᑲᒪᒋᔭᐅᕝᕕᖕᓂᒃ, ᐋᓐᓂᐊᕐᕕᖕᓃᑦᑐᑦ ᐊᓯᐊᒍᑦ ᖁᑦᑎᖕᓂᐅᓂᖓᒍᑦ ᑲᒪᒋᔭᐅᕝᕕᖓᓃᑎᑕᐅᕙᒃᑐᑦ, 
ᑕᖃᐃᖅᓯᑲᐃᓐᓇᖅᑎᑦᑎᕙᓐᓂᖅ, ᐃᓚᒌᖑᔪᓄᑦ ᑲᒪᔨᐅᕙᒃᑐᓄᑦ ᐃᑲᔪᕈᑎᒃᓴᐅᑎᑕᐅᔪᑦ, ᐆᒪᖃᑦᑖᓚᐃᖅᑐᑦ 
ᑲᒪᒋᔭᐅᕝᕕᖏᑦ, ᐊᒻᒪᓗ ᐃᓄᑐᖃᐅᓗᐊᓕᒧᑦ ᐃᓱᒪᐃᕈᑎᔪᓄᑦ ᑲᒪᒋᔭᐅᕝᕖᑦ. ᑲᓇᑕᒥᐅᑦ 
ᐊᐅᓚᑦᓯᓂᖃᕐᕕᖏᓂ, ᐊᕕᒃᑐᖅᓯᒪᓂᐅᔪᓂ ᐋᓐᓂᐊᖃᕐᓇᖖᒋᑦᑐᓕᕆᔨᓂ ᐱᔪᓐᓇᐅᑎᖃᖅᑐᓂ 
ᐅᕝᕙᓘᓐᓃᑦ ᐳᕌᕕᓐᓯᐅᔪᒥ/ᐊᕕᒃᑐᖅᓯᒪᓂᐅᔪᒥ ᒐᕙᒪᐅᔪᓂ ᑲᒪᔨᒋᔭᐅᔪᑦ ᒪᓕᒐᕐᔪᐊᖁᑎᓕᐅᖅᑎᐅᓂᕐᒧᑦ, 
ᒪᓕᒐᖁᑎᐅᔪᓄᑦ ᐱᓇᓱᐊᕈᓯᐅᕙᒃᑐᓄᑦ ᐊᒻᒪᓗ ᒪᓕᒃᑕᐅᔭᕆᐊᖃᓕᖁᑎᓄᑦ ᐋᖅᑭᒃᑕᐅᓯᒪᓪᓗᑎᒃ 
ᑐᑭᒧᐊᒍᑎᒃᓴᐅᓂᐊᖅᑐᑎᒃ ᐊᒻᒪᓗ ᐃᑲᔪᕈᑎᐅᕙᓐᓂᐊᕐᓗᑎᒃ ᓴᖅᑮᓯᒪᓕᖅᐸᓐᓂᕐᒧᑦ 
ᐋᓐᓂᐊᖅᓯᐅᖅᑎᓕᕆᔨᒃᑯᑦ ᑲᒪᒋᔭᐅᕝᕕᓕᕆᓂᕐᒧᑦ ᐱᔨᑦᑎᕋᕈᑎᖏᓂᒃ.  

ᑲᒪᒋᔭᐅᔭᕆᐊᖃᕐᓂᖏᓂᒃ ᖃᐅᔨᒋᐊᕈᑎᐅᕙᒃᑐᑦ 

ᖃᐅᔨᒋᐊᕐᓂᖃᖅᑎᓪᓗᒋᑦ ᐱᓇᓱᐊᕈᓯᐅᕙᒃᑐᑦ ᐃᓱᒪᓕᐅᕈᑎᒋᓯᒪᓕᕐᓂᐊᕐᓗᒋᑦ ᑲᒪᒋᔭᐅᕝᕕᖕᓄᑦ 
ᐃᑎᕈᓐᓇᖅᑎᑕᐅᔭᕆᐊᖃᕐᒪᖔᑕ ᖃᐅᔨᒋᐊᖅᑕᓄᑦ ᐱᓕᕆᐊᖅ ᓄᑖᖑᕐᓚᖕᒪᑦ. 50 
ᐅᑭᐅᑦ ᓈᓯᒪᓕᖅᑐᓂ, ᑲᓇᑕᒥᐅᑦ ᐃᓄᑐᖃᖏᑦ ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᖕᓂᒃ 
ᓇᔪᕈᒪᔭᕐᒥᓐᓂᒃ ᖃᖓᑐᐃᓐᓇᖅ ᓂᕈᐊᕈᓐᓇᖅᑎᑕᐅᕙᓚᐅᕐᓯᒪᒻᒪᑕ, ᐊᒻᒪᓗ ᒐᕙᒪᒃᑯᓐᓂᑦ 
ᑮᓇᐅᔭᖁᑎᖃᖅᑎᑕᐅᓯᒪᓪᓗᑎᒃ ᐃᒡᓗᕈᓯᖃᖅᑎᑕᐅᕙᓚᐅᖅᑐᑎᒃ ᐊᒻᒪᓗ ᓂᕆᔭᒃᓴᖃᖅᑎᑕᐅᕙᒃᑐᑎᒃ 
ᐊᒻᒪᓗ ᒥᐊᓂᕆᔭᐅᕝᕕᖕᒦᒃᑲᓗᐊᖅᑐᑎᒃ ᓇᖕᒥᓂᖅ ᐃᓅᓯᖃᕈᓐᓇᖅᑎᑕᐅᕙᓚᐅᕐᖢᑎᒃ ᓇᖕᒥᓂᖅ 
ᓄᓇᓯᐅᑎᒋᔭᒥᓐᓂᒃ ᐊᑐᕈᓐᓇᖅᑎᑕᐅᓪᓗᑎᒃ ᐃᓱᒪᖅᓱᑦᑎᐊᖅᑎᑕᐅᓪᓗᑎᒃ ᐊᓂᔪᓐᓇᖅᑎᑕᐅᕙᒃᑐᑎᒃ. 
ᐅᓪᓗᒥᐅᓕᖅᑐᒥᓕ,  ᑕᒪᐃᓂ ᐊᐅᓚᑦᓯᓂᖃᕐᕕᐅᔪᓂ, ᖃᓄᐃᑦᑐᓂᒃ ᐱᔨᑦᓯᕋᕐᕕᐅᓂᐊᕐᓂᖏᑦ 
ᑐᖖᒐᕝᕕᖃᖅᑎᑕᐅᕙᓕᕐᒪᑕ ᐱᓯᒪᓕᖅᑕᐅᔭᕆᐊᓕᖕᓄᑦ ᖃᐅᔨᒋᐊᕐᓂᕆᔭᐅᓚᐅᖅᑐᓄᑦ 
ᒪᓕᒃᖢᒋᑦ ᓴᓇᕐᕈᑎᒃᓴᕆᔭᐅᕙᒃᑐᑦ ᓲᕐᓗ RAI-ᓂᒃ ᓴᓇᕐᕈᑎᖁᑎᓂᒃ (ᒥᐊᓂᕆᔭᐅᕝᕕᖕᒦᑦᑐᓄᑦ 
ᖃᐅᔨᒋᐊᕈᑎᒃᓴᑦ ᓴᓇᕐᕈᑏᑦ), ᐅᕝᕙᓘᓐᓃᑦ ᐊᑐᕐᖢᒋᑦ MAPLe-ᖑᓂᕋᖅᑕᐅᔪᑦ (ᐱᓇᓱᐊᕈᓯᐅᕙᒃᑐᑦ 
ᓯᕗᓪᓕᖅᐸᐅᑎᑕᐅᔭᕆᐊᖃᕐᓂᖓᓄᑦ ᖁᑦᑎᖕᓂᐅᑎᑕᐅᔪᓄᑦ ᓇᓗᓇᐃᖅᓯᔾᔪᑎᑦ) ᖃᐅᔨᒋᐊᕈᑎᓂᒃ 
ᐊᑐᖅᑐᑎᒃ. ᖃᓄᐃᓕᖓᓕᕐᓂᖏᑦ ᖃᐅᔨᒋᐊᖅᑕᐅᓂᖏᑕ ᐊᔾᔨᒌᖕᓂᖃᕆᐊᖃᖅᑎᑕᐅᕙᒃᑐᑎᒃ 
ᐱᓯᒪᓕᕆᐊᖃᕐᓂᕐᒧᑦ ᖁᑦᑎᖕᓂᕆᔭᐅᔪᑦ ᐃᑲᔪᕈᑎᒃᓴᐃᑦ ᐊᑐᐃᓐᓇᐅᑎᑕᐅᓯᒪᔪᓄᑦ ᒪᓕᒃᑎᑕᐅᓪᓗᑎᒃ. 

ᐊᖏᕐᕋᕆᔭᒥ ᐊᒻᒪᓗ ᓄᓇᓕᐅᔪᓂ ᑲᒪᒋᔭᐅᕝᕖᑦ  

ᐊᖏᕐᕋᕆᔭᐅᔪᓂ ᑲᒪᔨᖃᖅᑎᑕᐅᕙᓐᓂᖏᑦ ᑕᐃᒪᐅᑎᑕᐅᒻᒪᑕ ᑕᐃᓐᓇ ᐃᓄᒃ ᐊᖏᕐᕋᕆᔭᒥᓃᑦᓱᓐᓇᕐᓗᓂ 
ᐃᑲᔪᖅᑎᖃᖅᑎᑕᐅᔪᓐᓇᖁᓪᓗᒍ ᑐᕌᕐᕕᒃᓴᖃᖅᑎᑕᐅᓯᒪᓪᓗᓂ ᑭᖑᕙᕆᐊᖅᑎᑕᐅᓯᒪᓕᕐᓂᒃᓴᖏᑕ 

ᐅᕝᕙᓘᓐᓃᑦ ᐃᓕᔭᐅᓯᒪᓕᕆᐊᖃᖅᐸᓐᓃᑦ ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓄᑦ 
ᐱᑕᖃᕈᓐᓃᖅᑎᑕᐅᓗᑎᒃ. ᐊᖏᕐᕋᕆᔭᒥ ᑲᒪᒋᔭᐅᕙᓐᓂᐅᔪᑦ ᐊᕕᒃᑐᒐᐅᓯᒪᓕᕈᓐᓇᕐᒪᑕ 
ᒪᕐᕈᐃᓕᖓᓕᖅᑎᑕᐅᓗᑎᒃ ᐊᒥᓱᐃᓕᖓᓪᓗᑎᒃ ᐊᖏᕐᕋᕆᔭᒥ ᐃᑲᔪᖅᑎᖃᖅᐸᓐᓂᕐᓄᑦ ᐊᒻᒪᓗ 
ᐊᖏᕐᕋᕆᔭᒥ ᑲᒪᒋᔨᖃᖅᑎᑕᐅᕙᓐᓂᕐᓄᑦ ᐱᔾᔪᑎᖃᖅᑐᓂᑦ. ᐊᖏᕐᕋᕆᔭᒥ ᐃᑲᔪᖅᑎᖃᖅᐸᓐᓃᑦ 
ᐃᓚᖃᖅᑎᑕᐅᕙᒻᒪᑕ ᓂᕆᔭᒃᓴᓕᐅᕐᓂᕐᒧᑦ ᐃᑲᔪᖅᑎᖃᖅᐸᓐᓂᕐᓂᒃ, ᐃᒡᓗᒋᔭᒥᒃ ᓴᓗᒻᒪᖅᓴᐃᓂᕐᒥᒃ, ᐃᒻᒥᓂᒃ 
ᑲᒪᒋᑦᓯᐊᕈᑎᐅᕙᒃᑐᓂᒃ, ᐊᒻᒪᓗ ᐃᓅᖃᑎᖃᖅᑎᑕᐅᕙᓐᓂᕐᒧᑦ. ᐊᖏᕐᕋᕆᔭᒥ ᑲᒪᒋᔨᖃᖅᑎᑦᑎᕙᓐᓂᕐᒥᓕ 
ᐱᔾᔪᑎᖃᖅᑐᑦ ᐃᓚᖃᖅᑎᑕᐅᕙᒃᑎᓪᓗᒋᑦ ᐃᓕᓯᒪᑦᑎᐊᖅᑐᓂ ᐋᓐᓂᐊᖅᓯᐅᕐᑎᓕᕆᔨᖃᖅᑎᑕᐅᕙᓐᓂᕐᓄᑦ 
ᓲᕐᓗ ᑭᓕᖅᓯᒪᓃᑦ ᒪᑦᑐᓯᖅᑐᒐᐅᕙᓐᓂᖏᓂᒃ, ᐃᖢᐊᖅᓴᐅᑎᑐᖅᑎᑦᑎᕙᓐᓂᕐᓄᑦ, ᐊᒻᒪᓗ 
ᐃᓄᑐᖃᐅᔪᓄᑦ ᑲᒪᒋᑦᓱᔨᐅᕙᒃᑐᓂᒃ. ᐊᒥᓲᓂᖅᓴᐅᔪᑦ ᑲᓇᑕᒥ ᐊᐅᓚᑦᓯᓂᖃᕐᕕᐅᔪᓂ, ᐊᖏᕐᕋᕆᔭᒥ 
ᑲᒪᔨᖃᖅᑎᑦᑎᕙᓐᓂᐅᔪᑦ ᐱᓕᕆᐊᖑᕙᒻᒪᑕ ᐊᑭᓖᔭᕆᐊᖃᖅᑎᑕᐅᕙᓐᓇᑎᒃ ᑲᒪᔨᖃᖅᑎᐅᔪᑦ ᑭᓯᐊᓂᓗ 
ᐊᖏᕐᕋᕆᔭᒥ ᐃᑲᔪᖅᑎᖃᖅᑎᑦᑎᕙᓐᓂᐅᔪᑦ ᐊᑭᖃᖅᑎᑕᐅᕙᒃᑲᓗᐊᕐᒥᑎᓪᓗᒋᑦ.  

ᐊᑕᐅᓯᑐᐊᒥᒃ ᐹᖃᖅᑎᑕᐅᓪᓗᓂ ᐊᑐᐃᓐᓇᐅᑎᑕᐅᔪᑦ (SEA) 
ᑭᓇᑐᐃᓐᓇᖅ ᐃᓄᒃ ᓈᒻᒪᒃᑐᒃᑯᑦ ᓄᓇᓕᒋᔭᒥᓂ ᐃᑲᔪᖅᑎᒃᓴᖃᓕᖅᓯᒪᖖᒋᑦᑐᖅ ᐃᓕᔭᐅᓯᒪᓕᕐᓗᓂ 
ᑭᓯᐊᓂᐅᑐᐃᓐᓇᕆᐊᖃᕐᒪᑦ ᑲᑎᑕᐅᓯᒪᓪᓗᑎᒃ ᐊᖏᕐᕋᖃᕐᕕᐅᑎᑕᐅᔪᓄᑦ. ᐊᒥᓱᑦ ᑲᓇᑕᒥ 
ᐊᐅᓚᑦᓯᓂᖃᕐᕕᐅᔪᑦ ᐊᑐᖅᐸᒻᒪᑕ ᐊᑕᐅᓯᑐᐊᒥᒃ ᐹᖃᖅᑎᑕᐅᓪᓗᓂ ᐊᑐᐃᓐᓇᐅᑎᑕᐅᔪᓂᒃ (SEA) 
ᐱᓕᕆᔾᔪᑎᑎᒍᑦ, ᐃᒪᓐᓇ ᐃᓅᑉ ᐊᑎᖓ ᑎᑎᕋᖅᑕᐅᓯᒪᓕᕐᓗᓂ ᐊᐅᓚᑦᓯᕝᕕᕐᔪᐊᖑᓪᓗᓂ ᐅᕝᕙᓘᓐᓃᑦ 
ᐊᕕᒃᑐᖅᓯᒪᓂᐅᔪᒥ ᐅᑕᖅᑭᐅᖅᑎᑕᐅᔪᓄᑦ ᐃᓂᖃᓕᕐᕕᒃᓴᒥᓐᓄᑦ ᐊᑐᐃᓐᓇᐅᓕᕐᕕᒃᓴᖓᓄᑦ 
ᐃᓕᔭᐅᓯᒪᓕᕋᔭᕐᓂᖓᓄᑦ ᖃᓄᖅ ᑲᒪᔨᖃᖅᑎᑕᐅᔭᕆᐊᖃᕐᓂᖓᑕ ᖁᑦᑎᖕᓂᕆᔭᖓᓄᑦ 
ᒪᓕᒃᑎᑕᐅᓯᒪᔪᓄᑦ. ᑕᐃᓐᓇ ᐱᓕᕆᐊᖃᖅᑎᒋᔭᐅᔪᖅ ᖃᐅᔨᒋᐊᒃᑲᓐᓂᖅᐸᒃᑐᖅ ᑲᒪᔨᖃᖅᑐᒧᑦ 
ᓇᐅᑦᓯᖅᑐᒐᐅᓯᒪᑦᑎᐊᖁᓪᓗᒋᑦ ᐊᓯᔾᔨᖅᓯᒪᓕᕆᐊᒃᓴᖏᑦ ᐱᓯᒪᓕᕆᐊᖃᖅᑕᖏᓄᑦ ᐊᒻᒪᓗ 
ᐊᔪᖖᒋᓐᓂᓕᒫᒥᒃᑎᒍᑦ ᐃᑲᔪᖅᑕᐅᓯᒪᕙᖁᓪᓗᒍ ᐊᖏᕐᕋᕆᔭᖓᓂ ᐅᑕᖅᑭᐅᖅᑎᑕᐅᑎᓪᓗᒍ.  

ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ ᑲᒪᒋᔭᐅᕙᑦᑐᑦ 

ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ ᑲᒪᒋᔭᐅᕝᕖᑦ ᐊᔾᔨᒌᖖᒋᓐᓂᖃᕈᓐᓇᖅᑐᑦ ᐃᓄᒋᐊᖖᒋᒻᒪᕆᒃᓗᑎᒃ 
2-ᓂᒃ 3-ᓂᒃᓘᓐᓃᑦ ᐃᒡᓕᖃᖅᑐᓂᒃ ᐃᒡᓗᖃᖅᑎᑦᑎᓂᕐᒥᑦ ᐃᑲᔪᖅᑎᒃᓴᖃᖅᑎᑕᐅᓗᑎᒃ ᐊᖏᔪᐊᓘᓪᓗᓂ 
ᒥᐊᓂᕆᔭᐅᕝᕕᖃᖅᑎᑦᑎᓂᕐᒧᑦ ᐊᒥᓱᑲᓪᓚᒻᒪᕆᖕᓂᒃ 100-ᓃᑦᑐᓂᒃ ᐃᒡᓕᖃᖅᑎᑕᐅᔪᓄᑦ. ᑲᓇᑕᒥ 
ᑲᒪᒋᔭᐅᕝᕖᑦ ᒐᕙᒪᐅᔪᓂᑦ ᓴᖕᒥᓂᕆᔭᐅᔫᔪᓐᓇᖅᐳᑦ ᐊᒻᒪᓗ ᐊᐅᓚᑕᐅᔫᓗᑎᒃ, ᐅᕝᕙᓘᓐᓃᑦ ᐃᓛᒃᑯᑦ 
ᓇᖕᒥᓂᕆᔭᐅᓪᓗᓂ ᑮᓇᐅᔾᔭᒃᓴᓂᖃᖅᑎᑕᐅᔫᔪᓐᓇᖅᑐᓂ ᒥᐊᓂᕆᔭᐅᕝᕕᒃ. ᒥᐊᓂᕆᔭᐅᕝᕕᖕᓂ 
ᐊᑯᓃᖅᑐᒧᑦ ᑲᒪᒋᔭᐅᕝᕕᐅᔪᖅ ᓇᓪᓕᐅᒃᑯᒫᖃᖅᑎᑕᐅᓪᓗᓂ ᐱᔨᑦᑎᕋᕈᑎᐅᒻᒪᑦ ᒪᓕᒃᑐᒋᑦ 
ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᒪᓕᒐᖁᑎᖏᑦ. ᐊᑭᒋᔭᐅᕙᑦᑐᑦ ᒥᐊᓂᕆᔭᐅᕝᕕᖕᓂ 
ᐊᑯᓃᖅᑐᒧᑦ ᑲᒪᒋᔭᐅᕝᕖᑦ ᐊᕕᒃᑐᒐᐅᓯᒪᓂᖃᕈᓐᓇᖅᐳᑦ ᒪᕐᕈᐃᓕᖓᓕᖅᓯᒪᑎᑕᐅᓗᑎᒃ; 
ᓘᒃᑖᖃᖅᑐᒥᒃ ᒥᐊᓂᕆᔭᐅᕝᕕᖕᒥᒃ ᑲᒪᒋᔭᐅᕝᕕᖃᕐᓗᓂ, ᓇᖕᒥᓂᖅ ᑲᒪᒋᑦᑎᐊᕋᓱᓐᓂᕐᒧᑦ ᐊᒻᒪᓗ 
ᐊᔾᔨᕐᓚᖏᑎᒍᑦ ᐱᔨᑦᑎᕋᕐᕕᐅᔪᒥᒃ ᐊᒻᒪᓗ ᐃᒡᓗᕈᓯᖃᖅᑎᑕᐅᓪᓗᓂ ᐊᒻᒪᓗ ᓂᕆᔭᖅᑐᕐᕕᖃᖅᑑᓗᓂ 
ᐃᒡᓗᕈᓯᖃᖅᑎᑕᐅᔪᒥᒃ, ᓂᕆᔭᕐᑐᕐᕕᖃᖅᑐᒥᒃ ᐊᒻᒪᓗ ᖃᓄᐃᓕᐅᕆᐊᖅᑐᕐᕕᖃᖅᑎᑕᐅᓗᓂ 
ᐱᓕᕆᐊᖑᕙᒃᑐᓄᑦ. ᑕᒪᕐᒥᒃ ᐳᕌᕕᓐᓯᐅᔪᓂ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᒐᕙᒪᒋᔭᐅᔪᑦ 
ᐊᑭᓕᖅᑐᐃᔨᐅᕙᒻᒪᑕ ᓘᒃᑖᖃᖅᑎᑕᐅᕙᓐᓂᐅᔪᓂᒃ ᐊᒻᒪᓗ ᐃᓚᖓᒍᑦ ᐅᕝᕙᓘᓐᓃᑦ ᑕᒪᐃᓂᒃ 
ᑮᓇᐅᔭᑎᒍᑦ ᐃᑲᔪᖅᑕᐅᓯᒪᓪᓗᑎᒃ ᐃᒡᓗᕈᓯᖃᖅᑎᑕᐅᓂᕐᓂᒃ ᐊᒻᒪᓗ ᓂᕆᔭᒃᓴᖃᖅᑎᑕᐅᕙᓐᓂᕐᓂᒃ. 
ᒥᐊᓂᕆᔭᐅᕝᕕᖕᓃᑦᑐᑦ ᑕᒪᐃᓐᓂᑲᓴᒃ ᑲᓇᑕᒥ ᐊᐅᓚᑦᓯᓂᖃᕐᕕᐅᔪᓂ ᓂᕈᐊᕈᓐᓇᖅᑎᑕᐅᕙᒃᑐᑦ 
ᒐᕙᒪᐅᔪᓂᑦ ᓚᐃᓴᖃᖅᑎᑕᐅᓯᒪᓪᓗᑎᒃ ᑲᒪᒋᔭᐅᕝᕕᖕᓂᑦ ᐅᑕᖅᑭᐅᖅᑐᖁᑎᖃᖅᑐᓂᒃ ᐊᒥᓱᒻᒪᕆᓐᓂᒃ 
ᐃᓂᖃᓕᕐᕕᒃᓴᒥᓐᓂᒃ ᐅᕝᕙᓘᓐᓃᑦ ᐃᓛᒃᑰᖓᓪᓗᑎᒃ ᑮᓇᐅᔾᔭᒃᓴᔾᔪᑎᒋᓪᓗᒋᑦ ᐊᖏᕐᕋᕆᔭᐅᔪᓂᑦ 
ᐊᑭᒋᕙᒃᑕᖏᑦ ᑮᓇᐅᔭᑎᒍᑦ ᐃᑲᔪᖅᑕᐅᓯᒪᔫᕙᓐᓇᑎᒃ ᐊᒻᒪᓗ ᐅᑕᖅᑭᐅᖅᑐᑦ ᐊᒥᓲᖖᒋᓐᓂᖅᓴᐅᕙᒃᑎᓪᓗᒋᑦ.  

ᐋᓐᓂᐊᕐᕕᖕᓃᑦᑐᑦ ᐊᓯᐊᒍᑦ ᖁᑦᑎᖕᓂᐅᓂᖓᒍᑦ ᑲᒪᒋᔭᐅᕙᓐᓂᖏᑦ (ALC) 

ᐅᖃᕈᓯᖅ ᐊᓯᐊᒍᑦ ᖁᑦᑎᖕᓂᐅᓂᖓᒍᑦ ᑲᒪᒋᔭᐅᕙᓐᓂᖅ ᐊᑐᖅᑕᐅᕙᒻᒪᑦ ᐱᓗᐊᒻᒪᕆᒃᑐᓄᑦ 
ᑲᒪᔨᖃᖅᑎᑦᑎᕙᓐᓂᕐᒧᑦ ᑐᕌᖓᑎᑕᐅᓪᓗᑎᒃ ᐋᓐᓂᐊᕐᕕᖕᓃᑦᑐᓄᑦ ᐊᓂᑎᑕᐅᓯᒪᓕᕈᓐᓇᖅᑐᓄᑦ 
ᐋᓐᓂᐊᕐᕕᖕᓂᑦ ᐱᔾᔪᑎᒋᓪᓗᒋᑦ ᐃᓗᐊᒻᒪᕆᒃᑐᓄᑦ ᑲᒪᔨᖃᕆᐊᖃᕈᓐᓃᖅᓂᖏᑕ ᑭᓯᐊᓂᓗ ᐊᓯᐊᒍᑦ 
ᖁᑦᑎᖕᓂᐅᔪᑎᒍᑦ ᑲᒪᒋᔭᐅᔭᕆᐊᖃᖅᑐᐃᓐᓇᖅᑐᑎᒃ, ᓲᕐᓗ ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᖕᓂ. 
ᐊᓂᑎᑕᐅᖔᕋᑎᒃ ᐋᓐᓂᐊᕐᕕᖕᓂᑦ, ᑖᒃᑯᐊ ᐋᓐᓂᐊᕐᕕᖕᓃᑦᑐᓄᑦ ᐃᒡᓕᖁᑎᖏᓂᒃ ᐃᓂᖃᖅᑎᑕᐅᕙᒻᒪᑕ 
ᐅᑕᖅᑭᐅᕐᓂᕐᒥᓐᓂ ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ ᑲᒪᕝᕕᒋᔭᐅᕝᕕᖕᓂ ᐃᓂᖃᓕᕐᓂᒃᓴᒥᓐᓄᑦ.  

ᑕᖃᐃᖅᓯᑲᐃᓐᓇᖅᑎᑕᐅᕙᓐᓂᖏᑦ ᐊᒻᒪᓗ ᐊᓯᖏᑦ ᐃᓚᒌᖑᔪᓄᑦ ᑲᒪᔨᐅᕙᒃᑐᓄᑦ 
ᐃᑲᔪᕈᑎᒃᓴᐅᑎᑕᐅᔪᑦ 

ᑲᒪᔨᖃᕈᑎᐅᕙᒃᑐᑦ ᐊᒥᓲᓂᖅᓴᐃᑦ ᑐᖁᔾᔪᑎᒋᑐᐃᓐᓇᕆᐊᖃᖅᑐᒋᑦ ᐋᓐᓂᐊᕐᓂᖃᖅᑐᓄᑦ 
ᐅᕝᕙᓘᓐᓃᑦ ᐊᔪᕈᑎᖃᖅᑐᓄᑦ ᑕᐃᒪᐅᑎᑕᐅᒻᒪᑕ ᐃᓚᒌᖑᔪᓄᑦ ᐊᒻᒪᓗ ᐱᖃᓐᓇᕆᔭᐅᔪᓄᑦ. 
ᑕᖃᐃᖅᓯᑲᐃᓐᓇᖅᑎᑦᑎᕙᓐᓂᖅ ᑐᑭᖃᖅᑎᑕᐅᒻᒪᑦ ᑕᐃᓐᓇ ᐃᓚᒋᔭᐅᓪᓗᓂ ᑲᒪᔨᒋᔭᐅᕙᒃᑐᖅ 
ᑕᖃᐃᕐᔫᒥᑎᑕᐅᒋᐊᖅᐸᓐᓂᖓᑕ ᐊᒻᒪᓗ ᑲᔪᓯᒋᐊᒃᑲᓐᓂᕈᓐᓇᕐᓂᐊᕆᓪᓗᓂ ᑲᒪᔨᐅᓂᕐᒥᓂ 
ᐱᓕᕆᐊᕆᕙᒃᑕᒥᓂᒃ. ᑕᐃᓐᓇ ᑲᒪᔨᖃᖃᑦᑕᕐᑐᖅ ᐃᓕᔭᐅᓯᒪᑲᓚᐅᕈᓐᓇᕐᒪᑦ ᒥᐊᓂᕆᔭᐅᓪᓗᓂ 
ᐊᑯᓃᖅᑐᒧᑦ ᑲᒪᒋᔭᐅᕝᕕᖕᒧᑦ, ᓲᕐᓗ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ, ᑕᐃᓐᓇ ᑲᒪᔨᒋᕙᒃᑕᖓ 
ᑕᖃᐃᖅᓯᕆᐊᖅᓯᒪᑲᐃᓐᓇᕈᓐᓇᖁᓪᓗᒍ. ᐊᓯᖏᓂᓕ, ᐊᖏᕐᕋᕆᔭᒥ ᑲᒪᔨᖃᖅᐸᒃᑐᑦᑦ ᐃᓛᓐᓂᒃᑯᑦ 
ᒥᐊᓂᖅᓯᔨᖃᓚᐅᖅᐸᒃᑎᑕᐅᓂᐊᖅᑎᓪᓗᒍ ᑕᐃᓐᓇ ᑲᒪᔨᒋᔭᖓ ᐊᓂᓯᒪᑲᓚᐅᕈᓐᓇᖁᓪᓗᒍ ᐃᒡᓗᕐᔪᐊᒥᑦ 
ᑕᕐᕆᔭᕆᐊᖅᓯᒪᓗᓂ, ᐱᖃᓐᓇᕆᔭᒥᓂᒃ ᐳᓛᕆᐊᖅᓯᒪᓗᓂ ᐅᕝᕙᓘᓐᓃᑦ ᖁᕕᐊᒋᕙᒃᑕᒥᓂᒃ 
ᐱᓕᕆᓂᖃᑲᐃᓐᓇᕈᓐᓇᖁᓪᓗᒍ.  

ᐃᓚᒌᖑᓪᓗᑎᒃ ᑲᒪᔨᒋᔭᐅᔪᑦ ᐃᑲᔪᖅᐸᓐᓂᖏᑕ ᐃᓕᑕᕆᔭᐅᓯᒪᕙᓐᓂᖏᑦ ᒐᕙᒪᐅᔪᑦ 
ᒪᓕᒐᖁᑎᖏᓐᓂ ᐊᒻᒪᓗ ᐱᓕᕆᐊᖏᓐᓂ ᐊᖏᒡᓕᕙᓪᓕᐊᒻᒪᑕ. ᓲᕐᓗ, ᓅᕙ ᓯᑰᓴᒥᐅᑦ 
ᐱᑕᖃᖅᑎᑦᑎᓯᒪᒻᒪᑕ ᑲᒪᔨᐅᕙᒃᑐᑦ ᐃᑲᔫᓯᐊᖅᑖᕆᕙᒃᑕᒥᓐᓂ1 ᐊᑭᓕᐅᓯᐊᖅᑖᕆᕙᒃᑕᖏᑦ 
ᑕᖅᑭᑕᒫᑦ $400-ᓂᒃ ᐃᓚᒌᖑᔪᓂ ᑲᒪᔨᒋᔭᐅᕙᒃᑐᓄᑦ ᐱᔭᕆᐊᖃᕐᓂᖏᑦ ᖁᑦᑎᒃᑑᔭᕌᖓᑕ. ᐊᓯᖏᓂ 
ᐊᐅᓚᑦᓯᓂᖃᕐᕕᐅᔪᓂ ᐱᑕᖃᖅᑎᑦᑎᕙᓐᓂᖅ ᐊᑭᓕᐅᓯᐊᖅᑖᖅᑎᑦᑎᕙᒻᒪᑕ ᐃᓚᒌᖑᔪᓂ ᑲᒪᔨᒋᔭᐅᔪᓄᑦ 
ᐋᖅᑭᒃᑕᐅᓯᒪᓂᖃᖅᐸᒃᑐᑎᒃ ᑖᒃᓰᔭᖅᑕᐅᔭᕆᐊᖃᕐᓂᐊᖖᒋᑦᑐᑎᒃ, ᐃᓚᖃᖅᑎᓪᓗᒋᑦ ᑭᓯᐊᓂᓗ 
ᑭᒡᓕᖃᖅᑎᑕᐅᓯᒪᓇᑎᒃ ᒐᕙᒪᑐᖃᒃᑯᓐᓂ ᐃᓚᒌᖑᔪᓂ ᑲᒪᔨᒋᔭᐅᔪᓄᑦ ᖃᔅᓯᓪᓗᐊᖑᔪᓂᒃ2 ᐊᒻᒪᓗ 
ᒫᓂᑑᐸᒥ ᑕᐃᓐᓇ ᑲᒪᔨᒋᔭᐅᕙᒃᑐᖅ ᑖᒃᓰᔭᖅᑕᐅᕙᓐᓂᕐᒧᑦ ᐃᓚᒋᔭᐅᔭᕆᐊᖃᖅᑎᑕᐅᕙᓐᓇᓂ3. 

ᑲᒪᔨᐅᖃᑎᒌᒃᑐᑦ ᐃᑲᔪᖅᓯᖅᑐᕋᐅᑎᕙᓐᓂᖏᑦ ᐃᒪᓐᓇᐃᒻᒪᑕ ᑲᒪᔨᒋᔭᐅᔪᑦ ᐊᓯᒥᓐᓂᒃ ᑲᒪᔨᐅᒻᒥᔪᓂᒃ 
ᐃᑲᔪᖅᑎᐅᔪᓐᓇᖅᑎᑕᐅᓪᓗᑎᒃ, ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᒃ ᐱᓕᒻᒪᒃᓴᔭᐅᓂᖃᖅᐸᒃᑐᑎᒃ 
ᑐᓴᒐᔅᓴᖁᑎᑎᒍᑦ ᐱᔾᔪᑎᒋᓪᓗᒋᑦ ᑲᒪᒋᔭᒥᑦᑕ ᖃᓄᐃᓐᓂᕆᔭᖏᓂᒃ, ᐊᒻᒪᓗ ᐱᒻᒪᕆᐅᑎᑕᐅᕙᒃᑭᓪᓗᑎᒃ 
ᐱᓕᒻᒪᒃᓴᔭᐅᓯᒪᔭᕆᐊᖃᖅᐸᓐᓂᖏᑦ. ᑕᒪᒃᑯᐊ ᐱᑕᖃᖅᑎᑕᐅᕙᒐᔪᓐᓂᖅᓴᐅᕗᑦ ᑮᓇᐅᔾᔭᒃᓴᓇᓱᐊᕋᑎᒃ 
ᑎᒥᖁᑎᒋᔭᐅᔪᓂᑦ ᐊᒻᒪᓗ ᐊᑯᓃᖅᑐᒧᑦ ᑲᒪᒋᔭᐅᕝᕕᐅᔪᓂᑦ ᐃᓚᐅᑎᑕᐅᓪᓗᑎᒃ 
ᑐᓴᐅᒪᓕᖅᑎᑦᑎᒋᐊᕈᑎᒋᓪᓗᒋᑦ ᐱᓕᕆᐊᖑᔪᓂ.  

1  http://novascotia.ca/dhw/ccs/caregiver-benefit.asp
2  http://www.cra-arc.gc.ca/tx/ndvdls/tpcs/ncm-tx/rtrn/cmpltng/ddctns/                            

lns300-350/fmlcrgvr-eng.html
3  http://www.gov.mb.ca/finance/tao/faq.html

ᐆᒪᖃᑦᑖᓚᐃᖅᑐᑦ ᑲᒪᔨᖃᖅᑎᑕᐅᕙᓐᓂᖏᑦ 
ᐆᒪᖃᑦᑖᓚᐃᖅᑐᓄᑦ ᑲᒪᔨᖃᖅᑎᑦᑎᕙᒃᐳᑦ ᐱᐅᓯᒋᐊᖅᑎᑕᐅᓯᒪᔪᓐᓇᖁᓪᓗᒋᑦ ᐃᓅᓯᕆᔭᖏᑎᒍᑦ ᐊᒻᒪᓗ 
ᐊᒃᓱᕈᓗᐊᖅᑎᑕᐅᖁᓇᒍ ᑕᐃᓐᓇ ᐋᓐᓂᐊᕐᓂᖃᖅᑑᓪᓗᓂ ᓱᓕ ᐆᒪᔪᖅ ᐋᖅᑭᒃᑕᐅᔾᔪᑎᒃᓴᖃᖖᒋᓕᖅᑐᓂ 
ᐋᓐᓂᐊᕐᓂᖃᕐᓂᒥᒍᑦ.4. ᐃᓱᒪᖓᒍᑦ, ᐃᓅᓯᖓᒍᑦ, ᐅᒃᐱᕐᓂᖓᒍᑦ ᐊᒻᒪᓗ ᐃᒃᐱᓐᓂᐊᓂᕐᒥᒍᑦ 
ᐱᓯᒪᓕᕆᐊᖃᕐᑕᖏᑦ ᐋᓐᓂᐊᖅᑑᑉ ᐊᒻᒪᓗ ᐃᓚᒋᔭᖏᑕ ᑐᕌᖓᕝᕕᐅᕙᒻᒥᔪᖅ ᑲᒪᔨᖃᖅᑎᑦᑎᓂᕐᒥ5. 

ᐊᐅᓚᑦᓯᓃᑦ, ᒪᓕᒐᖁᑏᑦ ᐊᒻᒪᓗ ᐸᕐᓇᐅᑎᓕᐅᕐᓂᖅ 

ᑲᓇᑕᒥ ᐊᐅᓚᑦᓯᓂᖃᕐᕕᐅᔪᓂ, ᐊᕕᒃᑐᖅᓯᒪᓂᐅᔪᓂ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᐱᔪᓐᓇᐅᑎᖃᖅᑏᑦ 
ᐅᕝᕙᓘᓐᓃᑦ ᐳᕌᕕᓐᓯᓂ/ᐊᕕᒃᑐᖅᓯᒪᓂᐅᔪᓂ ᒐᕙᒪᒋᔭᐅᔪᓂ ᐱᓕᕆᐊᖃᖅᑎᒋᔭᐅᕙᖕᒪᑕ 
ᒪᓕᒐᒡᔪᐊᓕᐅᕐᓂᕐᒧᑦ, ᒪᓕᒐᖁᑎᓕᕆᓂᕐᒧᑦ, ᐱᓇᓱᐊᕈᓯᐅᕙᒃᑐᓄᑦ ᐊᒻᒪᓗ ᒪᓕᒃᑕᐅᒋᐊᓕᖁᑎᓄᑦ 
ᐋᖅᑭᒃᓱᖅᑕᐅᓯᒪᓪᓗᑎᒃ ᑐᑭᒧᐊᒍᑎᐅᕙᓐᓂᐊᕐᓗᑎᒃ ᐊᒻᒪᓗ ᐃᑲᔪᕈᑎᒃᓴᐅᕙᓐᓂᐊᕐᓗᑎᒃ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᓕᕆᔾᔪᑎᓂᒃ ᐱᑕᖃᓕᖅᑎᑦᑎᕙᓐᓂᕐᒧᑦ. ᑕᐃᒪᖖᒐᓂᑦ 2005-ᒥᑦ, 
ᐊᒥᓱᑦ ᐊᐅᓚᑦᓯᓂᖃᕐᕕᐅᔪᑦ ᐋᖅᑭᒃᓱᐃᓯᒪᓕᕐᒪᑕ ᐊᒻᒪᓗ/ᐅᕝᕙᓘᓐᓃᑦ ᓄᑕᐅᓕᕆᐊᖅᑎᑦᑎᓯᒪᓕᖅᑐᑎᒃ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᓕᕆᓂᕐᒥ ᐸᕐᓇᐅᑎᒋᓯᒪᔭᖏᓐᓂᒃ ᐱᔾᔪᑎᒋᓪᓗᒋᑦ 
ᑐᐊᕕᐅᕐᓇᓕᖅᑎᑕᐅᓯᒪᓂᖏᑕ ᑲᓇᑕᒥ ᐃᓄᒋᐊᒃᓯᕙᓪᓕᐊᓂᖏᓂᑦ ᐃᓄᑐᖃᕆᔭᐅᔪᓂ. 

4  http://www.hc-sc.gc.ca/hcs-sss/palliat/index-eng.php
5  http://www.chpca.net/family-caregivers/faqs.aspx

ᓯᓚᕐᔪᐊᓕᒫᒥ ᐅᑭᐅᖅᑕᖅᑐᖏᓂ ᐋᓐᓂᐊᖃᕐᓇᖖᒋᑦᑐᓕᕆᔨᓂᑦ 
ᑲᒪᒋᔭᐅᕝᕕᓕᕆᔾᔪᑎᑦ 
ᐅᑯᐊ ᑐᓴᒐᒃᓴᐃᑦ ᐅᓂᒃᑳᓕᐊᖑᓯᒪᔪᓃᑉᐳᑦ ᑕᐃᔭᐅᓪᓗᑎᒃ ᐃᓱᒪᒋᔭᐅᓯᒪᔪᓄᑦ ᑐᖖᒐᕝᕕᖁᑎᒃᓴᐃᑦ ᐊᒻᒪᓗ 
ᐱᓇᓱᐊᕈᓯᐅᕙᓐᓂᐊᖅᑐᑦ ᖃᐅᔨᒋᐊᖅᐸᓐᓂᕐᓂ ᑐᑭᓯᒋᐊᕐᕕᒃᓴᖁᑎᒋᔭᐅᔪᑦ ᓇᑭ ᐱᔭᐅᓯᒪᕙᓐᓂᖏᓄᑦ 
ᐊᑯᓃᖅᑐᒧᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᓕᕆᔨᖏᑕ ᑮᓇᐅᔭᖅᑐᕐᐸᓪᓕᐊᓂᕆᕙᒃᑕᖏᓄᑦ, 
ᐋᖅᑭᒃᓱᖅᑕᐅᓯᒪᓪᓗᑎᒃ ᑮᓇᐅᔭᓕᐅᕐᓂᕐᒧᑦ ᐃᑲᔪᖅᑎᒌᖑᔪᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒥ 
ᑲᑐᔾᔨᖃᑎᒌᒃᑯᖏᓂᑦ (OECD), ᑎᓯᐱᕆ 20076. 

ᑎᓐᒫᒃ ᐊᒻᒪᓗ ᐊᑯᑭᑦᑐᑦ

ᑎᓐᒫᒃᒥ (ᐊᒻᒪᓗ ᐊᑯᑭᑦᑐᓂ) ᐊᖏᕐᕋᕆᔭᒥ ᑲᒪᔨᖃᖃᑦᑕᕐᓂᖅ ᑕᐃᒪᐅᑎᑕᐅᕙᒃᐳᑦ ᐊᑭᖃᖅᑎᑕᐅᓇᑎᒃ 
ᑲᒪᔨᖃᕆᐊᖃᖅᑐᓄᑦ. ᐊᑐᖅᐸᒃᑐᓄᑦ ᑲᒪᒋᔭᐅᕝᕕᖕᓂᒃ ᐊᑭᓖᔭᕆᐊᖃᖅᑎᑕᐅᕙᒃᐳᑦ ᒥᐊᓂᕆᔭᐅᕝᕕᖕᓂ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᖏᓄᑦ ᐊᑐᖅᐸᖕᓂᕐᒥ. ᑕᐃᒪᖖᒐᓂᑦ 1987-ᒥᑦ, ᓄᑖᓂᒃ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐃᒡᓗᖁᑎᒃᓴᓕᐅᖅᑕᐅᓯᒪᖖᒋᓚᑦ ᐊᒻᒪᓗ ᐊᒥᓱᑦ ᐱᑐᖃᐅᓂᖅᓴᐅᓪᓗᑎᒃ 
ᑲᒪᒋᔭᐅᕝᕖᑦ ᐅᒃᑯᐊᖅᑕᐅᓯᒪᓕᕐᖢᑎᒃ, ᑕᐃᒪᓕ ᐊᖏᕐᕋᕆᔭᓂ ᐅᕝᕙᓘᓐᓃᑦ ᒥᑭᓂᖅᓴᐅᓪᓗᑎᒃ 
ᑲᒪᒋᔭᐅᕝᕕᖕᓂ ᑲᒪᔨᖃᖅᑎᑕᐅᕙᓕᓚᐅᖅᐳᑦ ᐊᑕᐅᓯᑐᐊᒥᒃ ᐃᓄᖃᕈᓐᓇᖅᑐᓂ. ᑕᒪᕐᒥᒃ ᐅᑭᐅᖃᖅᑐᑦ 
75 ᐅᖓᑖᓄᑦ ᐱᑕᖃᕐᕕᐅᕙᒃᑐᓂᒃ ᒪᕐᕈᖅᑐᒍ ᐊᖏᕐᕋᖏᓂ ᑕᑯᔭᖅᑐᒐᐅᕙᓐᓂᖏᓂᒃ ᐅᑭᐅᑕᒫᑦ 
ᖃᐅᔨᒋᐊᖅᑕᐅᕙᒃᑐᑎᒃ ᑲᒪᔨᖃᓕᕆᐊᖃᕐᒪᖔᑕ. ᐃᓚᒌᓂ ᑲᒪᔨᒋᔭᐅᔪᑦ ᐊᑭᓕᐅᓯᐊᖅᑖᕐᑎᑕᐅᕙᒃᑐᑦ 
ᑮᓇᐅᔭᓕᐅᕈᑎᒥᓐᓂᒃ ᐊᓯᐅᔨᓯᒪᓂᖏᓂᒃ ᐃᓕᑕᕆᔭᐅᔾᔪᑎᓂᒃ.  

ᕕᓐᓛᓐ

ᕕᓐᓛᓐᒥ, ᐊᖏᕐᕋᕆᔭᒥ ᑲᒪᔨᖃᖃᑦᑕᕐᓂᖅ ᑕᐃᒪᐅᑎᑕᐅᕙᒃᐳᑦ ᐊᑭᖃᖅᑎᑕᐅᓇᑎᒃ ᑲᒪᔨᖃᕆᐊᖃᖅᑐᓄᑦ. 
ᐊᑐᖅᐸᒃᑐᓄᑦ ᑲᒪᒋᔭᐅᕝᕕᖕᓂᒃ ᐊᑭᓖᔭᕆᐊᖃᖅᑎᑕᐅᕙᒃᐳᑦ ᒥᐊᓂᕆᔭᐅᕝᕕᓐᓃᑎᑦᓯᓂᕐᒧᑦ 
ᐊᑭᒋᕙᒃᑕᖏᑦ ᑐᖖᒐᕝᕕᖃᖅᑎᑕᐅᕙᒃᑐᓂᒃ ᖃᓄᑎᒋ ᑮᓇᐅᔭᓕᐅᕐᓂᕆᔭᐅᔪᓄᑦ ᐊᑐᓂ. ᑕᐃᒪᖖᒐᓂᑦ 
1990-ᐃᑦ ᐊᑐᖅᑎᓪᓗᒋᑦ ᑐᕌᕐᕕᒃᓴᖃᖅᑎᑕᐅᓯᒪᓕᕐᒪᑕ ᒥᑭᓪᓕᒋᐊᖅᓯᒪᓕᖅᑎᑦᑎᓇᔭᕐᓂᕐᒧᑦ 
ᒥᐊᓂᕆᔭᐅᕝᕕᖕᓂ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᓐᓃᑎᑕᐅᓯᒪᕙᒃᑐᑦ ᐊᒻᒪᓗ 
ᐊᖏᒡᓕᒋᐊᕐᓂᖅᓴᐅᖁᓪᓗᒋᑦ ᒥᑭᓂᖅᓴᐅᓪᓗᑎᒃ “ᐱᔨᑦᑎᕋᕐᕕᐅᔪᑦ ᐃᒡᓗᖁᑎᖏᓄᑦ” ᑲᒪᒋᔭᐅᕝᕕᐅᔪᑦ. 
ᐊᑭᓕᐅᓯᐊᖅᑖᖅᑎᑕᐅᕙᒍᓐᓇᖅᑎᑕᐅᓪᓗᑎᒃ ᐃᓚᒌᖑᔪᓂ ᑲᒪᔨᒋᔭᐅᔪᑦ.   

ᐊᐃᔅᓛᓐ

ᑐᓴᒐᔅᓴᖁᑎᒋᔭᐅᔪᑦ ᐊᐃᔅᓛᓐᒥ ᐊᖏᕐᕋᕆᔭᓂ ᑲᒪᔨᖃᖃᑦᑕᕐᓂᕐᒧᑦ ᐊᑐᐃᓐᓇᐅᑎᑕᐅᓚᐅᖖᒋᒻᒪᑕ 
ᓱᓕ. ᐊᑭᓖᔭᕆᐊᖃᖅᑎᑕᐅᔪᑦ ᒥᐊᓂᕆᔭᐅᕝᕕᖕᓂ ᐊᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᖏᓂᑦ 
ᐊᑭᓖᓂᖃᖅᑎᑕᐅᕙᒃᑐᑎᒃ ᐃᑦᑐᖅᓯᐅᑎᑖᕈᑎᖏᑎᒍᑦ. ᖃᓄᑎᒋ ᐃᓚᒌᖑᔪᑦ ᑲᒪᔨᒋᔭᐅᕙᓐᓂᖏᓄᑦ 
ᑎᑎᕋᖅᑕᐅᓯᒪᔪᖃᑦᑎᐊᖖᒋᒻᒪᑕ. 
6  http://www.oecd.org/els/health-systems/Conceptual%20Framework%20and%20
Methods%20for%20Analysis%20of%20Data%20Sources%20for%20Long-Term%20
Care%20Expenditure.pdf

ᓄᐊᕐᕙᐃ 

ᓄᐊᕐᕙᐃᒥ, ᐊᖏᕐᕋᕆᔭᒥ ᑲᒪᔨᖃᖃᑦᑕᕐᓂᖅ ᑕᐃᒪᐅᑎᑕᐅᕙᒃᐳᑦ ᐊᑭᖃᖅᑎᑕᐅᓇᑎᒃ 
ᑲᒪᔨᖃᕆᐊᖃᖅᑐᓄᑦ ᑭᓯᐊᓂᓗ ᐃᑲᔪᖅᑎᖃᖅᐸᓐᓂᖅ ᐊᖏᕐᕋᕆᔭᒥ ᐊᑐᖅᐸᒃᑐᑦ  
ᐊᑭᓖᔭᕆᐊᖃᖅᑎᑕᐅᕙᒃᐳᑦ. ᐃᓄᑐᖃᐃᑦ ᐃᒡᓗᖁᑎᖏᑦ ᐊᒻᒪᓗ ᒥᐊᓂᕆᔭᐅᓪᓗᑎᒃ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᖏᑦ ᐱᓕᕆᐊᖑᕙᒃᑐᑦ ᐊᑐᓂ ᐊᐅᓚᑦᓯᓂᖃᕐᕕᐅᔪᓂ 
ᒐᕙᒪᐅᔪᓂᑦ. ᐃᓚᒌᖑᔪᓪᓗᑎᒃ ᐊᒻᒪᓗ ᐱᖃᓐᓇᕆᔭᑦ ᑲᒪᔨᐅᕙᒃᑐᑦ ᐃᑲᔪᕈᑎᒃᓴᓂᒃ 
ᒥᐊᓂᖅᓯᔨᐅᕙᓐᓂᕐᒥᓐᓄᑦ ᐊᑭᓕᐅᓯᐊᖅᑖᕐᑎᑕᐅᕙᒃᐳᑦ, ᑲᒪᔨᐅᔪᑦ ᑮᓇᐅᔭᓕᐊᖏᓂᒃ, ᐅᕝᕙᓘᓐᓃᑦ 
ᐃᓄᑐᖃᖅᓯᐅᑎᑖᖑᕙᒃᑐᑎᒍᑦ ᐊᑭᓕᖅᑕᐅᕙᒃᖢᑎᒃ.    

ᓱᕖᑕᓐ 

ᓱᕖᑕᓐᒥ, ᐊᖏᕐᕋᕆᔭᒥ ᐃᑲᔪᖅᑎᖃᖅᐸᓐᓂᖅ ᐊᒻᒪᓗ ᐊᖏᕐᕋᕆᔭᒥ ᑲᒪᔨᖃᖅᐸᓐᓂᐅᔪᑦ 
ᐊᑭᖃᖅᑎᓐᓇᒋᑦ ᑕᐃᒪᐅᑎᑕᐅᕙᒃᑐᑦ ᑲᒪᔨᖃᕆᐊᖃᖅᑐᒧᑦ. ᐊᑐᖅᐸᒃᑐᓄᑦ ᑮᓇᐅᔭᓕᐊᕆᔭᖏᓄᑦ 
ᑐᖖᒐᕝᕕᖃᖅᑎᑕᐅᓯᒪᓪᓗᑎᒃ ᐊᑭᓖᔭᕆᐊᖃᖅᑎᑕᐅᕙᒃᐳᑦ ᑕᒪᒃᑭᓐᓄᑦ ᒥᐊᓂᕆᔭᐅᓪᓗᑎᒃ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᖓᓃᑦᑐᓄᑦ ᐃᒡᓗᕈᓯᖃᖅᑎᑕᐅᕙᓐᓂᕐᓄᑦ 
ᓂᕆᔭᒃᓴᖃᖅᑎᑕᐅᕙᓐᓂᖏᓄᓪᓗ ᐊᑯᓃᖅᑐᒧᑦ ᑲᒪᒋᔭᐅᕝᕕᐊᓃᖅᑐᓄᑦ. ᐃᓚᒌᖑᔪᑦ ᑲᒪᔨᐅᕙᒃᑐᑦ 
ᐊᑭᓕᐅᓯᐊᖅᑖᕈᓐᓇᖅᑎᑕᐅᕙᒃᑐᑦ ᐅᕝᕙᓘᓐᓃᑦ ᐃᓄᑐᖃᖅᓯᐅᑎᑖᖑᕙᒃᑐᑎᒍᑦ ᐊᑭᓕᖅᑕᐅᔪᓐᓇᕆᓪᓗᑎᒃ. 

ᓄᓇᑦᓯᐊᕐᒥ ᐋᓐᓂᐊᖃᕐᓇᖖᒋᑦᑐᓕᕆᔨᓂᑦ ᑲᒪᒋᔭᐅᕝᕕᓕᕆᔾᔪᑎᑦ
ᓄᓇᑦᓯᐊᕐᒥ (NWT) ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᓕᕆᔾᔪᑎᖏᑦ ᑐᓴᖅᑕᐅᔪᒥᓇᓗᐊᕐᒪᑕ 
ᐱᔾᔪᑎᒋᓪᓗᒍ ᓄᓇᑦᓯᐊᑉ ᐊᕕᒃᑐᖅᓯᒪᓂᖓ ᑲᑎᓪᓗᒋᑦ ᐃᓄᒋᐊᖕᓂᖅᐸᐅᓪᓗᓂ ᐊᕕᒃᑐᖅᓯᒪᓂᐅᒻᒪᑦ 
ᐃᓱᒪᒋᓗᒍ ᓄᓇᕗᑦ ᐊᕕᒃᑐᖅᓯᒪᓂᖓᑕ ᐊᖏᓂᕆᔭᖓ ᐊᒻᒪᓗ ᐊᑐᖅᓯᒪᔭᐅᔪᑦ ᐊᒥᖅᑲᒐᐅᓯᒪᓪᓗᑎᒃ 
ᑖᒃᑯᓇᖖᒐᑦ ᐊᕕᒃᑐᖅᓯᒪᓂᐅᔪᓂᑦ, ᐊᒻᒪᓗ ᐊᔾᔨᒌᕐᓚᒃᑑᓂᖏᑕ ᓄᓇᖖᒍᐊᑎᒍᑦ ᓇᓃᑦᑑᓂᕆᔭᖏᑦ. 
ᐅᑯᐊ ᑐᓴᒐᔅᓴᐃᑦ ᐅᖃᐅᓯᐅᓯᒪᕗᑦ ᐅᓂᒃᑳᓕᐊᖑᓯᒪᔪᓂ ᑕᐃᔭᐅᓪᓗᑎᒃ ᓄᓇᑦᓯᐊᑉ ᒐᕙᒪᖓᑦ, 
ᐋᓐᓂᐊᖃᕐᓇᖖᒋᑦᑐᓕᕆᔨᑦ ᐊᒻᒪᓗ ᐃᓅᓯᓕᕆᔨᒃᑯᑦ, ᐋᓐᓂᐊᖃᕐᓇᖖᒋᑦᑐᓕᕆᔨᑦ ᑲᒪᒋᔭᐅᕝᕕᓕᕆᔾᔪᑎᖏᑕ 
ᕿᒥᕐᕈᔭᐅᓂᖏᑦ, ᓄᕕᐱᕆ 2013 7.

ᑲᑎᓗᒃᑖᕐᓗᒋᑦ 2012-ᖑᑎᓪᓗᒍ ᐃᓄᒋᐊᖕᓂᖃᓚᐅᕐᒪᑕ 43,349-ᓂᒃ 33-ᖑᔪᓂ ᓄᓇᓕᒋᔭᐅᔪᓂᑦ, 
10.6%-ᖏᑦ ᐅᑭᐅᖃᖅᑑᓪᓗᑎᒃ 60 ᐅᖓᑖᓄᑦ. 2,000-ᓗᐊᖑᔪᑦ ᓄᓇᑦᓯᐊᕐᒥᐅᑕᐅᔪᑦ ᐊᖏᕐᕋᕆᔭᒥ 
ᑲᒪᔨᖃᖃᑦᑕᕐᒪᑕ. 2012/2013 ᐅᑭᐅᖓᓂ ᐊᐅᓚᑦᓯᔾᔪᑎᒃᓴᑦ ᑮᓇᐅᔭᐃᑦ $6.1-ᒥᓕᐊᓐᑖᓚᐅᓚᐅᖅᐳᑦ 
ᐊᑭᑐᔫᑎᓄᑦ ᑮᓇᐅᔭᖁᑎᒃᓴᕆᔭᐅᔪᑦ ᐊᒻᒪᓗ $3.7-ᒥᓕᐊᓐᑖᓚᓂᒃ FNIHCC-ᑯᓐᓂᑦ 
ᑮᓇᐅᔭᖁᑎᒃᓴᖃᖅᑎᑕᐅᓪᓗᑎᒃ $9.8-ᒥᓕᐊᓐᑖᓚᐅᓪᓗᑎᒃ.

9-ᖑᕗᑦ ᐊᑯᓃᖅᑐᒧᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᖁᑎᖏᑦ ᐊᒻᒪᓗ ᑲᑎᓗᒃᑖᕐᓗᒋᑦ 
160-ᐅᓪᓗᑎᒃ ᐃᒡᓕᖁᑎᒋᔭᐅᔪᑦ, 12-ᖑᓪᓗᑎᒃ ᑕᖃᐃᖅᓯᑲᐃᓐᓇᖅᑐᓄᑦ ᐃᒡᓕᖁᑎᒋᔭᐅᔪᑦ 
ᐊᒻᒪᓗ ᐊᑕᐅᓯᕐᒥᒃ (1) ᐆᒪᖃᑦᑖᓚᐃᖅᑐᓄᑦ ᐃᒡᓕᖁᑎᒋᔭᐅᔪᖅ ᓄᓇᑦᓯᐊᕐᒥ. 7-ᖑᔪᑦ 
9-ᓂᑦ ᑲᒪᒋᔭᐅᕝᕕᐅᔪᑦ ᐃᓕᑕᕆᔭᐅᓯᒪᓪᓗᑎᒃ ᐊᐅᓚᑕᐅᓂᖃᖅᐳᑦ. ᐊᖏᓂᖅᐸᐅᓪᓗᓂ 
ᑲᒪᒋᔭᐅᕝᕕᐅᔪᖅ 29-ᓂᒃ ᐃᒡᓕᖃᖅᑎᑕᐅᕗᖅ ᐊᒻᒪᓗ ᒥᑭᓂᖅᐸᐅᓪᓗᓂ ᑲᒪᒋᔭᐅᕝᕕᐅᔪᖅ 
7-ᓂᒃ ᐃᒡᓕᖃᖅᑎᑕᐅᓪᓗᓂ. ᐃᓄᖃᖅᐸᓐᓂᖓᑕ ᖁᑦᑎᖕᓂᖓ 95%-ᓂᑦ ᐅᖓᑖᓄᐊᖅᓯᒪᕗᖅ 
ᐊᒻᒪᓗ ᐊᒥᓲᓂᖅᓴᐅᔪᑦ ᑲᒪᒋᔭᐅᕝᕕᓐᓃᑦᑐᑦ ᐅᑭᐅᖃᖅᑑᓪᓗᑎᒃ 70 ᐅᖓᑖᓄᑦ. ᐃᓛᒃᑰᖅᑐᓂᑦ 
ᓇᖕᒥᓂᕆᔭᐅᔪᓂᒃ ᐊᒻᒪᓗ ᐊᐅᓚᑕᐅᔪᓂᒃ ᑮᓇᐅᔾᔭᒃᓴᔾᔪᑎᒋᓂᐊᕐᓗᒋᑦ ᑲᒪᒋᔭᐅᕝᕕᒃᑕᖃᖖᒋᓚᖅ 
ᐊᑯᓃᖅᑐᒧᑦ ᐋᖅᑭᒃᑕᐅᓯᒪᓂᖃᖅᑐᓂᒃ ᓄᓇᑦᓯᐊᕐᒥ. ᑲᑎᓪᓗᒋᑦ ᖃᔅᓯᐅᓪᓚᑦᑖᕐᓂᐅᓚᐅᖅᑐᑦ 
ᑮᓇᐅᔭᖅᑐᕐᐊᓪᓕᐊᓂᐅᓚᐅᖅᑐᓂ ᑮᓇᐅᔭᓕᕆᓐᓇᐅᑉ ᐅᑭᐅᖓ 2010/2011 ᐊᑐᖅᑎᓪᓗᒍ 
$18.8-ᒥᓕᐊᓐᑖᓚᐅᓚᐅᖅᐳᑦ ᐊᒻᒪᓗ ᑮᓇᐅᔭᓕᕆᓐᓇᐅᑉ ᐅᑭᐅᖓ 2011/2012 ᐊᑐᖅᑎᓪᓗᒍ 
$20.7-ᒥᓕᐊᓐᑖᓚᐅᖅᖢᓂ.  

ᓄᓇᕗᑦ ᓄᓇᑦᓯᐊᖅ
ᐃᓄᒋᐊᒃᑑᓂᖏᑦ 35 500 43 350
ᓇᓚᐅᑦᑖᖅᑕᐅᓯᒪᓪᓗᓂ 
ᐅᑭᐅᖃᖅᑐᑦ 60 ᐅᖓᑖᓄᑦ  

970 4 600

ᖃᔅᓯᐅᔪᑦ ᐊᖏᕐᕋᕆᔭᒥᓐᓂ 
ᑲᒪᔨᖃᖅᑐᑦ

730 2 000

ᐊᖏᕐᕋᕆᔭᒥ ᑲᒪᔨᖃᕐᓂᕐᒧᑦ                      
ᑮᓇᐅᔭᖅᑐᕐᐸᓪᓕᐊᓃᑦ 
 
ᖃᔅᓯᐅᔪᑦ ᒥᐊᓂᕆᔭᐅᓪᓗᑎᒃ 
ᐊᑭᓃᖅᑐᒧᑦ 
ᑲᒪᒋᔭᐅᕝᕕᐅᒻᒪᖔᑕ

$8.7-ᒥᓕᐊᓐᑖᓚᐃᑦ 

5

$9.8-ᒥᓕᐊᓐᑖᓚᐃᑦ 
(2012/2013)

9

ᖃᔅᓯᐅᕙᑦ ᐃᒡᓖᑦ 44 160

7  http://www.hss.gov.nt.ca/sites/default/files/continuing-care-review.pdf

ᓄᓇᕗᑦ ᓄᓇᑦᓯᐊᖅ
ᑲᒪᒋᔭᐅᕝᕕᐅᑉ 
ᑮᓇᐅᔭᖅᑐᕐᐸᓪᓕᐊᓂᖏᑦ  

$6-ᒥᓕᐊᓐᑖᓚᐃᑦ (2012/13)

$6.4-ᒥᓕᐊᓐᑖᓚᐃᑦ (2013/14)

$18.8-ᒥᓕᐊᓐᑖᓚᐃᑦ 
(2010/11)

$20.7-ᒥᓕᐊᓐᑖᓚᐃᑦ 
(2011/12)

 
ᓄᓇᕗᒻᒥ ᐋᓐᓂᐊᖃᕐᓇᖖᒋᑦᑐᓕᕆᔨᓂᑦ ᑲᒪᒋᔭᐅᕝᕕᓕᕆᔾᔪᑎᑦ 
2014 
ᓄᓇᕗᒻᒥ ᐋᓐᓂᐊᖃᕐᓇᖖᒋᑦᑐᓕᕆᔨᑦ ᑲᒪᒋᔭᐅᕝᕕᖏᓂ ᐱᓕᕆᐊᖑᔪᑦ ᐊᒻᒪᓗ ᐱᔨᑦᓯᕋᐅᑎᐅᔪᑦ 
ᑕᐃᒪᐅᑎᑕᐅᕗᑦ ᐃᓐᓇᕐᓄᑦ ᐊᒻᒪᓗ ᓱᕈᓯᕐᓄᑦ ᑐᖁᔾᔪᑎᒋᑐᐃᓐᓇᕆᐊᖃᖅᑐᒋᑦ ᐋᓐᓂᐊᕐᓂᖃᖅᑐᓄᑦ, 
ᑎᒥᒃᑯᑦ ᐊᔪᕈᑎᖃᖅᑐᓄᑦ ᐅᕝᕙᓘᓐᓃᑦ ᐃᓱᒪᒃᑯᑦ ᐊᔪᕈᑎᖃᖅᑐᓄᑦ, ᒪᓕᒃᑎᑕᐅᓯᒪᕙᒃᑐᑎᒃ 
ᑲᒪᒋᔭᐅᕝᕕᖕᓃᑦᓴᕆᐊᖃᕐᓂᖏᓄᑦ ᖃᐅᔨᒋᐊᕈᑎᐅᓚᐅᖅᑐᓄᑦ, ᐱᒋᐊᖅᑎᑕᐅᓪᓗᑎᒃ ᑎᓯᐱᕆ 2014-ᒥ, 
ᐱᓕᕆᐊᖏᑦ ᐊᒻᒪᓗ ᐱᔨᑦᑎᕋᕈᑎᖏᑦ ᐅᑯᓂᖓ ᐃᓚᖃᖅᐳᑦ: 

• ᐊᖏᕐᕋᕆᔭᒥ ᐊᒻᒪᓗ ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᓐᓄᑦ ᐱᓕᕆᐊᖑᔪᖅ;

• ᒪᕐᕉᒃ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᒪᒋᔭᐅᕝᕕᖏᑦ, ᓇᖕᒥᓂᕆᔭᐅᓪᓗᑎᒃ ᐊᒻᒪᓗ ᐊᐅᓚᑕᐅᔪᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓂᑦ; 

• 3-ᖑᔪᑦ ᐃᓄᑐᖃᓄᑦ ᐃᒡᓗᖁᑎᒋᔭᐅᔪᑦ ᐊᒻᒪᓗ ᓱᕈᓯᕐᓄᑦ ᓇᓗᓇᐃᑦᑐᒥᒃ ᐊᔪᕈᑎᖃᖅᑐᓄᑦ 
ᐃᒡᓗᖁᑎᐅᔪᖅ ᐊᐅᓚᑦᓯᔾᔪᑎᒃᓴᓂᒃ ᑮᓇᐅᔭᖁᑎᖃᖅᑎᑕᐅᓪᓗᑎᒃ ᐃᓚᒌᒃᑐᓕᕆᔨᒃᑯᓐᓂᑦ; 

• ᐃᒡᓕᖃᓕᖅᑎᑦᑎᕙᒃᑐᑎᒃ ᕿᑭᖅᑕᓂ ᐋᓐᓂᐊᕐᕕᐊᓗᖓᓄᑦ ᐱᓯᒪᓕᕆᐊᖃᕌᖓᑕ; ᐊᒻᒪᓗ

• ᒥᐊᓂᕆᔭᐅᕝᕕᖕᒥ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓄᑦ ᐃᓂᖃᓕᖅᑎᑦᑎᔨᐅᕙᒃᑐᑎᒃ ᐊᕕᒃᑐᖅᓯᒪᓂᐅᑉ 
ᓯᓚᑖᓃᑦᑐᓄᑦ.

ᑖᒃᑯᐊ ᐱᓕᕆᐊᖑᔪᑦ ᐊᒻᒪᓗ ᐱᔨᑦᓯᕋᐅᑎᐅᔪᑦ ᓴᖅᑭᑕᐅᓯᒪᕙᒃᑐᑦ ᐊᕕᒃᑐᖅᓯᒪᓂᐅᔪᓂ ᓄᓇᕗᑦ 
ᒐᕙᒪᖓᑕ ᐃᖅᑲᓇᐃᔭᖅᑎᖏᓂᑦ, ᓴᓇᕝᕕᐅᔪᓂᑦ ᐊᖏᕈᑎᑎᒍᑦ ᐃᖅᑲᓇᐃᔭᖅᑎᒋᔭᐅᔪᓂᑦ, ᐊᒻᒪᓗ 
ᑮᓇᐅᔾᔭᒃᓴᓇᓱᐊᕋᑎᒃ ᑎᒥᖁᑎᒋᔭᐅᔪᓂᑦ. ᐊᑐᖅᐸᓐᓂᕐᒧᑦ ᐊᑭᓕᕆᐊᖃᖅᑎᑕᐅᕙᖖᒋᑦᑐᑦ ᐊᖏᕐᕋᕆᔭᒥ 
ᐊᒻᒪᓗ ᒥᐊᓂᕆᔭᐅᕝᕕᖕᓂ ᑲᒪᔨᖃᖅᑎᑦᑎᕙᓐᓂᕐᓄᑦ. 

ᐊᖏᕐᕋᕆᔭᒥ ᐊᒻᒪᓗ ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕙᓐᓂᓕᕆᓂᕐᒧᑦ 
ᐃᓚᒌᖑᔪᓂᑦ ᐃᓚᒋᔭᐅᔪᑦ ᐊᒻᒪᓗ ᐱᖃᓐᓇᕆᔭᐅᔪᑦ ᖃᓄᑐᐃᓐᓇᖅ ᐅᑭᐅᖃᖅᑐᑦ ᓯᕗᓪᓕᖅᐸᐅᓪᓗᑎᒃ 
ᑲᒪᔨᐅᕙᒻᒪᑕ ᐊᖏᕐᕋᕆᔭᐅᔪᓂ ᑕᒪᐃᓂ ᑲᓇᑕᒥ ᐊᐅᓚᑦᓯᓂᖃᕐᕕᐅᔪᓂ, ᐃᓚᖃᖅᑐᒋᑦ ᓄᓇᕗᒻᒥᐅᓂ. 
ᒐᕙᒪᐅᔪᓂᑦ ᑕᐃᒪᐅᑎᑕᐅᓪᓗᑎᒃ ᐱᔨᑦᓯᕋᕈᑎᓄᑦ ᐃᓚᒋᐊᕈᑎᐅᕗᑦ ᑕᐃᒪᐅᓕᐊᓂᒃᑐᑎᒃ 
ᑲᒪᔨᖃᕐᓂᐅᕙᒃᑐᓄᑦ ᐅᕝᕙᓘᓐᓃᑦ ᖃᑯᑎᒃᑯᐊᓗᒃ, ᑕᕝᕙᔅᓴᑐᐊᖑᓪᓗᓂ ᐃᑲᔪᕈᑎᐅᕙᒃᑐᑎᒃ 
ᐱᑕᖃᖖᒋᑦᑎᐊᖅᑎᓪᓗᒋᑦ ᐱᖃᓐᓇᕆᔭᐅᔪᑦ ᐅᕝᕙᓘᓐᓃᑦ ᐃᓚᒋᔭᐅᔪᑦ ᐊᑐᐃᓐᓇᐅᔪᓐᓇᖅᑐᓂᒃ, 
ᐊᖏᖅᓯᒪᔪᓂᒃ, ᐅᕝᕙᓘᓐᓃᑦ ᑲᒪᔨᐅᔪᓐᓇᕋᔭᖅᑐᓂᒃ. 

ᐅᑯᐊ ᑐᓴᒐᔅᓴᖁᑎᐅᔪᑦ ᐅᓂᒃᑳᓕᐊᖑᓯᒪᔪᓃᑉᐳᑦ ᑕᐃᔭᐅᓪᓗᑎᒃ ᐊᖏᕐᕋᕆᔭᒥ ᐊᒻᒪᓗ ᒥᐊᓂᕆᔭᐅᕝᕕᖕᓂ 

ᑲᒪᒋᔭᐅᕝᕕᓕᕆᓂᕐᒥ ᐱᓕᕆᐊᖑᔪᑦ ᓄᓇᕗᒻᒥ, ᖃᐅᔨᒋᐊᓚᐅᕐᓂᕐᓄᑦ ᐅᖃᐅᓯᒃᓴᓕᐊᖑᓯᒪᔪᑦ, ᒫᔾᔨ 2012, 
ᐋᖅᑭᒃᓱᒐᐅᓪᓗᑎᒃ ᐋᕐᓗᖅ ᖃᐅᔨᒪᔨᒻᒪᕆᒋᔭᖏᓂᑦ. 

ᐊᖏᕐᕋᕆᔭᒥ ᐊᒻᒪᓗ ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᓐᓄᑦ (HCC) ᐱᓕᕆᐊᖑᔪᖅ ᐱᑕᖃᖅᑎᑦᓯᓯᒪᕗᖅ 
ᖁᑦᑎᖕᓂᖏᑦ 1, 2, ᐊᒻᒪᓗ 3 ᑲᒪᒋᔭᐅᕝᕕᖕᓂ ᑲᒪᔨᖃᖅᑎᑕᐅᕙᓐᓂᕐᓂᒃ, ᐊᒻᒪᓗ ᐆᒪᖃᑦᑖᓚᐃᖅᑐᓄᑦ 
ᑲᒪᔨᖃᖅᑎᑦᑎᕙᓐᓂᕐᒥᒃ. ᐃᓄᒃ ᑭᓇᑐᐃᓐᓇᖅ ᓇᖕᒥᓂᖅ HCC-ᑯᑦ ᐱᓕᕆᐊᖓᓐᓄᑦ 
ᓇᓗᓇᐃᖅᓯᒪᓕᕈᓐᓇᕐᐳᖅ ᐅᕝᕙᓘᓐᓃᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᖃᐅᔨᒪᔨᒻᒪᕆᒋᔭᐅᔪᒥᑦ 
ᐅᕝᕙᓘᓐᓃᑦ ᐃᓚᒋᔭᒥᓂᑦ. ᐋᓐᓂᐊᖃᕐᓇᖖᒋᑦᑐᓕᕆᔨᑦ ᐊᒻᒪᓗ ᐃᓅᓯᓕᕆᔨᒃᑯᑦ ᖃᐅᔨᒋᐊᕈᑎᒋᕙᒃᑕᖏᑦ 
ᑕᑕᑎᖅᑕᐅᕙᒃᐳᑦ ᖃᐅᔨᒋᐊᒐᐅᔾᔪᑎᐅᕙᒃᑐᑎᒃ ᓇᓪᓕᐊᓐᓄᑦ ᖁᑦᑎᖕᓂᐅᔪᒧᑦ ᐃᓕᔭᐅᔭᕆᐊᖃᕐᓂᐊᕐᒪᖔᑦ.  

HCC-ᑯᑦ ᐱᔨᑦᓯᕋᕈᑎᒋᕙᒃᑕᖏᑦ ᐱᓕᕆᐊᒥᓐᓂ ᓄᓇᕗᒻᒥ ᒪᑯᓂᖓ ᐃᓚᖃᖅᐳᑦ:

• ᐱᓗᐊᒻᒪᕆᒃᑐᓄᑦ ᑲᒪᔨᖃᖅᑎᑦᑎᔾᔪᑎᑦ ᐃᓇᖐᕈᑎᖏᑦ:  ᐱᔨᑦᑎᕋᕈᑎᐅᔪᑦ ᑲᒪᔨᖃᖅᑎᐅᔪᓄᑦ 
ᐱᓗᐊᒻᒪᕆᒃᑐᒥᒃ ᐋᓐᓂᐊᕐᓂᖃᖅᑐᓄᑦ, ᑭᓯᐊᓂᓗ ᐋᖅᑭᒃᑕᐅᓯᒪᓕᕈᓐᓇᕐᓂᖃᖅᑐᓄᑦ 
ᐅᑎᕈᓐᓇᓕᕐᓂᐊᕐᓗᑎᒃ ᐋᓐᓂᐊᕐᓂᖃᓕᓚᐅᖅᑳᕋᑎᒃ ᐃᓅᓯᕆᓚᐅᖅᑕᒥᓐᓄᑦ ᐃᒻᒥᓂᒃᓗ 
ᑲᒪᑦᑎᐊᕈᓐᓇᖅᓯᒃᑲᓐᓂᕐᓗᑎᒃ; 

• ᑐᖁᔾᔪᑎᒋᑐᐃᓐᓇᕆᐊᖃᖅᑐᒍ ᐋᓐᓂᐊᕐᓂᖓᑕ ᑲᒪᒋᔭᐅᕙᓐᓂᖏᑦ:  ᐱᔨᑦᓯᕋᕈᑎᖃᖅᐸᒃᑐᑦ 
ᑲᒪᔨᖃᖅᑎᑕᐅᓪᓗᑎᒃ ᐋᓐᓂᐊᕐᓂᖃᖅᑐᒧᑦ(ᓄᑦ) ᐊᖏᕐᕋᕆᔭᒥᓐᓂ, ᐊᖏᕐᕋᕆᔭᒥ ᑲᒪᔨᖃᕐᑎᑕᐅᓂᖏᑦ 
ᐊᒻᒪᓗ ᐃᓚᒌᖑᔪᓄᑦ ᐃᑲᔪᕈᑎᐅᕙᒃᑐᑦ ᑲᔪᓯᑎᑕᐅᓯᒪᓪᓗᑎᒃ; 

• ᐊᑯᓃᖅᑐᒧᑦ ᑲᒪᒋᔭᐅᕙᓐᓂᖏᓄᑦ ᐃᓇᖐᕈᑎᖏᑦ:  ᐱᔨᑦᑎᕋᕐᕕᐅᕙᑦᑐᑦ ᐊᖏᕐᕋᕆᔭᒥ 
ᑲᒪᔨᖃᖅᑎᑕᐅᔪᑦ ᐱᔾᔪᑎᒋᓪᓗᒍ ᐋᓐᓂᐊᖃᕐᓂᑎᒃ/ᐊᔪᕈᑎᖃᕐᓂᑎᒃ ᐃᑲᔪᕈᑎᒃᓴᓂᒃ 
ᐊᔪᕈᖕᓃᖅᐸᓪᓕᐊᓕᖁᓪᓗᒋᑦ ᐅᕝᕙᓘᓐᓃᑦ ᓇᖕᒥᓂᖅ ᑲᒪᒋᔪᓐᓇᖅᓯᖁᓪᓗᒋᑦ ᑭᖑᓂᐊᓂᓗ 
ᐊᖏᕐᕋᕆᔭᒥ ᑲᒪᔨᖃᖃᑦᑕᕈᓐᓃᕐᓗᑎᒃ ᐊᔪᕈᖕᓃᖅᓯᒪᓕᕈᓐᓇᖁᓪᓗᒋᑦ;

• ᐆᒪᖃᑦᑖᓚᐃᑦᑐᑦ ᑲᒪᔨᖃᖅᑎᑕᐅᕙᓐᓂᖏᑦ: ᐃᒃᐱᒋᔭᐅᑦᑎᐊᖅᑑᓪᓗᓂ ᑭᓇᑐᐃᓐᓇᖅ 
ᐋᓐᓂᐊᖃᕐᓂᖓ ᐱᓗᐊᓕᖅᐸᓪᓕᐊᓪᓗᓂ, ᑐᖁᔾᔪᑎᒋᑐᐃᓐᓇᕆᐊᖃᖅᑐᓂᐅᒃ ᐃᖢᐊᖅᓴᖅᑕᐅᔾᔪᑎᓂᑦ 
ᐃᑲᔪᖅᑕᐅᒃᑲᓐᓂᕐᓂᖅ ᐊᔪᒐᐅᓕᖅᑎᓪᓗᒍ ᑲᒪᔨᖃᖅᑎᑕᐅᕙᓐᓂᖓ. ᐱᓗᐊᖅᑐᒥᒃ 
ᑐᕌᕐᕕᒃᓴᖃᖅᑎᑕᐅᕙᒃᑐᑦ ᑲᒪᓂᕆᔭᐅᔪᑦ ᖁᑦᑎᖕᓂᖅᐸᐅᔪᒥᒃ ᐃᓅᓯᖃᖅᑎᑕᐅᓇᓱᓐᓂᐊᕐᓗᓂ. 
ᐆᒪᖃᑦᑖᓚᐃᖅᑐᓄᑦ ᑲᒪᔨᖃᖅᑎᑦᑎᓂᐅᕙᒃᑐᑦ ᑕᐃᒪᐅᑎᑦᑎᓯᒪᕗᑦ ᐃᓚᒌᖑᔪᓄᑦ 
ᐃᑲᔪᖅᑎᖃᖅᑎᑦᑎᓂᕐᒥᒃ, ᐋᓐᓂᐊᖃᓕᖅᑕᐃᓕᒪᑎᑦᑎᕙᓐᓂᕐᒥᒃ, ᖃᐅᔨᒋᐊᖅᑕᐅᕙᓐᓂᖏᓂᒃ, ᐊᒻᒪᓗ 
ᐃᖢᐊᖅᓴᖅᑕᐅᕙᓐᓂᖏᓂᒃ ᐃᒃᐱᖕᓇᓗᐊᓕᖅᓯᒪᓂᖏᑕ ᐊᒻᒪᓗ ᐊᓯᖏᑎᒍᑦ ᐊᒃᓱᕈᓕᕈᑎᐅᕙᒃᑐᓄᑦ 
ᖃᓄᐃᓕᖓᓕᕐᓂᐅᕙᖕᓂᖏᑕ, ᐊᒻᒪᓗ ᐃᓚᖃᖅᑎᑕᐅᕙᒃᑭᓪᓗᑎᒃ ᑕᒪᒃᑯᐊ ᐃᓱᒪᒃᑯᑦ, ᐱᐅᓯᑐᖃᒃᑯᑦ 
ᐊᒻᒪᓗ ᐅᒃᐱᕐᓂᖓᒍᑦ ᑲᒪᔨᖃᑦᑎᐊᖅᑎᑕᐅᒋᐊᖅᐸᓐᓂᖏᓂᒃ; ᐊᒻᒪᓗ 

• ᐋᓐᓂᐊᕐᕕᖕᒥ ᐊᓂᓯᒪᓕᖅᑎᓪᓗᒋᑦ ᑲᒪᔨᖃᖅᑎᑕᐅᕙᓐᓂᖏᑦ:  ᐊᑯᓃᖖᒋᑦᑐᒧᑦ ᐊᖏᕐᕋᕆᔭᒥ 
ᑲᒪᔨᖃᖅᑎᑕᐅᕙᓐᓂᖏᑦ, ᓂᕆᐅᒋᔭᐅᕙᒌᖅᑐᑎᒃ 6-ᓄᑦ ᐱᓇᓱᐊᕈᓯᕐᓄᑦ ᑐᖔᓂᓘᓐᓃᑦ, 
ᐊᑦᑕᓇᖅᑐᒦᓐᓇᑎᒃ ᑲᒪᔨᖃᖅᑎᑕᐅᔪᑦ ᐱᓚᒃᑕᐅᓵᖅᓯᒪᔪᑦ ᐅᕝᕙᓘᓐᓃᑦ ᐱᓗᐊᖅᑐᒥᒃ 
ᐋᓐᓂᐊᕐᓂᖃᓕᕐᓂᖏᑦ ᓇᓗᓇᐃᖅᑕᐅᓯᒪᓕᓵᓚᐅᖅᑐᑦ ᐊᒻᒪᓗ ᐃᖢᐊᖅᓴᖅᑕᐅᓯᒪᓕᖅᑐᑎᒃ.  

HCC-ᑯᑦ ᐱᓕᕆᐊᒥᓐᓂ ᐱᔨᑦᓯᕋᕈᑎᖏᑦ ᑮᓇᐅᔭᖁᑎᖃᖅᑎᑕᐅᕙᒃᑐᑦ ᓂᕈᐊᕈᑕᐅᓯᒪᓪᓗᓂ 1-ᒥᑦ 
ᑮᓇᐅᔭᖁᑎᖃᖅᑎᑕᐅᓂᖓᓂᑦ ᓄᓇᕗᑦ ᒐᕙᒪᖓᓐᓂᑦ, ᐊᒻᒪᓗ ᐱᐅᓯᒋᐊᖅᑎᑕᐅᓯᒪᔾᔪᑎᖃᖅᑐᑎᒃ 
ᓂᕈᐊᕈᑕᐅᓯᒪᓪᓗᓂ 4-ᒥᑦ ᑮᓇᐅᔭᖁᑎᒃᓴᖃᖅᑎᑕᐅᓪᓗᑎᒃ ᒐᕙᒪᑐᖃᒃᑯᓐᓂᑦ. 

ᐊᖏᕐᕋᕆᔭᒥ ᐊᒻᒪᓗ 
ᒥᐊᓂᕆᔭᐅᕝᕕᖕᓂ ᐱᓕᕆᐊᖅ 2012/13 2013/14

ᓂᕈᐊᕈᑦ 1 $2,486,000 $2,600,000

ᓂᕈᐊᕈᑦ 4 6 181 000 $ 6 181 040 $
ᑲᑎᓪᓗᒋᑦ 8 667 000 $ 8 781 040 $
 

ᑲᒪᔨᖃᓕᕆᐊᖃᕐᓂᖏᑕ ᖃᐅᔨᒋᐊᖅᑕᐅᕙᓐᓂᖏᑦ ᐊᒻᒪᓗ ᐊᑕᐅᓯᑐᐊᒥᒃ 
ᐹᖃᖅᑎᑕᐅᓪᓗᓂ ᑐᐃᓐᓇᐅᑎᑕᐅᔪᓄᑦ (SEA)

ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐱᓯᒪᓕᖅᑕᐅᔭᕆᐊᓕᓐᓂᒃ ᖃᐅᔨᓴᐃᓂᖃᖃᑦᑕᕐᒪᑕ 
ᑐᖖᒐᕝᕕᖃᖅᑎᓯᒪᓪᓗᒋᑦ 5-ᖑᔪᓄᑦ ᓇᓗᓇᐃᔭᐅᑎᒋᔭᐅᔪᓄᑦ, ᖃᐅᔨᒪᔭᐅᓪᓗᑎᒃ ᑲᒪᔨᖃᖅᑎᑕᐅᓂᖏᑕ 
ᖁᑦᑎᖕᓂᖏᓂᒃ. ᐃᓅᓯᓕᕆᓂᕐᒥ ᐱᔨᑦᓯᕋᖅᑎᒃᑯᑦ ᑲᒪᔨᖃᖅᑎᑦᑎᓂᕐᒧᑦ ᖃᐅᔨᓴᐃᔾᔪᑎᖏᑦ 
ᐋᖅᑭᒃᓱᖅᑕᐅᓯᒪᒻᒪᑕ ᓄᓇᕗᒻᒥᐅᓄᑦ ᑐᕌᖓᑎᑕᐅᓯᒪᔪᓂᒃ ᐊᒻᒪ ᐊᑐᖅᑕᐅᕙᒃᑐᑎᒃ ᓄᓇᕗᓕᒫᒥ. 
ᑕᒪᓐᓇ ᖃᐅᔨᒋᐊᕐᓂᖅ ᐱᓕᕆᐊᖑᕙᒃᑐᖅ ᐋᓐᓂᐊᖃᕐᓇᖖᒋᑦᑐᓕᕆᔨᒥᑦ ᓄᓇᓕᒋᔭᐅᔪᒥ, ᑕᐃᒪᓗ 
ᐊᐅᓪᓚᖅᑎᑕᐅᓕᖅᐸᒃᑐᓂ ᐊᕕᒃᑐᖅᓯᒪᓂᕐᒥ ᐊᖏᕐᕋᕆᔭᒥ ᐊᒻᒪᓗ ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᓐᓄᑦ 
ᐋᖅᑭᒃᓱᐃᔨᒋᔭᐅᔪᒧᑦ ᑲᒪᔨᐅᕙᒃᑐᒧᑦ ᐊᑕᐅᓯᑐᐊᒥᒃ ᐹᖃᖅᑎᑕᐅᓪᓗᓂ ᐊᑐᐃᓐᓇᐅᑎᑕᐅᔪᓄᑦ 
ᐊᒻᒪᓗ ᐱᓕᕆᐊᖃᖅᑎᒋᔭᐅᔪᒧᑦ ᐊᒡᓚᒃᕕᒃᔪᐊᖑᔪᒥ ᐅᑕᖅᑭᐅᖅᑐᓕᕆᓂᕐᒧᑦ ᒥᐊᓂᕆᔭᐅᕝᕕᖕᓂ 
ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓄᑦ. ᐃᓚᐅᑎᓪᓗᒍ ᑖᒃᑯᓂᖓ ᐱᓕᕆᐊᖃᖅᐸᓪᓕᐊᓂᕐᒥ, ᐊᒥᓱᐃᖅᑕᕐᑐᑎᒃ 
ᐱᓕᕆᐊᖃᖅᑎᒻᒪᕆᐅᓪᓗᑎᒃ ᐋᓐᓂᐊᖃᕐᓇᖖᒋᑦᑐᓕᕆᔨᓂᒃ ᐅᖃᖃᑎᖃᖅᐸᒃᐳᑦ ᐃᑲᔪᕈᑎᐅᓕᕋᔭᖅᑐᓂᒃ 
ᐊᐅᓚᑦᓯᓂᕐᒥ ᐊᒻᒪᓗ ᓈᒻᒪᒋᔭᐅᓯᒪᓕᕈᓐᓇᖁᓪᓗᒋᑦ ᐊᒥᓲᓂᖅᓴᓂᒃ ᐃᑲᕐᕋᓂᒃ ᐊᖏᕐᕋᕆᔭᒥ 
ᑲᒪᔨᖃᖃᑦᑕᕆᐊᖃᕐᓂᖏᓄᑦ ᐅᑕᖅᑭᐅᕐᓂᒥᓂ ᐃᓂᖃᓕᖅᑎᑕᐅᓂᒃᓴᒥᓄᑦ ᐅᑕᖅᑭᐅᖃᑕᐅᔫᑉ. 

ᐋᓐᓂᐊᖃᕐᓇᖖᒋᑦᑐᓕᕆᔨᐅᔪᑦ ᓄᓇᓕᖕᓂ SEA-ᑯᓐᓄᑦ ᓇᓗᓇᐃᖅᓯᔨᐅᕙᒻᒥᔪᑦ ᐃᓄᖕᓂᒃ 
ᐆᒪᖃᑦᑖᓚᐃᖅᑐᓄᑦ ᑲᒪᒋᔭᐅᕝᕕᓕᕆᔨᒃᑯᓐᓂᑦ ᐱᔨᑦᓯᕋᕐᕕᐅᓕᕆᐊᖃᖅᑐᓂᒃ.

ᑭᓇᑐᐃᓐᓇᐅᑉ ᐃᓅᑉ ᑲᒪᔨᖃᕆᐊᖃᕐᓂᕐᒧᑦ ᐱᓯᒪᓕᕆᐊᖃᕐᓂᖏᑦ ᐊᖏᒡᓕᒋᐊᖅᓯᒪᓕᕈᓐᓇᖅᐳᑦ 
ᐱᓗᐊᒻᒪᕆᒃᑐᒥᒃ ᐋᓐᓂᖅᓯᒪᒃᐸᑦ, ᑐᖁᔾᔪᑎᒋᑐᐃᓐᓇᕆᐊᖃᖅᑐᒍᑦ ᐋᓐᓂᐊᕐᓂᖃᖅᐸᑦ, ᐅᕝᕙᓘᓐᓃᑦ 
ᐃᓄᑐᖃᐅᓕᕐᓂᕐᒧᑦ ᑕᐃᒃᑯᐊ ᐱᓯᒪᓕᕆᐊᖃᕐᓂᕆᓚᐅᖅᑕᖏᑦ ᐊᐅᓚᑕᐅᕙᓐᓂᖏᑦ ᐊᖏᓂᖅᓴᐅᓕᖅᐸᑕ 
ᐊᖏᕐᕋᕆᔭᒥ ᑲᒪᔨᖃᖅᑎᑦᑎᓂᐅᕙᓐᓂᕐᓂᑦ. ᑕᐃᒪᓕ, ᑕᐃᔅᓱᒪ ᐃᓅᑉ ᑲᒪᔨᖃᖅᑎᑕᐅᓂᖓ 
ᐊᓯᔾᔨᖅᐸᓪᓕᐊᑎᑕᐅᓕᕋᔭᕐᑐᖅ ᐃᓚᒋᔭᐅᖃᑕᐅᓕᕋᔭᕐᓂᖓᓄᑦ ᐃᑲᔪᖅᑎᖃᖅᑎᑕᐅᓪᓗᑎᒃ 
ᐃᒡᓗᕐᔪᐊᒧᐊᖅᑎᑕᐅᓯᒪᔪᓄᑦ ᖁᑦᑎᖕᓂᖏᑦ 2-ᒧᑦ ᐊᒻᒪᓗ 3-ᒧᑦ ᑲᒪᒋᔭᐅᕝᕕᖃᕐᑎᑕᐅᔭᕆᐊᖃᕐᓂᕐᓂ 
ᐱᓯᒪᓕᕆᐊᖃᕐᓂᐅᔪᓄᑦ, ᓲᕐᓗ ᐃᓄᑐᖃᐃᑦ ᐃᒡᓗᖁᑎᖏᓄᑦ. ᑲᒪᔨᖃᖅᑎᑕᐅᓂᕐᒥ ᐱᓯᒪᓕᕆᐊᖃᕐᓂᖏᑦ 
ᐊᖏᓂᖅᓴᐅᓇᔭᖅᐸᑕ, ᑕᐃᓐᓇ ᐃᓄᒃ ᐃᓕᔭᐅᓯᒪᔭᕆᐊᖃᕋᔭᕐᑐᖅ ᑲᒪᒋᔭᐅᕝᕕᖕᓄᑦ ᐃᒡᓗᕐᔪᐊᓄᑦ 
ᑲᒪᔨᖃᖅᑎᑕᐅᔪᓄᑦ ᖁᑦᑎᖕᓂᖏᑦ 3-ᒧᑦ ᐊᒻᒪᓗ 4-ᒧᑦ.  

2014 ᐅᑭᐅᖓᓂ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐱᒋᐊᖅᑎᑦᑎᓯᒪᓕᓚᐅᕐᒪᑕ ᐃᓯᖅᐸᓪᓕᐊᔪᓕᕆᔨᑦ 
ᐊᓪᓚᕝᕕᒃᔪᐊᖓᑕ ᑲᑎᒪᔨᕋᓛᖏᓂᒃ ᐱᔾᔪᑎᖃᖅᑎᖃᖅᑎᑕᐅᓪᓗᑎᒃ ᐊᕕᒃᑐᖅᓯᒪᓂᓕᒫᑉ ᐃᓗᐊᓃᑦᑐᓂᑦ., 
ᐃᓚᒌᒃᑐᓕᕆᔨᒃᑯᑦ, ᐊᒻᒪᓗ ᕿᑭᖅᑕᓂ ᐋᓐᓂᐊᕐᕕᐊᓗᖓᓂᑦ; ᐱᓕᕆᐊᒃᓴᖃᖅᑎᑕᐅᓯᒪᔪᓂᒃ 
ᐃᓯᖅᐸᓪᓕᐊᔪᓕᕆᓂᕐᒧᑦ ᐊᒻᒪᓗ ᐅᑕᖅᑭᐅᖅᑐᓄᑦ ᑎᑎᕋᖅᑕᐅᓯᒪᔪᓂᒃ ᐃᓂᖃᓕᕐᕕᒃᓴᒥᓐᓄᑦ 
ᐃᓄᑐᖃᐃᑦ ᐃᒡᓗᖁᑎᖏᓄᑦ ᐊᒻᒪᓗ ᑲᒪᒋᔭᐅᕝᕕᐅᔪᓄᑦ. 2014 ᓯᕗᕐᖓᓂ, ᐃᓂᖃᓕᖅᑎᑕᐅᖁᓪᓗᒍ 
ᓇᓗᓇᐃᖅᓯᕙᓐᓂᐅᔪᑦ ᑐᓂᔭᐅᓯᒪᕙᓚᐅᕐᒪᑕ ᐃᓛᒃᑯᑦ ᑲᒪᒋᔭᐅᕝᕕᐅᔪᓄᑦ ᑖᒃᑯᐊᓗᑦᑕᐅᖅ ᓇᖕᒥᓂᖅ 
ᐅᑕᖅᑭᐅᖅᑐᖁᑎᖃᕆᓪᓗᑎᒃ. ᒪᐃ 2014-ᒥ, ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑭᖑᓪᓕᕐᒥᒃ ᐱᓕᕆᐊᒃᓴᓂᒃ 

2012/2013-ᒥ 751-ᖑᔪᑦ 
ᓄᓇᕗᒻᒥᐅᑦ, ᐱᔨᑦᑎᕋᕐᕕᐅᓚᐅᖅᐳᑦ 
HCC-ᑯᑦ ᐱᓕᕆᐊᖓᑦᑎᒍᑦ. 

ᑖᒃᑯᐊ ᐊᒥᓱᖖᒍᕆᐊᖅᓯᒪᓕᓚᐅᖅᑐᑦ 
830-ᓄᑦ ᓄᓇᕗᒻᒥᐅᓂ

ᐋᖅᑮᓯᒪᓕᓚᐅᕐᒪᑕ ᐃᓱᒪᓕᐅᕈᑕᐅᓯᒪᓕᖁᓪᓗᒋᑦ ᐃᓂᖃᓕᖅᑎᑕᐅᔭᕆᐊᖃᖅᑐᓄᑦ ᐱᓕᕆᐊᓄᑦ 
ᓯᕗᓪᓕᖅᐸᐅᑎᑕᐅᔭᕆᐊᖃᖅᑐᓂᒃ ᐃᒡᓕᖅᑕᖃᓕᕐᓂᖅᐸᑦ ᑲᒪᒋᔭᐅᕝᕕᖕᓂ. ᓯᕗᓪᓕᖅᐸᐅᑎᑕᐅᕙᒃᐳᑦ 
ᐃᓄᐃᑦ ᐊᖏᕐᕋᕆᔭᒥᓐᓂ ᐅᑕᖅᑭᐅᖅᑎᑕᐅᔪᑦ ᐅᕝᕙᓘᓐᓃᑦ ᕿᑭᖅᑕᓂ ᐋᓐᓂᐊᕐᕕᐊᓗᒻᒦᑦᑐᓄᑦ 
ᐊᒻᒪᓗ ᑐᐊᕕᐅᕐᓇᖅᓯᓯᒪᑎᑕᐅᓪᓗᑎᒃ ᐱᔾᔪᑎᒋᓪᓗᒋᑦ ᓄᓇᓕᐅᔪᒥ ᐅᕝᕙᓘᓐᓃᑦ ᐃᓚᒌᖑᔪᓂᑦ 
ᐃᑲᔪᖅᑎᒃᓴᓂᒃ ᐱᑕᖃᖖᒋᒻᒪᑦ ᑲᒪᔨᖃᕆᐊᖃᕐᓂᕐᒥ ᐱᓯᒪᓕᕆᐊᖃᖅᑕᖏᓄᑦ. ᑐᒡᓕᕆᓪᓗᓂᐅᒃᓕ 
ᓯᕗᓪᓕᖅᐸᐅᑎᑕᐅᕙᒻᒥᔪᑦ ᐊᐃᑉᐸᕇᒃ ᑲᑎᖖᒐᓕᖅᑎᑕᐅᕙᖁᓪᓗᒋᑦ, ᐃᓕᔭᐅᕙᓐᓂᖏᑦ ᐱᐅᓯᑐᖃᕆᔭᖏᑦ 
ᐱᔾᔪᑎᒋᓪᓗᒋᑦ, ᐅᕝᕙᓘᓐᓃᑦ ᐅᑕᖅᑭᐅᖅᑎᑕᐅᔪᒧᑦ ᓄᓇᓕᐅᔪᒥ ᐃᓕᔭᐅᓯᒪᓕᕆᐊᖃᕐᓂᐊᕐᓗᓂ 
ᑕᖅᑭᑦ ᐱᖓᓱᑦ ᐊᑐᖅᑎᓪᓗᒋᑦ. ᐃᓗᐃᒃᑲᐅᔪᑦ ᑎᑎᕋᖅᑕᐅᓯᒪᔪᑦ ᓯᕗᓪᓕᖅᐸᐅᑎᑕᐅᔭᕆᐊᓕᖁᑎᓄᑦ 
ᐅᖃᐅᓯᐅᓯᒪᕗᑦ ᐅᐃᒍᖏᑦ ᐃ-ᖓᓂ. 

ᖁᑦᑎᖕᓂᕇᖕᓂᖏᑦ ᑲᒪᔨᖃᕆᐊᖃᕐᓂᕐᓄᑦ ᓇᓗᓇᐃᔭᐅᑎᑦ ᐆᒃᑐᕋᐅᑎᖃᖅᑎᑕᐅᓪᓗᑎᒃ
ᖁᑦᑎᖕᓂᖓ 1 
< 4 ᐃᑲᕐᕋᓂᒃ 
ᑲᒪᔨᖃᕐᓂᖓ 
 
 

ᖁᑦᑎᖕᓂᖓ 2  
4 - 8 ᐃᑲᕐᕋᓂᒃ 
ᑲᒪᔨᖃᕐᓂᖓ 
 

ᖁᑦᑎᖕᓂᖓ 3  
8 -12 ᐃᑲᕐᕋᓂᒃ 
ᑲᒪᔨᖃᕐᓂᖓ 

ᖁᑦᑎᖕᓂᖓ 4 
12 -16 ᐃᑲᕐᕋᓂᒃ  
ᑲᒪᔨᖃᕐᓂᖓ 

ᖁᑦᑎᖕᓂᖓ 5 
>16 ᐃᑲᕐᕋᓂᒃ  
ᑲᒪᔨᖃᕐᓂᖓ 

ᒥᐊᕆ, 43, ᐃᓄᑐᐊᖑᓪᓗᓂ 

ᐃᒡᓗᖃᕐᑐᖅ. 

ᓇᒡᒍᐊᓪᓗᒃᑑᓪᓗᓂ ᐊᒻᒪ 

ᑕᒪᐃᓐᓂᑲᓴᒃ ᓇᖕᒥᓂᖅ 

ᐱᓕᕆᐊᖃᕈᓐᓇᖅᑑᓪᓗᓂ 

ᑭᓯᐊᓂᓗ 

ᐃᑲᔪᖅᑎᖃᖅᐸᒃᑐᖅ 

ᐃᒡᓗᒥᓂᒃ ᓴᓗᒻᒪᖅᓴᐃᓂᕐᒧᑦ 

ᐊᖏᕐᕋᕆᔭᒥ ᐊᒻᒪᓗ 

ᓄᓇᓕᐅᔪᒥ ᑲᒪᔨᐅᔪᓂᑦ. 

ᐸᐅᓗᓯ  55, ᐆᒻᒪᑎᒥᒍᑦ 

ᐋᓐᓂᐊᕐᓂᖃᕐᒪᑦ. 

ᐅᕕᓂᓐᓂᐊᕐᓗᓂ ᐊᒻᒪᓗ 

ᓂᕆᔭᒃᓴᓕᐅᕐᓗᓂ 

ᐃᑲᔪᖅᑎᖃᕆᐊᖃᕐᑐᖅ. 

ᓇᖕᒥᓂᖅ ᐃᓚᒋᔭᓂᓗ 

ᐃᑲᔪᖅᑎᖃᖅᐸᒃᑐᑦ 

ᐊᖏᕐᕋᕆᔭᒥ ᐊᒻᒪᓗ 

ᓄᓇᓕᐅᔪᒥ ᑲᒪᔨᐅᔪᓂᑦ. 

 

ᔭᐃᑯᐱ, 26, ᐅᓐᓄᒃᑯᑦ 

ᐊᒻᒪᓗ ᐱᓇᓱᐊᕈᓯᐅᑉ 

ᐃᓱᐊᓂ 

ᑲᒪᔨᖃᕆᐊᖃᖅᐸᒃᑐᖅ 

ᐊᑐᐃᓐᓇᐅᖖᑎᑕᐅᖖᒋᑦᑐᓂᒃ 

ᐊᖏᕐᕋᕆᔭᒥ ᐊᒻᒪᓗ 

ᓄᓇᓕᐅᔪᒥ ᑲᒪᔨᐅᔪᓂᑦ, 

ᑕᐃᒪᓕ 

ᐃᓕᔭᐅᔭᕆᐊᖃᓕᖅᑐᓂ 

ᐃᓄᑐᖃᐃᑦ ᐃᒡᓗᖁᑎᖓᓄᑦ. 

 

ᓵᓗᒪᓐ, 92, ᐱᓗᐊᒻᒪᕆᒃᑐᒥᒃ 
ᐆᒻᒪᓯᕆᓚᐅᕐᒪᑦ. ᑎᒥᒥᒍᑦ 
ᐊᔪᕈᑎᖃᓕᖅᓯᒪᔪᖅ ᐊᒻᒪᓗ 
ᐃᓱᒪᒥᒍᑦ ᐊᔪᕈᑎᖃᖅᑑᓕᖅᑐᓂ. 
ᐃᓕᔭᐅᓯᒪᓕᕆᐊᖃᕐᑐᖅ 
ᑲᒪᒋᔭᐅᕝᕕᖕᒧᑦ. 
 

ᕇᑕ, 76, 

ᐃᓱᒪᐃᕈᓯᒪᓂᖓᓄᑦ 

ᐋᓐᓂᐊᕐᓂᓂ ᐱᔾᔪᑎᒋᓗᒍ 

ᐆᒪᖃᑦᑖᓚᐃᕐᑐᖅ. 

ᐅᖃᓪᓚᒍᓐᓇᐃᓕᔪᖅ ᐊᒻᒪᓗ 

ᓇᒧᑐᐃᓐᓇᖅ 

ᐱᓱᕋᔭᒃᐸᓕᕐᑐᓂ. 

ᐃᓕᔭᐅᓯᒪᓕᕆᐊᖃᕐᑐᖅ 

ᒥᐊᓂᕆᔭᐅᓪᓗᑎᒃ 

ᐃᓱᒪᐃᕈᑎᓯᒪᔪᓄᑦ 

ᑲᒪᒋᔭᐅᕝᕕᖕᒧᑦ. 

 
ᖁᑦᑎᖕᓂᖓ 1: ᑲᒪᔨᖃᕐᑐᖅ 

ᐃᓛᒃᑯᑦ ᐃᒡᓗᖃᕈᓐᓇᕐᑐᖅ 

ᐃᑲᔪᖅᑎᖃᖅᐸᓪᓗᓂ 

ᐃᓚᒋᔭᒥᓂᑦ ᐊᒻᒪᓗ / 

ᐅᕝᓘᓐᓃᑦ ᐊᖏᕐᕋᕆᔭᒥ 

ᑲᒪᒋᔭᐅᕝᕕᓕᕆᔨᑦ 

ᐱᓕᕆᐊᖓᓐᓂᑦ. 

ᖁᑦᑎᖕᓂᖓ 2: ᑲᒪᔨᖃᕐᑐᖅ 

ᐃᓚᖓᒍᑦ ᐃᑲᔪᖅᑎᖃᕆᐊᓕᒃ 

ᐅᐊᔭᕈᓐᓇᖁᓪᓗᒍ, 

ᐃᓕᖅᑯᓯᒥᒍᑦ 

ᖃᓄᐃᓐᓂᖃᕈᓐᓇᕐᑐᖅ ᐊᒻᒪᓗ 

ᖃᐅᑕᒫᑦ ᒥᑭᑦᑐᒥᒃ 

ᕿᑎᖅᐸᓯᐊᓄᑦ 

ᐃᑲᔪᖅᑎᖃᕆᐊᖃᖅᐸᒃᑐᓂ, 

ᑕᒪᕐᒥᒃᓗ ᐊᖏᕐᕋᕆᔭᒥᓂ 

ᐱᓕᕆᐊᖑᔪᓐᓇᖅᑐᑎᒃ 

ᐊᖏᔪᒥᒃ ᐃᑲᔪᖅᑎᖃᕐᓗᓂ 

ᐊᖏᕐᕋᕆᔭᒥ ᑲᒪᒋᔭᐅᕝᕖᑦ 

ᐱᓕᕆᐊᖓᓐᓂᑦ ᐅᕝᕙᓘᓐᓃᑦ 

ᑲᒪᒋᔭᐅᕝᕕᓐᓄᐊᕐᓗᓂ 

ᐱᑕᖃᖅᑎᑦᑎᔪᓂᑦ 

ᐃᑲᔪᖅᑎᖃᖅᑐᑎᒃ ᑲᒪᔨᓂᒃ.   

 

ᖁᑦᑎᖕᓂᖓ 3: 

ᑲᒪᔨᖃᕐᑐᖅ 

ᑲᒪᔨᖃᕆᐊᖃᕐᒪᑦ ᐊᒻᒪᓗ 

ᐃᑲᔪᖅᑎᖃᖅᑎᑕᐅᓗᓂ 

ᐊᖏᕐᕋᕆᔭᒥᓂ ᐊᖏᔪᒥᒃ 

ᐃᑲᔪᖅᑎᖃᖅᑎᑕᐅᓯᒪᓗᓂ 

ᐊᖏᕐᕋᕆᔭᒥ 

ᑲᒪᒋᔭᐅᕝᕕᓕᕆᔨᑦ 

ᐱᓕᕆᐊᖓᓐᓂᑦ ᐅᕝᕙᓘᓐᓃᑦ 

ᑲᒪᒋᐅᕝᕕᓐᓄᐊᕐᓗᓂ 

ᐱᑕᖃᖅᑎᑦᑎᔪᓂᑦ 

ᐃᑲᔪᖅᑎᖃᖅᑐᑎᒃ ᑲᒪᔨᓂᒃ.  

 

ᖁᑦᑎᖕᓂᖓ 4: ᑲᒪᔨᖃᕐᑐᖅ 
ᐊᖏᔪᒥᒃ ᑲᒪᔨᖃᕆᐊᖃᕐᒪᑦ ᐊᒻᒪᓗ 
ᐃᑲᔪᖅᑎᖃᕐᓗᓂ ᑲᒪᒋᔭᐅᕝᕕᖕᒥ.  
 

ᖁᑦᑎᖕᓂᖓ 5: 

ᑲᒪᔨᖃᕐᑐᖅ ᐊᑕᐃᓐᓇᖅᑐᒥᒃ 

ᒥᐊᓂᖅᓯᔨᖃᕆᐊᖃᓕᕐᑐᖅ 

ᑲᒪᔨᖃᖅᑎᑕᐅᓗᓂᓗ. 

ᐃᓚᒋᔭᐅᑐᐃᓐᕆᐊᓕᒃ 

ᓄᓇᕗᒻᒥᐅᓄᑦ 

ᓇᓗᓇᐃᖅᑕᐅᓯᒪᓕᖅᑐᓄᑦ 

ᐃᓱᒪᐃᕈᓯᒪᓂᖃᖅᑐᓄᑦ.  

 

 



1717

ᒥᐊᓂᕆᔭᐅᕝᕕᖕᒥ ᐊᑯᓃᖅᑐᒧᑦ ᑲᒪᒋᔭᐅᕝᕕᓕᕆᓂᖅ

ᐃᓄᑐᖃᐃᑦ ᐃᒡᓗᖁᑎᖏᑦ 
ᓄᓇᕗᒻᒥ ᖁᑦᑎᖕᓂᖏᑦ 2 ᐊᒻᒪᓗ 3 ᑕᐃᒪᐅᑎᑕᐅᕗᑦ ᒥᐊᓂᕆᔭᐅᕝᕕᖕᒥ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ 
ᑕᐃᔭᐅᕙᒃᑐᑎᒃ ᐃᓄᑐᖃᐃᑦ ᐃᒡᓗᖁᑎᖏᓂᒃ. 3-ᖑᕗᑦ ᐃᓄᑐᖃᐃᑦ ᐃᒡᓗᖁᑎᖏᑦ ᐊᕕᒃᑐᖅᓯᒪᓂᐅᔪᒥ 
ᐱᓕᕆᐊᕆᔭᐅᓪᓗᑎᒃ ᐃᓚᒌᒃᑐᓕᕆᔨᒃᑯᑦ ᐱᔨᑦᓯᕋᕈᑎᖏᓂᑦ ᐊᒻᒪᓗ ᐊᐅᓚᑕᐅᓪᓗᑎᒃ ᐱᖓᔪᕆᔭᐅᓪᓗᑎᒃ 
ᐱᓕᕆᐊᖃᖅᑎᑦ ᑲᑐᔾᔨᖃᑎᒌᖏᓂᑦ. ᐸᐃᕆᔭᐃᑦ ᑎᒍᒥᕕᒃ ᑎᒥᖁᑎᖓᑦ ᐊᐅᓚᑦᓯᔨᐅᕗᑦ 
ᐃᓄᑐᖃᐃᑦ ᐃᒡᓗᖁᑎᖓᓂᒃ ᐃᖃᓗᖕᓂ. ᑖᓐᓇ ᑲᒪᒋᔭᐅᕝᕕᒃ ᐱᑕᖃᖅᑎᑦᑎᕗᖅ ᐃᑲᔪᕈᑎᐅᓪᓗᑎᒃ 
ᑲᒪᔨᖃᖅᑎᑦᑎᓂᕐᒥᒃ 8-ᖑᔪᓄᑦ ᐃᓄᑐᖃᐃᑦ ᐃᒡᓗᖁᑎᖓᓐᓃᑦᑐᓂᒃ.  ᐊᕕᒃᑐᖅᓯᒪᓂᐅᔪᒥ ᑲᒪᔨᒋᔭᐅᔪᑦ 
ᐱᓕᕆᐊᖑᕙᒃᑐᑦ ᐊᕕᒃᑐᖅᓯᒪᓂᕐᒥ ᐊᐅᓚᑦᓯᔨᐅᔪᓂᑦ. ᐋᓐᑎ ᐊᐅᓚᑦᔪᒃ ᓇᖕᒥᓂᖅ ᑲᒪᒋᑦᑎᐊᕐᕕᒃ 
ᑲᒪᒋᔭᐅᕝᕕᐅᕗᖅ ᐊᕐᕕᐊᓂ, ᐊᐅᓚᑕᐅᓪᓗᑎᒃ ᐱᒻᒪᒃᖠᕐᕕᒃ ᑯᐊᐳᕇᓴᖓᓂᑦ, ᐱᑕᖃᖅᑎᑦᓯᓪᓗᑎᒃ 
ᐃᑲᔪᖅᑎᐅᕙᓐᓂᕐᒧᑦ 8-ᖑᓪᓗᑎᒃ ᐃᒡᓗᖁᑎᒋᔭᐅᕝᕕᖕᒦᑦᑐᓄᑦ. ᐊᕕᒃᑐᖅᓯᒪᓂᐅᔪᒥ ᑲᒪᔨᒋᔭᐅᔪᑦ 
ᐱᓕᕆᐊᖑᕙᒃᑐᑦ ᐊᕕᒃᑐᖅᓯᒪᓂᕐᒥ ᐊᐅᓚᑦᓯᔨᐅᔪᓂᑦ. ᖃᒪᓂ’ᑐᐊᕐᒥ ᒥᐊᓂᖅᓯᔩᑦ ᑎᒥᖁᑎᖓᑦ 
ᐊᐅᓚᑦᓯᔨᒋᔭᐅᕗᑦ ᒫᑕ ᑕᓕᕈᖅ ᐃᒡᓗᖁᑎᖓᓂᒃ ᖃᒪᓂ’ᑐᐊᕐᒥ. ᑖᓐᓇ ᐃᒡᓗᕐᔪᐊᖅ 8-ᓂᒃ 
ᐃᒡᓕᖃᖅᑎᑕᐅᓪᓗᓂ ᐃᑲᔪᖅᑎᐅᓪᓗᑎᒃ ᑲᒪᒋᔭᖃᕐᕕᐅᕗᖅ. ᐱᓇᓱᐊᕐᓂᕐᒥᓐᓂ, 2014 ᐅᑭᐅᖓ 
ᐊᑐᖅᐸᓪᓕᐊᓂᖓᓂ, ᑖᒃᑯᐊ ᐊᐅᓚᑦᓯᓂᖃᓚᐅᖅᐳᑦ 5-ᓂᒃ 8-ᓂᑦ ᐃᒡᓕᖃᖅᑎᑕᐅᓯᒪᓪᓗᓂ 
ᑲᒪᒋᔭᐅᕝᕕᖕᒦᑦᑐᓂᒃ ᐊᒻᒪᓗ ᐃᑎᕈᓐᓇᖅᑎᑦᑎᓯᒪᓚᐅᖅᑐᑎᒃ ᖃᒪᓂ’ᑐᐊᕐᒥᐅᓂᒃ ᑭᓯᐊᓂ ᑎᑭᓪᖢᒍ. 
2015-ᖑᓕᕐᑎᓪᓗᒍ ᒫᑕ ᑕᓕᕈᖅ ᐃᒡᓗᖁᑎᖓ ᑕᑕᓯᒪᓕᖅᑎᑕᐅᒃᑲᓐᓂᕐᓗᓂ ᐊᐅᓚᑕᐅᓕᕐᓂᐊᕐᐳᖅ.  

ᐃᓄᑐᖃᐃᑦ ᐃᒡᓗᖁᑎᖏᑦ ᐱᓕᕆᐊᒃᓴᖃᖅᑎᑕᐅᓯᒪᕗᑦ ᐊᑐᐃᓐᓇᐅᑎᑦᑎᒋᐊᖃᕐᓂᕐᒥᒃ ᖁᑦᑎᖕᓂᖏᑦ 
2-ᒥᒃ ᐊᒻᒪᓗ 3-ᒥᒃ ᐃᓐᓇᕐᓄᑦ ᑲᒪᔨᖃᕆᐊᖃᖅᑐᓄᑦ, ᑭᓯᐊᓂᓗ ᖁᑦᑎᖕᓂᖓ 4-ᒥ ᑲᒪᔨᖃᕆᐊᖃᖅᑐᓂᒃ 
ᐊᑐᐃᓐᓇᐅᑎᑦᑎᓯᒪᒋᕗᑦ ᐱᓕᕆᐊᖑᓪᓗᓂ ᐃᓄᑐᖃᐅᓕᖅᑐᓄᑦ ᑐᕌᖓᑎᑕᐅᓯᒪᓂᓕᖕᓂᒃ. 

ᑲᒪᒋᔭᐅᕝᕕᐅᓪᓗᑎᒃ ᐃᒡᓗᖁᑎᒋᔭᐅᔪᑦ (CCC)
ᐃᒃᓯᕙᐅᑕᕐᔪᐊᒥᑦ ᐅᖃᓪᓚᖅᑎ ᐅᖃᓪᓚᓐᓂᖃᖅᑐᓂ ᓄᕕᐱᕆ 2004-ᖑᑎᓪᓗᒍ, ᒐᕙᒪᒃᑯᑦ 
ᑐᓴᖅᑎᑦᑎᓯᒪᓕᓚᐅᕐᒪᑕ ᐱᓕᕆᐊᒃᓴᖃᓕᖅᑎᑕᐅᓂᕐᓂᒃ ᒪᑐᐃᖅᓯᖃᑦᑕᓕᕐᓂᐊᓂᕐᒧᑦ 
ᖃᐅᔨᓴᐅᑦ ᑲᐃᕕᓪᓗᒍ ᑲᒪᒋᔭᐅᕝᕕᐅᓕᕐᓂᐊᖅᑐᒥᒃ ᐊᑐᓂ ᐅᑭᐅᓄᑦ 4-ᖑᓪᓗᑎᒃ ᐅᑭᐅᓄᑦ 
ᑎᓕᔭᐅᓯᒪᔾᔪᑎᖃᕐᓂᕐᒥᓐᓂ. 2005-ᒥ, ᒐᕙᒪᐅᔪᓕᕆᔨᒃᑯᑦ ᑲᒪᒋᔭᐅᕝᕕᓕᕆᓂᕐᒧᑦ ᖃᐅᔨᓴᖅᑎᖏᑦ 
ᓴᖅᑮᓕᓚᐅᖅᓯᒪᕗᑦ ᒥᓂᔅᑕᐃᑦ ᑲᑎᒪᔨᖏᓄᑦ ᐅᓂᒃᑳᓕᐊᖑᓯᒪᔪᓂᒃ ᐃᓚᖃᖅᑐᒋᑦ ᐃᓱᒪᓕᐅᕈᑎᓂᒃ 
ᐱᓕᕆᐊᖑᓯᒪᓕᖁᓪᓗᒋᑦ ᐃᓄᑐᖃᐃᑦ ᐃᓄᒋᐊᒃᓯᕙᓪᓕᐊᓂᖏᓂᑦ ᐊᒃᑐᖅᑕᐅᓯᒪᓕᕐᓂᖏᑕ 
ᐊᕕᒃᑐᖅᓯᒪᓂᐅᔪᒥ ᑲᒪᒋᔭᐅᕝᕕᐅᔪᑦ ᑲᔪᓯᑎᑕᐅᓗᑎᒃ ᐱᓕᕆᐊᖃᕐᓂᖏᓄᑦ ᐊᒻᒪᓗ ᓇᓃᓐᓇᔭᕐᓂᖓᓄᑦ 
ᓂᕈᐊᖅᖠᓯᒪᓕᖃᑦᑕᕐᓂᕐᒧᑦ ᐱᓕᕆᐊᒃᓴᐅᔪᓂᒃ ᐱᔾᔪᑎᖃᖅᑎᓪᓗᒋᑦ ᑎᓕᔭᐅᓯᒪᔾᔪᑎᐅᓪᓗᑎᒃ 
ᐱᓕᕆᐊᒃᓴᐅᑎᑕᐅᔪᓄᑦ 4-ᓂᒃ ᑲᒪᖏᔭᐅᕝᕕᖃᓕᖅᑎᑦᑎᓂᐊᕐᓂᕐᒧᑦ.  

2009-ᒥ ᐊᒻᒪᓗ 2010-ᒥ, ᑲᒪᒋᔭᐅᕝᕕᒃᓴᐃᑦ ᓴᓇᔭᐅᓕᓚᐅᖅᐳᑦ ᐃᒡᓗᓕᖕᒥ ᐊᒻᒪᓗ ᐅᖅᕼᐅᖅᑑᒥ. 
ᐊᑐᓂ ᑲᒪᒋᔭᐅᕝᕖᑦ ᐱᑕᖃᖅᑎᑦᓯᕙᒃᑐᑦ ᖁᑦᑎᖕᓂᖏᑦ 3-ᒥᒃ ᐊᒻᒪᓗ 4-ᒥᒃ ᒥᐊᓂᕆᔭᐅᓪᓗᑎᒃ 
ᑲᒪᔨᖃᖅᑎᑦᑎᓂᕐᒧᑦ 10-ᖑᔪᓄᑦ ᑲᒪᒋᔭᐅᕝᕕᖕᒥᐅᑕᐅᔪᓄᑦ. ᐊᑐᓂ ᑲᒪᒋᔭᐅᕝᕖᒃ ᐊᑕᐅᓯᕐᒥᒃ (1) 
ᐃᒡᓕᖃᖅᑎᑦᑎᓯᒪᕗᒃ ᐊᑐᖅᑕᐅᔪᓐᓇᕋᔭᖅᑐᒥᒃ ᐊᑯᓃᖖᒋᑦᑐᒧᑦ ᐆᒪᖃᑦᑖᓚᐃᖅᑐᑎᒃ ᑲᒪᒋᔭᐅᔪᒧᑦ 
ᐅᕝᕙᓘᓐᓃᑦ ᑕᖃᐃᖅᓯᑲᐃᓐᓇᖅᑐᒧᑦ. ᐊᒥᐊᒃᑯᒋᔭᐅᓪᓗᑎᒃ 2-ᖑᔪᒃ ᑲᒪᒋᔭᐅᕝᕕᐅᓕᖅᑐᒃᓴᒃ 
ᓱᓕ ᓴᓇᔭᐅᓚᐅᖖᒋᓚᑦ. ᑖᒃᑯᐊ ᑲᒪᒋᔭᐅᕝᕖᑦ ᐊᐅᓚᑦᓯᔾᔪᑎᒃᓴᓂᒃ ᐊᒻᒪᓗ ᐱᓕᕆᐊᖃᕈᑎᒃᓴᓂᒃ 
ᑮᓇᐅᔭᖁᑎᖃᖅᑎᑕᐅᓯᒪᕗᑦ ᐃᓗᐃᒃᑲᐅᓪᓗᒍ ᓂᕈᐊᕈᑦ 1-ᒧᑦ. 

ᓇᔭ ᐃᓴᐱᐊᓪ ᓱᕈᓯᕐᓄᑦ ᐃᒡᓗᖁᑎᒋᔭᐅᔪᖅ
ᓇᔭ ᐃᓴᐱᐊᓪ ᐃᒡᓗᕐᔪᐊᖁᑎᖓ 10-ᓂᒃ ᐃᒡᓕᖃᖅᑑᓪᓗᓂ ᑲᒪᒋᔭᐅᕝᕕᐅᕗᖅ ᐃᒡᓗᓕᒑᕐᔪᖕᓂ 
ᐱᑕᖃᖅᑎᑦᑎᓯᒪᓪᓗᑎᒃ ᖁᑦᑎᖕᓂᖓ 4 ᐊᒻᒪᓗ 5-ᒥᒃ ᐱᓗᐊᒻᒪᕆᒃᑐᒥᒃ ᓱᕈᓯᕐᓄᑦ ᐊᔪᕈᑎᖃᖅᑐᓄᑦ. 
2015 ᐊᑐᓕᓵᖅᑐᓪᓗᒍ 8-ᖑᓚᐅᖅᐳᑦ ᓱᕈᓰᑦ ᐊᒻᒪᓗ ᒪᕐᕉᒃ (2) ᐃᓐᓇᐅᓪᓗᑎᒃ ᑲᒪᒋᔭᐅᕝᕕᖕᒥᐅᑕᐅᔪᑦ. 
ᐊᑕᐅᓯᑐᐊᕐᒥᒃ ᓱᕈᓯᕐᒥᒃ ᐅᑕᖅᑭᐅᖅᑎᖃᖅᐳᑦ. ᑕᐃᑲᓂ ᑲᒪᒋᔭᐅᕝᕕᖕᒥᐅᑕᐅᔪᑦ ᑕᐃᑲᓂ 
ᐃᓂᖃᖅᑎᑕᐅᖏᓐᓇᕐᓂᐊᖅᐳᑦ ᐊᖏᒡᓕᓯᒪᓕᕋᓗᐊᕐᓗᑎᒃ ᐃᒡᓕᖅᑕᖃᕈᓐᓇᐃᕋᓗᐊᖅᐸᑦ ᐃᓐᓇᕐᓄᑦ 
ᑲᒪᒋᔭᐅᕝᕕᐅᔪᒥ, ᓇᓗᓇᐃᖅᑕᐅᓯᒪᒐᓗᐊᕆᓪᓗᓂ 40-ᓂᒃ ᐅᑭᐅᖃᓕᕈᑎᒃ ᐃᓂᖃᕈᓐᓇᖅᓯᓂᐊᕐᒪᑕ. 
ᐃᓚᖏᑦ ᐃᒡᓗᖁᑎᒋᔭᐅᔪᒥᐅᑕᐅᔪᑦ ᐃᓚᒋᔭᒥᒃᑕ ᐊᖏᕐᕋᖏᓄᑦ ᐅᑎᖅᓯᒪᓕᖅᐸᒃᑐᑦ ᐅᕝᕙᓘᓐᓃᑦ 
ᑎᒍᐊᖖᒍᐊᕐᕕᐅᓪᓗᑎᒃ ᐃᒡᓗᖁᑎᒋᔭᐅᔪᓄᑦ ᓄᒃᑎᖅᑕᐅᓯᒪᓕᖅᐸᒃᖢᑎᒃ. 

ᐋᓐᓂᐊᕐᕕᖕᓃᑦᑐᑦ ᐊᓯᐊᒍᑦ ᖁᑦᑎᖕᓂᖓᒍᑦ ᑲᒪᔨᖃᖅᑎᑕᐅᕙᓐᓂᖏᑦ 
(ALC) ᕿᑭᖅᑕᓂ ᐋᓐᓂᐊᕐᕕᐊᓗᖓᓂ (QGH) 
ᐅᖃᕈᓯᐅᕙᒃᑐᖅ ᐊᓯᐊᒍᑦ ᖁᑦᑎᖕᓂᖓᒍᑦ ᑲᒪᔨᖃᖅᑎᑕᐅᕙᓐᓂᖅ ᐊᑐᖅᑕᐅᕙᒻᒪᑦ ᐱᓗᐊᖅᑐᒥᒃ 
ᑲᒪᔨᖃᕆᐊᖃᓪᓚᕆᒃᑎᑦᑎᓂᕐᒧᑦ ᐱᔾᔪᑎᖃᖅᑐᑎᒃ ᐋᓐᓂᐊᕐᕕᖕᒦᑦᑐᓂᒃ ᐊᓂᔪᓐᓇᓕᖅᑎᑕᐅᓯᒪᔪᓂᒃ 
ᐋᓐᓂᐊᕐᕕᖕᒥ ᑭᓯᐊᓂᓗ ᐊᓯᐊᒍᑦ ᖁᑦᑎᖕᓂᖓᒍᑦ ᑲᒪᔨᖃᕆᐊᖃᕐᓂᐊᖅᑐᓄᑦ, ᓲᕐᓗ ᒥᐊᓂᕆᔭᐅᓪᓗᑎᒃ 
ᑲᒪᒋᔭᐅᕝᕕᒻᒥ. ᐊᓂᑎᑕᐅᓯᒪᓕᖔᕋᑎᒃ, ᑖᒃᑯᐊ ᐋᓐᓂᐊᕐᕕᖕᒦᑎᑕᐅᔪᑦ ᐋᓐᓂᐊᕐᕕᐅᑉ ᐃᒡᓕᖁᑎᖏᓂ 
ᐃᓂᖃᖅᑎᑕᐅᕙᒻᒪᑕ ᐅᑕᖅᑭᐅᕐᓂᕐᒥᓐᓂ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ 
ᐃᓂᖃᓕᕐᓂᒃᓴᒥᓐᓄᑦ. 

ᕿᑭᖅᑕᓂ ᐋᓐᓂᐊᕐᕕᐊᓗᒃ ᐱᑕᖃᖖᒋᒻᒪᑦ ALC-ᓄᑦ ᑲᒪᔨᖃᖅᑎᑦᑎᕙᓐᓂᕐᒥ ᐱᓕᕆᐊᖑᕙᒃᑐᓄᑦ 
ᐅᕝᕙᓘᓐᓃᑦ ᐱᓕᕆᐊᖑᔭᕆᐊᖃᖅᐸᒃᑐᖁᑎᓄᑦ, ᑭᓯᐊᓂᓗ ALC-ᓄᑦ ᑲᒪᒋᔭᐅᔭᕆᐊᓕᖕᓂᒃ 
ᐊᑯᓂᒋᐊᒃᑲᓐᓂᐅᑎᑕᐅᓪᓗᑎᒃ ᐋᓐᓂᐊᕐᕕᖕᒦᑦᑐᖁᑎᖃᖅᐸᒃᓯᒪᕗᑦ ᒫᓐᓇᓵᖑᓚᐅᖅᑐᒥ. 

ᓄᓇᕗᑦ ᓯᓚᑖᓂ (OOT) ᑲᒪᒋᔭᐅᕝᕕᖕᓄᐊᖅᑎᑦᑎᕙᓐᓂᖅ
ᐱᒋᐊᖅᑎᑕᐅᓪᓗᓂ ᑎᓯᐱᕆ 2014-ᒥ, ᐊᒥᓱᕐᓚᐅᔪᑦ ᓄᓇᕗᒻᒥᐅᑦ ᒥᐊᓂᕆᔭᐅᓪᓗᑎᒃ ᑲᒪᖏᔭᐅᕝᕕᖕᓄᑦ 
ᓄᓇᕗᑦ ᓯᓚᑖᓃᑦᑐᓄᑦ ᐃᓕᔭᐅᖃᑦᑕᓕᓚᐅᕐᒪᑕ. ᑕᖅᑭᑕᒫᑦ ᑕᒪᒃᑯᐊ ᐊᑭᒋᕙᒃᑕᖏᑦ $3,900-
ᓂᑦ $5,900-ᓄᑦ ᐊᑐᓂ ᓯᓚᑖᓂ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓄᑦ ᐃᓕᔭᐅᕙᓐᓂᖏᑦ ᐊᑭᖃᖅᐸᒃᐳᑦ. 
ᐃᓚᒌᒃᑐᓕᕆᔨᒃᑯᑦ ᐊᑕᐅᓯᕐᒥᒃ ᑮᓇᐅᔭᖁᑎᖃᖅᑎᑦᑎᕙᒃᑐᑦ ᐊᑭᓖᔾᔪᑎᒃᓴᓂᒃ ᓄᓇᕗᑦ ᓯᓚᑖᓂ 
ᑲᒪᒋᔭᐅᕝᕕᖕᓄᐊᖅᑎᑕᐅᓯᒪᔪᒧᑦ ᐊᑭᐅᕙᑦᑐᓄᑦ.  

ᓇᓃᓐᓂᖏᑦ ᑲᒪᒋᔭᐅᕝᕖᑦ (ᓇᓗᓇᐃᔭᐅᑎᑦ) 

ᓇᓃᓐᓂᖏᑦ 
ᑲᒪᒋᔭᐅᕝᕖᑦ

ᐆᒪᖃᑦᑖᓚ-
ᐃᖅᑐᑦ

ᑕᖃᐃᖅᓯ- ᖁᑦᑎᖕᓂᖅ 
2

ᖁᑦᑎᖕᓂᖅ 
3

ᖁᑦᑎᖕᓂᖅ 
4

ᖁᑦᑎᖕᓂᖅ 
5

ALC-
ᖃᖅᑐᑦ

ᐃᓄᑐᖃᐅᒧᑦ   
ᐃᓱᒪᐃᕈᑎᔪᑦ

ᑭᕙᓪᓕᐅᑉ 
ᐊᕕᒃᑐᖅᓯᒪᓂᖓᓂ 
ᐋᓐᓂᐊᕐᕕᖕᒥ

x x x

ᕿᑎᕐᒥᐅᑦ 
ᐊᕕᒃᑐᖅᓯᒪᓂᖓᓂ 
ᐋᓐᓂᐊᕐᕕᖕᒥ

x x x x

ᐅᖅᕼᐅᖅᑑᖅ CCC x x x x
ᐃᒡᓗᓕᒃ CCC x x x x
ᐊᕐᕕᐊᑦ 
ᐃᓄᑐᖃᕐᓄᑦ 
ᐃᒡᓗᖁᑎᒋᔭᐅᔪᖅ

x x x x x

ᖃᒪᓂ’ᑐᐊᖅ 
ᐃᓄᑐᖃᕐᓄᑦ 
ᐃᒡᓗᖁᑎᒋᔭᐅᔪᖅ

x x x x x

ᐃᖃᓗᐃᑦ 
ᐃᓄᑐᖃᐃᑦ 
ᐃᒡᓗᖁᑎᒋᔭᐅᔪᖅ 

x x x x x

ᓇᔭ ᐃᓴᐱᐊᓪ     
ᐃᒡᓗᓕᒑᕐᔪᒃ 

x x

(ᓱᕈᓰᖅ) ᕿᑭᖅᑕᓂ 
ᐋᓐᓂᐊᕐᕕᐊᓗᒃ

x x x

ᓯᓚᑖᓃᑦᑐᑦ:

ᐃᑦᒪᓐᑕᓐ, ᐋᑐᕙ,  
ᑯᒡᔪᐊᖅ

x x x



2020

ᒥᐊᓂᕆᔭᐅᕝᕕᖕᒥ ᐊᑯᓃᖅᑐᒧᑦ ᑲᒪᒋᔭᐅᕝᕕᓐᓄᑦ ᐊᑭᓕᐅᑕᐅᕙᒃᑐᑦ 
(ᐊᑭᓕᐅᑎᓂᒃ ᐅᑎᖅᑎᑦᓯᕝᕕᐅᕙᓐᓂᖅ) 
ᑕᒪᐃᓂ ᑲᓇᑕᒥ ᐊᐅᓚᑦᓯᓂᖃᕐᕕᐅᔪᓂᑦ ᐃᓚᐅᑎᓐᓇᒍ ᓄᓇᕗᑦ ᐊᕕᒃᑐᖅᓯᒪᓂᖓ ᑲᒪᒋᔭᐅᕝᕕᖕᓃᑦᑐᓂᒃ 
ᐊᑭᓖᑎᑦᑎᕙᒻᒪᑕ ᐃᒡᓗᕈᓯᖃᕐᓂᖏᓄᑦ ᐊᒻᒪᓗ ᓂᕆᔭᒃᓴᖃᖅᑎᑕᐅᕙᓐᓂᖓᓄᑦ ᒥᐊᓂᕆᔭᐅᕝᕕᖕᒥ 
ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓃᑦᑐᓄᑦ ᐊᑭᒋᔭᐅᕙᒃᑐᓄᑦ ᑐᕌᖓᕝᕕᒃᓴᖃᖅᑎᑕᐅᓪᓗᑎᒃ ᐊᑭᓕᐅᑎᓂᒃ 
ᐅᑎᖅᑎᕝᕕᐅᓯᒪᓕᕐᓂᐊᕐᓂᕐᓄᑦ8. ᓲᕐᓗ, ᐋᓐᑎᐊᕆᐅᒥ ᐊᖏᓂᖅᐹᒥᒃ ᑕᖅᑭᑕᒫᑦ ᑲᒪᒋᔭᐅᕝᕕᖕᓃᑦᑐᒥᒃ 
ᐊᑭᖃᖅᑎᑦᑎᓇᔭᕐᒪᑕ $1,731.62-ᓂᒃ ᐃᒡᓕᖃᖅᑎᑕᐅᓂᖓᓄᑦ 4-ᓂᒃ ᐃᒡᓕᖃᖅᑑᓪᓗᓂ ᐃᒡᓗᕈᓯᕐᒥ, 
ᑭᓯᐊᓂᓗ ᑖᓐᓇ ᒥᑭᓪᓕᒋᐊᖅᑎᑕᐅᓯᒪᔪᓐᓇᕐᒥᔪᖅ ᑲᒪᒋᔭᐅᕝᕕᖕᒦᑦᑐᑉ ᑮᓇᐅᔭᓕᐅᕐᓂᖓᓄᑦ ᐊᒻᒪᓗ 
ᖃᔅᓯᓂᒃ ᐃᒡᓗᒥᐅᖃᑎᖃᖅᑑᓂᖓᓄᑦ. ᒪᕐᕈᑐᐃᓐᓇᐅᑎᓪᓗᒋᑦ ᐃᒡᓗᕈᓯᕐᒥ ᐊᑭᖃᖅᑎᑦᑎᓇᔭᖅᑐᑦ 
$2,066.21-ᓂᒃ ᐊᒻᒪᓗ ᐃᓄᑑᓗᓂ ᐃᒡᓗᕈᓯᕐᒧᑦ ᐊᑭᖃᖅᑎᑦᑎᓇᔭᕆᓪᓗᑎᒃ $2,438.81-ᓂᒃ. 
ᑮᓇᐅᔭᑎᒍᑦ ᐃᑲᔪᕈᑎᒃᓴᖅᑖᕐᑎᑕᐅᕙᖖᒋᑦᑐᑦ ᒪᕐᕈᑐᐃᓐᓇᐅᓗᑎᒃ ᐃᒡᓗᕈᓯᖃᖅᑐᓄᑦ ᐊᒻᒪᓗ ᐃᓄᑑᓗᓂ 
ᐃᒡᓗᕈᓯᖃᕐᓂᕐᒧᑦ9.

ᐊᐅᓚᑦᓯᕝᕕᐅᔪᒥ ᑕᖅᑭᑕᒫᑦ ᐃᒡᓗᕈᓯᖃᖅᑎᑕᐅᓂᕐᒧᑦ 
ᖁᑦᑎᖕᓂᖏᑦ / ᐃᒡᓕᖃᕐᓂᕐᒧᑦ: 
ᒐᕙᒪᒃᑯᓐᓂ ᑮᓇᐅᔭᑎᒍᑦ 
ᐃᑲᔪᕈᑎᖃᖅᑎᑕᐅᔪᓄᑦ

ᑕᖅᑭᑕᒫᑦ ᑲᑎᑕᐅᓪᓗᑎᒃ 
ᐃᒡᓗᕈᓯᖃᖅᑎᑕᐅᓂᕐᒧᑦ ᐊᒻᒪᓗ 
ᐃᖢᐊᖅᓴᒐᐅᕙᓐᓂᖓᓄᑦ ᖁᑦᑎᖕᓂᕆᔭᐅᔪᑦ 
/ ᐃᒡᓕᖃᖅᑎᑕᐅᓂᕐᒧᑦ: ᐃᓛᒃᑰᕐᑐᓂᑦ 
ᑲᒪᒋᔭᐅᕝᕕᖕᒥ 

ᓄᓇᑦᓯᐊᖅ 761 ᐃᓛᒃᑰᕐᑐᓂᑦ ᑲᒪᒋᔭᐅᕝᕕᒃᑕᖃᖖᒋᑦᑐᖅ 
ᐊᕕᒃᑐᖅᓯᒪᓂᐅᔪᒥ

ᐃᐊᓪᐴᕐᑕ 1,500 1,000- 4,500
ᒪᓂᑑᐸ 1,700 1,500- 2,500
ᐋᓐᑎᐊᕆᐅ 1,700 1,200 - 6,500

ᑎᑕᐅᓯᒪᑎᓪᓗᒋᑦ ᑕᖅᑭᑕᒫᑦ ᐊᑭᒋᔭᐅᕙᒃᑐᓄᑦ ᐃᖢᐊᖅᓴᒐᐅᕙᓐᓂᕐᒧᑦ ᐊᒻᒪᓗ ᐃᒡᓗᕈᓯᖃᖅᑎᑕᐅᓪᓗᓂ 
ᓂᕆᔭᒃᓴᖃᖅᑎᑕᐅᕙᒃᖢᓂᓗ ᐃᒡᓗᓕᖕᒥ ᐊᑭᖃᖅᐸᒃᑐᖅ $25,500-ᓂᒃ ᐊᒻᒪᓗ ᐅᖅᕼᐅᖅᑑᕐᒥ 
ᐊᑭᖃᖅᐸᒃᑎᓪᓗᒍ $27,120-ᓂᒃ ᐊᑕᐅᓯᕐᒧᑦ ᐃᒡᓕᖃᖅᑐᒧᑦ. ᐊᑭᓖᔭᕆᐊᖃᖅᑎᑕᐅᕙᖖᒋᑦᑐᑦ 
ᑲᒪᒋᔭᐅᕝᕕᖕᒦᑦᑐᑦ. 

2012/13 
ᖃᔅᓯᑐᓪᓚᑦᑖᕐᓂᖓ 

2013/14  
ᖃᔅᓯᑐᓪᓚᑦᑖᕐᓂᖓ 

CCC - ᐃᒡᓗᓕᒃ (10627) $2,457,580 $3,156,868
CCC- ᐅᖅᕼᐅᖅᑑᖅ (10628) $3,132,893 $3,254,620
ᑲᑎᓪᓗᒋᑦ $5,590,473 $6,411,488

ᓄᓇᕗᑦ ᐊᕕᒃᑐᖅᓯᒪᓂᖓᓂ ᐱᓕᕆᔾᔪᑎᖃᓕᐊᓂᒻᒪᑕ ᐊᑭᓕᐅᑕᐅᕙᒃᑐᓄᑦ ᐅᑎᖅᑎᕝᕕᐅᕙᒃᑐᒃᓴᓄᑦ 
ᓱᓕᓗ ᐊᑐᓕᖅᑎᑕᐅᓯᒪᓇᑎᒃ. ᐊᕕᒃᑐᖅᓯᒪᓂᐅᔪᒥ ᐋᓐᓂᐊᕐᕕᖕᓄᑦ ᓇᓪᓕᐅᒃᑯᒫᓕᕆᓂᕐᒥ ᒪᓕᒐᖁᑎᓂ 
ᐱᖁᔭᕋᓛᑦ 11)1) ᐅᖃᖅᓯᒪᔪᖃᕐᒪᑕ ᑕᐃᒪᐅᑎᑦᑎᓂᐅᔪᓂᒃ ᐱᔾᔪᑎᒋᓪᓗᒋᑦ ᐋᓐᓂᐊᕐᕕᖕᒦᑦᑐᑦ 
ᒥᐊᓂᕆᔭᐅᕝᕕᖕᒥ ᑲᒪᔨᖃᖅᑎᑕᐅᔪᑦ ᐅᕝᕙᓘᓐᓃᑦ ᑐᖁᔾᔪᑎᒋᑐᐃᓐᓇᕆᐊᖃᖅᑕᒥᓐᓄᑦ 

8  http://irpp.org/wp-content/uploads/assets/research/faces-of-aging/residen-
tial-long-term-care-for-canadas-seniors/IRPP-Study-no1.pdf
9  www.ontario.ca/health-and-wellness/find-long-term-care-home

ᑲᒪᔨᖃᖅᑎᑕᐅᓂᖏᑦ ᐋᓐᓂᐊᕐᕕᖕᒥ ᐊᒻᒪᓗ ᓂᕆᔾᔪᑎᒃᓴᖃᖅᑎᑕᐅᕙᓐᓂᖏᓄᑦ 
ᐊᑭᓖᒃᓴᖃᖅᑎᑦᑎᕙᓐᓂᕐᓄᑦ. ᐅᖃᕈᓯᖅ “ᐋᓐᓂᐊᕐᕕᒃ” ᑐᑭᖃᖅᑎᑕᐅᓯᒪᒻᒪᑦ ᐃᓚᖃᖅᑎᑕᐅᓯᒪᓪᓗᓂ 
ᑲᒪᒋᔭᐅᕝᕖᑦ ᐊᖏᕐᕋᕆᔭᒥ ᑲᒪᔨᖃᖅᑎᑦᑎᕙᓐᓂᕐᒧᑦ ᐱᔾᔪᑎᒋᓯᒪᓪᓗᒋᑦ ᒪᓕᒐᕐᔪᐊᖁᑎᐅᔪᑦ 
ᐅᖃᖅᓯᒪᓂᖏᑦ. ᓱᓕ ᒫᓐᓇᒧᑦ ᑎᑭᑦᑐᒍ ᐱᖁᔭᕋᓛᑦ ᐊᑐᓕᖅᑎᑕᐅᓯᒪᖖᒋᓚᑦ.  

ᐃᓚᒌᖑᔪᑦ ᖃᖓᑦᑕᐅᑎᖏᓄᑦ ᐃᑲᔫᓯᐊᖅᑖᖑᕙᒃᑐᑦ 
ᑎᑭᑦᑐᒍ 2012-ᒧᑦ, ᐋᓐᓂᐊᖃᕐᓇᖖᒋᑦᑐᓕᕆᔨᑦ ᐊᒻᒪᓗ ᐃᓅᓯᓕᕆᔨᒃᑯᑦ ᐋᓐᓂᐊᕐᕕᓕᐊᖅᑐᓄᑦ 
ᖃᖓᑦᑕᐅᑎᖏᓄᑦ ᒪᓕᒐᖁᑎᐅᔪᑎᒍᑦ ᒐᕙᒪᒃᑯᑦ ᐊᑭᓖᑎᑕᐅᕙᓚᐅᕐᒪᑕ ᖃᖓᑦᑕᐅᑎᖏᓂᒃ 
ᐊᒻᒪᓗ ᓯᓂᒃᑕᕐᕕᖕᒦᔾᔪᑎᒃᓴᖏᓂᒃ ᐃᓚᒌᖑᔪᑦ ᑕᑯᔭᖅᑐᐃᓯᒪᔪᓐᓇᖁᓪᓗᒋᑦ ᒥᐊᓂᕆᔭᐅᕝᕕᖕᓂ 
ᑲᒪᒋᔭᐅᕝᕕᖕᓃᑦᑐᖁᑎᒥᓐᓂᒃ ᐊᒻᒪᓗ ᐃᓄᑐᖃᐃᑦ ᐃᒡᓗᖁᑎᒋᔭᖏᓐᓃᑦᑐᖁᑎᒥᓐᓂᒃ. ᑕᐃᒪᖖᒐᓂᓪᓗ 
ᐋᓐᓂᐊᖅᓯᐅᕐᑎᓕᕆᔨᒃᑯᑦ ᐊᒻᒪᓗ ᐃᓅᓯᓕᕆᔨᒃᑯᑦ ᐃᖅᑲᓇᐃᔭᕐᕕᖏᑦ ᐊᕕᒃᑎᑕᐅᓯᒪᓕᕐᑎᓪᓗᒋᑦ, 
ᐃᓚᒌᔭᐅᔪᑦ ᑐᒃᓯᕋᐅᑎᓂᒃ ᑕᑕᑎᕆᑎᑕᐅᕙᓕᓚᐅᖅᐳᑦ ᑐᖖᒐᕝᕕᒋᓪᓗᒋᑦ ᐃᓚᒌᒃᑐᓕᕆᔨᒃᑯᑦ 
ᐱᔨᑦᓯᕋᖅᑎᖏᑕ (DFS) ᐱᔨᑦᑎᕋᖅᑕᐅᔪᑦ ᖃᖓᑦᑕᐅᑎᖏᓄᑦ ᒪᓕᒐᖁᑎᖏᑦ. DFS-ᑯᑦ 
ᓇᓗᓇᐃᖅᓯᓯᒪᒻᒪᑕ ᐃᓐᓇᐅᓪᓗᓂ “ᐱᔨᑦᑎᕋᕐᕕᐅᔪᖅ” ᐃᓅᓂᖓᓂᒃ ᐃᖅᑲᖅᑐᐃᕝᕕᓕᕆᔨᑎᒍᑦ 
ᑭᒃᑯᑐᐃᓐᓇᓄᑦ ᒥᐊᓂᕆᔭᐅᕝᕕᖕᒦᑎᑕᐅᔫᖕᒪᑦ. ᑖᓐᓇ ᑐᑭᒋᔭᐅᑎᑕᐅᔪᖅ ᐃᓚᖃᖅᑎᑦᑎᓯᒪᖖᒋᒻᒪᑦᑕᒪᐃᓂᒃ 
ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᖕᓃᑎᑕᐅᔪᓂᒃ ᐊᒻᒪᓗ ᐃᓄᑐᖃᐃᑦ ᐃᒡᓗᖁᑎᖏᓐᓃᑎᑕᐅᔪᓂᒃ. 
ᑕᐃᒪᓕ ᐃᓚᒋᔭᐅᔪᑦ ᐊᔪᖖᒋᑎᑕᐅᕙᓚᐅᖅᑑᒐᓗᐊᑦ ᖃᖓᑦᑕᐅᑎᖏᓄᑦ ᐃᑲᔫᓯᐊᖅᑖᖑᕙᒃᑐᓂᑦ 
ᐊᔪᓕᖅᑎᑕᐅᓚᐅᕐᒪᑕ.  

ᒫᓐᓇᓵᖑᓚᐅᖅᑐᒥᑦ 2015-ᒥ, ᑖᒃᑯᐊ ᒪᕐᕉᒃ ᐃᖅᑲᓇᐃᔭᕐᕕᒋᔭᐅᔪᒃ ᑕᒪᑐᒥᖓ ᐋᖅᑮᓯᒪᓕᕆᐊᖅᑐᑎᒃ 
ᐱᓕᕆᐊᖃᖃᑎᒌᓕᓚᐅᕐᒪᑎᒃ. ᑕᐃᒪᓐᓇᐃᓐᓂᖓᓂ, DFS-ᑯᑦ ᐃᓚᒌᖑᔪᑦ ᖃᖓᑦᑕᐅᑎᖏᓄᑦ 
ᐃᑲᔫᓯᐊᕆᕙᒃᑕᖏᓂᒃ ᐊᑭᓕᖅᑐᐃᔨᐅᕙᒃᐳᑦ. 

ᐊᐅᓚᑦᓯᓃᑦ, ᒪᓕᒐᖁᑏᑦ ᐊᒻᒪᓗ ᐸᕐᓇᐅᑎᓕᐅᕐᓂᖅ

ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᓕᕆᔾᔪᑎᑦ ᐊᐅᓚᑕᐅᒻᒪᑕ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ - 
ᐊᐅᓚᑦᓯᔨᖏᓂᑦ ᐊᕕᒃᑐᖅᓯᒪᓂᓕᒫᐊᓂ ᓄᓇᕗᑦ ᐸᕐᓇᐅᑎᓕᐅᕐᓂᕐᓂᑦ, ᒪᓕᒃᑕᐅᒋᐊᓕᖁᑎᓂᑦ ᐊᒻᒪᓗ 
ᒪᓕᒐᖁᑎᓕᐅᕐᓂᕐᓂᑦ. ᐊᕕᒃᑐᖅᓯᒪᓃᑦ ᖁᑦᑎᖕᓂᖓᓂ, ᐊᕕᒃᑐᖅᓯᒪᓂᐅᔪᒥ ᐃᓱᒪᑕᒻᒪᕆᒋᔭᐅᔪᑦ 
ᓯᕗᓕᖅᑎᒋᔭᐅᕗᑦ ᐊᖏᕐᕋᕆᔭᒥ ᐊᒻᒪᓗ ᓄᓇᓕᐅᔪᓂ ᑲᒪᒋᔭᐅᕝᕕᓕᕆᓂᕐᒧᑦ ᐱᓕᕆᐊᖑᔪᓄᑦ ᐊᒻᒪᓗ 
ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᐅᔪᓄᑦ. 

ᒫᓐᓇᐅᔪᖅ, ᓄᓇᕗᒻᒥ ᒪᓕᒐᕐᔪᐊᖅᑕᖃᖖᒋᒻᒪᑦ ᐱᑕᖃᓕᕈᑎᒃᓴᓂᒃ ᑐᖖᒐᕝᕕᐅᓗᑎᒃ ᒥᐊᓂᕆᔭᐅᕝᕕᖕᓂ 
ᑲᒪᒋᔭᐅᕝᕕᓕᕆᔾᔪᑎᓄᑦ. ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᖕᓄᑦ ᒪᓕᒃᑕᐅᒋᐊᓕᖁᑎᓂᒃ 
ᑲᒪᒋᔭᐅᕝᕕᓕᕆᓂᕐᒥ ᐱᑕᖃᖅᑐᖅ ᐊᒻᒪᓗ ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᓕᕆᓂᕐᒥ 
ᒪᓕᒃᑕᐅᒋᐊᓕᖁᑎᓂᒃ ᐱᑕᖃᕆᓪᓗᓂ ᐃᓄᑐᖃᐃᑦ ᐃᒡᓗᖁᑎᒋᔭᖏᓄᑦ. 

ᐱᓯᒪᔭᐅᔭᕆᐊᓕᖕᓂᒃ ᖃᐅᔨᒋᐊᕐᓂᖅ 
ᖃᓄᐃᑦᑑᓂᖏᑦ

ᑲᒪᒋᔭᐅᕝᕕᓕᕆᔾᔪᑎᓂ ᐃᓅᓯᓕᒫᖓᓄᐊᖑᔪᓄᑦ ᐱᓯᒪᓕᖅᑕᐅᔭᕆᐊᖃᖅᐸᒃᑐᑦ 
ᑲᒪᔨᖃᖅᑎᑕᐅᕙᒋᐊᖃᕐᓂᕐᒧᑦ ᐊᒻᒪᓗ ᐊᑐᐃᓐᓇᐅᕝᕕᐅᕙᖕᓃᑦ ᐊᓯᔾᔨᖅᐸᓪᓕᐊᔪᓐᓇᕐᒪᑕ ᐅᑭᐅᖏᑦ 
ᒪᓕᒃᓗᒋᑦ. ᑖᒃᑯᐊ ᖃᐅᔨᒋᐊᕐᓂᐅᓚᐅᖅᑐᑦ ᑐᕌᖓᑦᑎᑕᐅᓚᐅᕐᒪᑕ ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ 
ᑲᒪᒋᔭᐅᕝᕕᖕᓃᑦᑐᓄᑦ ᐃᓐᓇᕐᓄᑦ ᑐᖁᔾᔪᑎᒋᑐᐃᓐᓇᕆᐊᖃᖅᑐᒍ ᑎᒥᒃᑯᑦ ᐅᕝᕙᓘᓐᓃᑦ ᐃᓱᒪᒃᑯᑦ 
ᐊᔪᕈᑎᖃᖅᑐᓂᒃ ᐅᕝᕙᓘᓐᓃᑦ ᐋᓐᓂᐊᕐᓂᖃᖅᑐᓂᒃ, ᐃᓚᐅᑎᓐᓇᒋᑦ ᐃᓐᓇᓂᒃ ᐊᑯᓃᖅᑐᒧᑦ 
ᒥᐊᓂᕆᔭᐅᓪᓗᑎᒃ ᐃᓱᒪᓕᕆᔨᒃᑯᓐᓄᑦ ᑲᒪᒋᔭᐅᕝᕕᐅᔪᑦ ᐅᕝᕙᓘᓐᓃᑦ ᐋᖓᔮᕐᓇᖅᑐᕐᑐᖃᑦᑕᕐᓂᕐᒥᒃ 
ᐅᐃᕆᔾᔪᑎᖃᓕᖅᓯᒪᔪᓄᑦ ᒪᒥᓴᖅᑕᐅᕝᕕᖕᓃᑦᑐᑦ. ᒥᐊᓂᕆᔭᐅᓪᓗᑎᒃ ᑲᒪᒋᔭᐅᕝᕕᖕᓃᑦᑐᑦ ᓱᕈᓰᑦ 
ᑐᕌᕐᕕᐅᓚᐅᖖᒋᓚᑦ ᐱᔾᔪᑎᒋᓪᓗᒍ ᑕᒪᒃᑯᐊ ᐱᓕᕆᐊᒃᓴᕆᔭᐅᒻᒪᑕᓕ ᐃᓚᒌᒃᑐᓕᕆᔨᒃᑯᓐᓂᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓂᐅᖖᒋᑦᑐᖅ. 

ᓄᓇᕗᒻᒥ, ᐅᖃᕈᓯᖅ “ᐃᓄᑐᖃᖅ” ᐱᔾᔪᑎᖃᖅᐸᒻᒪᑕ ᐃᓄᖕᒥᒃ ᐱᓕᕆᐊᒃᓴᖃᖅᑎᑕᐅᓯᒪᔪᒥᒃ ᐊᒻᒪᓗ 
ᖃᓄᐃᑦᑑᓂᖓᓄᑦ ᓄᓇᓕᒋᔭᒥᓂ ᐊᑕᕝᕕᖃᖅᑎᑕᐅᓯᒪᓇᓂ ᐅᑭᐅᖃᖅᑑᓂᖓᓄᑦ. ᐅᖃᕈᓯᖅ “ᐃᓐᓇᖅ” 
ᐱᔾᔪᑎᖃᖅᑎᑕᐅᕙᒃᑐᓂ ᐃᓐᓇᕐᒧᑦ ᐅᑭᐅᒥᒍᑦ ᑎᑭᓯᒪᓕᖅᑐᒧᑦ ᐱᓕᕆᐊᖑᔪᒧᑦ ᐅᕝᕙᓘᓐᓃᑦ 
ᐱᔨᑦᓯᕋᐅᑎᐅᕙᒃᑐᓄᑦ. ᓲᕐᓗ, ᓄᓇᕗᒻᒥ ᐊᖏᕐᕋᕆᔭᒥ ᐊᒻᒪᓗ ᓄᓇᓕᐅᔪᒥ ᑲᒪᒋᔭᐅᕝᕕᐅᕙᒃᑐᓄᑦ 
ᐱᓕᕆᐊᖅ ᐱᔾᔪᑎᖃᖅᑎᑕᐅᓪᓗᓂ ᐱᔨᑦᓯᕋᕐᕕᐅᔪᓄᑦ ᐅᑭᐅᖃᖅᑐᓄᑦ 55 ᐅᖓᑖᓄᓪᓗ ᐃᓐᓇᕐᓄᑦ, 
ᑕᐃᒪᓐᓇ ᐅᑭᐅᖃᖅᑎᒋᔭᕆᐊᖃᖅᑎᑕᐅᖖᒋᒃᑲᓗᐊᕆᓪᓗᑎᒃ ᐱᔨᑦᓯᕋᕐᕕᐅᓕᕈᓐᓇᕐᓂᖓᓄᑦ. 

ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᐱᔾᔪᑎᒋᓪᓗᒋᑦ, ᐃᓐᓇᖅ ᐅᑭᐅᖃᕐᑐᖅ 19 ᐅᖓᑖᓄᓪᓗ, ᐊᒻᒪᓗ ᐅᖃᕈᓯᖅ 
“ᐃᓐᓇᑐᖃᐅᔪᖅ” ᐊᑐᖅᑕᐅᖔᖅᐸᓐᓂᐊᕐᒪᑦ “ᐃᓄᑐᖃᕐᒥᑦ” ᐱᔾᔪᑎᒋᓪᓗᒋᑦ ᑲᒪᒋᔭᐅᔭᕆᐊᖃᕐᓂᕐᒥ 
ᐱᓯᒪᓕᖅᑕᐅᔭᕆᐊᖃᕐᓂᐅᕙᒃᑐᑦ ᐊᓯᔾᔨᖅᓯᒪᓕᖅᐸᒻᒪᑕ ᐅᑭᐅᖏᑦ ᐊᒻᒪᓗ ᑐᖁᔾᔪᑎᒋᑐᐃᓐᓇᕆᐊᖃᖅᑐᒍ 
ᐋᓐᓂᐊᕐᓂᖏᑕ ᐱᓗᐊᓕᖅᐸᓪᓕᐊᓂᖏᑦ ᑐᕌᖓᖔᖅᑎᑕᐅᕙᓐᓇᓂ ᓄᓇᓕᐅᔪᒥ ᖃᓄᐃᑦᑑᓂᖏᓄᑦ. 
ᐅᖃᕈᓯᖅ “ᐃᓄᑐᖃᖅ” ᐊᑐᖅᑕᐅᕙᒻᒪᑦ ᐱᔾᔪᑎᖃᖅᓗᓂ ᐃᓄᒻᒥᒃ ᐱᓕᕆᐊᒃᓴᖃᖅᑎᑕᐅᓯᒪᔪᒥᒃ ᐊᒻᒪᓗ 
ᖃᓄᐃᑦᑑᓂᖓᓄᑦ ᐊᑕᕝᕕᖃᖅᑎᑕᐅᓇᑎᒃ ᖃᔅᓯᓂᒃ ᐅᑭᐅᖃᕐᓂᖓᓄᑦ.  

ᕿᒥᕐᕈᔭᐅᓂᖏᑦ ᑎᑎᕋᖅᓯᒪᔪᖁᑏᑦ

1. ᐃᓱᒪᓕᐅᕈᑎᒋᔭᐅᓯᒪᔪᑦ  ᒥᐊᓂᕆᔭᐅᓪᓗᑎᒃ ᑲᒪᒋᔭᐅᕝᕕᓕᕆᓂᕐᒧᑦ ᓄᓇᕗᒻᒥ, ᔮᓄᐊᕆ 2005 

2. ᐊᖏᕐᕋᕆᔭᒥ ᐊᒻᒪᓗ ᓄᓇᓕᖕᓂ ᑲᒪᒋᔭᐅᕝᕕᓕᕆᔨᒃᑯᑦ ᐱᓕᕆᐊᖓᑦ ᓄᓇᕗᒻᒥ 
ᖃᐅᔨᒋᐊᖅᑕᐅᓂᖓᓄᑦ ᐅᓂᒃᑳᓕᐊᖑᓯᒪᔪᑦ, ᒫᔾᔨ 2012 

3. ᓄᓇᕗᑦ ᐊᖏᕐᕋᕆᔭᒥ ᐊᒻᒪᓗ ᓄᓇᓕᖕᓂ ᑲᒪᒋᔭᐅᕝᕕᓕᕆᓂᖅ 2003-2013, ᐊᐃᐱᕆ 2015

4. ᓄᓇᑦᓯᐊᑉ ᒐᕙᒪᖓᑕ ᐋᓐᓂᐊᖃᕐᓇᖖᒋᑦᑐᓕᕆᔨᑦ ᐊᒻᒪᓗ ᐃᓅᓯᓕᕆᔨᒃᑯᑦ ᒥᐊᓂᕆᔭᐅᓪᓗᑎᒃ 
ᑲᒪᒋᔭᐅᕝᕕᓕᕆᔾᔪᑎ ᕿᒥᕐᕈᔭᐅᓂᖏᑦ, ᓄᕕᐱᕆ 2013 

5. ᑐᖁᔾᔪᑎᒋᑐᐃᓐᓇᕆᐊᖃᖅᑐᒍ ᐋᓐᓂᐊᕐᓂᖃᕐᓂᓕᕆᓂᕐᒥ ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᑦ: ᓄᓇᕗᑦ 
(ᑮᓇᐅᔭᕆᓐᓇᐅᑉ ᐅᑭᐅᖏᓂ 2004-2012) 

ᓇᐃᓴᖅᑕᐅᓯᒪᔪᑦ ᓇᑭᑦ ᐱᔭᐅᕙᖕᓂᖏᑦ

ᓄᓇᕗᒻᒥ ᓇᐃᓴᐃᔨᕐᔪᐊᒃᑯᑦ ᓇᓗᓇᐃᖅᓯᓯᒪᓕᖅᐸᒻᒪᑕ ᐃᓄᒋᐊᖕᓂᐅᔪᓄᑦ ᓇᓚᐅᑦᓵᖅᑕᐅᓯᒪᔪᓂᒃ 
ᒪᓕᒃᑎᑕᐅᓪᓗᑎᒃ ᐅᑭᐅᖃᕐᓂᖏᓄᑦ ᐃᓄᒋᐊᖕᓂᐅᔪᓄᑦ, ᐊᕕᒃᑐᖅᓯᒪᓂᐅᔪᓄᑦ ᐊᒻᒪᓗ ᓄᓇᓕᒋᔭᐅᔪᓄᑦ 
ᐋᖅᑭᒃᓯᒪᓪᓗᒋᑦ. ᓇᐃᓴᐃᔨᕐᔪᐊᒃᑯᑦ ᓇᓚᐅᑦᓵᖅᓯᒪᔪᖁᑎᓕᐅᓚᐅᕐᒪᑕ ᐃᓄᒋᐊᖕᓂᖏᓄᑦ 
ᓇᓚᐅᑦᓵᕈᑎᒋᓯᒪᓕᓚᐅᖅᑕᖏᑦ ᐅᑭᐅᖃᖃᑎᒌᒃᑐᑦ 5-ᓂᒃ ᐅᑭᐅᓂᒃ ᐊᑐᓂ ᐋᖅᑭᒃᑕᐅᓯᒪᓂᖃᖅᑐᓄᑦ 
ᓄᓇᕗᒻᒥᐅᓂ ᐅᑭᐅᖃᖅᑐᑎᒃ 45-ᓂᑦ 80-ᓄᑦ ᐅᑭᐅᖏᓂ 2020, 2025, 2030, ᐊᒻᒪᓗ 2035 
ᐊᕕᒃᑐᖅᓯᒪᓂᕆᔭᐅᔪᓂ ᐊᒻᒪᓗ ᓄᓇᓕᒋᔭᐅᔪᓂ. ᑖᒃᑯᐊ ᓇᓚᐅᑦᓵᖅᑕᐅᓯᒪᔪᑦ ᐋᖅᑭᒃᓱᒐᐅᓚᐅᖅᑐᑦ 
ᑎᓯᐱᕆ, 2014-ᒥ.  

ᓄᓇᖅᑲᑎᒌᒃᑐᑦ ᐃᓚᒋᔭᐅᖃᑕᐅᕙᓐᓂᖏᑦ

ᓄᓇᕗᒻᒥᐅᓂᑦ ᑐᓴᖅᑎᑕᐅᓯᒪᓕᖅᐸᓐᓃᑦ ᑕᐃᒪᐅᔭᕆᐊᖃᓪᓚᕆᒃᐸᒃᑐᑦ ᖃᓄᑐᐃᓐᓇᖅ 
ᖃᐅᔨᒋᐊᖕᓂᖃᖅᑎᓪᓗᒋᑦ ᐱᓯᒪᓕᕆᐊᖃᕐᓂᓕᕆᓂᕐᒥ ᖃᓄᐃᑦᑐᓂᒃ ᐱᓕᕆᐊᓂᒃ ᐊᒻᒪᓗ 
ᐱᔨᑦᓯᕋᐅᑎᐅᕙᒃᑐᓂᒃ, ᑭᓯᐊᓂᓗ ᓇᓃᓐᓂᖓᑕ ᓄᓇᕗᑦ ᓄᓇᖖᒍᐊᑎᒍᑦ ᐱᑕᖃᓕᕈᑎᐅᕙᒃᑭᓪᓗᓂ 
ᓄᓇᖅᑲᑎᒌᒃᑐᑦ ᐃᓚᒋᔭᐅᖃᑕᐅᑎᑕᐅᕙᓐᓂᖏᑕ ᐊᔪᕐᓇᓕᖅᐸᓐᓂᖓᓂᒃ. ᐃᓄᑐᖃᕆᔭᐅᔪᓂᑦ ᐊᒻᒪᓗ 
ᐱᓕᕆᐊᖃᖅᑎᒻᒪᕆᐅᓪᓗᑎᒃ ᑐᓴᖅᑎᑦᑎᔨᐅᕙᒃᑐᓂᒃ ᐊᑐᓂ ᓄᓇᓕᒋᔭᐅᔪᓂᑦ ᖃᐅᔨᒋᐊᖅᓯᒪᓕᓚᐅᖅᐳᑦ.

ᐃᓅᖃᑎᒌᒃᑐᑦ ᖃᐅᔨᒋᐊᕐᕕᐅᔪᑦ ᑭᐅᓂᖃᖅᑐᑦ
ᐃᓄᐃᑦ 
ᓇᓗᓇᐃᖅᑕᐅᓯᒪᓕᓚᐅᖅᑐᑦ 
ᕼᐋᒻᓚᒃᑯᓐᓂ ᐃᓱᒪᑕᕆᔭᐅᔪᓂᑦ 
ᐃᓄᑐᖃᐅᓂᖏᓄᑦ ᓄᓇᓕᐅᔪᒥ 

ᐊᑐᓂ ᒪᐃᔪᕐᒋᔭᐅᔪᑦ 
ᑎᑎᖅᑲᖅᑖᓚᐅᖅᑐᑦ ᒥᓂᔅᑕᐅᔪᒥᑦ, 
ᑕᐃᒪᓗ ᖃᕆᑕᐅᔭᑎᒍᑦ 
ᑎᑎᕋᕐᕕᐅᕙᓕᖅᑐᑎᒃ 
ᐅᖃᓗᒃᕕᐅᕙᓕᖅᑐᑎᒃᓗ 
ᐋᖅᑮᓯᒪᓕᕆᐊᖅᑐᑎᒃ ᐃᓄᑐᖃᓂᒃ 
ᑲᑎᒪᖃᑎᖃᓕᕈᒪᓪᓗᑎᒃ 
ᐅᖃᓘᑎᑎᒍᑦ. 

ᐃᒃᐱᐊᕐᔪᒃ, ᓴᓂᕋᔭᒃ, ᓴᓂᑭᓗᐊᖅ, ᑰᒑᕈᒃ, 
ᐊᒻᒪᓗ ᐃᖃᓗᐃᑦ. 

ᐊᖏᕐᕋᕆᔭᒥ ᐊᒻᒪᓗ 
ᓄᓇᓕᐅᔪᓂ ᑲᒪᒋᔭᐅᕝᕖᑦ 
ᐱᓕᕆᐊᖓᓐᓂᑦ ᑲᒪᒋᔭᐅᕝᕕᐅᔪᑦ

ᐃᓚᖏᑦ ᐊᖏᕐᕋᕆᔭᒥ 
ᑲᒪᒋᔭᐅᕝᕕᖕᓂ ᓇᔭᖖᒍᐊᑦ 
ᑐᓂᔭᐅᓯᒪᓕᓚᐅᖅᐳᑦ 
ᖃᐅᔨᒋᐊᕈᑎᒃᓴᓂᒃ 
ᐊᐱᕆᔭᐅᓪᓗᑎᒃᓗ 
ᐅᖃᐅᖃᖃᑎᖃᖁᓪᓗᒋᑦ 
ᐊᐱᖅᑯᑎᐅᓯᒪᔪᓂᒃ 
ᐱᔨᑦᑎᕋᕐᕕᐅᔪᓄᑦ 

ᐊᑕᐅᓯᕐᒥᑦ ᑭᐅᔭᐅᓯᒪᓕᓚᐅᖅᑐᑦ.

ᓄᓇᕗᒻᒥ ᐊᔪᕈᑎᖃᖅᑐᑦ 
ᒪᑭᓐᓇᓱᐊᖅᑏᑦ ᑎᒥᖁᑎᖓᑦ 

ᐊᓪᓚᕝᕕᖕᒥ ᐃᓱᒪᑕᐅᔪᖅ ᐊᐱᖅᓱᒐᐅᓚᐅᕐᑐᖅ

ᒥᐊᓂᕆᔭᐅᓪᓗᑎᒃ ᑲᒪᒋᔭᐅᕝᕖᑦ ᐊᐅᓚᑦᓯᔨᒋᔭᐅᔪᑦ ᑭᐅᔪᖃᓚᐅᖖᒋᑦᑐᑦ
ᐃᓄᑐᖃᐃᑦ ᐃᒡᓗᖁᑎᖏᑦ ᐊᐅᓚᑦᓯᔨᒋᔭᐅᔪᑦ ᒪᕐᕉᒃ ᑭᐅᓚᐅᖅᑐᒃ
ᕿᑭᖅᑕᓂ ᐋᓐᓂᐊᕐᕕᐊᓗᒃ ᐋᓐᓂᐊᕐᕕᖕᒦᑦᑐᓄᑦ ᓇᔭᖖᒍᐊᖅ 

ᐊᐅᓚᑦᓯᔨᐅᓪᓗᓂ 
ᐊᐱᖅᓱᒐᐅᓚᐅᕐᑐᖅ

ᐃᓅᖃᑎᒌᒃᑐᑦ ᖃᐅᔨᒋᐊᕐᕕᐅᔪᑦ ᑭᐅᓂᖃᖅᑐᑦ
ᕿᑭᖅᑖᓘᑉ ᐊᕕᒃᑐᖅᓯᒪᓂᖓᓂ 
ᒪᒥᓴᕐᕕᓕᕆᔨᒃᑯᑦ 

ᐊᐅᓚᑦᓯᔨ ᐱᓕᕆᐊᖃᖃᑎᒌᑦ ᐱᔾᔪᑎᒋᓯᒪᓪᓗᒋᑦ 
ᐅᖃᑎᒋᔭᐅᓚᐅᕐᑐᖅ 

ᑐᑭᒧᐊᒃᑎᒋᔭᐅᔪᑦ ᓄᓇᓕᐅᔪᒥ 
ᐋᓐᓂᐊᖃᕐᓇᖖᒋᑦᑐᓕᕆᔨᑦ 
ᐱᓕᕆᐊᖏᓐᓄᑦ (SCHP), 
ᑕᐃᔭᐅᖕᒥᔪᖅ ᓇᔭᖖᒍᐊᑦ 
ᐊᐅᓚᑦᓯᔨᒋᔭᐅᔪᓂᒃ (NIC) 
ᐃᓚᖏᓐᓂ ᓄᓇᓕᒋᔭᐅᔪᓂ.

ᑕᒪᕐᒥᒃ NIC-ᒋᔭᐅᔪᑦ 
ᑭᐅᖃᑦᑕᓚᐅᖅᑐᑦ ᖃᕆᑕᐅᔭᑎᒍᑦ 
ᐅᕝᕙᓘᓐᓃᑦ ᐅᖄᓚᐅᑎᑎᒍᑦ 
ᐅᖃᖃᑎᒋᔭᐅᒑᖓᒥᒃ 

ᓴᓂᑭᓗᐊᖅ, ᐃᒃᐱᐊᕐᔪᒃ, ᓴᓂᕋᔭᒃ, 
ᕿᑭᖅᑕᕐᔪᐊᖅ, ᑰᒐᕈᒃ, ᑎᑭᕋᕐᔪᐊᖅ, 
ᖃᐅᓱᐃᑦᑐᖅ, ᑲᖏᖅᖠᓂᖅ, ᒥᑦᑎᒪᑕᓕᒃ, 
ᑭᒻᒥᕈᑦ, ᐊᐅᓱᐃᑦᑐᖅ, ᖃᒪᓂ’ᑐᐊᖅ, 
ᐊᒻᒪᓗ ᐊᕐᕕᐊᑦ 

ᐃᓄᑐᖃᖅ ᐱᔾᔪᑎᒋᓪᓗᒋᑦ: 
ᐃᓄᐃᑦ ᐊᑐᖅᐸᒃᑕᖏᑦ 
ᐃᓱᒪᐃᕈᑎᕙᓪᓕᐊᔪᓄᑦ 

ᕈᐃ ᐃᖕᓚᖓᓱᒃ ᐅᖃᓘᑎᒃᑯᑦ ᐊᐱᖅᓱᒐᐅᓚᐅᕐᑐᖅ 

ᐃᓚᒌᒃᑐᓕᕆᔨᒃᑯᑦ ᐃᓱᒪᑕᒻᒪᕆᐅᑉ ᑐᖓᓕᖓ 
ᐃᓐᓇᓄᑦ ᒥᐊᓂᕆᔭᐅᕝᕕᖕᓃᑦᑐᓄᑦ 
ᐊᒻᒪᓗ ᐃᓚᒌᒃᑐᓕᕆᔨᒃᑯᓐᓄᑦ 
ᖃᐅᔨᒪᔨᒻᒪᕆᒃ ᓯᕗᓕᖅᑎᒋᔭᐅᔪᑦ 
ᐃᓱᒪᑕᐃᑦ ᑎᑎᖅᑲᖁᑎᖏᓄᑦ

ᐊᐱᖅᓱᒐᐅᓚᐅᕐᑐᖅ

ᐃᓕᖅᑯᓯᓕᕆᔨᒃᑯᑦ 
ᐃᑦᓴᕐᓂᑕᑐᖃᓕᕆᔨᒃᑯᓪᓗ

ᐃᓱᒪᑕᕆᔭᐅᔪᑦ ᐃᓄᑐᖃᓕᕆᔨᓄᑦ 
ᒪᒃᑯᒃᑐᓕᕆᔨᓄᓪᓗ

ᐊᐱᖅᓱᒐᐅᓚᐅᕐᑐᖅ

ᒪᓕᒐᓕᕆᔨᒃᑯᑦ ᑭᒃᑯᑐᐃᓐᓇᓕᕆᓂᕐᒥ 
ᑎᒍᒥᐊᖅᑎᒋᔭᐅᔪᖅ

ᐊᐱᖅᓱᒐᐅᓚᐅᕐᑐᖅ

ᓄᓇᕗᑦ ᐃᒡᓗᓕᕆᔨᕐᔪᐊᖏᑦ ᐃᓱᒪᑕᐅᓪᓗᓂ ᒪᓕᒐᓕᕆᓂᕐᒥ 
ᓯᕗᓕᖅᑎᒋᔭᐅᔪᑦ

ᐅᖃᐅᓯᒃᓴᒥᓂᒃ ᐊᒻᒪᓗ 
ᑐᑭᓯᒋᐊᕐᕕᒃᓴᓂ ᓴᖅᑮᓯᒪᓕᓚᐅᕐᑐᖅ

ᐃᓄᑐᖃᐃᑦ 

ᒪᐃᔪᕐᒋᔭᐅᔪᑦ ᐊᒻᒪᓗ ᐃᓱᒪᑕᒻᒪᕆᐅᓪᓗᑎᒃ ᐊᐅᓚᑦᓯᔨᒋᔭᐅᔪᑦ (SAO) 5-ᖑᔪᓂ ᓄᓇᓕᐅᔪᓂ 
ᐃᓄᑐᖃᕆᔭᒥᓐᓂᒃ ᑲᑎᓐᓂᖃᖅᑎᑦᑎᓚᐅᖅᐳᑦ ᐅᖃᓘᑎᒃᑯᑦ ᑲᑎᒪᖃᑎᖃᖅᑎᑦᑎᓪᓗᑎᒃ 
ᐱᓕᕆᐊᖑᑲᐃᓐᓇᖅᑐᒧᑦ ᓯᕗᓕᖅᑎᒋᔭᐅᔪᒥᒃ. ᐊᑐᓂ ᐃᓚᒋᔭᐅᖃᑕᐅᓪᓗᑎᒃ ᓄᓇᓕᒋᔭᐅᔪᓂ 
ᕼᐋᒻᓚᐅᔪᓂ ᐃᖅᑲᓇᐃᔭᖅᑎᒋᔭᐅᔪᒥᒃ ᑐᓵᔨᖃᖃᑦᑕᓚᐅᖅᐳᑦ ᑲᑎᒪᓂᖃᖅᑎᓪᓗᒋᑦ. ᐃᒪᓐᓇᐃᑎᑕᐅᕙᒻᒪᑦ, 
3-ᖑᔪᑦ 4-ᖑᔪᓪᓘᓐᓃᑦ ᐃᓄᑐᖃᕆᔭᐅᔪᑦ ᐃᓚᖃᖅᑐᑎᒃ SAO-ᒋᔭᐅᔪᒥᒃ ᑕᐃᒪᐅᖃᑕᐅᓚᐅᖅᐳᑦ 
ᐅᖃᓪᓚᐅᓯᖃᖅᑎᓪᓗᒋᑦ ᐊᑯᓃᖅᑐᒧᑦ ᒥᐊᓂᕆᔭᐅᓪᓗᑎᒃ ᑲᒪᒋᔭᐅᕝᕕᓕᕆᓂᐅᔪᓂᒃ ᓄᓇᓕᒋᔭᒥᓐᓂ. 
ᐃᖃᓗᓐᓂ, ᐃᓄᑐᖃᕆᔭᐅᔪᑦ ᑐᓵᔨᒋᔭᖓᓪᓗ ᑲᑎᖕᒪᖃᑎᖃᓚᐅᖅᐳᑦ ᐱᓕᕆᐊᖑᑲᐃᓐᓇᖅᑐᒧᑦ 
ᓯᕗᓕᖅᑎᒋᔭᐅᔪᒥᒃ.  

ᐅᑯᐊ ᓄᓇᓕᒋᔭᐅᔪᑦ ᐃᓚᒋᔭᐅᖃᑕᐅᓚᐅᖅᐳᑦ: ᐃᒃᐱᐊᕐᔪᒃ, ᓴᓂᕋᔭᒃ, ᓴᓂᑭᓗᐊᖅ, ᑰᒑᕈᒃ, ᐊᒻᒪᓗ 
ᐃᖃᓗᐃᑦ. 

ᐃᓛᓗ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᓕᕆᓂᖅ ᐊᐱᖅᓱᖅᑎᐅᔪᒥᑦ 
ᓴᖅᑭᑕᐅᕙᓚᐅᕋᓗᐊᖅᑎᓪᓗᒋ ᐊᑐᓂ ᓄᓇᓕᒋᔭᐅᔪᓂᑦ ᖃᐅᔨᒋᐊᕐᓂᖃᖅᑎᓪᓗᒋᑦ, ᐃᓄᑐᖃᕆᔭᐅᔪᑦ 
ᐊᓯᖏᓄᑦ ᐅᖃᐅᓯᒃᓴᐅᔪᓄᑦ ᐅᖃᓪᓚᐅᓯᖃᖃᑦᑕᓚᐅᕐᒪᑕ. ᒪᑯᐊ ᐱᕙᓪᓕᐊᔪᓕᕆᓂᐅᔪᖅ 

ᓇᓗᓇᐃᔭᖅᑕᐅᓚᐅᖅᐳᑦ ᐃᓄᑐᖃᕆᔭᐅᔪᓂᑦ ᓄᓇᕗᒻᒥ ᐱᒻᒪᕆᐅᑎᓐᓇᒥᔾᔪᒃ - ᐃᓄᑐᖃᐃᑦ 4-ᓂᒃ 
ᐊᑕᕝᕕᒋᑐᕋᐅᑦᑐᑎᒃ ᐃᓄᑐᖃᕐᓄᑦ ᐃᒡᓗᖁᑎᒋᔭᐅᔪᑦ, ᐃᓚᒋᔭᒥᓐᓂᑦ ᑕᑯᔭᖅᑐᐃᑎᑕᐅᕙᓐᓂᕐᒥᓐᓂᒃ 
ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓃᑎᑕᐅᔪᓄᑦ ᐱᔾᔪᑎᖃᖅᑐᓂᒃ, ᐃᓄᑐᖃᐃᑦ ᑲᑎᖖᒐᑎᑕᐅᕙᖕᓂᖏᓂᒃ, 
ᓄᓇᓕᐊᕈᔾᔭᐅᔪᓐᓇᖅᐸᓐᓂᕐᓄᑦ, ᐊᒻᒪᓗ ᐃᖏᕐᕋᐅᑎᓕᕆᔾᔪᑎᓂᒃ. ᒪᑯᐊ ᐅᖃᐅᓯᒃᓴᕆᔭᐅᓚᐅᖅᑐᑦ ᑖᒃᑯᐊ 
ᐊᑖᓂ ᑲᑎᑕᐅᓯᒪᓕᓚᐅᖅᐳᑦ ᐅᖃᓪᓚᖃᑎᖃᕐᓂᖏᓐᓂ 5-ᖑᓪᓗᑎᒃ ᓄᓇᓕᒋᔭᐅᔪᓂᑦ. ᐱᔾᔪᑎᒋᓪᓗᒍ 
ᐅᖃᓪᓚᖃᑎᖃᕐᓂᐅᓚᐅᖅᑐᑦ ᑐᓵᔨᐅᔪᒃᑯᑦ ᑐᓴᖅᑕᐅᓯᒪᓕᓚᐅᕐᒪᑕ, ᑕᒪᒃᑯᐊ ᐅᖃᐅᓯᐅᓚᐅᖅᑐᑦ 
ᐅᖃᖅᑐᒥᑦ ᓇᓗᓇᐃᖅᑕᐅᓯᒪᔾᔪᑎᖃᖖᒋᓚᑦ. 

ᐃᓄᑐᖃᐃᑦ 4-ᓂᒃ ᐊᑕᕝᕕᒋᑐᕋᐅᑦᑐᑎᒃ ᐃᒡᓗᖁᑎᖏᑦ 
ᐃᓄᑐᖃᐃᑦ ᐅᖃᓚᐅᕐᒪᑕ ᓄᓇᒥᒃ/ᐃᒪᕐᒥᒃᓗ ᓂᑦᑕᑦᓯᐊᖅᑐᒦᑦᓴᕆᐊᖃᕋᒥᒃ. ᒫᓐᓇᐅᔪᖅ 
ᐃᒐᓛᒃᑯᑦ ᐃᑦᓱᐊᖅᑐᕌᖓᒥᒃ ᐊᖏᕐᕋᕆᔭᒥᓐᓂ ᓯᓚ ᑭᓯᒥ ᑕᑯᒃᓴᐅᕙᒻᒪᑦ. ᐊᐱᕆᓕᓚᐅᕐᒪᑕ 
ᐃᒡᓗᕐᔪᐊᓕᐅᖃᑦᑕᖁᖖᒋᓪᖢᒋᑦ ᑕᑭᔪᑯᑖᖕᓂᒃ ᐱᓱᒃᕕᓕᖕᓂᒃ ᐅᕝᕙᓘᓐᓃᑦ ᖁᑦᓯᓗᐊᖅᑐᓂᒃ 
ᒪᔪᕋᐅᑎᖃᖅᑐᓂᒃ ᐊᒻᒪᓗ ᒪᒃᑯᓗᐊᖅᑐᓂᒃ ᐃᓚᒌᖑᔪᓂᒃ ᐃᓄᑐᖃᕐᓄᑦ ᐃᒡᓗᖃᓕᖅᑎᑦᑎᕙᖁᓇᒋᑦ 
ᐱᔾᔪᑎᖏᓪᓗᒍ ᒪᒃᑯᒃᑐᐃᑦ ᐃᓚᒌᖑᔪᑦ ᓂᐱᖅᑯᕐᑐᓗᐊᖅᐸᒻᒪᑕ ᐊᒻᒪᓗ ᓱᕋᒃᑎᕆᓕᖅᐸᒃᑐᑎᒃ 
ᐊᐃᕙᖃᑎᒌᓕᕌᖓᒥᒃ ᐊᒻᒪᓗ ᐃᒥᐊᓗᓕᕌᖓᒥᒃ. ᐃᓄᑐᖃᐃᑦ ᐅᖃᓚᐅᖅᐳᑦ ᑕᕆᐅᒧᑦ ᐃᒐᓛᑎᒃ 
ᓵᖖᒐᑎᑕᐅᖁᓪᓗᒋᑦ ᓄᓇᒧᖔᖖᒍᖖᒋᑦᑐᖅ ᐱᔾᔪᑎᒋᓪᓗᒍ ᐃᓅᓯᓕᒫᒥᓐᓂ ᓯᒡᒐᒥᐅᑕᐅᕙᒃᓯᒪᓂᕐᒥᓐᓂᒃ. 
ᐃᓄᑐᖃᐅᑉ ᐃᒡᓗᕈᓯᖓ ᒥᑭᓗᐊᖅᑎᑕᐅᔭᕌᖓᑦ ᐊᓂᖅᑎᕆᑦᑎᐊᕐᓇᖅᐸᖖᒋᒻᒪᑦ.  

ᐃᓚᒋᔭᒥᓐᓂᒃ ᑕᑯᔭᖅᑐᐃᔪᓐᓇᖅᑎᑕᐅᕙᓐᓂᖅ 
ᐃᓄᑐᖃᕆᔭᐅᔪᑦ ᒪᕐᕉᖕᓂ ᓄᓇᓕᒋᔭᐅᔪᓐᓂᑦ ᐅᖃᓪᓚᐅᓯᖃᓚᐅᖅᐳᑦ ᖃᓄᐃᓕᖓᓐᓂᐅᕙᒃᑐᒥᒃ 
ᐃᓄᒃ ᐃᓕᔭᐅᓯᒪᓕᕌᖓᑦ ᒥᐊᓂᕆᔭᐅᓪᓗᑎᒃ ᑲᒪᒋᔭᐅᕝᕕᖕᒧᑦ. ᐃᓄᑐᖃᐃᑦ ᐃᓚᒋᔭᒥᖕᓂᒃ 
ᑕᑯᔪᓐᓇᖅᑎᑕᐅᕙᒍᒪᕗᑦ ᐅᑭᐅᖅ ᐊᑕᐅᓯᐊᕐᓗᒍ ᒪᕐᕈᐃᕐᓗᒍᓘᓐᓃᑦ ᑕᐃᒪᓐᓇᐃᑦᑐᒧᑦ ᑲᒪᒋᔭᐅᕝᕕᖕᒧᑦ 
ᐃᓕᔭᐅᓯᒪᔪᖃᕌᖓᑦ ᐊᓯᖏᓄᓪᓗ. ᑕᐃᓐᓇ ᑲᒪᒋᔭᐅᕝᕕᖕᒦᑎᑕᐅᔪᖅ ᐅᖃᓪᓚᐅᓯᐅᓪᓗᓂ ᐅᖃᕈᓐᓇᖖᒋᒻᒪᑦ, 
ᑕᐃᒪᓕ ᐅᖄᓚᐅᑎᑎᒍᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐃᓚᒌᖑᔪᑦ ᐅᖃᖃᑎᖃᖅᑎᑕᐅᓇᔭᕐᓂᖓᑦ 
ᐊᑐᕐᓂᖃᕋᔭᖖᒋᒻᒪᑦ ᑕᒪᑐᒪᓂ.  

ᓄᓇᓕᐊᕈᔾᔭᐅᕙᒍᓐᓇᕐᓂᖅ 
ᐃᓄᑐᖃᐃᑦ ᐅᖃᓪᓚᐅᓯᖃᓚᐅᕐᒪᑕ ᓄᓇᒥᐅᑕᐅᕙᒃᑐᑐᖃᐅᓂᕐᒥᓐᓂᒃ ᐊᒻᒪᓗ ᓱᓕ 
ᓄᓇᓕᐊᕈᒪᕙᖕᓂᕐᒥᓐᓂᒃ, ᑕᐃᒪᓕ ᐃᓱᒪᒃᓴᖅᓯᐅᕈᑎᒋᔭᐅᖁᔨᕗᑦ ᓄᓇᓯᐅᑎᒃᑯᑦ ᐃᓄᑐᖃᕆᔭᐅᔪᑦ 
ᓄᓇᓕᐊᕈᔾᔭᐅᕙᓕᖁᓪᓗᒋᑦ; ᐋᓐᓂᐊᖃᕐᓇᖖᒋᑦᑐᓕᕆᔨᓂᑦ ᐊᖁᑎᐅᕙᒃᑐᖅ ᑕᒪᑐᒥᖓ 
ᐱᓕᕆᐊᖃᖅᑎᐅᔪᓐᓇᕐᒪᑦ. 

ᑖᒃᓯᑎᒍᑦ ᐱᔨᑦᑎᕋᕈᑎᑕᖃᖖᒋᒻᒪᑦ ᐊᒻᒪᓗ ᓄᓇᓕᐊᕈᑎᒋᔭᐅᔪᓐᓇᕋᓂ. 

ᐃᖏᕐᕋᐅᑎᒋᔭᐅᕙᒃᑐᑦ 
ᐃᓄᑐᖃᐃᑦ ᐅᖃᓚᐅᖅᐳᑦ ᐱᒋᐊᖅᑎᑦᑎᓯᒪᓕᕈᒪᓂᕐᒥᓐᓂᒃ ᐃᓄᑐᖃᐃᑦ ᑲᑎᒪᔨᕋᓛᕆᓇᔭᖅᑕᖏᓂᒃ 
ᐱᓕᕆᐊᖃᖅᑎᐅᓕᕐᓂᐊᕐᓗᑎᒃ ᐃᖏᕐᕋᐅᑎᒋᔭᐅᕙᒃᑐᓂᒃ.

ᐃᓄᑐᖃᐃᑦ ᐅᖃᓚᐅᖅᐳᑦ ᑖᒃᓯᑕᖃᖖᒋᒻᒪᑦ ᑲᑎᓐᓂᖃᖅᑎᑦᑎᓂᐅᔪᓄᑦ ᐅᐸᒍᑎᒋᔭᐅᕙᖑᓐᓇᖅᑐᓂᒃ 
ᐊᒻᒪᓗ ᓂᕿᑖᕆᐊᕈᑎᐅᕙᒍᓐᓇᖅᑐᓂᒃ.

ᐊᓯᖏᑦ 

ᐃᓄᑐᖃᕐᒥᑦ ᐅᖃᖅᑐᖃᓚᐅᕐᐳᖅ ᐃᓚᖏᑦ ᓄᓇᓕᒋᔭᐅᔪᑦ ᑮᓇᐅᔭᒃᑯᕝᕕᖃᖖᒋᒻᒪᑕ ᑕᐃᒪᓕ 
ᐃᓄᑐᖃᐃᑦ ᐃᖃᓗᓐᓄᐊᕆᐊᖃᖅᐸᒻᒪᑕ ᑮᓇᐅᔭᒃᑯᕝᕕᖕᒧᑦ ᑮᓇᐅᔭᖃᕐᕕᒻᒥᓐᓄᑦ ᐃᓕᓯᔭᖅᑐᕐᐸᒃᖢᑎᒃ 
ᐃᓄᑐᖃᖅᓯᐅᑎᓂᒃ. ᑮᓇᐅᔭᒃᑯᕝᕕᖕᓂᑦ ᑕᑕᑎᕆᐊᓕᖁᑎᒋᔭᐅᔪᑦ ᖃᓪᓗᓈᑎᑐᑦ ᑭᓯᐊᓂ ᑎᑎᕋᖅᓯᒪᕙᒻᒪᑕ. 

ᐃᓄᑐᖃᐅᔪᖅ ᐅᖃᓚᐅᕐᐳᖅ ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᑎᑕᐅᔪᑦ ᐃᓄᑐᖃᕐᓄᑦ ᐃᓂᑭᓗᐊᕐᓂᖏᑕ. 
ᐊᒃᓴᓗᐊᓕᖕᓄᑦ ᐃᒃᓯᕙᐅᑕᕐᓄᑦ ᐊᒻᒪᓗ ᐱᓱᒍᑎᓄᑦ ᐊᑐᖅᑕᐅᔪᓐᓇᖅᑐᓂᒃ ᐱᑕᖃᖖᒋᒻᒪᑕ ᑭᒃᑯᑐᐃᓐᓇᓄᑦ 
ᐃᒡᓗᖁᑎᒋᔭᐅᔪᓂ. 

ᐃᓄᑐᖃᐅᔪᖅ ᐊᑯᓂ ᑲᒪᒋᔭᐅᕝᕕᖕᒥ ᐋᖅᑭᒃᐸᓪᓕᐊᑎᑕᐅᓵᓚᐅᖅᑐᖅ ᑎᒃᑯᐊᖅᓯᓯᒪᓚᐅᕐᐳᖅ 
ᑲᒪᔨᒋᔭᐅᕙᒃᑐᑦ ᐃᑲᔪᖅᑎᒃᓴᖃᓕᕆᐊᖃᕐᓂᖏᑕ ᐊᒻᒪᓗ ᐃᓕᓐᓂᐊᖅᑎᑕᐅᓯᒪᓕᕆᐊᖃᕐᓂᖏᑕ.  

ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᖃᐅᔨᒪᔨᒻᒪᕆᒋᔭᐅᔪᑦ ᐊᒻᒪᓗ ᒐᕙᒪᒃᑯᓐᓂᑦ ᑎᒍᒥᐊᖅᑎᒋᔭᐅᔪᑦ 

ᒪᑯᐊ ᐱᓕᕆᐊᖑᖃᑕᐅᔪᑦ ᖃᐅᔨᒋᐊᖅᑕᐅᓚᐅᖅᐳᑦ ᐱᓕᕆᖃᑎᒋᓪᓗᒋᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ 
ᖃᐅᔨᒪᔨᒻᒪᕆᒋᔭᐅᔪᑦ ᐊᒻᒪᓗ ᒐᕙᒪᒃᑯᓐᓂᑦ ᑎᒍᒥᐊᖅᑎᒋᔭᐅᔪᑦ. ᐅᖃᐅᓯᐅᓚᐅᖅᑐᑦ ᑖᔅᓱᒪᖖᒐᑦ 
ᐅᖃᖅᑕᐅᓯᒪᓂᖏᓂᑦ ᓇᓗᓇᐃᖅᑕᐅᓯᒪᖖᒋᓚᑦ.  

ᒫᓐᓇᐅᔪᒥ ᖃᓄᖅ ᐃᓄᑐᖃᕆᔭᐅᔪᑦ ᑲᒪᒋᔭᐅᔾᔪᑎᖃᖅᑎᑕᐅᕙᑦ? 
ᑖᔅᓱᒧᖓ ᐊᐱᖅᑯᑎᐅᔪᒧᑦ ᑭᐅᒐᔪᖕᓂᖅᓴᐅᓚᐅᖅᐳᑦ ᐃᓚᒌᖑᔪᓂᑦ ᐊᒻᒪᓗ ᐊᖏᕐᕋᕆᔭᒥ 
ᑲᒪᔨᖃᖅᑎᑕᐅᓂᖅᑎᒍᑦ ᑲᒪᒋᔭᐅᔾᔪᑎᖃᖅᐸᒻᒪᑕ. ᐅᖃᐅᓯᕐᓄᑦ ᐃᓚᒋᐊᕈᑎᖃᖅᐸᒃᖢᑎᒃ ᐊᖏᕐᕋᕆᔭᒥ 
ᑲᒪᔨᖃᖃᑦᑕᕈᑎᒃᓴᐃᑦ ᐊᑐᐃᓐᓇᐅᑎᑕᐅᔪᑦ ᐊᒥᓲᖖᒋᓗᐊᖅᑑᓂᖏᑦ ᐱᔾᔪᑎᖏᓪᓗᒋᑦ ᒪᕐᕉᒃ ᐃᓄᑐᖄᒃ 
ᑲᒪᔨᖃᖅᑎᑕᐅᒻᒪᑎᒃ ᓄᓇᖅᑲᑎᒋᔭᒥᓐᓂᑦ ᑭᓯᐊᓂᓗ ᐄᔭᒐᖁᑎᒋᔭᖏᑦ ᑎᒡᓕᒐᖅᑕᐅᖃᑦᑕᕐᒪᑕ, 
ᐊᒻᒪᓗ ᐊᓯᐊᑦᑕᐅᖅ ᑭᐅᔾᔪᑎᐅᕙᒃᖢᓂ, ᐃᓚᒋᔭᒥᓂᑦ ᑲᒪᔨᖃᖅᐸᒃᑐᖅ, ᑭᓯᐊᓂᓗ ᑮᓇᐅᔭᖁᑎᒋᔭᖏᑦ 
ᐊᑐᕐᓂᕐᓗᒐᐅᓕᖃᑦᑕᕐᒪᑕ. 

ᐊᑕᐅᓯᖅ ᖃᐅᔨᒋᐊᕐᕕᐅᔪᖅ ᐅᖃᓚᐅᕐᐳᖅ ᐊᖏᕐᕋᕆᔭᒥ ᑲᒪᖏᔭᐅᕝᕕᓕᕆᔾᔪᑎᓂᒃ ᓄᓇᓕᒋᔭᒥᓐᓂ 
ᐱᑕᖃᖖᒋᒻᒪᑦ ᐱᔾᔪᑎᒋᓪᓗᒍ ᐊᖏᕐᕋᕆᔭᒥ ᐱᓕᕆᐊᖃᖅᑎᐅᓇᔭᖅᑐᓂᒃ ᐃᖅᑲᓇᐃᔭᖅᑎᑖᕆᐊᒥᒃ 
ᐊᔪᓕᖅᓯᒪᒻᒪᑕ. 

ᓱᓇᐅᕙᑦ ᑕᐃᒪᐅᖏᓐᓇᐅᔭᖅᖢᑎᒃ ᑐᖁᔾᔪᑎᒋᑐᐃᓐᓇᕆᐊᖃᖅᑐᒋᑦ ᐋᓐᓂᐊᕐᓂᖃᓕᖅᐸᓐᓂᐅᔪᑦ 
ᓄᓇᓕᒋᔭᐅᔪᓂ?
ᖃᓪᓗᓈᑎᑐᑦ ᑕᐃᔭᐅᕙᒃᑐᖅ COPD (ᐊᓂᕐᓂᑭᓪᓕᓯᒪᓂᖅ ᐳᕙᖏᑦᑎᒍᑦ ᐋᓐᓂᐊᕐᓂᖃᓕᕋᒥ), 
ᖃᓪᓗᓈᑎᑐᑦ ᑕᐃᔭᐅᕙᒃᑐᖅ Type II diabetes (ᑎᒥᖓ ᓱᑲᖃᓗᐊᓕᖅᓯᒪᔪᖅ 2-ᖓᓂᒃ), ᐊᒻᒪᓗ 
ᓇᒡᒍᐊᒃᓗᖕᓃᑦ ᐅᖃᖅᑕᐅᒐᔪᓐᓂᖅᓴᐅᓚᐅᖅᐳᑦ. ᐊᐅᑉ ᖁᕝᕙᓯᓗᐊᕐᓂᖓ, ᐆᒻᒪᓯᕆᓂᖅ ᐊᒻᒪᓗ 
ᐳᕙᖏᑎᒍᑦ ᐋᓐᓂᐊᖃᓕᖅᐸᓐᓃᑦ ᑳᓐᓱᕐᒥᒃ ᐅᖃᖅᑕᐅᖃᑦᑕᓚᐅᕆᕗᑦ. ᐃᓱᒪᐃᕈᓯᒪᕙᓐᓃᑦᑕᐅᖅ 
ᐃᓄᑐᖃᐅᓕᒧᑦ ᒪᕐᕈᐃᖅᑐᒍ ᐅᖃᖅᑕᐅᖃᑦᑕᓚᐅᕐᖢᓂ.  

ᐃᓄᑐᖃᐃᑦ ᐃᒡᓗᖁᑎᒃᓴᖏᑕ ᐊᑐᐃᓐᓇᐅᑎᑕᐅᕙᖕᓂᖏᑦ 
ᐅᖃᐅᓯᒃᓴᑦ:

• ᓄᓇᓕᐅᔪᒥ ᐃᒡᓗᓕᕆᔨᒃᑯᓐᓂ ᐱᔪᓐᓇᐅᑎᖃᖅᑎᑕᐅᔪᑦ ᐊᒃᓴᓗᐊᓕᖕᓄᑦ ᐹᓕᐊᕐᕕᓕᐅᖅᓯᒪᓕᖁᓪᓗᒋᑦ.

• ᓄᓇᓕᐅᔪᖅ ᒪᕐᕈᐃᖕᓂᒃ ᐃᒡᓗᖁᑎᖃᕐᒪᑕ ᐹᓕᐊᕐᕕᓕᐅᖅᓯᒪᔫᓐᓂᒃ. 

• ᐊᑕᐅᓯᕐᒥᒃ ᐃᒡᓗᕐᔪᐊᖅᑕᖃᕐᒪᑦ ᓇᓗᓇᐃᖅᑕᐅᓯᒪᔪᒥᒃ ᐃᓄᑐᖃᕐᓄᑦ ᐅᕝᕙᓘᓐᓃᑦ ᐊᔪᕈᑎᖃᖅᑐᓄᑦ. 

• 4-ᓂᒃ ᐊᑕᕝᕕᒋᑐᕋᐅᑦᑐᓂᒃ ᐃᒡᓗᕐᔪᐊᖅᑕᖃᕐᑐᖅ ᐃᓄᑐᖃᕐᓄᑦ ᐃᒡᓗᖁᑎᒋᔭᐅᔪᒥᒃ ᐊᑕᐅᓯᕐᒥᒃ 
ᐃᒡᓗᕈᓯᖃᖅᑐᒥᒃ ᐊᒻᒪᓗ ᒥᑭᓂᖅᓴᐅᓪᓗᓂ ᐃᒡᓗᕈᓯᐅᔪᒃᓴᒥᒃ ᑲᒪᔨᒋᔭᐅᔪᒧᑦ ᑭᓯᐊᓂᓕ ᐃᓚᒋᔭᐅᔪᑦ 
ᓄᒃᑎᖅᓯᒪᓕᖅᐸᒻᒪᑕ ᑖᒃᑯᓄᖓ ᑕᐃᒪᓗ ᐃᓄᒋᐊᓗᐊᓕᕈᑕᐅᕙᒃᖢᓂ ᑖᒃᑯᓄᖓ.  

ᐊᑐᐃᓐᓇᐅᑎᑕᐅᔪᑦ ᐱᓕᕆᐊᖑᔪᑦ ᐃᑲᔪᕈᑎᒃᓴᐅᓪᓗᑎᒃ ᐃᓄᑐᖃᐅᔪᓄᑦ
ᐅᖃᐅᓯᒃᓴᑦ:

• ᐃᓄᑐᖃᕐᓄᑦ ᑲᑎᑦᑕᕐᕕᖕᒥᒃ ᐱᑕᖃᖅᑐᖅ ᑭᓯᐊᓂᓗ ᐊᑐᖅᑕᐅᒐᔪᓗᐊᕈᓐᓃᖅᑐᒥᒃ ᐃᓄᑐᖃᕐᓂᑦ 
ᑕᐃᓐᓇᓗ ᖃᐅᔨᒋᐊᕐᕕᐅᔪᖅ ᖃᐅᔨᒪᓚᐅᕋᓂ ᖃᓄᐃᒻᒪᑦ ᐊᑐᖅᑕᐅᓗᐊᖅᐸᒍᓐᓃᕐᓂᕐᒪᖔᑦ. 

• ᐃᓄᑐᖃᐃᑦ ᑲᑎᒪᔨᕋᓛᖏᑦ ᓇᖕᒥᓂᖃᕐᒪᑕ ᐃᒡᓗᐊᓛᒥᒃ ᓄᓇᒥ ᑕᐃᒪᓕ ᐃᓄᑐᖃᐅᔪᑦ 
ᐅᑉᓗᖅᓯᐅᕆᐊᖅᑎᑕᐅᕙᒍᓐᓇᖅᐳᑦ. 

• ᐊᖏᕐᕋᕆᔭᒥ ᑲᒪᔨᐅᕙᒃᑐᑦ ᐊᐅᓚᑦᓯᔨᐅᕙᒻᒪᑕ ᐃᓄᑐᖃᐃᑦ ᐅᑉᓗᕈᒥᑕᖅᑎᑕᐅᕙᓐᓂᖏᓂᒃ 
ᐋᓐᓂᐊᕐᕕᖕᒥ ᐊᒻᒪᓗ ᐊᖁᑎᒋᔭᐅᔪᖅ ᓄᓇᓕᐅᔪᒥ ᐋᓐᓂᐊᕐᕕᖕᒧᑦ ᐃᓄᑐᖃᕐᓂᒃ 
ᐊᒃᔭᖅᑐᐃᔨᒋᔭᐅᕙᒃᖢᓂ.  

ᐃᑲᔪᖅᑎᖃᖅᑎᑕᐅᓪᓗᑎᒃ ᐃᒡᓗᖃᓕᖅᑎᑕᐅᓂᕐᒧᑦ ᐋᖅᑭᒃᑕᐅᓯᒪᔪᑦ 
ᐅᖃᐅᓯᒃᓴᑦ:

• ᐃᓄᑐᖃᐃᑦ ᐃᒡᓗᖁᑎᖓᓐᓂ ᐃᖅᑲᓇᐃᔭᖅᑎᑕᖃᖅᐸᓐᓂᖅ ᖃᐅᔨᓴᐅᑦ ᑲᐃᕕᑦᑐᒍ 25/7. 

• ᐃᓄᑐᖃᐃᑦ ᐃᒡᓗᖁᑎᖓᓐᓂ, ᐃᖅᑲᐅᒪᒋᐊᕐᓗᒍ ᐃᖅᑲᓇᐃᔭᖅᑎᑖᕐᓯᒪᓕᕆᐊᖅ ᐊᔪᕐᓇᖅᑑᔪᓐᓇᕐᒪᑦ. 

• ᑖᔅᓱᒪᓂ ᓄᓇᓕᒋᔭᐅᔪᒥ ᐱᐅᓯᑐᖃᒥᖕᓂᒃ ᒪᓕᖕᒪᑕ ᑕᐃᒪᓕ ᐃᓄᑐᖃᕆᔭᐅᔪᑦ ᑲᑎᑕᐅᓯᒪᓂᖃᕐᓗᑎᒃ 
ᐃᒡᓗᖃᓕᖅᑎᑕᐅᔪᒪᖖᒋᒻᒪᑕ ᐃᓚᒋᔭᒥᓐᓂᒃ ᓇᒃᓴᖅᓯᒪᓂᐊᕐᓂᖖᒋᒃᑯᑎᒃ. 

• ᐃᓚᒋᔭᒥᒃ ᑎᓕᓯᓯᒪᓕᕈᓐᓇᖅᑐᑦ ᑲᒪᔨᐅᓂᐊᕐᓂᖓᓂᒃ ᐊᒻᒪᓗ ᐃᒡᓗᕈᓯᖃᖅᑎᑕᐅᓂᖓ 
ᓂᕆᔭᒃᓴᖃᖅᑎᑕᐅᓂᖓᓗ ᐊᑭᖃᕆᐊᖃᕋᔭᖖᒋᑦᑐᓂ ᑲᒪᔨᐅᓂᖓᓂ. 

• ᐊᒥᓱᖖᒍᕆᐊᖅᑎᑕᐅᓗᑎᒃ ᐊᖏᕐᕋᕆᔭᒥ ᑲᒪᔨᖃᖃᑦᑕᕐᓂᕐᒧᑦ ᐃᑲᕐᕋᕆᔭᐅᕙᒃᑐᑦ.

ᐃᓱᒪᓕᐅᕈᑎᐅᓯᒪᔪᑦ ᐃᓄᑐᖃᕐᓄᑦ ᐃᑲᔪᕈᑎᐅᓂᐊᕐᓗᑎᒃ ᐱᓕᕆᐊᖑᓕᕈᓐᓇᖅᑐᓄᑦ 
ᐅᖃᐅᓯᒃᓴᑦ:

• ᐱᑕᖃᓕᖅᑎᑦᑎᓗᑎᒃ ᐃᓐᓇᕐᓂᒃ ᐅᑉᓗᒃᑯᑦ ᐱᓕᕆᐊᖑᕙᒐᔭᖅᑐᒥᒃ ᐃᓄᑑᓗᐊᓕᖅᑎᑦᑕᐃᓕᖁᓪᓗᒋᑦ.

• ᐋᖅᑭᒃᓱᐃᓯᒪᓕᕐᓗᑎᒃ ᐱᓕᕆᐊᖑᕙᒐᔭᖅᑐᓂᒃ ᐃᓄᑐᖃᐃᑦ 4-ᖑᓪᓗᑎᒃ ᐊᑕᕝᕕᒋᑐᕋᐅᑦᑐᓂ 
ᐃᒡᓗᖁᑎᖓᓐᓂ.

• ᐋᖅᑭᒃᓱᐃᓯᒪᓕᕐᓗᑎᒃ ᐅᑉᓗᒃᑯᑦ ᐱᓕᕆᐊᖑᕙᒐᔭᖅᑐᓂᒃ ᑏᑐᖅᑎᑦᑎᓗᑎᒃ ᐊᒻᒪᓗ 

ᐱᖖᒍᐊᕐᓂᖃᖅᑎᑦᑎᕙᒃᓗᑎᒃ.

• ᑮᓇᐅᔭᑎᒍᑦ ᐃᑲᔪᖅᑕᐅᓯᒪᔪᒥᒃ ᑖᒃᓯᒃᑰᕈᓐᓇᓕᖅᑎᑦᑎᓯᒪᓗᑎᒃ. 

• ᐋᓐᓂᐊᕐᕕᖕᒥ ᐋᓐᓂᐊᖅᓯᐅᕐᑎᓕᕆᔨᒥᑦ ᑕᑯᔭᐅᔭᕆᐊᖃᖅᑎᓪᓗᒋᑦ ᐊᒃᔭᖅᑐᐃᔨᐅᕙᒐᔭᖅᑐᒥᒃ 
ᐱᑕᖃᓕᕆᐊᖃᕐᓂᖓ. 

• ᐃᑲᔪᖅᑎᐅᕙᒐᔭᖅᑐᓂᒃ ᑮᓇᐅᔭᖁᑎᖏᑕ ᐊᑐᕐᓂᕐᓗᒐᐅᕙᖕᓂᖏᓄᑦ ᐃᓄᑐᖃᐅᔪᑦ 
ᓄᓇᕗᒻᒥᐅᑕᐅᓪᓗᑎᒃ ᐊᑐᐃᓐᓇᐅᓕᖅᑎᑦᑎᓗᑎᒃ. 

ᐱᓯᒪᓕᖅᑕᐅᔭᕆᐊᓕᖕᓂᒃ ᖃᐅᔨᒋᐊᖅᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᓂᖏᑦ

ᐱᓯᒪᓕᖅᑕᐅᔭᕆᐊᓕᖕᓂᒃ ᖃᐅᔨᒋᐊᕐᓂᐅᓚᐅᖅᑐᑦ ᐃᓚᖃᖅᑎᑕᐅᓚᐅᖖᒋᒻᒪᑕ ᑕᑯᔭᖅᑐᐃᖃᑦᑕᕐᓂᕐᓂᒃ 
ᓄᓇᓕᐅᔪᓂᒃ ᐃᖃᓗᐃᑦ ᓯᓚᑖᓃᑦᑐᓂᒃ (ᐱᔾᔪᑎᒋᓪᓗᒍ ᖃᖓᑦᑕᐅᑎᒃᓴᓂᒃ ᑮᓇᐅᔭᐃᑦ 
ᐱᑕᖃᖅᑎᑕᐅᓚᐅᖖᒋᓐᓂᖏᑦ). 

ᓄᓇᕗᑦ ᑐᖖᒐᕝᕕᒃᑯᑦ ᑎᒥᖓᑦ (NTI) ᐃᓚᒋᔭᐅᖃᑕᐅᖁᔭᐅᓪᓗᑎᒃ ᑐᑭᒧᐊᒃᑎᐅᓪᓗᑎᒃ ᑲᑎᒪᔨᕋᓛᑦ 
ᑐᑭᒧᐊᒃᑎᑦᑎᓂᕐᓂ ᐱᓯᒪᓕᖅᑕᐅᔭᕆᐊᓕᖕᓄᑦ ᖃᐅᔨᒋᐊᕐᓂᖃᕐᓂᕐᒧᑦ ᐊᐱᕆᔭᐅᓯᒪᓚᐅᖅᑑᒐᓗᐊᑦ 
ᑭᓯᐊᓂ ᑭᐅᓯᒪᓕᓚᐅᖖᒋᒻᒪᑕ NTI-ᑯᑦ ᐃᓚᐅᖃᑕᐅᖁᔨᓂᕐᒧᑦ. ᐊᒻᒪᓗ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᑐᓂ ᐅᖃᐅᓯᒃᓴᕆᔭᒥᓐᓂᒃ ᑕᒪᒃᑯᓄᖓ ᐊᐱᕆᔭᐅᓯᒪᓕᓚᐅᕋᓗᐊᕐᒥᔪᑦ, ᑭᓯᐊᓂᓗ ᓇᓕᖏᓪᓘᓐᓃᑦ 
ᑭᐅᓯᒪᓕᓚᐅᖖᒋᒻᒪᑕ. 

ᑕᐃᒪᓕ, ᐱᓯᒪᓕᖅᑕᐅᔭᕆᐊᓕᖕᓂᒃ ᖃᐅᔨᒋᐊᕐᓂᐅᔪᑦ ᐊᖏᓂᖅᓴᐅᔪᒥᒃ 
ᑐᖖᒐᕝᕕᖃᖅᑎᑕᐅᓯᒪᓕᓚᐅᕐᒪᑕ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᖃᐅᔨᒪᔨᒻᒪᕆᒋᔭᐅᔪᑦ 
ᐅᖃᐅᓯᒃᓴᕆᔭᖏᓐᓄᑦ ᐊᒻᒪᓗ ᐃᑲᔪᖅᓯᓯᒪᖔᑐᐃᓐᓇᕆᐊᖃᖅᑐᑎᒃ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ 
ᐱᓕᕆᐊᖑᕙᒃᑐᓄᑦ ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᓕᕆᓂᐅᔪᓄᑦ ᐱᔾᔪᑎᖃᖅᑐᑎᒃ 
ᓈᒻᒪᒃᑐᑎᒍᑦ ᐃᓄᐃᑦ ᐊᑐᕐᓂᖃᖅᑎᑕᖏᓂᒃ ᐊᒻᒪᓗ ᐱᐅᓯᑐᖃᒥᒃᑎᒍᑦ ᐱᓯᒪᓕᕈᒪᓂᕆᔭᖏᓂᒃ 
ᑕᑯᒃᓴᐅᑎᑦᑎᓯᒪᖖᒋᑐᐃᓐᓇᕆᐊᖃᖅᐳᑦ. 

ᐱᓯᒪᓕᖅᑕᐅᔭᕆᐊᓖᑦ ᐅᖃᓪᓚᐅᓯᕆᔭᐅᓂᖏᑦ 
“ ᐃᓚᒌᖑᔪᑦ ᐃᓅᖃᑎᒌᒃᐸᓐᓂᖏᑦ ᐃᓄᐃᑦ ᐃᓅᓯᕆᖕᒪᒍ” ᐊᓕᐊᓇᐃᑦ ᐃᓄᐃᑦ ᐃᓱᒪᒃᑯᑦ 
ᐋᓐᓂᐊᖃᓕᖁᔨᖖᒋᓐᓂᓕᕆᓂᖅ ᐱᓕᕆᐊᖑᓕᖁᔭᐅᓪᓗᑎᒃ ᐸᕐᓇᐅᑎᑦ, ᒪᒃᐱᕋᖓ 27 

ᓄᓇᕗᒻᒥᐅᑦ ᐊᔪᓕᖅᓯᒪᓕᖅᖢᑎᒃ ᐃᓄᑐᖃᕆᔭᒥᖕᓂᒃ, ᑐᖁᔾᔪᑎᒋᑐᐃᓐᓇᔭᕆᐊᖃᖅᑐᒍ 
ᐋᓐᓂᐊᕐᓂᖃᖅᑐᖁᑎᒥᓐᓂᒃ, ᐅᕝᕙᓘᓐᓃᑦ ᐊᔪᕈᑎᖃᓕᖅᓯᒪᔪᖁᑎᒥᓐᓂᒃ ᐃᓚᒋᔭᒥᓐᓂ 
ᐱᔪᓐᓇᕐᓂᓕᒫᒥᒃᑎᒍᑦ ᐃᓄᒋᐊᓗᐊᕋᓗᐊᖅᑎᓪᓗᒍ ᐊᖏᕐᕋᕆᔭᒥᓐᓂ ᑲᒪᔨᐅᕙᒻᒪᑕ. ᐊᖏᕐᕋᕆᔭᒥ 
ᑲᒪᔨᖃᖅᑎᑦᑎᕙᓐᓂᕐᓄᑦ ᐃᑲᔪᖅᑎᖃᖅᑎᑦᑎᕙᓐᓂᖅ ᑕᐃᒪᐅᑎᑕᐅᕙᒃᑐᖅ ᐊᑐᐃᓐᓇᐅᑎᑕᐅᑐᐊᕌᖓᑕ. 
ᑭᓯᐊᓂᓗ, ᑲᒪᔨᐅᕙᓐᓂᕐᒥ ᐱᓕᕆᐊᒃᓴᐅᕙᒃᑐᑦ ᐊᑯᓂᐊᓘᕙᒍᓐᓇᕐᒪᑕ ᐊᒻᒪᓗ ᐱᔭᕆᑐᔫᕙᒍᖕᓇᕐᖢᑎᒃ, 
ᐱᓗᐊᖅᑐᒥᒃ ᐃᓄᑐᖃᐅᔪᖅ ᐃᓱᒪᐃᕈᓯᒪᓕᖅᑎᓪᓗᒍ, ᐃᒻᒥᓄᑦ ᖁᐃᖃᑦᑕᓕᖅᑎᓪᓗᒍ, ᐅᕝᕙᓘᓐᓃᑦ 
ᐃᖕᒥᓂᒃ ᐅᐊᔭᕈᓐᓇᕐᓂᖓ ᒥᑭᓪᓕᓯᒪᓕᖅᑎᓪᓗᒍ. ᑕᐃᒪᓐᓇᐃᓚᐅᕋᓗᐊᕐᓗᓂ, ᑭᖑᓂᐊᒍᑦ ᑮᓇᐅᔭᑎᒍᑦ 
ᐊᔪᕐᓇᖅᓯᓯᒪᓕᕐᓂᐊᕐᒪᑦ ᐊᖏᕐᕋᕆᔭᒥ ᑲᒪᔨᖃᖃᑦᑕᐃᓐᓇᕆᐊᒧᑦ. ᑕᐃᒪᓐᓇᐃᓕᖅᑎᓪᓗᒍ, ᑕᐃᓐᓇ 



2929

ᑲᒪᔨᖃᖅᑎᑕᐅᔪᑉ ᐊᑎᖓ ᐃᓕᔭᐅᓯᒪᓕᖅᐸᒻᒪᑦ ᐅᑕᖅᑭᐅᖅᑎᑕᐅᔪᓄᑦ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ 
ᑲᒪᒋᔭᐅᕝᕕᖕᒥ ᐃᓂᖃᓕᕐᕕᒃᓴᒥᓐᓄᑦ. ᐊᑯᓚᐃᓕᕙᓪᓕᐊᓕᕐᒪᑕ, ᐃᓄᐃᑦ ᐊᒃᔭᖅᑕᐅᓯᒪᓕᖅᐸᓐᓂᖏᑦ 
ᕿᑭᖅᑕᓂ ᐋᓐᓂᐊᕐᕕᐊᓗᐊᓄᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᓂᐅᔪᑉ ᓯᓚᑖᓄᑦ.  
ᐃᒡᓗᓕᕆᓂᖅ

ᐅᖃᐅᓯᒃᑯᑦ ᓇᓗᓇᐃᕈᑎᐅᓚᐅᖅᑐᑦ ᓇᓗᓇᐃᖅᓯᓯᒪᒻᒪᑕ ᐃᓱᒫᓗᒍᑎᐅᕙᓐᓂᖏᑦ 
ᓈᒻᒪᑦᓯᐊᖅᑎᑕᐅᔭᕆᐊᖃᕐᓂᖏᑕ ᐃᓄᑐᖃᐃᑦ ᐃᓖᔭᖅᓱᐊᖑᕙᓐᓂᖏᓂᑦ, ᑮᓇᐅᔭᖁᑎᖏᑕ 
ᐊᑐᕐᓂᕐᓗᒐᐅᕙᓐᓂᖏᓂᑦ, ᐊᒻᒪᓗ/ᐅᕝᕙᓘᓐᓃᑦ ᐃᓗᐊᒻᒪᕆᒃᑐᒥᒃ ᐃᓄᑑᑎᑕᐅᕙᓐᓂᖏᑦ 
ᐊᐅᓚᑦᓯᔾᔪᑎᐅᓕᖅᐸᒻᒪᑕ ᐊᒥᓱᑦ ᒥᐊᓂᕆᔭᐅᕝᕕᖕᓂ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓄᐊᖅᑎᑕᐅᓕᖁᓪᓗᒋᑦ, 
ᑲᒪᔨᖃᕆᐊᖃᕐᓂᖏᑕ ᐱᔾᔪᑎᐅᖔᕈᓐᓃᕐᖢᑎᒃ. ᐅᖃᓪᓚᐅᓯᐅᓚᐅᕐᖢᓂ, ᖃᐅᔨᒪᔭᐅᔪᖃᕐᒪᑦ 
ᖃᓄᐃᓐᓂᐅᓯᒪᔪᓂᒃ ᐃᓄᑐᖃᕆᔭᐅᔪᖅ ᒥᐊᓂᕆᔭᐅᓪᓗᓂ ᑲᒪᒋᔭᐅᕝᕕᖕᒧᐊᖅᑕᐅᔭᕆᐊᖃᓕᓚᐅᕐᓂᖓᓂᒃ 
ᑭᓯᐊᓂᓗ ᑕᐃᓐᓇ ᐃᓄᒃ ᐊᒻᒪᓗ/ᐅᕝᕙᓘᓐᓃᑦ ᐃᓚᒋᔭᖓ ᐊᖏᖅᓯᒪᓕᕈᒪᓚᐅᖖᒋᒻᒪᑦ 
ᐃᓕᔭᐅᓯᒪᓕᖁᔭᐅᓂᖓᓄᑦ ᐱᔾᔪᑎᒋᓪᓗᒍ ᐃᒡᓗᖃᕈᓐᓃᖅᑎᑕᐅᑐᐃᓐᓇᕆᐊᖃᕋᒥᒃ. ᐃᓄᑐᖃᐃᑦ 
ᐃᓖᔭᖅᓱᐊᖑᕙᓐᓂᖏᓄᑦ ᐱᕙᓪᓕᐊᔪᓕᕆᓂᖅ ᐊᒻᒪᓗ ᒥᐊᓂᖅᓯᔨᐅᓂᕐᒧᑦ ᐱᓇᓱᐊᖅᐸᓪᓕᐊᓂᐅᕙᒃᑐᑦ 
ᐱᓗᐊᒻᒪᕆᒃᑑᒻᒪᑕ ᐊᒻᒪᓗ ᒫᓐᓇᑲᐅᑎᒋ ᐱᓕᕆᐊᖑᓯᒪᓕᕆᐊᖃᖅᑑᓪᓗᑎᒃ ᐊᒻᒪᓗ ᑖᒃᑯᐊ 
ᐅᓂᒃᑳᓕᐊᖑᓯᒪᔪᑦ ᓯᓚᑖᒎᖅᓯᒪᒻᒪᑕ.

 
ᐊᖏᕐᕋᕆᔭᒥ ᐊᒻᒪᓗ ᓄᓇᓕᐅᔪᒥ ᑲᒪᔨᖃᕐᕕᓕᕆᔾᔪᑎᑦ

ᓄᓇᖅᑲᑎᒌᑦ ᐃᓚᒋᔭᐅᖃᑕᐅᕙᓐᓂᖏᓂ ᐱᓕᕆᐊᖃᖅᑎᓪᓗᒋᑦ ᐱᓯᒪᓕᖅᑕᐅᔭᕆᐊᓕᖕᓂᒃ 
ᖃᐅᔨᒋᐊᕐᓂᖃᕐᖢᑎᒃ ᓇᓗᓇᐃᓕᓚᐅᕐᒪᑕ ᐊᖏᕐᕋᕆᔭᒥ ᐊᒻᒪᓗ ᓄᓇᓕᐅᔪᒥ ᑲᒪᔨᖃᕐᕕᓕᕆᔾᔪᑎᑦ 
ᐱᔨᑦᓯᕋᕈᑎᖏᑦ ᐊᔾᔨᒌᒃᑎᑕᐅᓯᒪᖖᒋᓐᓂᖏᑕ ᐊᕕᒃᑐᖅᓯᒪᓂᐅᔪᒥ. ᐊᑕᐅᓯᕐᒥᒃ ᓄᓇᓕᒃᑕᖃᕐᒪᑦ 
ᐊᖏᕐᕋᕆᔭᒥ ᑲᒪᔨᖃᖃᑦᑕᕐᓂᕐᒧᑦ ᐱᑕᖃᖖᒋᑦᑎᐊᒻᒪᕆᒃᑐᒥᒃ ᐱᔾᔪᑎᖏᓪᓗᒍ ᐃᖅᑲᓇᐃᔭᖅᑎᑖᕐᓂᖅ 
ᐊᖏᕐᕋᕆᔭᒥ ᑲᒪᔨᐅᕙᒐᔭᖅᑐᓂᒃ ᐊᔪᓕᖅᓯᒪᓂᖓᓐᓄᑦ. ᐊᓯᖏᓂᓕ ᓄᓇᓕᖏᔭᐅᔪᓂ, ᐊᖏᕐᕋᕆᔭᒥ 
ᑲᒪᔨᒋᔭᐅᕙᒃᑐᑦ ᐊᔪᖃᑦᑕᕐᒪᑕ ᑲᑎᒪᔨᐅᕙᒋᐊᒥᖕᓂᒃ ᐃᓚᖏᓂ ᐃᒡᓗᒋᔭᐅᔪᓂ ᐱᔾᔪᑎᒋᓪᓗᒋᑦ 
ᐊᑦᑕᓇᖅᑐᒦᓕᖅᑎᑕᐅᒋᐊᒃᓴᒥᓐᓂᒃ ᑲᑉᐱᐊᓱᖃᑦᑕᕋᒥᒃ, ᑕᐃᒪᓗ ᑕᐃᓐᓇ ᑲᒪᒋᖃᕆᐊᖃᖅᑑᒐᓗᐊᖅ 
ᓈᒻᒪᒃᑐᒃᑯᑦ ᑲᒪᔨᖃᕈᓐᓇᐃᓕᓯᒪᓕᕐᖢᓂ. ᒫᓐᓇᐅᔪᖅ ᐊᖏᕐᕋᕆᔭᒥ ᑲᒪᒋᔭᐅᕝᕕᓕᕆᓂᕐᒥ ᐱᓕᕆᐊᖑᔪᖅ 
ᐋᖅᑭᒃᑕᐅᓯᒪᓂᖃᖖᒋᒻᒪᑦ ᑲᒪᔨᖃᖃᑦᑕᕆᐊᒧᑦ ᐅᓐᓄᒃᑯᑦ ᐊᒻᒪᓗ ᐱᓇᓱᐊᕈᓯᐅᑉ ᓄᖖᒍᐊᓂ, 
ᐃᓛᓐᓂᓚᐅᓱᖓ ᐱᑕᖃᖅᑎᑕᐅᕙᒃᑑᒐᓗᐊᖅ, ᓲᕐᓗ ᐆᒪᖃᑦᑖᓚᐃᖅᑐᓄᑦ ᑲᒪᔨᖃᖃᑦᑕᕐᓂᕐᒧᑦ.  

ᐃᓚᖏᓐᓂ ᕼᐋᓚᒋᔭᐅᔪᓂ, ᑭᓯᐊᓂᑉᑕᐅᖅ, ᐊᖏᕐᕋᕆᔭᒥ ᐊᒻᒪᓗ ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᓐᓄᑦ 
(HCC) ᐱᓕᕆᐊᖑᔪᖅ ᐊᖏᔪᒻᒪᕆᖕᒥ ᐃᑲᔪᕐᓂᖃᕐᓂᕋᖅᑕᐅᕙᒃᑐᖅ ᐊᒻᒪᓗ ᐅᐱᒋᔭᐅᑦᑎᐊᖅᑑᓪᓗᑎᒃ 
ᐃᖅᑲᓇᐃᔭᖅᑎᒋᔭᐅᔪᑦ ᓄᓇᓕᐅᔪᒥ ᑲᒪᔨᒋᔭᐅᕙᓐᓂᖏᓐᓄᑦ.  

ᐃᓚᖓᓐᓂ ᓄᓇᓕᐅᔪᒥ HCC-ᑯᑦ ᐱᓕᕆᐊᒥᓐᓂ ᐅᓪᓗᕈᒥᑕᖅᑎᑦᑎᕙᒃᐳᑦ ᐃᓄᑐᖃᕆᔭᐅᔪᓂᒃ 
ᐃᓚᐅᑎᓪᓗᒍ ᐱᔨᑦᓯᕋᕈᑎᐅᔪᓄᑦ ᐊᖏᕐᕋᕆᔭᐅᔪᓂ. 

ᐱᒻᒪᕆᐊᓗᐊᖅᑑᓂᖓ ᓴᖖᒋᑦᑎᐊᖅᑑᓗᒋᑦ HCC-ᑯᑦ ᐱᓕᕆᐊᖓᑦᑕ ᐊᒻᒪᓗ ᐊᑕᐃᓐᓇᖅᑐᒥᒃ 
ᐱᔨᑦᓯᕋᕈᑎᒃᓴᖁᑎᖏᑕ ᐊᑐᐃᓐᓇᐅᑎᑕᐅᔭᕆᐊᖃᕐᓂᖏᑦ ᓄᓇᕗᒻᒥ ᐅᖓᓯᒃᑐᒥᐅᑕᐅᓪᓗᑎᒃ 
ᓄᓇᓕᒋᔭᖏᓂᕐᒥᐅᑦ ᐱᐅᑦᓯᐊᖅᑐᒥᒃ ᐃᓅᓯᖃᖅᑎᑕᐅᔪᓐᓇᖁᓪᓗᒋᑦ ᐊᖏᒡᓕᒋᐊᒃᑲᓐᓂᕐᓗᒍ 
ᓇᓗᓇᐃᕆᐊᒃᑲᓐᓂᕈᖕᓇᖖᒋᑕᕗᑦ. ᐋᖅᑭᒃᓯᔨᐅᕙᒍᓐᓇᕐᓂᖏᑦ ᐊᒻᒪᓗ ᐃᑲᔪᖅᑎᒌᒃᓗᑎᒃ 
ᐱᓕᕆᖃᑎᒌᒍᓐᓇᕐᓂᖏᑦᑕ ᐊᖏᕐᕋᕆᔭᐅᔪᒥ ᑲᒪᔨᐅᕙᒃᑐᓄᑦ ᐃᖅᑲᓇᐃᔭᖅᑎᐅᔪᑦ ᐊᒻᒪᓗ 
ᐋᓐᓂᐊᕐᕕᖕᓂ ᐋᓐᓂᐊᖅᓯᐅᕐᑎᓕᕆᔨᐅᔪᑦ ᓄᓇᓕᐅᔪᒥ ᐊᒻᒪᓗ ᐃᖅᑲᓇᐃᔭᖅᑎᒋᔭᐅᔪᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓂ ᐅᖃᓚᐅᕐᓂᖏᑕ ᑕᐃᒪᐅᔭᕆᐊᖃᓪᓚᕆᖕᓂᖏᑕ ᑕᒪᒃᑯᐊ 
ᐃᖏᕋᑦᑎᐊᖅᑎᑕᐅᓂᐊᖅᐸᑦᑕ ᐅᖃᖅᑕᐅᓚᐅᕐᐳᖅ ᐃᓚᖓᓐᓄᑦ ᐊᖏᕐᕋᕆᔭᒥ ᑲᒪᔨᖃᖅᑎᑦᑎᓂᐅᕙᒃᑐᓄᑦ 

ᐃᓕᖓᓐᓂᐅᔪᓄᑦ ᐱᔾᔪᑎᖃᖅᑐᑎᒃ. ᑕᒡᕙᓂ ᐆᒃᑐᕋᐅᑎᒋᔭᐅᔪᒥ, ᑲᒪᔨᖃᖅᑎᐅᔪᖅ ᐃᓄᒃ 
ᐱᓗᐊᒻᒪᕆᒃᑐᒥᒃ ᐋᓐᓂᐊᖅᓯᐅᑎᓕᕆᔨᓂᑦ ᐃᖢᐊᖅᓴᕐᑕᐅᔭᕆᐊᖃᓚᐅᖅᓯᒪᕗᖅ ᑭᓯᐊᓂᓗ ᐊᖏᕐᕋᒥᓄᑦ 
ᐅᑎᕈᓐᓇᓕᑦᑎᐊᓚᐅᕐᒪᑦ ᐊᔪᖖᒋᓐᓂᖅᓴᐅᓕᕋᒥ. ᑲᒪᔨᖃᖃᕆᐊᖃᕐᓂᕐᒧᑦ ᐱᓯᒪᓕᕆᐊᖃᕐᓂᐅᔪᑦ 
ᐊᖏᔪᒻᒪᕆᐅᒻᒪᑕ ᐊᒻᒪᓗᐅᖓᑖᓄᐊᖅᓯᒪᓕᓚᐅᖅᑐᑎᒃ ᐱᔭᒃᓴᐅᓇᔭᖅᑐᑦ ᖃᐅᔨᒪᓂᕆᔭᖏᓂᑦ 
ᐊᖏᕐᕋᕆᔭᒥ ᑲᒪᔨᐅᕙᒃᑐᓄᑦ ᑕᐃᔅᓱᒪᓂᐅᑎᓪᓗᒍ. ᐃᓚᒋᔭᖏᑦ ᐊᒥᓲᖖᒋᓗᐊᓚᐅᕐᒪᑕ ᑲᒪᔨᖃᕆᐊᖃᕐᓂᕐᒥ 
ᐱᓯᒪᔭᕆᐊᖃᖅᑕᖏᓄᑦ ᐱᔾᔪᑎᒋᓪᓗᓂᒋᑦ ᐃᖅᑲᓇᐃᔮᖃᕐᓂᑎᒃ ᐊᒻᒪᓗ ᓱᕈᓯᕐᒥᓐᓂᒃ ᐱᕈᖅᓴᐃᓂᕐᒥᓐᓂ 
ᐱᔭᒃᓴᕆᕙᒃᑕᑎᒃ. ᓄᓇᓕᐅᔪᒥ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑎᒋᔭᐅᔪᑦ, ᐊᖏᕐᕋᕆᔭᒥ ᑲᒪᔨᐅᓪᓗᑎᒃ 
ᐃᖅᑲᓇᐃᔭᖅᑎᒋᔭᐅᔪᑦ, ᐊᒻᒪᓗ ᐃᓚᒌᖑᔪᑦ ᑲᑐᔾᔨᓪᓗᑎᒃ ᐃᓱᒪᓕᐅᕈᑎᓕᐅᓕᓚᐅᖅᐳᑦ ᐃᒪᓐᓇ 
ᐃᓚᒋᔭᐅᔪᖅ ᐊᓯᐊᓂ ᓄᓇᓕᐅᔪᓂᕐᒥᐅᖑᔪᖅ ᑎᑭᑎᑕᐅᖁᓪᓗᒍ ᑲᒪᔨᓪᓚᕆᐅᓂᐊᓕᖅᑎᓪᓗᒍ 
ᑖᔅᓱᒥᖓ. ᐃᑲᔪᖅᑕᐅᓪᓗᓂ ᐋᓐᓂᐊᖃᕐᓇᖖᒋᑦᑐᓕᕆᔨᓂᑦ ᐱᓕᒻᒪᒃᓴᔭᐅᓕᓚᐅᕐᒪᑦ ᑲᒪᔨᐅᓂᕐᒧᑦ 
ᐱᓕᕆᐊᒃᓴᕆᕙᓐᓂᐊᖅᑕᖏᓂᒃ ᐊᒻᒪᓗ ᒥᑭᑦᑑᒐᓗᐊᒥᒃ ᑮᓇᐅᔭᓕᐅᓕᖅᑎᑕᐅᓪᓗᓂ 
ᓂᕿᑖᕈᑎᒃᓴᕆᕙᓐᓂᐊᒐᐃᓂᒃ. ᓄᓇᖅᑲᑎᒌᒃᑐᑦ ᐃᑲᔪᖃᑕᐅᓕᓚᐅᕐᓯᒪᒻᒪᑕ ᒥᑭᔪᒥᒃ 
ᐃᒡᓗᖃᓕᖅᑎᑦᑎᓪᓗᑎᒃ ᑲᒪᔨᒋᔭᐅᓕᖅᑐᒧᑦ. ᑕᐃᓐᓇ ᑲᒪᔨᖃᖅᑎᐅᔪᖅ ᐊᒻᒪᓗ ᐃᓚᒋᔭᖏᑦ ᓄᓇᒋᔭᒥᓐᓂ 
ᑲᑎᖖᒐᐃᓐᓇᕈᓐᓇᓚᐅᖅᓯᒪᒻᒪᑕ ᐊᒻᒪᓗ ᐱᐅᑦᓯᐊᖅᑐᒃᑯᑦ ᑲᒪᔨᖃᕈᓐᓇᖅᑐᑎᒃ ᑕᐃᒪᓐᓇᐃᓕᐅᕋᒥᒃ. 

 
ᐊᑕᐅᓯᑐᐊᒥᒃ ᐹᖃᖅᑎᑕᐅᓪᓗᓂ ᐊᑐᐃᓐᓇᐅᑎᑕᐅᔪᑦ (SEA) 

2014 ᓯᕗᕐᖓᓂ, ᐊᑐᓂ ᐃᓄᑐᖃᐃᑦ ᐃᒡᓗᖁᑎᖏᑦ ᐊᒻᒪᓗ ᒥᐊᓂᕆᔭᐅᕝᕕᖕᒥ ᑲᒪᒋᔭᐅᕝᕕᐅᔪᑦ 
ᓄᓇᕗᒻᒥ ᐊᐅᓚᑦᓯᓂᖃᓚᐅᕐᒪᑕ ᐃᓛᒃᑰᖓᓪᓗᑎᒃ ᐃᓂᖃᓕᖅᑎᑕᐅᓂᒃᓴᒥᓐᓄᑦ ᐅᑕᖅᑭᐅᖅᑐᓄᑦ 
ᑎᑎᖅᑲᓂᒃ. ᑕᐃᔅᓱᒪᓂ ᐊᓪᓚᒡᕕᒃᔪᐊᖅᑕᖃᓚᐅᖖᒋᒻᒪᑦ ᐃᑎᖅᐸᓪᓕᐊᖁᔭᐅᔪᓄᑦ 
ᐱᓕᕆᔾᔪᑎᒃᓴᓂᒃ ᑕᐃᒪᓕ ᐊᔪᕐᓇᕈᑕᐅᖃᑦᑕᓚᐅᕐᖢᓂ ᖃᓄᑎᒋᓪᓚᑦᑖᖅ ᐱᓯᒪᓕᕆᐊᖃᕐᓂᐅᔪᓂᒃ 
ᐊᕕᒃᑐᖅᓯᒪᓂᓕᒫᒥ ᖃᐅᔨᓯᒪᓕᕆᐊᒃᓴᒥᒃ. ᑐᓴᒐᒃᓴᖁᑎᓂᒃ ᐱᑕᖃᖖᒋᒻᒪᑦ ᐱᔾᔪᑎᖃᖅᑐᓂᒃ 
ᑕᐃᒃᑯᓂᖓ ᐃᓄᓐᓂᒃ ᐅᑕᖅᑭᐅᖅᑎᑕᐅᓪᓗᑎᒃ ᐊᑎᖏᑦ ᑎᑎᕋᖅᑕᐅᓯᒪᓕᓚᐅᖅᑐᓂᒃ ᑭᓯᐊᓂᓗ 
ᑲᒪᒋᔭᐅᕝᕕᖕᓄᐊᖅᑎᑕᐅᓯᒪᓕᓚᐅᕐᖢᑎᒃ ᐊᒻᒪᓗ ᑐᖁᓯᒪᔪᐃᓐᓇᐅᓕᕐᖢᑎᒃ ᐅᓪᓗᒥᐅᔪᖅ.  

ᐱᑕᖃᓕᖁᔨᓂᕐᒧᑦ ᑎᓕᐅᕆᓂᖅ ᒥᐊᓂᕆᔭᐅᕝᕕᖕᒥ ᐊᑯᓃᖅᑐᒧᑦ ᑲᒪᒋᔭᐅᕝᕕᒃᓴᓂᒃ 

ᐅᑕᖅᑭᐅᖅᑐᓄᑦ ᐊᑎᖏᑦ 
ᐱᒋᐊᖅᑎᑕᐅᓪᓗᑎᒃ ᑎᓯᐱᕆ 31, 2014-ᒥ ᐊᒥᒐᓗᐊᕐᒪᑕ ᒥᐊᓂᕆᔭᐅᕝᕕᖕᒥ ᐊᑯᓃᖅᑐᒧᑦ 
ᑲᒪᒋᔭᐅᕝᕕᐅᔪᑦ ᐱᓯᒪᓕᖅᑕᐅᔭᕆᐊᖃᕐᖢᑎᒃ ᓄᓇᕗᒻᒥᐅᓂᑦ. ᑕᐃᔅᓱᒪᓂᐅᑎᓪᓗᒍ 32-ᖑᓚᐅᕐᒪᑕ ᐃᓄᐃᑦ 
ᐅᑕᖅᑭᐅᖅᑎᑕᐅᔪᑦ ᐃᓂᖃᓕᕐᕕᒃᓴᒥᓐᓂᒃ. 

3-ᖑᔪᑦ ᐃᓄᐃᑦ ᐅᑕᖅᑭᐅᕐᑐᑦ ᐊᕕᒃᑐᖅᓯᒪᓂᐅᑉ ᓯᓚᑖᓂ ᒥᐊᓂᕆᔭᐅᕝᕕᖕᓃᓯᒪᓕᕐᒪᑕ ᐊᒥᓱᕐᓚᐅᔪᓄᑦ 
ᐅᑭᐅᖑᓕᖅᑐᓄᑦ ᑕᐃᒪᓕ ᓄᓇᕗᒻᒧᑦ ᐅᑎᖅᑎᑕᐅᓯᒪᓕᒃᑲᓐᓂᕋᔭᕐᓂᖏᑦ ᑖᒃᑯᓄᖓ ᐃᓄᓐᓄᑦ 
ᐃᑲᔪᕐᓂᖃᓗᐊᓚᐃᕐᒪᑦ.  

ᐊᓯᖏᑦᑕᐅᖅ 4-ᖑᓪᓗᑎᒃ ᑲᒪᒋᔭᐅᕝᕕᓐᓃᑎᑕᐅᒋᕗᑦ ᐊᕕᒃᑐᖅᓯᒪᓂᐅᑉ ᓯᓚᑖᓃᑦᑐᓂ ᐊᒻᒪᓗ 
ᐅᖃᖃᑦᑕᖅᓯᒪᓪᓗᑎᒃ ᓄᓇᕗᒻᒧᑦ ᐅᑎᖅᑎᑕᐅᔪᒪᓂᕐᒥᓐᓂᒃ.

ᐅᑭᐅᒃ ᒪᕐᕉᒃ ᐊᑐᖅᑎᓪᓗᒋᑦ ᓱᓕ 4-ᖑᔪᑦ ᐅᑕᖅᑭᐅᖅᑎᑕᐅᔪᑦ ᓇᓗᓇᐃᕐᕕᐅᓯᒪᓕᖅᑐᑦ 
ᐃᓕᔭᐅᔪᓐᓇᕐᓂᖏᓂᒃ ᐊᕕᒃᑐᖅᓯᒪᓂᐅᔪᑉ ᐃᓗᐊᓂ ᑭᓯᐊᓂᓗ ᕿᐱᓗᒃᓯᒪᒻᒪᑕ ᓄᓇᓕᒋᔭᒥᓐᓂᑦ 
ᐊᐅᓪᓚᖅᑎᑕᐅᔪᒪᖖᒋᓐᓇᒥᒃ ᐃᓂᖃᓕᖅᑎᑕᐅᓯᒪᒐᓗᐊᕋᒥᒃ. 

ᐅᑕᖅᑭᐅᖅᑐᓄᑦ ᑎᑎᖅᑲᖁᑎᐅᔪᑦ ᖃᐅᔨᒋᐊᖅᑕᐅᓂᖏᑦ - ᑲᒪᔨᖃᕆᐊᖃᕐᓂᕐᒧᑦ 
ᐱᓯᒪᓕᖅᑕᐅᔭᕆᐊᓖᑦ 
ᑲᒪᔨᖃᕆᐊᖃᕐᓂᕐᒧᑦ ᐱᓯᒪᓕᖅᑕᐅᔭᕆᐊᖃᖅᑐᑦ ᓄᓇᕗᒻᒥᐅᑦ ᐅᑕᖅᑭᐅᖅᑎᑕᐅᔪᑦ ᑎᓯᐱᕆ 31, 2014-ᒥᑦ 
ᐃᒪᓐᓇᐃᑦᑑᓚᐅᖅᐳᑦ:

ᑲᒪᔨᖃᕐᓂᐅᑉ ᖁᑦᑎᖕᓂᖏᑦ #ᐅᑕᖅᑭᐅᖅᑐᑦ ᐃᓂᖃᓕᕐᕕᒃᓴᒥᓐᓂᒃ 
ᓇᓗᓇᐃᖅᑕᐅᓯᒪᖖᒋᑦᑐᑦ 12
1, 2, ᐅᕝᕙᓗ 3 4
4 ᐅᕝᕙᓗ 5 15
ᐆᒪᖃᑦᑖᓚᐃᖅᑐᑦ 1
ᑲᑎᓪᓗᒋᑦ 32

19-ᖑᔪᑦ ᐃᓄᐃᑦ ᐃᓂᖃᓕᕐᕕᒃᓴᒥᓐᓂᒃ ᐅᑕᖅᑭᐅᕐᑐᑦ ᐊᖏᕐᕋᕆᔭᒥᓐᓂ ᑲᒪᔨᖃᖅᑎᑕᐅᕗᑦ ᐃᓚᒋᔭᒥᓐᓂᒃ 
ᐊᒻᒪᓗ HCC-ᑯᑦ ᐱᓕᕆᐊᖓᑦᑎᒍᑦ, 7-ᖑᔪᑦ ᐊᕕᒃᑐᖅᓯᒪᓂᐅᑉ ᓯᓚᑖᓂ ᑲᒪᒋᔭᐅᕝᕕᖕᓃᑉᐳᑦ, 
2-ᖑᔪᒃ ᐃᓐᓇᐃᑦ ᐃᒡᓗᖁᑎᖓᓐᓃᑦᑐᑎᒃ ᐊᕕᒃᑐᖅᓯᒪᓂᐅᔪᑉ ᐃᓗᐊᓂ, 2-ᖑᔪᒃ ᐸᐃᕆᔩᑦ ᑎᒍᒥᕕᒃ 
ᐃᒡᓗᖁᑎᖓᓐᓃᑦᑐᑎᒃ (ᐃᖃᓗᐃᑦ), ᐊᑕᐅᓯᖅ (1) ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ ᐋᓐᓂᐊᕐᕕᖕᒦᑦᑐᓂ 
(ᑲᖏᖅᖠᓂᖅ) ᐋᓐᓂᐊᕐᕕᖕᒦᑎᑕᐅᔪᓂ, ᐊᒻᒪᓗ ᐊᑕᐅᓯᖅ (1) ᕿᑭᖅᑕᓂ ᐋᓐᓂᐊᕐᕕᐊᓗᖕᒦᑦᑐᓂ. 

ᑖᒃᑯᐊ ᐃᓄᐃᑦ ᐅᑕᖅᑭᐅᖅᑐᑦ ᖃᓄᖅ ᐅᑭᐅᖃᖅᑎᒋᓂᖏᑦ 27-ᓂᑦ 100-ᓄᑦ ᐊᑯᓐᓂᖏᓂ 
ᐅᑭᐅᖃᖅᑑᕗᑦ. ᐊᒥᓲᓂᖅᓴᐅᔪᑦ ᐅᑭᐅᖃᖅᑐᑎᒃ ᐅᖓᑖᓄᑦ 60.  

ᐅᑕᖅᑭᐅᖅᑐᓄᑦ ᑎᑎᕋᖅᑕᐅᓯᒪᓂᖏᑦ ᐲᖅᑕᐅᓯᒪᓕᖅᐸᒃᑐᑦ ᒥᐊᓂᕆᔭᐅᓪᓗᑎᒃ 
ᑲᒪᒋᔭᐅᕝᕕᖕᒦᑦᑐᒥᒃ ᑐᖁᔪᖃᖅᓯᒪᓕᕌᖓᑦ ᐅᕝᕙᓘᓐᓃᑦ ᑕᐃᓐᓇ ᐅᑕᖅᑭᐅᕐᑐᖅ ᐅᑕᖅᑭᐅᕐᑐᓂ 
ᓱᓕ ᑐᖁᓯᒪᓕᕌᖓᑦ. ᐱᒻᒪᕆᐅᓗᐊᕐᐳᖅ ᐅᔾᔨᕆᔭᐅᔭᕆᐊᖃᕐᓂᖓ ᐊᕕᒃᑐᖅᓯᒪᓂᐅᑉ ᓯᓚᑖᓂ 
ᑲᒪᒋᔭᐅᕝᕕᖕᒧᐊᖅᑕᐅᔪᖃᖅᑎᓪᓗᒍ ᑐᑭᖃᓕᖅᐸᖖᒋᒻᒪᑦ ᐊᑎᖓ ᐲᖅᑕᐅᓯᒪᓕᖅᐸᓐᓂᖓᓄᑦ ᓄᓇᕗᒻᒥ 
ᐅᑕᖅᑭᐅᖅᑐᓄᑦ ᑎᑎᕋᖅᑕᐅᓯᒪᔪᓂᑦ. ᑕᐃᓐᓇ ᐃᓄᒃ ᓱᓕ ᐅᑎᖅᑎᑕᐅᓯᒪᓕᕈᖕᓇᕐᒪᑦ.  

ᐅᑕᖅᑭᐅᖅᑐᓄᑦ ᑎᑎᖅᑲᖁᑎᐅᔪᑦ ᖃᐅᔨᒋᐊᖅᑕᐅᓂᖏᑦ - ᖃᔅᓯᓂᒃ ᐅᓪᓗᓂᒃ 
ᑎᑎᕋᖅᑕᐅᓯᒪᔪᓃᑎᑕᐅᕙᓐᓂᖏᑦ 
ᐃᓂᖃᓕᕐᕕᒃᓴᒥᓐᓂᒃ ᖃᓄᑎᒋ ᐅᑕᖅᑭᐅᕆᐊᖃᕐᓂᐅᕙᒃᑐᓄᑦ ᖃᐅᔨᒋᐊᕐᓂᖅ, ᑎᓯᐱᕆ 31, 2014-ᒥᑦ, 
ᓇᓗᓇᐃᖅᓯᓯᒪᒻᒪᑕ 3-ᖑᔪᑦ ᐃᓄᐃᑦ ᓇᓗᓇᐃᖅᑕᐅᓯᒪᓕᓚᐅᕐᓂᖏᑕ ᐅᑕᖅᑭᐅᖅᑐᓄᑦ 2010-ᖑᑎᓪᓗᒍ, 
3-ᖑᔪᑦ ᓇᓗᓇᐃᖅᑕᐅᓯᒪᓕᖅᖢᑎᒃ 2011-ᒥ, 6-ᖑᔪᑦ ᓇᓗᓇᐃᖅᑕᐅᓪᓗᑎᒃ 2012-ᒥ, 5-ᖑᔪᑦ 
ᓇᓗᓇᐃᖅᑕᐅᓯᒪᓕᕐᖢᑎᒃ 2013-ᒥ ᐊᒻᒪᓗ 11-ᖑᔪᑦ ᓇᓗᓇᐃᖅᑕᐅᓪᓗᑎᒃ 2014-ᒥ. ᐃᒪᓐᓇ ᓲᕐᓗ, 
ᐃᓚᖏᑦ ᓄᓇᕗᒻᒥᐅᑦ ᐅᑕᖅᑭᐅᖅᓯᒪᓕᕐᒪᑕ ᐅᖓᑖᓄᑦ 1,000 ᐅᓪᓗᓄᑦ. 

ᑲᓇᑕᒥ ᐊᐅᓚᑦᓯᕝᕕᒋᔭᐅᔪᓂ ᖃᓄᑎᒋ ᐅᑕᖅᑭᐅᖅᑎᑕᐅᕙᓐᓂᖏᑦ ᐃᓂᖃᓕᕐᕕᒃᓴᒥᓐᓄᑦ 
ᐊᔾᔨᒌᒃᐸᖖᒋᒻᒪᑕ 34-ᓂᑦ ᐅᓪᓗᓂᑦ ᓴᔅᑳᑦᓱᕙᓐᒥ 150-ᓄᑦ ᐅᓪᓗᓄᑦ ᓅᕙ ᓯᑰᓴᒥ. 

ᑐᓴᕈᒪᓐᓇᖅᑑᒻᒪᑦ ᓇᓗᓇᐃᖅᑕᐅᓯᒪᔪᑦ ᖃᔅᓯᐅᓕᕐᓂᖏᑕ ᓄᓇᕗᒻᒥ ᐅᑕᖅᑭᐅᓚᐅᖅᑐᑦ ᐊᒥᓲᓂᖏᑦ 
ᒪᕐᕈᐃᕈᓐᓇᖅᓯᓯᒪᓕᓚᐅᕐᓂᖏᑕ 2014-ᒥ ᐃᓱᒪᒋᓗᒋᑦ ᖃᔅᓯᐅᓚᐅᕐᓂᖏᑕ 2013-ᖑᑎᓪᓗᒍ 
ᐊᒻᒪᓗ 2012-ᖑᑎᓪᓗᒍ. ᑕᒪᓐᓇ ᑕᐃᒪᓐᓇᐃᓚᕿᔾᔪᑎᖃᕈᓐᓇᖅᐳᖅ ᐱᓯᒪᓕᕆᐊᖃᕐᓂᐅᔪᑦ 
ᐊᒥᓱᖖᒍᕆᐊᖅᓯᒪᓕᕐᓂᖏᓂᑦ ᐅᕝᕙᓘᓐᓃᑦ ᐊᓪᓚᕝᕕᒡᔪᐊᒥᒃ ᐱᑕᖃᓕᕐᓂᖓᑕ ᐃᑎᖅᐸᓪᓕᐊᔪᓕᕆᕝᕕᖕᒥᒃ 
ᐊᒥᓱᖖᒍᖅᓯᒪᓕᕐᓂᖏᑕ ᐅᔾᔨᕈᓱᓕᖅᑐᑦ ᑕᒪᑐᒥᖓ ᐅᕝᕙᓘᓐᓃᑦ ᑕᒪᒃᑭᒃ ᑖᒃᑯᐊ ᐱᔾᔪᑎᒋᓪᓗᒋᑦ. 

ᒥᐊᓂᕆᔭᐅᓪᓗᑎᒃ ᑲᒪᒋᔭᐅᕝᕕᖕᓃᑉᐸᒃᑐᑦ ᖃᓄᖅ ᐊᑯᓂᐅᑎᒋᔪᒥᒃ 
ᑖᒃᑯᓂᖓ ᐅᓂᒃᑳᓕᐊᖑᓯᒪᔪᓂᒃ ᑎᑎᕋᖅᐸᓪᓕᐊᑎᓪᓗᑕ ᐱᔾᔪᑎᒋᓪᓗᒋᑦ ᖃᓄᖅ ᐊᑯᓂᐅᑎᒋᔪᒥᒃ 
ᑲᒪᒋᔭᐅᕝᕕᓐᓃᑉᐸᓐᓂᕐᓄᑦ ᒪᕐᕉᓐᓂ ᒥᐊᓂᕆᔭᐅᓪᓗᑎᒃ ᑲᒪᒋᔭᐅᕝᕕᐅᔪᓐᓂᑦ (CCC) ᐊᓪᓚᕝᕕᒡᔪᐊᒥᑦ 
ᑲᑎᖅᓱᐊᖑᔫᕙᖖᒋᒻᒪᑕ. ᑕᐃᒪᓐᓇᐃᑦᑐᑦ ᑐᓴᒐᒃᓴᖁᑎᐅᔪᑦ ᐊᑐᕐᓂᖃᒻᒪᕆᒍᓐᓇᕐᒪᑕ ᖃᐅᔨᓪᓚᑦᑖᕋᓱᒋᐊᒥᒃ 
ᓯᕗᓂᐅᔪᒥ ᐱᓯᒪᓕᕆᐊᖃᕐᓂᐅᔪᒫᖅᑐᓂᒃ. ᐊᒥᓲᖖᒋᑦᑐᒻᒪᕆᐅᔪᑦ ᐃᒡᓖᑦ ᐃᓄᖃᕈᓐᓃᖅᐸᓪᓕᐊᓚᐅᖖᒋᒻᒪᑕ 
CCC-ᒋᔭᐅᔪᓂ ᑕᐃᒪᖖᒐᓂᑦ ᒪᑐᐃᖅᑕᐅᒻᒪᑎᒃ 2009-ᒥ ᐊᒻᒪᓗ 2010-ᒥ. ᐊᒥᓲᓂᖅᓴᐅᔪᑦ 
ᑲᒪᒋᔭᐅᕝᕕᖕᓃᑦᑐᑦ ᑐᖔᓃᒻᒪᑕ 60 ᐅᑭᐅᖃᖅᑐᓂᑦ, ᐊᒻᒪᓗ CCC-ᒋᔭᐅᔪᓂᕐᒥᐅᑕᐅᓯᒪᓕᕐᖢᑎᒃ 
ᐅᖓᑖᓄᑦ 3 ᐅᑭᐅᓄᑦ. ᒪᒃᑯᖕᓂᖅᓴᐅᓪᓗᑎᒃ ᑲᒪᒋᔭᐅᕝᕕᖕᓃᑦᑐᑦ ᓇᓗᓇᐃᑦᑐᒥᒃ ᐊᔾᔨᒋᖖᒋᒻᒪᒋᑦ 
ᑕᒪᐃᓐᓂᑲᓴᒃ ᑲᓇᑕᒥ ᐊᐅᓚᑦᓯᕝᕕᐅᔪᓂ ᑲᒪᒋᔭᐅᕝᕕᖕᓃᑎᑕᐅᔪᓂᑦ ᐃᒪᓐᓇ ᐊᒥᓲᖖᒋᓐᓂᖅᓴᐅᓪᓗᑎᒃ 10 
ᐳᕐᓴᓐᑎᖏᑦ ᒪᒃᑯᓐᓂᖅᓴᐅᖕᒪᑕ 60-ᓂᒃ ᐅᑭᐅᓕᖕᓂᑦ.   

ᑕᐃᒪ ᒪᕐᕉᒃ CCC-ᒋᔭᐅᔪᒃ ᒪᑐᐃᖅᑕᐅᒻᒪᑎᒃ 2009-ᒥ ᐊᒻᒪᓗ 2010-ᒥ, ᐃᓐᓇᐃᑦ ᐅᑭᐅᖃᖅᑐᑦ 55-
ᓂᒃ ᐅᖓᑖᓄᓪᓗ ᐃᓂᖃᓕᕈᓐᓇᖅᑎᑕᐅᓯᒪᓚᐅᕐᒪᑕ, ᑭᓯᐊᓂᓕ ᐊᒥᓲᖖᒋᓗᐊᓚᐅᕐᖢᑎᒃ ᓄᓇᕗᒻᒥᐅᑦ 
ᐃᒡᓕᖃᓕᖅᑎᑕᐅᔪᓐᓇᖅᑐᓂᑦ. ᖃᔅᓯᓂᒃ ᐅᑭᐅᖃᕆᐊᖃᖅᑎᑕᐅᓂᖏᑦ ᒥᑭᓪᓕᒋᐊᖅᑎᑕᐅᓯᒪᓕᓚᐅᕐᒪᑕ 
19-ᓄᑦ. ᑕᐃᒪᓕ, ᐊᒥᓱᕐᓚᐅᓪᓗᑎᒃ ᒪᒃᑯᖕᓂᖅᓴᐅᔪᑦ ᐋᓐᓂᐊᕐᕕᖕᓃᑦᑐᑦ ᐃᓕᔭᐅᓯᒪᓕᓚᐅᖅᐳᑦ 
ᐊᕕᒃᑐᖅᓯᒪᓂᐅᑉ ᓯᓚᑖᓂᖖᒑᖅᑐᑎᒃ, ᐊᒻᒪᓗ ᐃᓚᐅᔪᑦ ᓅᑕᐅᓯᒪᓕᓚᐅᖅᑐᑎᒃ ᓇᔭ ᐃᓴᐱᐊᓪ 
ᑲᒪᒋᔭᐅᕝᕕᖓᓂᑦ ᓱᕈᓰᑦ ᐃᓂᒃᓴᖃᓕᖅᑎᑕᐅᒋᐊᕐᖢᑎᒃ.  

ᑐᖖᒐᕝᕕᒋᓗᒋᑦ ᖃᔅᓯᓂᒃ ᐅᑭᐅᖃᖅᐸᒃᑑᓂᖏᑕ ᑲᒪᒋᔭᐅᕝᕕᖕᓃᑦᑐᑦ CCC-ᒋᔭᐅᔪᓂ 
ᓴᖑᓐᓂᐊᕈᑎᐅᔪᓐᓇᕐᒪᑦ ᐃᒡᓕᖃᓕᕈᓐᓇᖅᑎᑕᐅᕙᓐᓂᕐᓄᑦ ᖁᑦᑎᖕᓂᕆᔭᐅᕙᒃᑐᑦ 
ᑲᔪᓯᓯᒪᓂᐊᕐᒪᑕ ᐊᒥᒐᓗᐊᖅᐸᓐᓂᒥᒃᑎᒍᑦ ᐃᓂᖃᓕᖅᑎᑕᐅᔭᕆᐊᖃᖅᑐᑦ ᐃᓂᖃᓕᕈᓐᓇᖁᓪᓗᒋᑦ. 
ᐅᑕᖅᑭᐅᖅᑐᓄᑦ ᐃᓕᔭᐅᕙᓪᓕᐊᔪᑦ ᐊᑎᖏᑦ ᓱᓕ ᓴᖅᑭᑉᐸᓪᓕᐊᒻᒪᑕ. ᑲᒪᒋᔭᐅᕝᕕᓕᕆᔾᔪᑎᓂ 
ᐱᓕᕆᐊᖃᖅᑎᐅᔪᓐᓇᕐᓂᖏᑦ ᐱᑕᖃᖖᒋᓗᐊᕐᓂᖏᑦ ᐱᔾᔪᑎᒋᓪᓗᒋᑦ ᐃᓄᑐᖃᐅᔪᑦ ᖁᑦᑎᒃᑐᒥᒃ 
ᑲᒪᔨᖃᕆᐊᖃᕐᓂᖏᑕ ᐊᒥᓱᖖᒍᖅᓯᒪᓕᕐᒪᑕ ᐱᔾᔪᑎᒋᓪᓗᒋᑦ ᐃᓄᑐᖃᐅᓗᐊᒧᑦ ᐃᓱᒪᐃᕈᓯᒪᓪᓗᑎᒃ 
ᐋᓐᓂᐊᕐᓂᖃᓕᖅᑐᓂ ᕿᑭᖅᑕᓂ ᐋᓐᓂᐊᕐᕕᐊᓗᐊᓃᑎᑕᐅᔪᑦ (QGH) ᐊᑯᓂᐊᓗᒃ 
ᑕᐃᑲᓃᑉᐸᒋᐊᖃᓕᖅᑐᑎᒃ, ᐊᑦᑕᓇᖅᑐᓂᒃ ᐋᓐᓂᐊᖅᓯᐅᕐᑎᓕᕆᔨᓂᑦ ᑲᒪᒋᔭᐅᔭᕆᐊᖃᖖᒋᒃᑲᓗᐊᕐᖢᑎᒃ, 
ᐊᓯᖏᑎᒍᑦ ᖁᑦᑎᖕᓂᖅᑎᒍ ᑲᒪᔨᖃᕆᐊᖃᓕᖅᓯᒪᔫᒐᒥᒃ (ALC). ᑕᒪᓐᓇ ᖃᐅᔨᒪᔭᐅᕗᖅ 
ᐅᖃᖅᑕᐅᕙᓐᓂᖓᒍᑦ “ᐃᒡᓕᕆᓕᒐᐅᔪᓐᓇᖅᑐᓂᒃ ᐱᓯᒪᓕᕈᖕᓇᖖᒋᑎᑦᓯᓯᒪᓂᖏᓄᑦ” ᐊᒻᒪᓗ 
ᓇᓗᓇᐃᑦᑐᒥᒃ ᐱᕙᓪᓕᐊᔪᓕᕆᓂᐅᓪᓗᓂ ᖃᓪᓗᓈᑦ ᓄᓇᖏᓐᓂᕐᒥᐅᓂ ᐊᐅᓚᑕᐅᕝᕕᐅᔪᓂ. 
ᓄᓇᕗᒻᒥ ᑕᐃᒪᓐᓇᐃᓕᖓᓕᕐᓂᖓᑦᑕᐅᖅ ᓇᓗᓇᐃᖅᓯᔾᔪᑕᐅᒻᒪᑦ ᑐᐊᕕᐅᕐᓇᖅᓯᓯᒪᓕᕐᓂᖏᑕ 
ᑲᒪᒋᔭᐅᕝᕕᓕᕆᔾᔪᑎᐅᔪᑦ. 

ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ ᐃᒡᓕᖃᖅᑎᑕᐅᔪᓐᓇᕐᓂᐅᕙᒃᑐᑦ ᑲᓇᑕᒥ
ᑲᓇᑕᒥ ᖃᓄᐃᓕᖓᓐᓂᐅᕙᓚᐅᖅᑐᑦ 2008/2009-ᒥ ᐃᒪᓐᓇᐃᓚᐅᕐᒪᑕ 46-ᖑᔪᑦ ᒥᐊᓂᕆᔭᐅᓪᓗᑎᒃ 
ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ ᐃᒡᓖᑦ ᑕᒪᐃᓂ ᑲᒪᒋᔭᐅᓂᖃᖅᑐᑦ ᖁᑦᑎᖕᓂᕆᔭᖏᑎᒍᑦ 
ᐊᐅᓚᑕᐅᔪᑦ ᐊᑐᓂ 1,000-ᓄᑦ ᐃᓄᑐᖃᐅᔪᓄᑦ ᐅᑭᐅᖃᖅᑐᑎᒃ 65-ᓂᒃ ᐅᖓᑖᓄᓪᓗ, 
ᒪᓕᒃᓗᒋᑦ ᐅᓂᒃᑳᓕᐊᖑᓯᒪᓕᓚᐅᖅᑐᑦ ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᑐᓴᒐᒃᓴᓕᕆᔨᑦ 
ᐃᖅᑲᓇᐃᔭᕐᕕᖏᓐᓂᑦ (CIHI) ᑕᐃᔭᐅᓪᓗᑎᒃ ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᓂᖅ, 2011: 
ᑐᕌᖓᑎᑕᐅᓯᒪᔪᑦ ᐃᓄᑐᖃᐅᔪᓄᑦ ᐊᒻᒪᓗ ᐃᓄᑐᖃᕈᖅᐸᓪᓕᐊᔪᓄᑦ10.

ᓄᓇᑦᓯᐊᕐᒥ, 2013-ᖑᑎᓪᓗᒍ, 160-ᐅᓚᐅᕐᒪᑕ ᒥᐊᓂᕆᔭᐅᓪᓗᑎᒃ ᑲᒪᒋᔭᐅᕝᕕᖕᓂ ᐃᒡᓖᑦ ᐃᓄᖃᖅᑐᑦ 
ᐃᓄᒋᐊᖕᓂᖃᖅᑐᓂ 4,616-ᓂᒃ ᓄᓇᖅᑲᑎᒌᑦᑐᓂ ᐅᑭᐅᖃᖅᑐᑦ 60 ᐅᖓᑖᓄᓪᓗ, ᑕᒪᓐᓇᓗ 
ᖁᑦᑎᖕᓂᖃᖅᑎᑕᐅᓪᓗᓂ 34.7-ᖑᕙᓐᓂᖏᑕ ᐃᒡᓖᑦ ᐊᑐᓂ 1,000-ᖑᔪᓄᑦ ᐃᓄᑐᖃᐅᔪᓄᑦ 
ᐅᑭᐅᖃᖅᑐᑎᒃ 60 ᐅᖓᑖᓄᓪᓗ.  
10  https://secure.cihi.ca/free_products/HCIC_2011_seniors_report_en.pdf

ᓄᓇᕗᒻᒥ, 2014-ᖑᑎᓪᓗᒍ, 44-ᖑᓚᐅᕐᒪᑕ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ ᐃᒡᓖᑦ 
ᑲᑎᓯᒪᓪᓗᒋᑦ ᐃᓄᑐᖃᐃᑦ ᐃᒡᓗᖁᑎᖏᓐᓃᑦᑐᑦ ᐊᒻᒪᓗ ᑲᒪᒋᔭᐅᕝᕕᖕᓃᑦᑐᑦ ᐃᓄᒋᐊᖕᓂᖃᖅᑐᓂ 
1,060 ᓄᓇᕗᒻᒥᐅᓂᒃ ᐅᑭᐅᖃᖅᑐᑎᒃ 65-ᓂᒃ ᐅᖓᑖᓄᓪᓗ. ᑕᑯᓗᒍ ᓯᕗᓪᓕᕐᒥᒃ ᑖᓐᓇ 
ᓈᒻᒪᑦᓯᐊᖅᑑᕗᖅ ᐃᓱᒪᒋᓗᒋᑦ ᑲᓇᑕᒥᐅᓂ ᖃᖦᓯᐅᕙᖕᓂᖏᑕ ᐃᒡᓖᑦ ᐊᑐᓂ ᑲᑎᑕᐅᓯᒪᕙᒃᑐᓂ, 
ᑭᓯᐊᓂᓗ ᐅᔾᔨᕆᔭᐅᔪᒃᓴᒥᒃ ᐱᑕᖃᕆᕗᖅ ᑕᒪᓐᓇ. ᑲᒪᒋᔭᐅᕝᕕᖕᓃᑎᑕᐅᔪᑦ ᓄᓇᕗᒻᒥ ᓇᓗᓇᐃᑦᑐᒥᒃ 
ᒪᒃᑯᖕᓂᖅᓴᐅᔫᒻᒪᑕ ᐊᓯᖏᓂᑦ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓃᑦᑐᓂᑦ ᐊᓯᖏᓂ ᐊᐅᓚᑦᓯᓂᖃᕐᕕᐅᔪᓂ, 
ᑕᐃᒪᓕ ᑖᒃᑯᐊ ᐃᒡᓖᑦ ᐊᑐᐃᓐᓇᐅᓕᖅᓯᒪᕙᖕᓂᐊᖖᒋᓚᑦ ᑲᒪᒋᔭᐅᕝᕕᖕᓄᑦ ᐊᑯᓚᐃᑎᒋᓂᖃᕐᓗᑎᒃ 
ᐊᑯᓚᐃᓐᓂᐅᕙᒃᑐᓄᑦ ᐊᓯᖏᓂ. ᐊᒻᒪᓗ, ᑲᓇᑕᒥᐅᑦ ᖃᓄᐃᓐᓂᕆᕙᒃᑕᖏᑦ ᓈᒻᒪᒃᑑᖖᒋᒻᒪᑕ, ᓲᕐᓗ 
ᓇᓗᓇᐃᖅᑕᐅᓯᒪᓕᓚᐅᕐᓂᖏᑕ ᖃᓄᑎᒋ ᐅᑕᖅᑭᐅᕆᐊᖃᖅᐸᓐᓂᐅᔪᓄᑦ ᑎᑭᓪᓗᒋᑦ 150-ᓄᑦ ᐅᓪᓗᓄᑦ 
ᐃᓂᖃᓕᖅᑎᑕᐅᓚᐅᖅᑳᕋᑎᒃ.  

ᐊᐅᓚᑦᓯᕝᕕᐅᔪᒥ # ᐊᑯᓃᖅᑐᒧᑦ ᐃᒡᓕᖃᕐᓂᖏᑦ ᐊᑐᓂ 1,000-ᖑᔪᓂ ᐃᓄᑐᖃᕐᓂ 
ᐃᓄᑐᖃᕐᓂ 

ᑲᓇᑕ 46-ᖑᕙᒃᑐᑦ ᐊᑐᓂ 1,000-ᓂ ᐅᑭᐅᖃᖅᑐᓂ 65 ᐅᖓᑖᓄᓪᓗ
ᓄᓇᑦᓯᐊᖅ 34 ᐊᑐᓂ 1,000 ᐅᑭᐅᖃᖅᑐᓂ 60-ᓂᒃ ᐅᖓᑖᓄᓪᓗ 
ᓄᓇᕗᑦ 44 ᐊᑐᓂr 1,000 ᐅᑭᐅᖃᖅᑐᓂ 65-ᓂᒃ ᐅᖓᑖᓄᓪᓗ

ᓇᓚᐅᑦᓵᖅᑕᐅᓯᒪᔪᑦ ᓯᕗᓂᕐᒥ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ 
ᐃᒡᓕᖃᕆᐊᖃᕋᔭᕐᓂᕐᓄᑦ ᖃᔅᓯᐅᔪᓂᒃ
ᑲᓇᑕᒥ ᒪᓕᒃᑕᐅᒋᐊᓕᖁᑎᑕᖃᖖᖏᒻᒪᑦ ᐱᓕᕆᐊᖃᕈᓯᐅᕙᓐᓂᐊᖅᑐᓂᒃ ᓇᓚᐅᑦᓵᕈᑎᖃᖅᐸᓐᓂᕐᒥ 
ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓃᑉᐸᒃᑐᓕᕆᓂᕐᒥ. ᐊᖏᓂᖅᐹᒥᒃ 
ᐱᓕᕆᐊᖃᕈᓯᐅᕙᓐᓂᐊᕐᑐᖅ ᐋᖅᑭᒃᓱᐊᖑᓚᐅᕐᐳᖅ ᒫᓂᑑᐸᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ 
ᒪᓕᒐᓕᕆᔨᖏᓐᓂᑦ (MCHP) 2002-ᖑᑎᓪᓗᒍ ᓇᓚᐅᑦᓵᖅᑕᐅᓯᒪᓕᖁᓪᓗᒋᑦ ᒥᐊᓂᕆᔭᐅᓪᓗᑎᒃ 
ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ ᖃᔅᓯᓂᒃ ᐃᒡᓕᖃᓕᕆᐊᖃᕐᓂᐊᕐᒪᖔᕐᒦᒃ ᓯᕗᓂᐅᓂᐊᖅᑐᒥ 2020-ᐅᓕᖅᐸᑦ. 
ᐱᓕᕆᐊᖃᕈᓯᐅᕙᒃᑐᑦ ᑖᒃᑯᐊ ᓇᓗᓇᐃᔭᖅᑕᐅᓯᒪᕗᑦ ᐃᓗᐃᒃᑲᐅᓪᓗᒋᑦ ᐅᓂᒃᑳᓕᐊᖑᓯᒪᔪᓂ 
ᑕᐃᔭᐅᓪᓗᑎᒃ ᓇᓚᐅᑦᓵᕈᑎᖃᕐᓂᖅ ᓇᖕᒥᓂᖅ ᑲᒪᒋᕙᓐᓂᕐᒧᑦ ᐊᖏᕐᕋᕆᔭᒥ ᐃᒡᓕᖃᕆᐊᖃᓕᕋᔭᕐᓂᕐᒧᑦ 
ᐋᖅᑭᒃᓱᒐᐅᓯᒪᓪᓗᑎᒃ ᒫᓂᑑᐸᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᒪᓕᒐᓕᕆᔨᖏᓐᓂᑦ, ᑎᓯᐱᕆ 2002-
ᒥ11. ᐃᓱᒪᒋᔭᐅᓯᒪᓕᓚᐅᕐᒪᑕ 110-ᓂᒃ ᐃᒡᓕᕐᓂᒃ ᐊᑐᓂ 1,00-ᓂᒃ ᐃᓄᒋᐊᖕᓂᖃᖅᑐᓄᑦ ᐅᑭᐅᖃᖅᑐᓂ 
75-ᓂᒃ ᐅᖓᑖᓄᓪᓗ ᑐᕌᕐᕕᒃᓴᖃᕆᐊᖃᕐᓂᐊᕋᒥᒃ, ᑐᖖᒐᕝᕕᒋᓗᒋᑦ ᐃᓄᑐᖃᕈᖅᐸᓪᓕᐊᔪᓕᕆᔾᔪᑎᓂᒃ 
ᐊᑐᓕᖅᑎᑕᐅᓯᒪᔪᓄᑦ ᓄᓇᓕᐅᔪᓂ ᐱᑕᖃᓕᕐᓂᐊᕐᒪᑦ ᐊᒻᒪᓗ ᐃᓄᑐᖃᕆᔭᐅᔪᑦ ᐊᑯᓂᐅᓂᖅᓴᖅ 
ᖃᓄᐃᖖᒋᑉᐸᓕᕐᓂᐊᕐᓂᖏᓄᑦ. 2012-ᒥ ᒫᓂᑑᐸᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᒪᓕᒐᓕᕆᔨᖏᓐᓂᑦ 
ᕿᒥᕐᕈᓂᖃᓕᓚᐅᖅᐳᑦ 110/1000ᓄᑦ ᖁᑦᑎᖕᓂᕆᔭᐅᑎᑕᐅᔪᓂᒃ ᐊᒻᒪᓗ ᖃᐅᔨᓯᒪᓕᕐᖢᑎᒃ 
ᐊᑐᖅᑕᐅᔪᓐᓇᕐᒪᑕ ᓇᓚᐅᑦᓵᕐᓂᖃᕐᓂᐊᕐᓗᓂ ᖃᔅᓯᓂᒃ ᐃᒡᓕᖃᓕᕆᐊᖃᕋᔭᕐᓂᕐᒧᑦ 2012-ᖑᓕᖅᐸᑦ12. 
ᐳᕈᑎᔅ ᑲᓚᒻᐱᐊ, ᐃᐊᓪᐴᕐᑕ, ᑯᐃᐸᒃ, ᐊᒻᒪᓗ ᐳᕆᓐᔅ ᐃᑦᕗᑦ ᐊᐃᓚᓐ ᑖᒃᑯᓂᖓ ᖃᐅᔨᒋᐊᕈᑎᐅᕙᒃᑐᓂᒃ 
ᐊᑐᖅᐸᒃᑭᕗᑦ ᐸᕐᓇᐅᑎᓕᐅᖅᐸᓪᓕᐊᓕᕌᖓᒥᒃ.  

ᐊᑐᓕᖅᑎᑦᑎᓂᖅ ᒫᓂᑑᐸᒥ ᖁᑦᑎᖕᓂᕆᔭᐅᑎᑕᐅᔪᓂᒃ, ᐊᒻᒪᓗ ᐋᓐᓂᐊᖃᖖᒋᑦᑑᓂᖏᑕ ᑖᒃᑯᐊ 
ᑕᐃᒪᓐᓇᓪᓗᐊᖅ ᐅᑭᐅᖃᖅᑐᓂ ᓲᕐᓗ ᒫᓂᑑᐸᒥᐅᑎᑐᑦ, ᓄᓇᕗᑦ ᑲᑎᓪᓗᒋᑦ 148-ᓂᒃ ᒥᐊᓂᕆᔭᐅᓪᓗᑎᒃ 
ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ ᐃᒡᓕᖃᓕᖅᑎᑦᑎᔭᕆᐊᖃᕋᔭᖅᑐᑦ ᑲᒪᒋᔭᐅᕝᕕᖕᓂ 2035-ᖑᓕᖅᐸᑦ.  

11  http://mchp-appserv.cpe.umanitoba.ca/reference/pch2020.pdf
12  http://mchp-appserv.cpe.umanitoba.ca/reference/MCHP_pch_days_report_WEB.
pdf

ᐊᓯᐊᑦᑕᐅᖅ ᐱᓕᕆᐊᖃᕈᓯᐅᕙᒐᔭᕐᒥᔪᖅ ᓇᓚᐅᑦᓵᖅᓯᒪᓕᕆᐊᕐᓂᐊᕐᓗᓂ ᓯᕗᓂᕐᒥ ᒥᐊᓂᕆᔭᐅᓪᓗᑎᒃ 
ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ ᖃᔅᓯᓂᒃ ᐃᒡᓕᖃᓕᕆᐊᖃᕋᔭᕐᓂᕐᓄᑦ ᑐᖖᒐᕝᕕᖃᖅᑎᑕᐅᓯᒪᕗᑦ 
ᑕᐃᒪᖖᒐᓂᑐᖃᖅ ᐊᑐᖅᑕᐅᕙᒃᓯᒪᐃᓐᓇᖅᑐᓂᒃ ᐊᒻᒪᓗ ᐱᓯᒪᓕᖁᔨᔾᔪᑎᐅᕙᒃᑐᓄᑦ. ᑕᒪᕐᒥᒃ 
ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᐅᔪᑦ ᓄᓇᕗᒻᒥ ᐊᑐᖅᑕᐅᖏᓐᓇᐅᔭᕐᒪᑕ ᐃᓐᓇᕐᓂ ᐊᒻᒪᓗ 
ᓱᕈᓯᕐᓂ ᐃᓄᒋᐊᖕᓂᕆᔭᐅᔪᓂᑦ ᐃᓄᖃᐃᓐᓇᐅᔭᕐᖢᑎᒃ. ᖃᖓᑐᐃᓐᓇᖅ 30-ᓗᐊᖑᕙᒻᒪᑕ ᐃᓐᓇᐃᑦ 
ᐅᑕᖅᑭᐅᖅᑎᑕᐅᔪᑦ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ ᐃᓂᖃᓕᕐᓂᒃᓴᒥᓐᓄᑦ. ᒫᓐᓇᐅᔪᖅ 
44-ᓂᒃ ᐃᒡᓕᖅᑕᖃᕐᐳᖅ ᐃᓐᓇᕐᓄᑦ ᑲᒪᒋᔭᐅᕝᕕᓐᓂ, ᐊᒻᒪ 7-ᑲᓐᓂᕐᓂᒃ ᐃᒡᓕᖅᑕᖃᖅᑐᓂ ᕿᑎᕐᒥᐅᑦ 
ᐊᕕᒃᑐᖅᓯᒪᓂᖓᓂ ᐋᓐᓂᐊᕐᕕᖕᒥ ᓂᕆᐅᒋᔭᐅᔪᒥᒃ ᐊᐅᓚᑦᓯᓂᖃᓕᕐᓂᐊᕐᒪᑕ 2015-ᒥ, ᑲᑎᓪᓗᒋᑦ 
51-ᖑᓕᕋᔭᕐᖢᑎᒃ ᐃᒡᓖᑦ. ᓄᑖᑦ ᐃᒡᓖᑦ ᒥᑭᓪᓕᒋᐊᕈᑎᐅᓯᒪᓕᕐᓂᐊᖅᐳᑦ ᐅᑕᖅᑭᐅᖅᑐᑦ ᐊᒥᓲᓂᖏᓐᓂᒃ 
ᑭᓯᐊᓂᓗ ᐊᓯᒃᑲᓐᓂᖏᓂᒃ ᓇᓗᓇᐃᖅᑕᐅᓯᒪᓕᕐᓂᐊᕐᒥᔪᓂᒃ ᓂᕆᐅᒋᔭᖃᕐᓂᐊᕆᓪᓗᑎᒃ. 

ᐊᑯᓃᖖᒋᑦᑐᒧᑦ, ᑐᖖᒐᕝᕕᒋᓗᒋᑦ ᐊᑐᖅᑕᐅᓵᓚᐅᖅᑐᑦ, ᐊᒻᒪᓗ ᐊᓯᔾᔨᖅᑕᐅᓯᒪᖖᒋᓐᓂᖅᐸᑕ ᒫᓐᓇᐅᔪᖅ 
ᐊᑐᖅᐸᓐᓂᐅᔪᑦ, ᐅᑕᖅᑭᐅᕆᐊᖃᖅᑐᑦ ᓄᖑᓯᒪᓕᕋᔭᕐᒪᑕ ᐊᒥᓲᖖᒋᓐᓂᖅᐸᐅᓗᒋᑦ 25-ᓂᒃ ᐃᒡᓕᒃᑲᓐᓂᕐᓂᒃ 
ᐃᓚᓯᓯᒪᓕᑲᐅᑎᒋᓇᔭᖅᐸᑕ ᑲᒪᒋᔭᐅᕝᕕᐅᔪᓄᑦ, ᑲᑎᓪᓗᒋᑦ 76-ᖑᓕᕋᔭᕐᒪᑕ ᐃᒡᓖᑦ.  

ᑲᑎᓪᓗᒋᑦ 76 ᐃᒡᓕᕐᓂᒃ ᐊᑐᖅᑕᐅᓕᕈᖕᓇᖅᑐᓂᒃ ᐱᑕᖃᓕᖅᑎᑕᐅᒃᐸᑕ ᓈᒻᒪᒐᔭᕐᒪᑦ, 
ᓴᖖᒍᓐᓂᐊᕈᑎᐅᔪᓐᓇᕐᐳᖅ ᖁᑦᑎᖕᓂᐅᑎᑕᐅᔪᑦ ᐃᓐᓇᐅᔪᓄᑦ ᓄᓇᕗᒻᒥ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ 
ᑲᒪᒋᔭᐅᕝᕕᖕᓃᑦᓴᕆᐊᖃᖅᑐᖃᕐᓂᖏᓂᒃ ᑐᑭᖃᕋᔭᕐᒪᑦ ᐃᒪᓐᓇ ᐊᑯᓃᖅᑐᒧᑦ ᑲᒪᒋᔭᐅᕝᕕᒃ 1-ᒥᒃ 
ᐃᒡᓕᖃᖅᑎᑕᐅᓂᖓᑕ ᐊᑐᓂ 102-ᖑᔪᓄᑦ ᐃᓐᓇᕐᓄᑦ. ᐅᔾᔨᕆᓗᒍ ᑕᒪᓐᓇ ᖁᑦᓯᖕᓂᐅᑎᑕᐅᔪᖅ 
ᐋᖅᑭᒃᑕᐅᓯᒪᓕᓚᐅᕐᒪᑦ ᐊᑐᕐᖢᑎᒃ ᐃᓄᒋᐊᖕᓂᕆᔭᐅᔪᓄᑦ ᓄᓇᕗᒻᒥᐅᓂ ᐅᑭᐅᖃᖅᑐᑎᒃ 45 ᐅᖓᑖᓄᓪᓗ 
ᐱᔾᔪᑎᒋᓪᓗᒍ ᖃᓂᓐᓂᖅᐸᐅᓪᓗᒍ ᐅᑭᐅᖃᑎᒌᓄᑦ ᐋᖅᑭᒃᑕᐅᓯᒪᓕᕈᑎᐅᔪᓐᓇᕐᓂᖓ ᑲᒪᒋᔭᐅᕝᕕᖕᓃᑦᑐᓄᑦ 
ᐊᒻᒪᓗ ᐃᓄᓐᓄᑦ ᐅᑕᖅᑭᐅᖅᑎᑕᐅᔪᓄᑦ. ᐊᕙᑎᐅᓕᕐᓂᐊᖅᑐᓂ (20) ᐅᑭᐅᖑᓂᐊᖅᑐᓂ, ᑐᖖᒐᕝᕕᒋᓗᒋᑦ 
ᐊᑐᖅᐸᓐᓂᕐᒧᑦ ᖁᑦᓯᖕᓂᐅᑎᑕᐅᔪᓄᑦ, ᑲᑎᓪᓗᒋᑦ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ ᐃᒡᓖᑦ 
129-ᖑᔭᕆᐊᖃᕐᓂᐊᕐᒪᑕ 2035-ᖑᓕᖅᐸᑦ ᐅᑭᐅᖓ. ᑕᒪᓐᓇ ᐱᔾᔪᑎᖃᕐᐳᖅ 53-ᑲᓐᓂᕐᓂᒃ ᐃᒡᓕᓂᒃ 
ᐱᓯᒪᓕᕆᐊᖃᕋᔭᕐᓂᖏᑕ ᐊᑯᓃᖖᒋᑦᑐᒧᑦ ᐱᓯᒪᓕᖅᑕᐅᒋᐊᓖᑦ ᐱᓕᕆᐊᖑᓯᒪᓕᖅᐸᑕ. 

ᓇᐃᒡᓕᒋᐊᕐᓗᒋᑦ ᐅᖃᐅᓯᒃᓴᐅᔪᑦ, ᒫᓐᓇᐅᔪᒥ ᐅᑕᖅᑭᐅᕐᑎᑕᐅᔪᑦ ᓄᖑᓯᒪᓕᕈᓐᓇᕐᒪᑕ 
ᐊᒥᓲᖖᒋᓐᓂᖅᐸᐅᓗᒋᑦ 25-ᓂᒃ ᐃᒃᓕᕐᓂᒃ ᐃᓚᓯᓯᒪᓕᑲᐅᑎᒋᓇᔭᖅᐸᑕ. ᐊᒻᒪᓗ ᐃᓚᐅᑎᓪᓗᒋᑦ ᑖᒃᑯᓄᖓ 
25-ᖑᓪᓗᑎᒃ ᐃᒡᓕᕐᓄᑦ, ᓇᓚᐅᑦᓵᖅᑕᐅᓯᒪᒋᕗᖅ 72-ᑲᓐᓂᕐᓂᒃ ᐃᒡᓕᖅᑕᖃᓕᕆᐊᖃᕐᓂᐊᕐᓂᕐᓂᒃ 
2035-ᖑᓕᖅᐸᑦ ᒫᓂᑑᐸᒥ ᖁᑦᓯᖕᓂᐅᑎᑕᐅᔪᑦ ᐊᑐᓕᖅᑎᑕᐅᓯᒪᒃᐸᑕ ᖃᐅᔨᒋᐊᕈᑎᓄᑦ. 
ᓇᓚᐅᑦᓵᖅᑕᐅᓯᒪᕗᖅ 53-ᑲᓐᓂᕐᓂᒃ ᐃᒡᓕᕐᓂᒃ ᐱᓯᒪᓕᕆᐊᖃᕐᓂᐊᕐᒪᑕ ᑕᐃᒪᖖᒐᓂᑐᖃᖅ 
ᐊᑐᖅᐸᓐᓂᕐᓄᑦ ᖁᑦᓯᖕᓂᐅᑎᑕᐅᔪᑦ ᐊᑐᖅᑕᐅᖔᕐᓂᖅᐸᑕ ᖃᐅᔨᒋᐊᕐᓂᐅᔪᓂ. 

ᓯᕗᓂᐅᓂᐊᖅᑐᒥ ᐱᑕᖃᓕᖁᔨᓂᐊᕐᓂᕐᒥᒃ ᓄᓇᕗᒻᒥ ᖃᐅᔨᒃᑲᐃᔾᔪᑎᐅᕙᒃᑐᑦ
ᖁᑦᑎᖕᓂᕆᔭᐅᔪᑦ ᑲᒪᔨᖃᕆᐊᖃᕐᓂᕐᓄᑦ ᐊᓯᔾᔨᖅᐊᓪᓕᐊᔾᔪᑎᐅᔪᑦ ᑲᔪᓯᑎᑕᐅᓯᒪᑎᓪᓗᒋᑦ 
ᑲᒪᔨᖃᖅᑎᑦᑎᕙᓐᓂᐅᔪᑦ ᒪᑯᓂᖓ ᐃᓚᖃᖅᐳᑦ: ᐊᔪᓕᕐᓂᕐᒧᑦ ᐃᓄᑐᖃᐅᓗᐊᓕᕋᒥᒃ, ᐃᓄᑐᖃᐅᓗᐊᒧᑦ 
ᐃᓱᒪᐃᕈᓐᓂᕐᒧᑦ ᑐᕌᖓᕙᒃᑐᑦ ᓇᔪᑐᐃᓐᓈᖃᑦᑕᓕᕐᓃᑦ ᐊᒻᒪᓗ/ᐅᕝᕙᓘᓐᓃᑦ ᐱᔭᕆᑐᔫᕙᒃᖢᑎᒃ 
ᐃᓕᖅᑯᓯᕆᔭᐅᕙᒃᑐᑦ, ᑰᑦᑎᖓᒍᑦ ᓯᖁᒥᓯᒪᓕᖅᐸᓐᓃᑦ ᐃᔪᒃᑲᕋᒥᒃ, ᐊᒻᒪᓗ ᐃᒻᒥᓄᑦ ᖁᐃᓯᒪᓕᖅᐸᓐᓃᑦ. 

ᑐᖁᔾᔪᑎᒋᑐᐃᓐᓇᕆᐊᖃᖅᑐᒍ ᐋᓐᓂᐊᕐᓂᖃᓕᖅᐸᖕᓃᑦ ᓲᕐᓗ COPD-ᒥᒃ (ᐊᓂᕐᓂᖃᑦᑎᐊᕈᖕᓃᕐᓂᒃ 
ᐳᕙᖏᑎᒍᑦ ᐋᓐᓂᐊᕐᓂᖃᓕᕋᒥ) ᐊᐅᖓᑕ ᓱᒃᑲᓕᓗᐊᓕᕐᓂᖓ, ᑎᒥᒥᒍᑦ ᓱᑲᖃᓗᐊᓕᕐᓂᖅ ᐊᒻᒪᓗ 
ᓇᒡᒍᐊᓪᓗᖕᓕᖅᐸᖕᓂᖅ ᐃᓚᐅᕙᒻᒥᒻᒪᑕ ᐊᓯᔾᔨᖅᐸᓪᓕᐊᓂᖃᓕᕆᐊᖃᕐᓂᕐᓄᑦ ᒥᐊᓂᕆᔭᐅᓪᓗᑎᒃ 
ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓄᐊᖅᐸᓐᓂᕐᓄᑦ. 

ᐃᓄᑐᖃᐅᓗᐊᓕᒧᑦ ᐊᔪᓕᕐᓂᖅ
ᓲᕐᓗ ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᔨᕐᔪᐊᒃᑯᑦ ᑲᑎᒪᔨᖏᓂᑦᓇᓗᓇᐃᖅᑕᐅᓯᒪᒻᒪᑦ ᐃᒪᓐᓇ, 
“ᐅᖃᕈᓯᐅᕙᒃᑐᖅ ᐊᔪᓕᕐᓂᖅ ᐊᑐᖅᑕᐅᕙᒻᒪᑦ ᐃᓚᖏᓄᑦ ᐃᓄᑐᖃᐅᓂᖅᓴᐅᓪᓗᑎᒃ ᐃᓐᓇᕐᓄᑦ 
ᓴᓗᒃᑎᓯᒪᓕᖅᑐᓄᑦ ᐊᒻᒪᓗ/ᐅᕝᕙᓘᓐᓃᑦ ᓂᕆᑦᑎᐊᖅᐸᖖᖏᓐᓂᕐᒥᓄᑦ, ᐃᓱᒪᒃᑯᑦ ᐊᔪᓕᖅᓯᒪᓂᕐᒧᑦ, 
ᐊᒥᓱᐃᑎᒍᑦ ᐋᓐᓂᐊᕈᑎᖃᓕᖅᓯᒪᓂᕐᒧᑦ, ᐃᖕᒥᒍᑦ ᐅᐊᔭᕈᓐᓇᕐᓂᖓ ᒥᑭᓪᓕᓯᒪᓕᕐᓂᖓᑕ, ᐊᒻᒪᓗ/
ᐅᕝᕙᓘᓐᓃᑦ ᐃᓱᒪᒃᑯᑦ ᐃᓅᓯᕐᒥᓂ ᐊᒃᓱᕈᕈᑎᖃᖅᐸᓐᓂᕐᒧᑦ, ᑕᐃᒪᓗ ᒥᑭᓪᓕᒋᐊᖅᓯᒪᓕᖅᑐᑎᒃ 
ᐊᔪᖖᒋᑦᓯᐊᖅᑑᓂᖓ (ᓲᕐᓗ ᖃᐅᑕᒫᑦ ᐃᓅᓯᕐᒥᓂ ᓱᓕᕆᓂᖃᖅᐸᓐᓂᒥᒍᑦ)13”.

“ᐊᔪᓕᕐᓂᖅ ᓴᖖᒋᔪᐊᓗᖕᒥᒃ ᓇᓗᓇᐃᖅᓯᔾᔪᑎᐅᕙᒻᒪᑦ ᐊᒥᓱᕐᓚᐅᓪᓗᑎᒃ ᓈᒻᒪᖖᒋᑦᑐᑎᒍᑦ 
ᖃᓄᐃᓕᖓᓕᕈᑎᐅᔪᓐᓇᖅᑐᓂᒃ ᐃᓚᖃᖅᑎᓪᓗᒋᑦ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ ᐊᔪᕈᑎᖃᓕᕐᓂᐊᕐᓂᕐᒧᑦ, 
ᑲᒪᒋᔭᐅᕝᕕᖕᒦᑎᑕᐅᔭᕆᐊᖃᓕᕋᔭᕐᓂᕐᒥᒃ, ᐊᒻᒪᓗ ᑐᖁᔾᔪᑎᒋᔭᐅᑐᐃᓐᓇᕆᐊᓕᖕᓂᒃ” ᐱᒻᒪᕆᐅᓗᐊᕐᓂᖓ 
ᓇᓗᓇᐃᖅᑕᐅᒋᐊᒃᑲᓐᓂᖅᑐᓂ14”.

ᐊᔪᓕᖅᐸᖕᓂᖅ ᓴᖅᑭᑉᐸᓪᓕᐊᓂᖓ ᐱᕙᓪᓕᐊᔪᓕᕆᓂᐅᓕᕐᒪᑦ. ᐋᓐᓂᐊᖃᕐᓇᖖᒋᑦᑐᓕᕆᔨᐅᔪᑦ 
ᑕᒪᑐᒥᖓ ᑐᐊᕕᐅᕐᓇᖅᓯᓯᒪᑎᓪᖢᒍ ᐊᖏᕈᑎᓕᐅᖅᓯᒪᓕᕋᓱᒃᐳᑦ ᖃᓄᖅ ᑐᑭᖃᖅᑎᑕᐅᔭᕆᐊᒃᓴᖓᑕ 
ᐊᔪᓕᕈᑎᖃᖅᐸᓐᓂᐅᑉ ᐃᓄᑐᖃᐅᓗᐊᓕᕐᓂᕐᒧᑦ. ᐊᒥᓲᖖᒋᑦᑐᑦ ᖃᐅᔨᓴᕐᓂᐅᓯᒪᔪᑦ ᒫᓐᓇᒧᑦ ᑎᑭᓪᖢᒋᑦ 
ᓇᓗᓇᐃᖅᓯᓯᒪᒻᒪᑕ ᐃᓄᐃᑦ ᐅᑭᐅᖃᖅᑐᑦ 80-ᓂᒃ ᐅᖓᑖᓄᓪᓗ ᐊᑦᑕᓇᕐᓂᖅᐸᐅᓂᖏᑕ. 

ᔪᓚᐃ 1, 2014-ᒥᑦ, ᐊᒥᓱᕐᓚᐅᔪᑦ ᓄᓇᕗᒻᒥᐅᑕᐃᑦ ᐅᑭᐅᖃᖅᑐᑦ 80-ᓂᒃ ᐅᖓᑖᓄᓪᓗ 
ᓇᓚᐅᑦᓵᖅᑕᐅᓯᒪᓕᓚᐅᕐᒪᑕ ᑐᖔᓃᑦᑑᓂᖏᑕ 150-ᐅᔪᓂᑦ, ᑭᓯᐊᓂᓗ ᑖᒃᑯᐊ ᐊᒥᓲᓂᖏᑦ 
ᒪᕐᕈᐃᕈᓐᓇᖅᓯᓂᐊᕐᒪᑕ ᖁᓕᑦ (10) ᐅᑭᐅᑦ ᐊᑐᖅᓯᒪᓕᖅᑎᓪᓗᒋᑦ. ᐃᒪᓐᓇ, ᖃᔅᓯᐅᓂᖏᑦ ᐅᑭᐅᖃᖅᑐᑦ 
80-ᓂᒃ ᐅᖓᑖᓄᓪᓗ ᓄᓇᕗᒻᒥᐅᑕᐃᑦ ᐱᖓᓱᐃᕈᓐᓇᖅᓯᔪᒫᕐᒪᑕ ᐊᒥᓲᓂᖏᑦ ᐊᕙᑎᑦ (20) ᐅᑭᐅᑦ 
ᐊᑐᖅᓯᒪᓕᖅᐸᑕ. ᑖᒃᑯᐊ ᐅᑭᐅᖏᓄᑦ ᖃᓄᐃᓐᓇᔭᕐᓂᐅᑎᑕᐅᔪᓄᑦ ᓇᓗᓇᐃᔭᐅᑎᐅᔪᖕᓇᕐᒪᑕ 
ᐱᑕᖃᓕᖁᔨᓂᐅᓂᐊᖅᑐᓄᑦ. 

80+ 2020 2025 2030 2035
ᕿᑭᖅᑖᓗᒃ 87 157 270 372
ᑭᕙᓪᓕᖅ 64 73 102 138
ᕿᑎᕐᒥᐅᑦ 59 59 81 112
ᓄᓇᕗᑦ 209 289 453 623
 
ᑐᑭᓯᒋᐊᕐᕕᒃᓴᖁᑎᑦ ᐱᔭᐅᓯᒪᓕᓚᐅᖅᑐᑦ ᓄᓇᕗᒻᒥ ᓇᐃᓴᐃᔨᕐᔪᐊᒃᑯᓐᓂᑦ, ᑎᓯᐱᕆ 2014-ᒥ. 

13  http://apps.mcc.ca/Objectives_Online/objectives.pl?lang=english&role=ex-
pert&id=31-1
14  http://consultgerirn.org/topics/frailty_and_its_implications_for_care_new/want_
to_know_more

ᐃᓱᒪᐃᕈᑎᓂᖅ
ᐃᓱᒪᐃᕈᑎᓂᖅ ᐊᒃᑐᐃᓯᒪᕙᒻᒪᑦ ᐃᓅᑉ ᐃᖅᑲᐅᒪᔪᓐᓇᕐᓂᖓᓂᒃ, ᐃᓱᒪᔪᓐᓇᕐᓂᖓᓂᒃ, ᐃᓕᖅᑯᓯᕆᔭᖓᓂᒃ, 
ᐊᒻᒪᓗ ᖃᐅᑕᒫᑦ ᐃᓅᓯᕐᒥᓂ ᐱᓕᕆᐊᖃᕈᓐᓇᑦᑎᐊᖅᑑᓂᖓᓂᒃ15.

ᐊᔾᔨᒌᖖᒋᐅᖅᑐᑎᒍᑦ ᐃᓱᒪᐃᕈᑎᓂᖃᖅᐸᒃᑐᑦ: ᓯᓚᐃᓯᕙᓪᓕᐊᓕᖅᐸᓐᓂᖓ ᐃᓅᑉ 
ᐋᓐᓂᐊᕐᓂᐅᒐᔪᓐᓂᖅᓴᐅᕗᖅ. ᐃᓱᒪᐃᕈᑎᓯᒪᓂᖅ ᐱᕙᓪᓕᐊᓂᖃᖅᐸᒻᒪᑦ ᐊᒻᒪᓗ ᑖᒃᑯᐊ 
ᐅᓂᒃᑳᓕᐊᖑᓯᒪᔪᑦ ᐱᔾᔪᑎᒋᓪᓗᒋᑦ ᐱᓗᐊᓕᖅᐸᓪᓕᐊᓂᖓ ᐱᖓᓱᓄᑦ ᖃᓄᐃᓕᖅᐸᓪᓕᐊᓂᐅᔪᓐᓇᕐᑐᓂ: 

1.  ᐃᓱᒪᐃᕈᕐᓚᒃᓯᒪᓂᖅ ᑐᑭᖃᖅᑎᑕᐅᕗᖅ ᐃᒪᓐᓇ ᐃᓄᒃ ᐳᐃᒍᖃᑦᑕᓕᖅᓂᖓᓄᑦ ᐊᒻᒪᓗ 
ᐃᓚᖓᒍᑦ ᐃᓕᖅᑯᓯᕆᔭᖓ ᐊᓯᔾᔨᖃᑦᑕᓕᖅᑎᓪᓗᒍ; 

2.  ᐃᓱᒪᐃᕈᓯᒪᓂᖓ ᕿᑎᕐᐸᓯᐊᓃᓕᖅᑎᓪᓗᒍ ᑐᑭᖃᖅᑎᑕᐅᕗᖅ ᐃᒪᓐᓇ ᐃᓄᒃ 
ᐳᐃᒍᖃᑦᑕᓕᕐᓂᖓ ᐊᑯᓚᐃᓕᕐᓂᖓᓄᑦ, ᐊᓯᐅᕙᓕᖅᑐᓂ, ᐃᑲᔪᖅᑎᖃᕆᐊᖃᓕᖅᑐᓂ ᐊᖏᕐᕋᕆᔭᒥᓂ, 
ᓈᒻᒪᖖᒋᑦᑐᑎᒍᓪᓗ ᐃᓕᖅᑯᓯᖃᖃᑦᑕᓕᕈᓐᓇᖅᑐᓂ ᐅᕝᕙᓘᓐᓃᑦ ᓲᖑᖃᑦᑕᓕᕐᓗᓂ; 

3.  ᐱᓗᐊᒻᒪᕆᒃᑐᒥᒃ ᐃᓱᒪᐃᕈᑎᓯᒪᓕᕐᓂᖓ ᑐᑭᖃᖅᑎᑕᐅᕗᖅ ᐃᒪᓐᓇ ᐃᓄᒃ 
ᐅᔾᔨᕈᓱᒍᖕᓃᕐᓂᖓᓄᑦ ᖃᐅᔨᓴᐅᑦ ᓇᒧᖓᓕᒃᑲᓗᐊᕆᐊᖓᓂᒃ ᐅᕝᕙᓘᓐᓃᑦ ᓇᓃᒃᑲᓗᐊᕆᐊᒥᓂ; 
ᐃᓚᒋᔭᒥᓂᒃ ᐃᓕᑕᖅᓯᐅᒪᔪᖕᓃᖅᑐᓂ, ᐄᓯᒋᐊᕈᓐᓇᐃᓕᓪᓗᓂ, ᐊᒃᓴᓗᐊᓕᖕᓂᒃ 
ᐃᒃᓯᕙᐅᑕᕐᒦᑦᓴᕆᐊᖃᓕᕐᓗᓂ ᐅᕝᕙᓘᓐᓃᑦ ᐃᒡᓕᕐᒥᐅᑕᐅᔭᕆᐊᖃᓕᕐᓗᓂ, ᓲᖑᖃᑦᑕᕐᓂᖓ 
ᖁᕝᕙᓯᒃᓯᕙᓕᕐᓗᓂ (ᐊᕿᓯᕙᒃᓗᓂ, ᑮᓯᕙᒃᓗᓂ). 

ᐊᒥᓲᓗᐊᖖᒋᑦᑑᒐᓗᐊᓂᒃ ᐃᓱᒪᐃᕈᑎᓂᖅ ᐊᑦᑕᓇᖅᑐᒦᓕᖅᑎᑦᑎᔪᓐᓇᕐᒪᑦ, ᐃᓚᖃᖅᑎᓪᓗᒍ 
ᐃᓄᑐᖃᕈᖅᐸᓪᓕᐊᓂᕐᒥᒃ, ᑎᒥᖓᒍᑦ ᓱᑲᖃᓗᐊᓕᕐᓂᕐᒥᒃ, ᐆᒻᒪᓯᕆᓂᖅ, ᐊᐅᖓᑕ ᖁᕝᕙᓯᓗᐊᓕᕐᓂᖓᓂᒃ, 
ᐃᒥᐊᓗᓗᐊᖃᑦᑕᓕᕐᓂᕐᒥᒃ ᐊᒻᒪᓗ ᖁᐃᒃᑎᓗᐊᖅᓯᒪᓕᕐᓂᕐᒥᒃ. ᐃᓱᒪᐃᕈᑎᓂᖅ ᐊᖏᔪᒻᒪᕆᐅᓪᓗᓂ 
ᐃᓄᑐᖃᐅᔪᓄᑦ ᐊᔪᓕᖅᓯᒪᓕᕈᑎᐅᕙᖕᒪᑦ16.

ᐃᓱᒪᐃᕈᑎᓂᕐᒧᑦ ᐋᓐᓂᐊᕐᓇᖃᓕᖅᐸᓐᓂᖅ ᐃᓚᒋᔭᐅᖃᑕᐅᕗᖅ ᐃᓱᒪᒃᑯᑦ 
ᐋᓐᓂᐊᕐᓂᖃᓕᖅᑕᐃᓕᕙᓐᓂᓕᕆᓂᕐᒥ ᐱᔾᔪᑎᒋᓪᓗᒍ ᓇᓗᓇᐃᖅᑕᐅᓯᒪᓂᖃᕐᓂᖓᑕ ᐃᓱᒪᒃᑯᑦ 
ᐊᔪᕈᑎᖃᓕᕐᓂᐅᕙᖕᓂᖓᓄᑦ DSM-ᒋᔭᐅᔪᓂ (ᐃᓱᒪᒃᑯᑦ ᐊᔪᕈᑎᖃᓕᖅᐸᓐᓂᕐᓄᑦ ᖃᐅᔨᔾᔪᑎᐅᕙᒃᑐᑦ 
ᐊᒻᒪᓗ ᓈᓴᖅᑕᐅᓯᒪᔪᓕᕆᓂᕐᒧᑦ ᐅᖃᓕᒫᒐᓕᐊᖑᓯᒪᔪᑦ). 

ᐃᓱᒪᐃᕈᑎᓂᕐᒧᑦ ᐋᓐᓂᐊᕐᓇᖃᓕᖅᐸᓐᓂᖅ ᐃᓅᑉ ᐃᓅᓯᖓᓂᒃ ᓄᖑᑎᕆᕙᓪᓕᐊᕙᖕᒪᑦ, 
ᖃᓄᐃᓕᖓᓕᖅᐸᓪᓕᐊᓂᖓᓗ ᐱᕙᓪᓕᐊᓂᖃᖅᑑᕙᒃᖢᓂ ᑕᐃᒪᓗ ᑕᐃᓐᓇ ᐃᓅᑉ ᑲᒪᔨᖃᕆᐊᖃᓕᕐᓂᖓ 
ᐋᖅᑭᒃᑕᐅᓯᒪᓕᕋᔭᖅᑎᓪᓗᒍ ᐊᔾᔨᒌᖖᒋᐅᖅᑐᓄᑦ ᑲᒪᔨᖃᕆᐊᖃᕐᓂᕐᒧᑦ ᖁᑦᑎᖕᓂᐅᑎᑕᐅᔪᓄᑦ. ᐃᒪᓐᓇ, 
ᖁᑦᑎᖕᓂᖏᑦ 2 ᐊᒻᒪᓗ 3 ᑲᒪᔨᖃᕆᐊᖃᕐᓃᑦ ᓈᒻᒪᒍᓐᓇᖅᐳᑦ ᑭᓯᐊᓂᓗ ᐃᓕᖅᑯᓯᖓᒍᑦ ᐊᒻᒪᓗ/
ᐅᕝᕙᓘᓐᓃᑦ ᐅᖃᓪᓚᖃᑎᖃᕈᓐᓇᕐᓂᖓ ᐊᔪᕐᓇᖅᓯᓯᒪᓕᕈᓐᓇᖅᑐᑎᒃ ᐊᒻᒪᓗ ᖁᑦᑎᖕᓂᖅᓴᐅᔪᒧᑦ 
ᑲᒪᔨᖃᓕᖅᑎᑕᐅᔭᕆᐊᖃᓕᕋᔭᖅᑐᓂ. ᐃᓅᑉ ᐃᓱᒪᐃᑎᓯᒪᓂᖓᑕ ᐃᓱᐊᓃᓕᖅᑎᓪᓗᒍ 
ᑲᒪᔨᖃᐃᓐᓇᕆᐊᖃᓕᖅᐸᒃᑐᖅ ᐱᔾᔪᑎᒋᓪᓗᒍ ᐅᐊᔭᕈᓐᓇᐃᓕᓂᖓᓄᑦ, ᐃᓕᑕᖅᓯᔪᓐᓇᐃᓕᓂᖓᓄᑦ, ᐊᒻᒪᓗ 
ᐅᖃᓪᓚᒍᓐᓇᐃᓕᓂᖓᓄᑦ.  

ᔮᓄᐊᕆ 2015-ᒥᑦ, ᓄᓇᕗᒻᒥᐅᑕᖃᕐᒪᑦ ᐃᓱᒪᐃᕈᑎᓯᒪᔪᓂᒃ ᐃᓄᑐᖃᐃᑦ ᐃᒡᓗᖁᑎᒋᔭᖏᓂ 
ᐊᒻᒪᓗ ᒥᐊᓂᕆᔭᐅᓪᓗᑎᒃ ᑲᒪᒋᔭᐅᕝᕕᐅᔪᓂ, ᑭᓯᐊᓂᓗ ᐋᖅᑭᒃᓱᖅᑕᐅᓯᒪᓪᓗᑎᒃ ᖃᐅᔨᒋᐊᖅᐸᓐᓃᑦ, 
ᐊᐅᓚᑦᓯᓂᐅᕙᒃᑐᑦ, ᐊᒻᒪᓗ ᐱᓕᒻᒪᒃᓴᐃᕙᓐᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ ᐱᑕᖃᖖᒋᑦᑐᓂ 
ᐊᕕᒃᑐᖅᓯᒪᓂᐅᔪᑉ ᐃᓗᐊᓂ. ᓄᓇᕗᒻᒥᐅᓂᒃ ᐃᓱᒪᐃᕈᑎᓯᒪᔪᓂᒃ ᐃᓕᓯᒪᓕᕋᓱᒃᐸᓐᓂᖅ ᑲᒪᒋᔭᐅᕝᕕᖕᓄᑦ 
ᑲᒪᔨᖃᕆᐊᖃᕐᓂᖏᑦ ᖁᕝᕙᓯᒃᓯᓯᒪᓕᖅᑎᓪᓗᒍ ᐱᓕᕆᐊᖑᓕᖅᐸᒃᑐᑦ ᑐᐊᕕᐅᕐᓇᖅᓯᓯᒪᓂᖏᑦ 

15  http://www.alz.co.uk/WHO-dementia-report
16  http://www.alz.co.uk/WHO-dementia-report

ᑐᖖᒐᕝᕕᐅᕙᒃᖢᑎᒃ ᐸᕐᓇᐅᑎᒋᔭᐅᓯᒪᖔᖖᒋᓪᑎᓪᓗᒋᑦ ᐃᓕᔭᐅᓯᒪᓕᕈᒫᕐᓂᖏᓄᑦ. 

ᑎᓯᐱᕆ 31, 2014-ᒥᑦ, 6-ᖑᓚᐅᕐᒪᑕ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᒧᑦ 
ᓇᓗᓇᐃᖅᑕᐅᓯᒪᓕᓚᐅᖅᑐᑦ ᐱᔾᔪᑎᒋᓪᓗᒋᑦ ᐃᓱᒪᐃᕈᑎᓯᒪᓕᖅᑐᓄᑦ. ᑖᒃᑯᓇᖖᒐᑦ, 3-ᖑᔪᑦ 
ᑲᒪᒋᔭᐅᕝᕕᖕᓃᑦᓴᕆᐊᖃᖅᑐᑦ ᐃᓕᖅᑯᓯᖃᖃᑦᑕᓕᓚᐅᕐᒪᑕ ᓇᒧᖖᒐᐅᕈᓘᔭᓕᖅᐸᓐᓂᕐᓂᒃ ᐅᕝᕙᓘᓐᓃᑦ 
ᐃᓕᖅᑯᓯᕆᔭᖏᑦ ᐱᔭᕆᑐᔪᖖᒍᖅᓯᒪᓕᖅᑐᑎᒃ ᑖᒃᑯᐊᓗ ᐱᔾᔪᑎᒋᓪᓗᓂᒋᑦ ᑲᒪᔨᐅᓪᓗᓂ ᐊᐅᓚᑦᓯᔨᒋᔭᐅᔪᖅ 
ᐃᓱᒪᓕᐅᕈᑎᓕᐅᖅᓯᒪᓕᓚᐅᕐᒪᑦ ᒫᓐᓇᑲᐅᑎᒋ ᐃᓕᔭᐅᓯᒪᓕᖁᓪᓗᒋᑦ ᐊᕕᒃᑐᖅᓯᒪᓂᐅᔪᑉ ᓯᓚᑖᓃᑦᑐᓄᑦ 
ᐱᔾᔪᑕᐅᓪᓗᓂ ᓄᓇᕗᒻᒥ ᑲᒪᒋᔭᐅᕝᕕᒃᑕᖃᖖᒋᓐᓂᖓᓄᑦ. 

ᐃᓄᑐᖃᐅᓕᖅᑐᑦ ᐋᓐᓂᐊᕐᕕᖕᒦᓕᖅᑎᑕᐅᓯᒪᔪᑦ ᐃᓂᖃᓕᖅᑎᑕᐅᕙᒻᒪᑕ ᐋᓐᓂᐊᖅᓯᐅᕐᑎᓂᑦ 
ᑲᒪᒋᔭᐅᔭᕆᐊᖃᕐᓂᖏᓄᑦ ᐊᒻᒪᓗ ᓇᓗᓇᐃᑦᑑᓕᖅᐸᖕᓂᖏᓄᑦ ᐃᓕᖅᑯᓯᖃᓕᖅᓯᒪᓂᖓᓄᑦ 
ᖃᓄᐃᓐᓂᖃᕐᓂᕐᒥᒃ ᐃᓱᒪᐃᕈᑎᓂᕐᒧᑦ ᑐᕌᖓᑎᓪᓗᒋᑦ ᐄᔭᒐᓄᑦ ᐋᖅᑭᒋᐊᖅᑕᐅᔪᓐᓇᖅᐸᒃᑐᓄᑦ 
ᐊᒻᒪᓗ ᐃᓕᔭᐅᓯᒪᓕᕋᒧᒃᖢᑎᒃ ALC-ᑎᒍᑦ ᐃᒡᓕᖃᕐᕕᐅᔪᓄᑦ. ᓄᓇᓕᐅᔪᒥ ᐃᑲᔪᖅᑎᒃᓴᖃᖖᒋᓐᓂᖅᐸᑕ 
ᐃᓂᖃᖅᑎᑕᐅᓕᖅᐸᒃᑐᑦ ALC-ᑎᒍᑦ ᐃᒡᓕᖃᕐᕕᐅᔪᓄᑦ ᐋᓐᓂᐊᕐᕕᖕᒥ ᐅᑕᖅᑭᐅᕐᓂᕐᒥᓐᓂ 
ᐃᓂᖃᓕᕐᕕᒃᓴᒥᓐᓂᒃ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ. 2014 ᐊᑐᖅᑎᓪᓗᒍ 
ᑭᖑᓪᓕᕐᓂ 6-ᓂ ᑕᖅᑭᓂ ᐊᑕᐅᓯᕐᒥᒃ ALC-ᑎᒍᑦ ᐃᒡᓕᖃᕐᕕᐅᔪᓃᑦᑐᖃᓚᐅᕐᐳᖅ ᕿᑭᖅᑕᓂ 
ᐋᓐᓂᐊᕐᕕᐊᓗᐊᓂ (QGH) ᐅᑭᐅᖏᓂ 2013/2014 ALC-ᑎᒍᑦ ᐃᒡᓕᖃᕐᑎᑕᐅᔪᖅ ᕿᑭᖅᑕᓂ 
ᐋᓐᓂᐊᕐᕕᐊᓗᐊᓃᑎᑕᐅᓚᐅᕐᒪᑦ 360-ᓄᑦ ᐅᓪᓗᓄᑦ. ᓈᒻᒪᒃᑐᒥᒃ ᐃᖅᑲᓇᐃᔭᖅᑎᖃᖖᒋᓐᓃᑦ, 
ᐱᓕᒻᒪᒃᓴᔭᐅᓯᒪᑦᓯᐊᖅᑐᓂᒃ, ᐊᒻᒪᓗ ALC-ᓄᑦ ᐱᓕᕆᐊᒃᓴᐅᕙᒃᑐᑦ ᐱᑕᖃᖖᒋᓐᓂᖏᑦ ᐱᔾᔪᑎᒋᓪᓗᒋᑦ, 
ᐋᓐᓂᐊᕐᕕᐊᓗᖕᒥ ᐊᐅᓚᑦᓯᔩᑦ ᑲᒪᔨᐅᖃᑦᑕᓚᐅᕐᒪᑕ ᐊᔪᕐᓇᖅᓯᕙᒃᖢᑎᒃ ᐃᓕᖅᑯᓯᖃᓕᖅᓯᒪᔪᓂᒃ 
ᐃᓕᓯᓯᒪᓕᕐᓂᕐᒥᒃᑎᒍᑦ ᒥᐊᓂᖅᓯᔨᐅᔪᒥᒃ ᐋᓐᓂᐊᕐᕕᖕᒦᑦᑐᒧᑦ ᖃᐅᔨᓴᐅᑦ ᑲᐃᕕᑦᑐᒍ ᐅᓪᓗᑕᒫᑦ, 
ᐱᓇᓱᐊᕈᓯᓕᒫᒥᒃ. ᑕᒪᓐᓇ ᖃᓄᐃᓕᖅᑎᑦᑎᑦᑕᐃᓕᓂᕐᒧᑦ ᐱᓕᕆᔾᔪᑎᓄᑦ ᐊᑭᖃᓚᐅᕐᐳᖅ 
ᐊᒻᒪᓗ ᐊᒃᓱᕈᓕᕐᔪᐊᕈᑎᐅᓚᐅᖅᑐᓂ ᐋᓐᓂᐊᕐᕕᖕᒦᑎᑕᐅᔪᒧᑦ ᐊᒻᒪᓗ ᐃᓚᒋᔭᖏᓄᑦ, ᐊᒻᒪᓗ 
ᐃᖅᑲᓇᐃᔭᖅᑎᒋᔭᐅᔪᓄᑦ ᕿᑭᖅᑕᓂ ᐋᓐᓂᐊᕐᕕᐊᓗᐊᓂ.  

ᐊᐃᑦᑐᐃᓇᖅᑐᓂᒃ ᖃᐅᔨᓴᖅᑎᒋᔭᐅᔪᑦ ᐃᖅᑲᓇᐃᔭᖅᑎᒋᔭᐅᔪᓂᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓂ 
ᖃᐅᔨᒋᐊᕐᕕᐅᓕᓚᐅᕐᒪᑕ ᑐᑭᓯᓯᒪᓕᕆᐊᖅᑐᑎᒃ ᖃᓄᐃᓪᓚᑦᑖᕐᓂᐅᕙᒃᑐᓄᑦ ᐱᔾᔪᑎᒋᓗᒋᑦ 
ᐃᓱᒪᐃᕈᑉᐸᒃᑐᓄᑦ ᐊᕕᒃᑐᖅᓯᒪᓂᐅᔪᑉ ᐃᓗᐊᓂ. ᒫᓐᓇᐅᔪᖅ ᑲᓇᑕᒥ ᒪᓕᒃᑕᐅᒋᐊᓕᖕᓂᒃ ᐱᑕᖃᖖᒋᒻᒪᑦ 
ᑐᑭᒋᔭᐅᑎᑕᐅᕙᒃᑐᓄᑦ ᐃᓱᒪᐃᕈᑎᓂᕐᒥᒃ ᐋᓐᓂᐊᕐᓇᖃᓕᖅᐸᒃᑐᓄᑦ. ᑐᑭᓯᒋᐊᕐᕕᒃᓴᖁᑎᒋᔭᐅᔪᑦ ᐊᑐᓂ 
ᓄᓇᓕᐅᔪᓂ ᐋᓐᓂᐊᕐᕕᖕᓂ ᑕᑯᔭᖅᑐᒐᐅᓚᐅᖅᑐᓂ ᓄᓇᕗᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓄᑦ 
ᐊᐅᒃᑕᔫᓕᕆᔨᒥᑦ ᑲᑎᖅᓱᐊᖑᓚᐅᖅᐳᑦ ᐊᑐᖅᑐᒋᑦ ICD-10 ᓇᓗᓇᐃᒃᑯᑕᐃᑦ (ᓯᓚᕐᔪᐊᓕᒫᒥ 
ᐋᓐᓂᐊᕐᓇᖃᕐᓂᕐᓄᑦ ᓇᓗᓇᐃᒃᑯᑕᐃᑦ). ᐃᓛᓗ ᐱᑕᖃᕋᓗᐊᖅᑎᓪᓗᒍ ICD-10 ᓇᓗᓇᐃᒃᑯᑕᓂᒃ 
ᐃᓱᒪᐃᕈᑎᓂᕐᒧᑦ ᐊᒻᒪᓗ ᑕᒪᒃᑯᓄᖓ ᑐᕌᖓᓪᓗᑎᒃ ᖃᓄᐃᓕᖓᓕᖅᐸᓐᓂᐅᔪᓄᑦ, ᑕᒪᒃᑯᐊ 
ᐱᓇᓱᐊᕈᑎᖃᖅᐸᓐᓂᕐᓂ ᐊᑐᖅᑕᐅᕙᖖᒋᒻᒪᑕ. 

ᑕᐃᒪᐅᖏᓐᓇᖅᑑᓂᖓᑕ ᐃᓱᒪᐃᕈᑎᕙᓐᓂᐅᔪᓄᑦ ᓄᓇᕗᒻᒥᐅᓂ ᑐᑭᓯᒋᐊᕐᕕᒃᓴᖁᑎᐅᓂᐊᖅᑐᓂᒃ 
ᑲᑎᖅᓱᐃᓯᒪᔪᖅᑕᖃᖖᒋᓐᓂᖓᑕ, ᐊᑐᕆᐊᖃᓕᓚᐅᕐᒪᑕ ᐊᓯᖏᓂᑦ ᖃᐅᔨᔾᔪᑎᐅᕙᒃᑐᑎᒃ 
ᐱᓕᕆᔾᔪᑎᒋᔭᐅᔪᓂᑦ ᑲᓇᑕᒥᐅᑦ ᑐᑭᓯᒋᐊᕐᕕᒃᓴᖁᑎᖏᓂᑦ. ᑲᓇᑕᒥ, 1.5 ᐳᕐᓴᓐᑎᖏᑦ ᐃᓄᒋᐊᖕᓂᖏᓂᑦ 
(ᑕᒪᐃᑎᒍᑦ ᐅᑭᐅᖃᖅᑐᓂ) ᓇᓗᓇᐃᖅᑕᐅᓯᒪᓕᖅᐸᒻᒪᑕ ᐃᓱᒪᐃᕈᑎᓂᕐᒧᑦ ᐋᓐᓂᐊᕐᓇᖃᓕᖅᐸᖕᓂᖏᓄᑦ; 
ᑕᒪᓐᓇᓗ ᐊᖏᒡᓕᕙᓪᓕᐊᓂᐊᕋᓱᒋᔭᐅᓪᓗᓂ 3 ᐳᕐᓴᓐᑎᒥᒃ 20 ᐅᑭᐅᑦ ᐊᑐᖅᐸᓪᓕᐊᓂᖏᓂ. ᐃᓅᑉ 
ᐊᑦᑕᓇᖅᑐᒦᓕᕈᓐᓇᕐᓂᖓ ᐃᓱᒪᐃᕈᑎᓯᒪᓕᕈᓐᓇᕐᓗᓂ ᒪᕐᕈᐃᖅᑕᕐᓯᒪᔪᓐᓇᕐᒪᑦ 5-ᖑᔪᑦ ᐅᑭᐅᑦ ᐊᑐᓂ 
ᐊᑐᖅᓯᒪᓕᖅᑎᓪᓗᒋᑦ ᐅᑭᐅᖃᓕᖅᑐᓄᑦ ᐅᖓᑖᓄᑦ 65.  

65+ 2020 2025 2030 2035
ᕿᑭᖅᑖᓗᒃ 1125 1525 1905 2273
ᑭᕙᓪᓕᖅ 451 578 781 1009
ᕿᑎᕐᒥᐅᑦ 370 474 606 743
ᓄᓇᕗᑦᒥ 1 946 2 577 3 292 4 025
 
ᑐᑭᓯᒋᐊᕐᕕᒃᓴᖁᑏᑦ ᐋᖅᑭᒃᓱᖅᑕᐅᓯᒪᔪᑦ ᓄᓇᕗᑦ ᓇᓴᐃᔨᕐᔪᐊᒃᑯᖏᓂᑦ, ᑎᓯᐱᕆ, 2014.

ᐱᔾᔪᑎᒋᓪᓗᒋᑦ ᐃᓅᑉ ᐅᑭᐅᖏᓄᑦ ᒪᓕᒃᑕᐅᒋᐊᓕᖁᑎᒃᓴᓂᒃ ᐱᑕᖃᖖᒋᓐᓂᖓ ᑕᐃᒪᐅᖏᓐᓇᐅᔭᖅᑐᑎᒃ 
ᖁᑦᑎᖕᓂᐅᔪᓄᑦ, ᐊᓯᖏᓂᑦ ᑐᑭᓯᒋᐊᕐᕕᒃᓴᖁᑎᖏᔭᐅᔪᓂᑦ ᖁᑦᑎᖕᓂᐅᕙᒃᑐᓕᕆᓂᕐᒥ ᐃᓱᒪᐃᕈᑎᓂᕐᒥᒃ 
ᐋᓐᓂᐊᕐᓇᖃᓕᖅᐸᒃᑐᓄᑦ ᑐᖖᒐᕝᕕᖃᖅᑎᑕᐅᓪᓗᑎᒃ ᑲᓇᑕᒥᐅᓂ ᖁᑦᑎᖕᓂᕆᔭᐅᔪᓄᑦ 
ᐊᑐᓕᖅᑎᑕᐅᓯᒪᓪᓗᑎᒃ ᐃᓄᒋᐊᖕᓂᖏᓂᑦ ᐅᑭᐅᖃᖅᑐᓂᑦ 65-ᓂᒃ ᐅᖓᑖᓄᓪᓗ ᐊᑐᖃᑦᑕᕐᒪᑕ 
ᐊᑐᑎᖔᖖᒋᓪᖢᒋᑦ ᑲᑎᓗᒃᑖᕐᓗᒋᑦ ᐃᓄᒋᐊᖕᓂᐅᔪᓄᑦ ᐋᖅᑭᒃᑕᐅᓯᒪᔪᑦ. ᑕᐃᒪᓕ, 1.5 ᐳᕐᓴᓐᑎᖏᑦ 
ᓄᓇᕗᒻᒥᐅᑦ ᐅᑭᐅᖃᖅᑐᑦ ᐅᖓᑖᓄᑦ 65 (20-ᐅᓇᔭᖅᑐᑦ ᐃᓄᐃᑦ) ᐃᓱᒪᐃᕈᑎᓯᒪᓂᕐᒧᑦ 
ᐋᓐᓂᐊᕐᓂᖃᓕᖅᓯᒪᑐᐃᓐᓇᕆᐊᖃᖅᐳᑦ. 20-ᐅᔪᑦ ᐅᑭᐅᑦ ᐊᑐᐊᓂᒃᓯᒪᓕᖅᑎᓪᓗᒋᑦ, 
ᑕᐃᒪᐅᑐᐃᓐᓇᕐᓂᖓᑕ ᖁᑦᑎᖕᓂᕆᔭᖏᑦ ᖁᕝᕙᓯᒃᓯᒋᐊᕋᔭᕐᒪᑕ 3 ᐳᕐᓴᓐᑎᒥᒃ ᐊᒻᒪᓗ ᖃᔅᓯᐅᓂᖏᑦ 
ᓄᓇᕗᒻᒥᐅᑦ ᐅᑭᐅᖃᖅᑐᑦ 65-ᓂᒃ ᐅᖓᑖᓄᓪᓗ ᐊᒥᓱᖖᒍᕆᐊᖅᓯᒪᓕᕐᓂᐊᕐᒪᑕ, 120-ᐅᓕᕈᓐᓇᖅᐳᑦ 
ᓄᓇᕗᒻᒥᐅᑕᐃᑦ ᐃᓱᒪᐃᕈᑎᓪᓗᑎᒃ ᐋᓐᓂᐊᕐᓂᖃᓕᖅᑐᑦ. ᐃᒪᓐᓇ ᓲᕐᓗ, 600 ᐳᕐᓴᓐᑎᓪᓗᐊᒥᒃ 
ᐊᒥᓱᖖᒍᕆᐊᖅᓯᒪᓕᕈᓐᓇᕐᒪᑕ ᐃᓱᒪᐃᕈᑎᓪᓗᑎᒃ ᐋᓐᓂᐊᕐᓂᖃᓕᕈᒫᖅᑐᑦ ᐅᑭᐅᑦ 20 ᐊᑐᐊᓂᒃᐸᑕ.  

ᐊᐅᓚᑦᓯᓃᑦ, ᒪᓕᒐᖁᑏᑦ ᐊᒻᒪᓗ ᐸᕐᓇᐅᑎᓕᐅᕐᓂᖅ 

ᐊᕕᒃᑐᖅᓯᒪᓂᐅᔪᒥᐅᑦ ᓯᕗᓕᖅᑎᐅᓂᖏᑦ ᑲᒪᒋᔭᐅᕝᕕᓕᕆᔾᔪᑎᓂᒃ 
2005-ᒥ ᒐᕙᒪᓕᕆᔨᒃᑯᑦ ᒥᐊᓂᕆᔭᐅᓪᓗᑎᒃ ᑲᒪᒋᔭᐅᕝᕕᓕᕆᓂᕐᒧᑦ ᖃᐅᔨᓴᖅᑎᖏᑦ ᓯᕗᓕᖅᑎᖃᖅᑐᑎᒃ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐊᒻᒪᓗ ᐃᓅᓯᓕᕆᔨᒃᑯᑦ ᐱᔨᑦᓯᕋᖅᑎᖏᓂᑦ ᐱᔭᕇᖅᓯᓯᒪᓕᓚᐅᕐᒪᑕ 
ᐱᓯᒪᓕᖅᑕᐅᔭᕆᐊᓕᖕᓄᑦ ᖃᐅᔨᓴᐃᓂᕐᒥᓐᓂᒃ ᐊᒻᒪᓗ ᐋᖅᑭᒃᓱᐃᓯᒪᓕᓚᐅᖅᑐᑎᒃ ᒥᐊᓂᕆᔭᐅᓪᓗᑎᒃ 
ᑲᒪᒋᔭᐅᕝᕕᓕᕆᓂᕐᒧᑦ ᐸᕐᓇᐅᑎᓂᒃ ᐃᓗᓕᖃᖅᑐᓂᒃ 9-ᓂᒃ ᐃᓱᒪᓕᐅᕈᑎᒋᔭᐅᓯᒪᔪᓂᒃ. ᑎᓯᐱᕆ 
2014-ᒥᑦ, ᒪᕐᕈᑐᐃᓐᓈᒃ (2) 9-ᓂᑦ ᐃᓗᐃᒃᑲᐅᓪᓗᒋᑦ ᐊᑐᓕᖅᑎᑕᐅᓯᒪᓕᓚᐅᖅᐳᑦ ᐊᒻᒪᓗ ᐊᑕᐅᓯᖅ 
ᐃᓚᖓᒍᑦ ᐊᑐᓕᖅᑎᑕᐅᓯᒪᓪᓗᓂ. ᓴᖑᓐᓂᐊᕈᑎᐅᔪᓐᓇᖅᐳᖅ ᐋᖅᑭᒃᓯᓯᒪᓕᖖᒋᓐᓂᖅ ᐊᕕᒃᑐᖅᓯᒪᓂᐅᔪᒥ 
ᓯᕗᓕᖅᑎᐅᔪᑉ ᐃᓂᒋᓕᕋᔭᖅᑕᖓᓂᒃ ᑲᒪᔨᐅᓂᐊᕐᓗᓂ ᓯᕗᒻᒧᒋᐊᖅᑎᑦᑎᔨᐅᓂᕐᒧᑦ ᒥᐊᓂᕆᔭᐅᓪᓗᑎᒃ 
ᑲᒪᒋᔭᐅᕝᕕᓕᕆᓂᕐᓂ ᐱᔭᕇᖅᑕᐅᓯᒪᓕᑐᐊᖅᐸᑕ ᑐᓗᖅᑕᕐᕕᐅᓕᓚᐅᕐᒪᑦ ᐃᓗᐃᒃᑲᐅᔪᒥᒃ 
ᐊᑐᓕᖅᑎᑕᐅᓯᒪᓂᒃᓴᖏᑕ ᑕᒪᕐᒥᒃ ᐃᓱᒪᓕᐅᕈᑎᐅᓯᒪᓕᓚᐅᖅᑐᑦ ᓈᒻᒪᒋᔭᐅᓯᒪᓕᖅᑐᑎᒃ ᒥᓂᔅᑕᐃᑦ 
ᑲᑎᒪᔨᖏᓂᑦ. 

ᐱᓕᕆᕝᕕᓕᕆᓂᕐᒧᑦ ᐱᓕᕆᐊᖑᔪᖅ ᑐᓂᔭᐅᓯᒪᓕᓚᐅᕐᒪᑦ ᐅᑭᐊᒃᑖᖓᓂ 2014 ᑐᒃᓯᕋᕐᖢᑎᒃ 
ᑮᓇᐅᔭᖁᑎᖃᖅᑎᑕᐅᔪᒪᓂᕐᒧᑦ ᖃᓄᖅ ᐊᑯᓂᐅᑎᒋᔪᒥᒃ ᐋᖅᑭᒃᑕᐅᓯᒪᖖᒋᑦᑐᓂ 
ᐃᖅᑲᓇᐃᔭᖅᑎᑖᕐᓯᒪᓕᕈᑎᒃᓴᓂᒃ ᐊᕕᒃᑐᖅᓯᒪᓂᐅᔪᒥ ᓯᕗᓕᖅᑎᐅᓕᕋᔭᖅᑐᒥᒃ ᐃᖅᑲᓇᐃᔭᕐᕕᖃᕐᓗᓂ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐊᓪᓚᕕᒡᔪᐊᖓᓂ ᐱᑕᖃᖅᑎᑦᑎᔨᐅᕙᓐᓂᐊᕐᓗᓂ ᐊᑕᐃᓐᓇᐅᔭᖅᑐᒥᒃ, 
ᓯᕗᒻᒧᒋᐊᖅᑎᑦᑎᓂᕐᒥᒃ ᐱᓕᕆᔾᔪᑎᒃᓴᓂᒃ ᐸᕐᓇᐅᑎᓂᒃ ᐊᒻᒪᓗ ᐱᓕᕆᐊᖑᔪᑉ ᑕᐅᑦᑐᕆᓇᔭᖅᑕᖓᓂᒃ, 
ᐱᓕᕆᐊᖑᑲᐃᓐᓇᖅᑐᓄᑦ ᐊᐅᓚᑦᓯᔨᐅᓂᕐᒧᑦ, ᐊᒻᒪᓗ ᖃᐅᔨᒋᐊᖅᑎᐅᕙᓐᓂᕐᒧᑦ ᒥᐊᓂᕆᔭᐅᓪᓗᑎᒃ 
ᑲᒪᒋᔭᐅᕝᕕᓕᕆᔾᔪᑎᓂᒃ ᓄᓇᕗᒻᒥ. 2015-ᒥ ᑖᓐᓇ ᐃᖅᑲᓇᐃᔭᖅᑎᑖᕈᒪᓂᖅ ᓈᒻᒪᒋᔭᐅᓯᒪᓕᓚᐅᕐᐳᖅ. 

ᐃᓱᒪᓕᐅᕈᑎᓕᐊᖑᓯᒪᔪᑦ 
ᐃᓱᒪᓕᐅᕈᑎᓕᐊᖑᓯᒪᓕᖅᑐᑦ ᑐᐊᕕᐅᕐᓇᓕᖅᓯᒪᓂᖏᑕ ᑲᒪᒋᔭᐅᕝᕕᖕᒦᔾᔪᑎᓕᕆᓂᕐᒧᑦ 
ᐱᓕᕆᐊᒃᓴᐅᔪᑦ ᐱᓕᕆᐊᖑᓕᖁᓪᓗᒋᑦ ᐊᕕᒃᑐᒐᐅᓯᒪᓂᖃᕈᓐᓇᖅᐳᑦ ᒪᑯᑎᒎᓇᖅ ᐱᔾᔪᑎᐅᔪᑎᒍᑦ - 
ᑲᑎᓗᒃᑖᖅᓯᒪᓕᕐᓗᒋᑦ ᑲᒪᖏᔭᐅᕝᕕᓕᕆᔾᔪᑎᒋᔭᐅᔪᑦ, ᐱᑕᖃᓕᖅᑎᑕᐅᓗᑎᒃ ᐃᓄᑐᖃᕈᖅᐸᓪᓕᐊᓂᕐᓄᑦ 
ᐃᑲᔪᕈᑎᒃᓴᐅᓇᔭᖅᑐᑦ, ᐊᒻᒪᓗ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕖᑦ ᐱᓕᕆᐊᖃᕈᓐᓇᕐᓂᖏᑦ 
ᐊᖏᒡᓕᒋᐊᖅᑎᑕᐅᓯᒪᓕᕐᓗᑎᒃ.  

ᑲᑎᓗᒃᑖᖅᓯᒪᓕᕐᓗᒋᑦ ᑲᒪᖏᔭᐅᕝᕕᓕᕆᔾᔪᑎᒋᔭᐅᔪᑦ

ᐃᓄᑐᖃᐃᑦ ᐃᒡᓗᖁᑎᖏᓄᑦ ᐊᒻᒪᓗ ᓇᔭ ᐃᓴᐱᐊᓪ ᐱᓕᕆᐊᖃᖅᑎᐅᓃᑦ ᑐᓂᓯᒪᓕᕐᓗᒋᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓄᑦ
ᐋᖅᑭᐅᒪᑦᑎᐊᓕᕈᓐᓇᖁᓪᓗᒋᑦ ᒪᓕᒐᖁᑎᐅᔪᑦ, ᐸᕐᓇᐅᑎᓕᐅᕐᓂᐅᕙᒃᑐᑦ, ᐊᒻᒪᓗ ᐱᔨᑦᓯᕋᕈᑎᓂᒃ 
ᐱᑕᖃᓕᖅᑎᑦᑎᓂᐅᕙᒃᑐᑦ ᐊᑯᓃᖅᑐᒧᑦ ᑲᒪᒋᔭᐅᕝᕕᓕᕆᔾᔪᑎᓂ, ᐱᓕᕆᐊᖃᖅᑎᐅᓃᑦ ᑐᓂᓯᒪᓕᕐᓗᒋᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓄᑦ ᐃᓚᒌᒃᑐᓕᕆᔨᒃᑯᓐᓂᑦ ᐃᓄᑐᖃᐃᑦ ᐃᒡᓗᖁᑎᖏᓄᑦ ᐊᒻᒪᓗ ᓱᕈᓰᑦ 
ᐋᓐᓂᐊᕐᓯᐅᕐᑎᒃᑯᓐᓂᑦ ᑲᒪᒋᔭᐅᕝᕕᐅᔪᓄᑦ ᐱᓕᕆᐊᑦ. 

 
ᐋᖅᑮᓯᒪᓕᕐᓗᑎᒃ ᐱᓇᓱᐊᖃᑎᒌᖕᓂᐅᕙᓕᕐᓂᐊᖅᑐᓂᒃ 
ᑕᒪᐃᓂ ᑲᒪᒋᔭᐅᕝᕕᖕᓂ ᐊᐅᓚᑦᓯᔨᒋᔭᐅᔪᓗᒃᑖᑦ, ᐃᓚᖃᖅᑎᓪᓗᒋᑦ ᐃᓄᑐᖃᐃᑦ ᐃᒡᓗᖁᑎᖓᓐᓂ ᐊᒻᒪᓗ 
ᓇᔭ ᐃᓴᐱᐊᓪᒥ, ᑲᑎᖖᒐᖃᑎᒌᖃᑦᑕᕈᓐᓇᓕᖅᑎᓪᓗᒋᑦ ᐅᖃᓪᓚᐅᓯᕆᕙᓐᓂᐊᕐᓗᒋᑦ ᐱᓯᒪᔭᐅᓕᕈᒪᔪᓄᑦ 
ᐱᔾᔪᑎᖃᖅᑐᑦ ᐊᒻᒪᓗ ᐃᖕᒥᓐᓄᑦ ᐱᓕᕆᐊᖃᖅᑎᐅᓂᕐᒥᓐᓂ ᐃᑲᔪᖅᑎᒌᖃᑦᑕᓕᕐᓂᐊᕐᓗᑎᒃ.  

ᖃᐅᔨᒋᐊᕈᑎᐅᕙᒃᑐᑎᒃ ᓴᓇᕐᕈᑎᒋᔭᐅᕙᒃᑐᑦ ᖃᐅᔨᒋᐊᖅᑕᐅᓯᒪᓕᕐᓂᖏᑦ 
ᖃᐅᔨᒋᐊᕈᑎᐅᕙᒃᑐᑎᒃ ᐸᕐᓇᐅᑎᓕᐅᕈᓯᐅᕙᒃᑐᑦ, ᐊᐅᓚᑦᓯᔨᐅᕙᒃᑐᑦ ᐊᒻᒪᓗ 
ᓇᓗᓇᐃᖅᓯᓯᒪᓕᕐᓂᐅᕙᒃᑐᓄᑦ ᐱᓕᕆᐊᑦ ᐃᖢᐃᓐᓂᖃᕋᑎᒃ ᐱᓇᓱᐊᕈᑎᐅᕙᒋᐊᖃᕐᒪᑕ 
ᐊᕕᒃᑐᖅᓯᒪᓂᓕᒫᑉ ᐃᓗᐊᓂ. ᑕᒪᓐᓇ ᐊᒥᓱᐃᓕᖓᔫᓪᓗᓂ ᐱᕙᓪᓕᐊᔪᓕᕆᓂᐅᒻᒪᑦ ᐊᒻᒪᓗ 
ᖃᐅᔨᓴᖅᑕᐅᒃᑲᓐᓂᕆᐊᖃᖅᑑᓪᓗᓂ. ᓄᓇᕗᑦ ᐊᑕᐅᑦᓯᓂᒃ ᐊᑐᖅᑕᐅᕙᒃᑐᑎᒃ ᐊᓯᖏᓂᑦ 
ᐊᐅᓚᑦᓯᕝᕕᐅᔪᓂᑦ ᓴᓇᕐᕈᑎᖃᓕᖅᓯᒪᖖᖏᒻᒪᑕ, ᓲᕐᓗ RAI-ᓂᒃ ᓴᓇᕐᕈᑎᓂᒃ (ᒥᐊᓂᕆᔭᐅᕝᕕᖕᒦᑦᑐᓄᑦ 
ᖃᐅᔨᒋᐊᕈᑎᒃᓴᑦ ᓴᓇᕐᕈᑏᑦ), ᖃᐅᔨᒋᐊᕐᓂᐊᕐᓗᒋᑦ ᐱᓯᒪᓕᕆᐊᖃᕐᓂᐅᔪᑦ ᖁᑦᑎᖕᓂᕆᔭᖏᓂᒃ 
ᐊᖏᕐᕋᕆᔭᒥ ᑲᒪᔨᖃᖅᐸᓐᓂᕐᒧᑦ ᐊᒻᒪᓗ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᕝᕕᓕᕆᓂᕐᒥ. RAI-
ᖑᔪᑦ, ᐅᕝᕙᓘᓐᓃᑦ ᐊᓯᖏᑦ ᓴᓇᕐᕈᑎᒋᔭᐅᕙᒃᑐᑦ, ᐃᑲᔪᕈᑎᐅᓕᕐᓂᐊᕐᒪᑕ ᐊᐅᓚᑦᓯᓂᐅᕙᒃᑐᓄᑦ ᐊᒻᒪᓗ 
ᐃᓱᒪᓕᐅᕈᑎᖃᕋᓱᓐᓂᕐᓂ ᐊᕕᒃᑐᖅᓯᒪᓂᐅᔪᑉ ᓯᓚᑖᓄᑦ ᒥᐊᓂᕆᔭᐅᕝᕕᖕᓄᐊᖅᑎᑦᑎᔭᕆᐊᖃᕐᓂᕐᒧᑦ. 
ᐊᒻᒪᓗᒃᑲᓐᓂᖅ, ᐊᑐᖅᑕᐅᕙᒃᑐᓂᒃ ᐊᓯᖏᓂ ᐊᐅᓚᑦᓯᓂᖃᕐᕕᐅᔪᓂ ᐊᑐᖅᐸᓕᕐᓂᖅ ᐃᑲᔪᕈᑎᐅᕙᒻᒪᑦ 
ᒪᓕᒐᖁᑎᓕᐅᖅᑎᐅᕙᒃᑐᑦ ᐊᒻᒪᓗ ᐸᕐᓇᐅᑎᓕᐅᖅᑎᐅᕙᒃᑐᑦ ᐋᖅᑭᒃᓯᓯᒪᓕᕆᐊᕐᓂᖏᓂ 
ᐱᓕᕆᔾᔪᑎᒃᓴᐅᓕᕐᓂᐊᖅᑐᓂᒃ ᐋᖅᑮᓯᒪᓕᖁᓪᓗᒋᑦ ᐱᐅᑦᓯᐊᖅᑐᓂᒃ ᐊᒻᒪᓗ ᐊᑐᕐᓂᖃᑦᓯᐊᖅᑐᓂᒃ 
ᓴᓇᕐᕈᑎᐅᓕᕋᔭᖅᑐᓂᒃ ᐊᒻᒪᓗ ᐊᐅᓚᑦᓯᓂᖃᕐᕕᐅᔪᑦ ᖃᐅᔨᒋᐊᖃᑦᑕᐅᑎᔪᓐᓇᓕᕋᔭᕐᖢᑎᒃ.   

ᑕᒪᑐᒪᓂ ᐃᓱᒪᓕᐅᕈᑕᐅᕗᖅ ᖃᐅᔨᒋᐊᕈᑎᐅᕙᒃᑐᑎᒃ ᓴᓇᕐᕈᑎᓂᒃ ᐊᑐᓕᖅᑎᑦᑎᖁᔨᓪᓗᑎᒃ, ᓲᕐᓗ RAI-
ᓂᒃ ᓴᓇᕐᕈᑎᖃᓕᕋᔭᕐᓂ ᐊᑐᓕᖅᑎᑦᑎᓗᑎᒃ ᐊᕕᒃᑐᖅᓯᒪᓂᓕᒫᒥ ᖃᐅᔨᒋᐊᖅᑕᐅᖁᓪᓗᒋᑦ.  

ᐊᑕᐅᓯᑐᐊᒥᒃ ᐹᖃᖅᑎᑕᐅᓪᓗᓂ ᐊᑐᐃᓐᓇᐅᑎᑕᐅᔪᓄᑦ (SEA) ᐱᓕᒻᒪᒃᓴᐃᓂᖃᕐᓂᖅ 
ᑐᓴᒐᒃᓴᐃᑦ ᐱᔾᔪᑎᖃᖅᑐᑦ ᐋᖅᑭᒃᓱᖅᑕᐅᓵᖅᓯᒪᔪᓄᑦ ᐃᑎᖅᐸᓪᓕᐊᑎᑕᐅᔪᓂᒃ 
ᐊᓪᓚᒡᕕᖕᔪᐊᒧᑦ ᐱᔾᔪᑎᖃᖅᑐᑦ ᐊᒻᒪᓗ ᐅᑕᖅᑭᐅᖅᑐᓕᕆᓂᕐᒥ ᐱᓕᕆᐊᖑᕙᓪᓕᐊᕙᒃᑐᑦ 
ᓯᐊᒻᒪᒃᑎᖅᑕᐅᓯᒪᖖᒋᒻᒪᑕ ᑕᒪᐃᓐᓄᑦ ᖃᐅᔨᒪᔨᒻᒪᕆᐅᓪᓗᑎᒃ ᐃᖅᑲᓇᐃᔭᖅᑎᒋᔭᐅᔪᓄᑦ ᓄᓇᓕᖕᓂ 
ᐊᒃᑐᖅᑕᐅᓯᒪᓂᖃᓕᑐᐃᓐᓇᕆᐊᓕᖕᓂᑦ. ᐃᓱᒪᒃᓴᖅᓯᐅᕈᑎᒋᓗᒋᑦ ᐊᑯᓂᐅᖖᒋᑦᑐᖅ (1 ᐃᑲᕐᕋᒥᒃ) 
ᐱᓕᒻᒪᒃᓴᐃᓯᒪᓕᕆᐊᖓᓐᓂᒃ ᐅᖄᓚᐅᑎᑎᒍᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐊᖏᕐᕋᕆᔭᒥ 

ᑲᒪᔨᖃᖅᐸᓐᓂᓕᕆᓂᕐᒧᑦ ᖃᐅᔨᒪᔨᒻᒪᕆᒋᔭᐅᔪᓂᒃ, ᓘᒃᑖᓂᒃ, ᐊᒻᒪᓗ ᐊᓯᖏᓂᒃ 
ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᖃᐅᔨᒪᔨᒻᒪᕆᒋᔭᐅᔪᓂᒃ ᓇᓗᓇᐃᔭᖅᓯᒪᓕᕐᓂᐊᕐᓗᒋᑦ ᐊᑕᐅᓯᑐᐊᒥᒃ 
ᐹᖃᖅᑎᑕᐅᓪᓗᓂ ᐊᑐᐃᓐᓇᐅᑎᑕᐅᔪᓄᑦ ᐱᓕᕆᐊᖃᖅᐸᓐᓂᕐᒥ ᐊᒻᒪᓗ ᐊᐱᖅᑯᑎᒃᓴᕆᔭᐅᔪᓂᒃ 
ᑭᐅᖃᑦᑕᕐᓂᐊᕐᓗᑎᒃ.  

ᐱᑕᖃᓕᖅᑎᑦᑎᓗᑎᒃ ᐊᓯᐊᒍᑦ ᖁᑦᑎᖕᓂᐅᓂᖓᒍᑦ ᑲᒪᒋᔭᐅᕙᓐᓂᓕᕆᔾᔪᑎᓄᑦ (ALC) 
ᒪᓕᒐᖁᑎᓂᒃ 
ᐱᒻᒪᕆᐅᓗᐊᓪᓚᕆᖕᒪᑦ ᑎᓕᐅᕆᔾᔪᑎᑦ, ᒪᓕᒐᖁᑎᒋᔭᐅᔪᑦ ᐊᒻᒪᓗ ᐱᓇᓱᐊᕈᓯᐅᕙᓐᓂᐊᖅᑐᑦ ALC-ᓂ 
ᐃᒡᓕᖃᓕᖅᑎᑦᑎᕙᓐᓂᕐᓄᑦ ᒫᓐᓇᑲᐅᑎᒋ ᐋᖅᑭᒃᓱᖅᑕᐅᓯᒪᓕᕆᐊᖃᕐᓂᖏᑕ QGH-ᑯᓐᓂ ᑕᐃᒃᑯᐊ 
ᑲᒪᒋᔭᐅᔪᑦ ᓈᒻᒪᑦᓯᐊᖅᑐᑎᒍᑦ ᑲᒪᒋᔭᐅᕙᓕᖁᓪᓗᒋᑦ, ᐃᓅᓯᖏᑦ ᐃᑲᔪᖅᑕᐅᓯᒪᓕᖁᓪᓗᒋᑦ ᐊᒻᒪᓗ 
ᐃᖃᐃᓕᓴᖅᑎᑕᐅᕙᓐᓂᖏᓄᑦ ᐱᓕᕆᐊᖅᑕᖃᓕᖁᓪᓗᒍ ᐅᑕᖅᑭᐅᖅᑎᑕᐅᓂᖏᓂ ᐃᓂᖃᓕᕐᕕᒃᓴᒥᓐᓂᒃ 
ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ.   

ᐋᖅᑭᒃᓯᓯᒪᓕᕐᓗᑎᒃ ᐃᓄᑐᖃᐃᑦ ᑲᒪᒋᔭᐅᕙᓐᓂᓕᕆᓂᖏᓄᑦ ᐋᖅᑭᒋᐊᕈᑎᓕᕆᓂᕐᒥ 
ᑲᑎᒪᕕᒡᔪᐊᕐᓂᖃᖅᑎᑦᑎᓂᖅ 
ᑲᑎᖖᒐᑎᑦᑎᓗᑎᒃ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᖃᐅᔨᒪᔨᒻᒪᕆᒋᔭᐅᔪᓂᒃ, ᐃᓄᑐᖃᕆᔭᐅᔪᓂᒃ, 
ᐃᓚᒌᓂᒃ ᑲᒪᔨᒋᔭᐅᔪᓂᒃ, ᐊᒻᒪᓗ ᕼᐋᒻᓚᒃᑯᓐᓄᑦ ᐃᓱᒪᑕᕆᔭᐅᔪᓂᒃ ᐊᕕᒃᑐᖅᓯᒪᓂᕆᔭᐅᔪᓂ 
ᐅᖃᓪᓚᐅᓯᖃᕐᓂᐊᕐᓗᑎᒃ ᐃᓄᑐᖃᐃᑦ ᑲᒪᒋᔭᐅᕙᓐᓂᓕᕆᓂᖏᓄᑦ, ᐊᒥᖅᑲᖃᑎᒌᒃᓗᑎᒃ ᐱᐅᓂᖅᐹᑎᒍᑦ 
ᐱᓇᓱᐊᕈᓯᕆᔭᐅᕙᒃᑐᓂᒃ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᖃᑎᒌᒃᓗᑎᒃ ᐋᖅᑭᒋᐊᕈᑎᐅᔪᓐᓇᕋᔭᖅᑐᓂᒃ.  

ᐱᐅᓯᒋᐊᖅᑎᑕᐅᓗᑎᒃ ᐃᓱᒪᑕᒻᒪᕆᐅᔪᓄᑦ ᑎᑎᖅᑲᖁᑎᒋᔭᐅᔪᓂᒃ ᐋᖅᑭᒃᓱᐃᓂᐅᕙᒃᑐᑦ 
ᐱᔾᔪᑎᖃᖅᑐᑦ ᐃᓱᑕᒪᒻᒪᕆᐅᔪᓄᑦ ᑐᖖᒐᕝᕕᖁᑎᒋᔭᐅᔪᑦ, ᒪᓕᒐᖁᑎᒋᔭᐅᔪᑦ, ᐱᓕᕆᐊᖑᔪᑦ, 
ᐊᒻᒪᓗ ᐱᔨᑦᓯᕋᕈᑎᐅᔪᑦ ᐋᖅᑭᒃᓱᒐᐅᕙᒻᒪᑕ ᐊᒻᒪᓗ ᓴᖅᑭᑕᐅᓯᒪᓕᖅᐸᒃᑐᑎᒃ ᐊᔾᔨᒌᖖᒋᐅᖅᑐᓂᑦ 
ᐃᖅᑲᓇᐃᔭᕐᕕᒋᔭᐅᔪᓂᑦ ᓄᓇᕗᑦ ᒐᕙᒪᖓᓂ. ᑖᓐᓇ ᐱᓕᕆᐊᖑᔪᖅ ᐋᖅᑭᒃᓱᒐᐅᓯᒪᑦᓯᐊᖖᒋᒻᒪᑦ, 
ᑕᐃᒪᓕ ᑭᖑᓂᐊᓂ ᐃᓚᑰᓂᖃᕐᕕᖃᓕᕐᓂᐊᕐᐳᖅ ᐅᕝᕙᓘᓐᓃᑦ ᐊᑭᑐᔪᐊᓘᕙᓕᕐᓗᑎᒃ 
ᐱᔨᑦᑎᕋᕈᑎᐅᔪᑦ ᖃᓕᕇᓕᖅᑎᑕᐅᓯᒪᓂᖃᓕᕐᓗᑎᒃ, ᐸᕐᓇᐅᑎᒋᔭᐅᓯᒪᔪᑦ ᐊᔾᔨᒌᑦᓯᐊᖖᒋᓕᕐᓗᑎᒃ, 
ᐊᒻᒪᓗ ᑖᒃᑯᓂᖓᑦᓴᐃᓐᓇᖅ ᐱᓕᕆᓂᖃᓕᖅᓯᒪᓗᑎᒃ. ᒪᓕᒐᖁᑎᐅᔪᑦ ᐊᒻᒪᓗ ᐱᓕᕆᐊᖑᔪᑦ 
ᐊᒃᑐᐃᓯᒪᓕᕈᓐᓇᖅᑐᑦ ᐃᓄᑐᖃᕆᔭᐅᔪᓂᒃ ᕿᒥᕐᕈᔭᐅᓯᒪᖖᒋᒻᒪᑕ ᐊᑐᕐᓗᒋᑦ ᐃᓄᑐᖃᐃᑦ 
ᑕᑯᓐᓇᕈᓯᕆᕙᒃᑕᖏᑦ ᐃᓱᒪᓕᐅᕈᑎᖃᕋᓱᓐᓂᕐᒥ ᐊᑐᕐᓂᖃᕐᒪᖔᑕ ᐊᒻᒪᓗ ᖃᓄᖅ ᐊᒃᑐᐃᓯᒪᓂᖃᕐᒪᖔᑕ 
ᐃᓄᑐᖃᐃᑦ ᐃᓅᓯᖏᓐᓂᒃ. ᐱᓕᕆᐊᖑᒃᑲᓐᓂᕋᔭᖅᐸᑕ ᐊᑯᓃᖅᑐᒧᑦ ᑲᒪᒋᔭᐅᕝᕕᓕᕆᓂᕐᒥ 
ᐸᕐᓇᐅᑎᒋᔭᐅᓯᒪᔪᑦ ᐊᒻᒪᓗ ᐱᓕᕆᐊᖑᓕᕈᒪᓪᓗᑎᒃ ᐋᖅᑭᒃᓱᒐᐅᓯᒪᔪᑦ ᐃᑲᔪᖅᑕᐅᓯᒪᔪᓐᓇᕐᒪᑕ 
ᐋᖅᑭᒃᓱᖅᑕᐅᓯᒪᔪᑎᒍᑦ ᐱᓕᕆᐊᖃᓕᕐᓂᕐᓂᑦ ᐃᓄᑐᖃᓄᑦ ᐱᕙᓪᓕᐊᔪᓕᕆᓂᐅᔪᓂ ᓄᓇᕗᑦ ᒐᕙᒪᖓᓐᓂ.  

ᐱᑕᖃᓕᖅᑎᑕᐅᓗᑎᒃ ᐃᓄᑐᖃᕈᖅᐸᓪᓕᐊᓂᕐᓄᑦ ᐃᑲᔪᕈᑎᒃᓴᐅᓇᔭᖅᑐᑦ

ᖃᐅᔨᒋᐊᖅᑕᐅᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒪᓕᒐᖁᑎᖏᑕ ᐊᒃᑐᐃᓯᒪᓕᖅᐸᖕᓂᖏᑦ 
ᐅᓂᒃᑳᕆᔭᐅᖃᑦᑕᖅᓯᒪᔪᑦ ᓇᓗᓇᐃᖅᑕᐅᓯᒪᓪᓗᑎᒃ ᐃᓱᒪᖃᓕᖅᑰᔨᔾᔪᑕᐅᖕᒪᑦ ᑭᒃᑯᑐᐃᓐᓇᓄᑦ 
ᐃᒡᓗᖁᑎᒋᔭᐅᔪᓂᒃ ᐃᒡᓗᖃᕈᓐᓃᖅᓯᒪᓕᕆᐊᒃᓴᒥᒃ ᐃᓱᒫᓗᒍᑎᖃᖅᐸᓐᓂᐅᔪᓂᒃ ᑲᒪᒋᔭᐅᕝᕕᓕᕆᓂᕐᒥ 
ᓂᕈᐊᕐᕕᐅᔪᓐᓇᖅᑐᓂᑦ ᑐᖁᔾᔪᑎᒋᑐᐃᓐᓇᕆᐊᖃᖅᑐᒍ ᐋᓐᓂᐊᕐᓂᖃᖅᑐᓂᑦ ᐅᕝᕙᓘᓐᓃᑦ 
ᑎᒥᒥᒃᑎᒍᑦ ᐃᓱᒪᒥᒃᑎᒍᓪᓘᓐᓃᑦ ᐊᔪᕈᑎᖃᓕᖅᓯᒪᔪᓂᑦ ᐃᓄᑐᖃᕐᓂᑦ ᐊᒻᒪᓗ ᐃᓚᒋᔭᖏᓐᓂᑦ, 
ᐊᒻᒪᓗ ᐃᓕᔭᐅᓯᒪᓕᖅᑎᑦᑎᑦᑕᐃᓕᕙᓐᓂᐅᔪᑦ ᐅᕝᕙᓘᓐᓃᑦ ᑭᖑᕙᕆᐊᖅᑎᑦᑎᕙᓐᓃᑦ 
ᐃᓂᖃᓕᖅᑎᑕᐅᔪᓐᓇᕐᓂᕐᓄᑦ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓄᑦ. ᐊᒻᒪᓗ 
ᐃᓱᒪᖃᓕᕈᑎᐅᔫᔭᕆᓪᓗᓂ ᐃᓄᒋᐊᓗᐊᖅᑐᑎᒃ ᐃᒡᓗᒥᐅᖃᑎᒌᒃᐸᓐᓂᐅᔪᑦ, ᓂᕆᔭᒃᓴᖅᑖᕈᓐᓇᐃᓕᕙᓐᓃᑦ, 
ᐊᒻᒪᓗ ᓄᓇᓕᐅᔪᒥᑦ ᓇᔪᕈᒪᔭᒥᓂᑦ ᓴᖑᓯᒪᓕᕈᓐᓇᖖᒋᓐᓂᐅᕙᒃᑐᑦ ᐱᔾᔪᑎᒋᓪᓗᒋᑦ ᐃᓅᓯᖏᑦ 
ᐱᐅᑦᓯᐊᕈᖕᓃᖅᓯᒪᓕᖅᐸᒻᒪᑕ ᐃᓚᖏᓂ ᑐᖁᔾᔪᑎᒋᑐᐃᓐᓇᕆᐊᖃᖅᑐᒋᑦ ᐋᓐᓂᐊᕐᓂᖃᖅᑐᓂᑦ 
ᐅᕝᕙᓘᓐᓃᑦ ᐊᔪᕈᑎᖃᖅᑐᓂᑦ ᑎᒥᒥᒃᑎᒍᑦ ᐃᓱᒪᒥᒃᑎᒍᓪᓘᓐᓃᑦ ᐃᓐᓇᕐᓂᑦ.

ᑕᒪᑐᒪᓂ ᐃᓱᒪᓕᐅᕈᑕᐅᕗᖅ ᖃᐅᔨᒋᐊᖅᑎᐅᓪᓗᑎᒃ ᐱᓕᕆᐊᖃᖅᑎᓂᒃ ᐋᖅᑭᒃᓯᓯᒪᓕᖁᓪᓗᒋᑦ 
ᐋᖅᑮᖃᑎᒋᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒋᐊᖅᑎᐅᓂᐊᖅᑐᓂᒃ ᐃᒡᓗᓕᕆᓂᕐᒧᑦ 
ᒪᓕᒐᖁᑎᒋᔭᐅᔪᑦ ᖃᓄᖅ ᐊᒃᑐᐃᓯᒪᓂᖃᕐᒪᖔᑕ ᑐᓗᖅᑕᕐᕕᐅᓕᕈᓐᓇᕐᓗᑎᒃ ᑲᒪᒋᔭᐅᕝᕕᖕᓄᑦ 
ᐃᓕᔭᐅᓯᒪᓕᕈᓐᓇᕐᕕᐅᔪᓄᑦ.  

ᓴᖖᒋᒃᑎᒋᐊᖅᓯᒪᓕᖅᑎᓪᓗᒋᑦ ᐊᖏᕐᕋᕆᔭᒥ ᐊᒻᒪᓗ ᓄᓇᓕᐅᔪᒥ ᑲᒪᕝᕕᖕᓂᒃ (HCC) 
ᐱᑕᖃᓕᖅᑎᑦᑎᓂᕐᒧᑦ ᐱᓕᕆᐊᖑᔪᑦ  
2012-ᒥ ᐊᖏᕐᕋᕆᔭᒥ ᐊᒻᒪᓗ ᓄᓇᓕᐅᔪᒥ ᑲᒪᔨᖃᕐᕖᑦ ᖃᐅᔨᒋᐊᖅᑕᐅᓯᒪᓂᖏᓄᑦ 
ᐅᓂᒃᑳᓕᐊᖑᓯᒪᔪᑦ ᐃᓗᓕᖃᓚᐅᕐᒪᑕ ᐃᓱᒪᓕᐅᕈᑎᓂᒃ ᓱᓕ ᐊᑐᓕᖅᑎᑕᐅᓯᒪᖖᒋᑦᑐᓂᒃ. ᑖᒃᑯᐊ 
ᐅᓂᒃᑳᓕᐊᖑᓯᒪᔪᑦ ᑕᑯᒋᐊᒃᑲᓐᓂᕈᑎᐅᔭᕆᐊᖃᖅᐳᑦ ᐃᓱᒪᒌᓐᓇᕆᐊᕐᓗᒋᑦ ᐃᓱᒪᓕᐅᕈᑎᐅᓚᐅᖅᑐᑦ 
ᐊᑐᓕᖅᑎᑕᐅᓯᒪᓕᕐᓂᒃᓴᖏᑕ.  

ᒪᓕᒐᖁᑎᒋᔭᐅᔪᓂᒃ ᐊᒻᒪᓗ ᑎᓕᓯᓯᒪᓕᕈᑎᓂᒃ ᐱᑕᖃᓕᕆᐊᖃᕐᒪᑦ HCC-ᓂ ᐱᓕᕆᐊᖑᔪᑦ 
ᓴᖖᒋᒃᑎᒋᐊᖅᑕᐅᓯᒪᓕᖁᓪᓗᒋᑦ ᑕᒪᐃᓂ ᓄᓇᓕᒋᔭᐅᔪᓂ. ᐊᖏᕐᕋᕆᔭᒥ ᑲᒪᔨᖃᖃᑦᑕᕐᓂᕐᒧᑦ ᐃᑲᕐᕋᐃᑦ 
ᐊᒥᓱᖖᒍᕆᐊᖅᑎᓪᓗᒋᑦ ᐱᔨᑦᓯᕋᖅᑎᖃᖃᑦᑕᓕᖁᓪᓗᒋᑦ ᐅᓐᓄᒃᑯᑦ ᐊᒻᒪᓗ ᐱᓇᓱᐊᕈᓯᐅᑉ ᓄᖖᒍᐊᓂ 
ᐃᓱᒪᓕᐅᕈᑕᐅᕗᑦ ᑕᒪᑐᒪᓂ. 

ᖃᐅᔨᒋᐊᖅᑕᐅᓯᒪᓕᕐᓗᑎᒃ ᐃᓄᑐᖃᐃᑦ ᐊᑕᕝᕕᒋᑐᕋᐅᑦᑐᑦ 4-ᖑᓪᓗᑎᒃ ᐃᒡᓗᖁᑎᖏᓂ 
ᖃᓄᐃᓕᐅᖅᑎᑦᑎᕙᓕᕋᔭᕐᓂᕐᒧᑦ 
ᑕᒪᕐᒥᑲᓴᒃ ᕼᐋᒻᓚᒋᔭᐅᔪᑦ ᐃᓄᑐᖃᕐᓄᑦ ᐊᑕᕝᕕᒋᑐᕋᐅᑦᑐᑎᒃ 4-ᖑᓪᓗᑎᒃ ᐃᒡᓗᖁᑎᖃᕐᒪᑕ, 
ᑕᑭᔫᓪᓗᓂ ᐊᑕᐅᓯᖅ ᐃᒡᓗᕐᔪᐊᓕᐊᖑᓯᒪᔪᑦ ᓯᑕᒪᓂᒃ ᐃᒡᓗᖃᕐᕕᐅᓪᓗᓂ ᐊᑐᓂ ᐃᓄᑐᖃᐅᔪᓄᑦ 
ᐃᖢᐊᖅᑎᑕᐅᒋᐊᖅᓯᒪᓪᓗᑎᒃ. ᐃᓱᒪᓕᐅᕈᑎᐅᕗᖅ ᑕᕝᕙᓂ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ 
ᐱᓕᕆᐊᖃᖃᑎᖃᓕᖁᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᒻᒪᓗ ᓄᓇᓕᐅᔪᒥ 
ᐃᒡᓗᓕᕆᔨᒋᔭᐅᔪᓄᑦ ᐱᔪᓐᓇᐅᑎᖃᖅᑎᓂᒃ ᖃᐅᔨᒋᐊᖅᑕᐅᓯᒪᓕᖁᓪᓗᒋᑦ ᖃᓄᐃᑦᑐᓂᒃ 
ᖃᓄᐃᓕᐅᖅᑎᑦᑎᕙᓕᕆᐊᒃᓴᒧᑦ ᐱᑕᖃᓕᖅᑎᑕᐅᔪᖕᓇᕐᒪᖔᑦ ᐃᓄᑐᖃᕐᓄᑦ ᐃᒡᓗᖁᑎᒋᔭᐅᔪᓂ.  

ᐃᓚᒌᓂ ᑲᒪᔨᒋᔭᐅᔪᑦ ᐃᑲᔪᖅᑕᐅᕙᒍᑎᒃᓴᓂᒃ ᐱᑕᖃᓕᕐᓗᓂ
ᐱᒋᐊᖅᑎᑦᓯᓯᒪᓕᕐᓗᑎᒃ ᐃᓚᒌᓂ ᑲᒪᔨᒋᔭᐅᔪᓄᑦ ᐃᑲᔪᖅᑎᒌᒃᑐᑦ ᑎᒥᖁᑎᒋᓕᕋᔭᖅᑕᖏᓂᒃ, ᐃᓗᐊᖅᑐᒥᒃ 
ᐃᓱᒪᑕᐃᕈᑎᔪᓄᑦ-ᑐᕌᖓᓪᓗᑎᒃ ᐋᓐᓂᐊᕐᓂᖃᖅᑐᓄᑦ ᑲᒪᔨᒋᔭᐅᕙᑦᑐᓄᑦ, ᐃᑲᔪᖅᑎᒋᓗᒋᑦ ᓄᓇᓕᐅᔪᒥ 
ᐋᓐᓂᐊᕐᓇᖃᓕᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᒋᔭᐅᔪᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᔪᓕᕆᓂᕐᒧᑦ 
ᐃᖅᑲᓇᐃᔭᑎᒋᔭᐅᔪᑦ ᕼᐋᒻᓚᒋᔭᐅᔪᓂ. 

ᖃᐅᔨᒋᐊᖅᓯᒪᓕᕐᓗᒋᑦ ᖃᓄᐃᑦᑐᓂᒃ ᐱᑕᖃᓕᖅᑎᑦᑎᔪᓐᓇᕆᐊᒧᑦ ᑮᓇᐅᔭᓕᐅᕐᓂᖏᑎᒍᑦ 
ᐃᑲᔪᖅᑕᐅᓯᒪᓕᖁᓪᓗᒍ ᐃᓚᒌᓂ ᑲᒪᔨᒋᔭᐅᓪᓚᕆᒃᑐᖅ.  

ᐃᓱᒪᒃᓴᖅᓯᐅᕈᑎᒋᓯᒪᓕᕐᓗᒍ ᐆᒪᖃᑦᑖᓚᐃᖅᑐᓄᑦ ᑲᒪᒋᔭᐅᕝᕕᓕᕆᓂᕐᒥ 
ᑐᖖᒐᕝᕕᖁᑎᓕᐅᖅᓯᒪᓕᕆᐊᒃᓴᖅ 
ᐋᖅᑭᒃᓱᐃᓯᒪᓕᕆᐊᒥᒃ ᐆᒪᖃᑦᑖᓚᐃᖅᑐᓄᑦ ᑲᒪᒋᔭᐅᕝᕕᓕᕆᓂᕐᒥ ᑐᖖᒐᕝᕕᐅᓕᕋᔭᖅᑐᓂᒃ ᓄᓇᕗᒻᒥ 
ᐃᓱᒪᒃᓴᖅᓯᐅᕈᑎᒋᓗᒋᑦ.  

ᐱᐅᓯᒋᐊᖅᑎᓯᒪᓕᕐᓗᒋᑦ ᑐᑭᓯᒋᐊᕐᕕᒃᓴᖁᑎᔅᓴᓂᒃ ᑲᑎᖅᓱᐃᕙᓐᓂᐅᔪᑦ 
ᐱᑕᖃᓕᕆᐊᖃᕐᒪᑕ ᐱᐅᓂᖅᓴᐅᔪᓂᒃ ᑐᑭᓯᒋᐊᕐᕕᒃᓴᖁᑎᓂᒃ ᑲᑎᖅᓱᐃᓂᐅᕙᒃᑐᑦ ᐊᑐᖅᑕᐅᕙᒃᑐᓂᒃ 
ᐸᕐᓇᐅᑎᓕᐅᕐᓂᕐᒥ, ᐃᓚᖃᖅᑎᓪᓗᒋᑦ ᑭᓯᐊᓂᓗ ᑭᒡᓕᖃᖅᑎᑕᐅᓇᑎᒃ, ᖃᔅᓯᐅᔫᓂᖏᑕ 
ᐃᓱᒪᐃᕈᑎᓯᒪᓂᕐᒥᒃ ᐋᓐᓂᐊᕐᓂᖃᓕᖅᐸᒃᑐᑦ, ᖃᓄᖅ ᐊᑯᓂᐅᑎᒋᔪᒥᒃ ᐅᑕᖅᑭᐅᑐᓄᑦ ᐃᒡᓕᖁᑎᒋᔭᐅᔪᑦ 
ᐊᑐᖅᑕᐅᕙᓕᕐᓂᖏᑕ ᑕᖃᐃᖅᓯᑲᐃᓐᓇᖅᑎᑕᐅᔪᓄᑦ, ᐊᒻᒪᓗ ᐊᑐᖅᐸᓐᓂᐅᔪᑦ ᐆᒪᖃᑦᑖᓚᐃᖅᑐᓄᑦ 
ᑲᒪᒋᔭᐅᕝᕕᐅᑎᑕᐅᔪᓂᒃ. 

ᐱᓕᕆᖃᑎᒋᓗᒋᑦ ᐋᓐᓂᐊᕐᕕᖕᒥ ᐊᒻᒪᓗ HCC-ᓂ  ᐱᓕᕆᐊᖑᔪᓄᑦ ᐃᖅᑲᓇᐃᔭᖅᑎᒋᔭᐅᔪᐃᑦ 
ᓇᓗᓇᐃᖅᓯᓯᒪᓕᕆᐊᕐᓂᕐᒥᒃ ᑕᑕᑎᕆᐊᓕᖁᑎᓂᒃ ᐊᑐᖅᑕᐅᕙᒃᑐᓂᒃ ᑕᑕᑎᕆᕙᓐᓃᑦ 
ᐱᒻᒪᕆᐅᓗᐊᕐᓂᖏᑕ.  

ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕖᑦ ᐱᓕᕆᐊᖃᕈᓐᓇᕐᓂᖏᑦ 
ᐊᖏᒡᓕᒋᐊᖅᑎᑕᐅᓯᒪᓕᕐᓗᑎᒃ

ᓴᓇᔭᐅᓯᒪᓕᕐᓗᓂ ᒥᐊᓂᕆᔭᐅᓪᓗᑎᒃ ᐃᓱᒪᐃᕈᑎᔪᓄᑦ ᑲᒪᒋᔭᐅᕝᕕᐅᓕᕐᓂᐊᖅᑐᒥᒃ 
ᐃᓱᒪᐃᕈᑎᓂᕐᒧᑦ ᐋᓐᓂᐊᕐᓇᖃᓕᖅᐸᒃᑐᑦ ᐊᑦᑕᓇᖅᓯᓯᒪᓪᓗᑎᒃ ᕿᒫᓯᒪᓕᕈᓐᓇᕐᓂᕐᒧᑦ ᐊᒻᒪᓗ/
ᐅᕝᕙᓘᓐᓃᑦ ᓇᓗᓇᐃᑦᑐᒥᒃ ᐱᓗᐊᓕᕐᖢᓂ ᐃᓕᖅᑯᓯᖃᓕᖅᓯᒪᓂᖏᑦ ᓈᒻᒪᑦᓯᐊᖅᑐᑎᒍᑦ 
ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ ᓄᓇᕗᒻᒥ ᑲᒪᒋᔭᐅᔪᓐᓇᖖᒋᒻᒪᑕ. ᒥᐊᓂᕆᔭᐅᓪᓗᑎᒃ 
ᑲᒪᒋᔭᐅᕝᕕᐅᔪᓂᒃ (ᐱᓇᐃᖅᓯᒪᕙᒃᑎᓪᓗᒍ ᐅᒃᑯᐊᖅ) ᐊᑐᕆᐊᖃᓕᖅᐸᒻᒪᑕ. ᑮᓇᐅᔭᑎᒍᑦ 
ᐊᑐᕐᓂᖃᕋᔭᖖᒋᒻᒪᑦ ᒥᐊᓂᕆᔭᐅᕝᕕᖕᓃᑦᑐᓂᒃ ᐱᓇᐃᖅᓯᒪᔪᒦᖃᑎᖃᖅᑎᑦᑎᕙᒃᐸᑕ ᑕᐃᒃᑯᓂᖓ 
ᐱᓇᐃᖅᓯᒪᔪᒦᑦᓴᕆᐊᓕᖕᓂᒃ. ᑕᐃᒪᓕ ᑭᖑᕙᖅᑎᑕᐅᓯᒪᖖᒋᓪᓗᑎᒃ ᐋᖅᑮᓯᒪᓕᕈᑎᐅᓇᔭᖅᑐᑦ 
ᓄᓇᕗᒻᒥᐅᓄᑦ ᐃᓱᒪᐃᕈᑎᓯᒪᓕᖅᑐᓄᑦ ᐱᓇᐃᖅᓯᒪᔪᒥ ᑲᒪᒋᔭᐅᕝᕕᖕᓃᑦᓴᕆᐊᓕᖕᓄᑦ 
ᓇᓂᓯᓯᒪᓕᕆᐊᖃᕐᓂᐊᖅᐳᑦ ᓈᒻᒪᒃᑑᓪᓗᑎᒃ ᐃᓂᒋᔭᐅᓕᕈᓐᓇᖅᑐᓄᑦ ᐊᕕᒃᑐᖅᓯᒪᓂᐅᔪᑉ 
ᓯᓚᑖᓂ. ᐃᓕᔭᐅᓯᒪᓕᖅᐸᓐᓂᖏᑦ ᐊᕕᒃᑐᖅᓯᒪᓂᐅᔪᑉ ᓯᓚᑖᓃᑦᑐᓄᑦ ᓯᕗᓪᓕᐅᓪᓗᒍ 
ᓂᕈᐊᖅᑕᐅᓯᒪᖖᒋᒻᒪᑦ ᓄᓇᕗᒻᒥᐅᓄᑦ ᐊᒻᒪᓗ ᐃᓚᒋᔭᖏᓐᓄᑦ ᐱᔾᔪᑎᒋᓪᓗᒋᑦ ᐃᓄᐃᑦ ᐃᓅᓯᕐᒥᓐᓂ 
ᐊᑐᖅᐸᒃᓯᒪᔭᑐᖃᖏᑦ ᐊᐅᓪᓚᕐᖢᑎᒃ ᐃᓕᓐᓂᐊᕆᐊᖅᑎᑕᐅᕙᓚᐅᕐᓂᕐᒥᓐᓂᑦ ᐊᒻᒪᓗ ᐳᕙᒡᓗᒃᕕᖕᓄᑦ 
ᐊᐅᓪᓚᖅᑎᑕᐅᕙᓚᐅᖅᓯᒪᓂᖏᑦ, ᐊᒻᒪᓗ ᐱᔾᔪᑎᒋᓪᓗᒍ ᐆᒪᓂᓕᒫᒥᓐᓂ ᐅᖓᓯᒃᓯᒪᓕᕈᓐᓇᕐᒪᑕ 
ᐱᖃᓐᓇᕆᔭᒥᓐᓂᑦ ᐊᒻᒪᓗ ᐃᓚᒋᔭᒥᖕᓂᑦ, ᓂᕿᖃᖅᑎᑕᐅᕙᓐᓂᖏᑦ ᐃᓄᐃᑦ ᓂᕿᒋᕙᒃᑕᖏᓂᒃ 

ᓂᕆᒐᔪᒃᑎᑕᐅᖖᒋᓪᓗᑎᒃ ᐊᒻᒪᓗ ᐅᖃᓪᓚᖃᑎᖃᕈᓐᓇᖅᐸᓐᓂᖏᑦ ᐅᖃᐅᓯᑐᖃᑎᒃ ᐊᑐᕐᐸᒃᓗᒋᑦ 
ᐊᑯᑦᑐᔫᕙᒐᔭᕐᒪᑕ.  

ᑕᐃᒪᓐᓇᐃᒃᑲᓗᐊᖅᑎᓪᓗᒍᓗ, ᑎᓯᐱᕆ 31, 2014-ᒥ, ᐱᓕᕆᐊᖑᓕᖁᓪᓗᒋᑦ ᑐᐊᕕᐅᕐᓇᖅᓯᓯᒪᓪᓗᑎᒃ 
ᐱᑕᖃᓕᖅᑎᑦᓯᔭᕆᐊᖃᕐᓂᕐᓂᒃ ᒥᐊᓂᕆᔭᐅᑦᓯᐊᕐᓗᑎᒃ, ᓈᒻᒪᒃᑐᑎᒍᑦ ᑲᒪᒋᔭᐅᕝᕕᖃᓕᖅᑎᑦᑎᓇᔭᕐᓂᕐᒧᑦ, 
ᐱᓕᕆᐊᖃᖅᐸᓪᓕᐊᓕᖅᐳᑦ ᓇᓂᓯᓯᒪᓕᕆᐊᕐᖢᑎᒃ ᐊᕕᒃᑐᖅᓯᒪᓂᐅᔪᑉ ᓯᓚᑖᓂ ᑲᒪᒋᔭᐅᕝᕕᖕᓂᒃ 
ᖃᓄᐃᒃᓴᕋᔭᖖᒋᑦᑐᓂᒃ ᓄᓇᕗᒻᒥᐅᓂᒃ ᑲᒪᒋᔭᖃᓕᕆᐊᒃᓴᒥᓐᓄᑦ. ᕿᑭᖅᑕᓂ ᐋᓐᓂᐊᕐᕕᐊᓗᐊᓂ 
(QGH) ᐊᓂᑎᑦᓯᓯᒪᓕᕋᔭᕐᓂᕐᒧᑦ ᐸᕐᓇᐃᔨᒋᔭᐅᔪᖅ ᐱᓕᕆᐊᖃᖃᑎᖃᓕᕐᐳᖅ ᓄᓇᓕᐅᔪᒥ 
ᐊᑐᐃᓐᓇᐅᑎᑕᐅᓪᓗᑎᒃ ᑲᒪᒋᔭᐅᕝᕕᓕᕆᔨᒃᑯᓐᓂᒃ (CCAC) ᐃᓚᐅᖃᑕᐅᓕᕋᓱᐊᕐᖢᑎᒃ 
ᐃᑎᖅᐸᓪᓕᐊᔪᓕᕆᓂᕐᒧᑦ ᐊᒡᓚᕝᕕᒃᔪᐊᒧᑦ ᑭᒃᑯᑐᐃᓐᓇᓄᑦ ᑮᓇᐅᔭᑎᒍᑦ ᐃᑲᔪᕈᑎᐅᕙᒃᑐᑎᒃ 
ᐃᒡᓕᖃᓕᖅᑎᑦᑎᕙᓐᓂᕐᓄᑦ ᐋᑐᕙᒥ ᐊᒻᒪᓗ ᐊᕕᒃᑐᖅᓯᒪᓂᐅᔪᒥ ᓯᕗᓕᖅᑎᒋᔭᐅᔪᖅ ᐊᑯᓃᖅᑐᒧᑦ 
ᑲᒪᒋᔭᐅᕝᕕᓕᕆᓂᕐᒥ ᐸᕐᓇᐅᑎᓕᐅᕐᓂᕐᒧᑦ ᐱᓕᕆᖃᑎᖃᓕᖅᓯᒪᕗᖅ OHSNI-ᑯᓐᓂᒃ (ᐋᓐᑎᐊᕆᐅᒥ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐱᓕᕆᐊᖃᖅᑎᖏᑕ ᑎᒥᖁᑎᖓᑦ) ᓇᓂᓯᓯᒪᓕᕋᓱᐊᕐᖢᑎᒃ ᓈᒻᒪᒐᔭᖅᑐᒥᒃ 
ᐃᓛᒃᑰᖓᓪᓗᑎᒃ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓄᑦ ᐃᓂᖃᓕᖅᑎᑦᑎᕙᒐᔭᖅᑐᓂᒃ ᐋᑐᕙᒥ.  

ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᕐᓂᐊᖑᓚᐅᖅᓯᒪᔪᑦ 1946 ᐊᒻᒪᓗ 1964 ᐅᑭᐅᖏᑦ ᐊᑯᓐᓂᖏᓂ 
ᐃᓅᓯᖃᓚᐅᕐᓂᖏᑕ ᐅᐊᔭᖅᐸᓪᓕᐊᓂᖃᖅᑐᑎᒃ ᐊᒻᒪᓗ ᓈᒻᒪᖖᒋᑦᑐᓂᒃ ᒐᕙᒪᐅᔪᑦ 
ᐸᕐᓇᐅᑎᓕᐅᖅᓯᒪᔭᕕᓂᖏᑦ, ᐊᑐᓂ ᑲᓇᑕᒥ ᐳᕌᕕᓐᓯᒋᔭᐅᔪᑦ ᐊᒻᒪᓗ ᐊᕕᒃᑐᖅᓯᒪᓂᕆᔭᐅᔪᖅ 
ᐊᒥᒐᖅᓯᓗᐊᓕᕐᒪᑕ ᐱᓕᕆᐊᖃᕈᓐᓇᕐᑐᓂᒃ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᓐᓂ 
ᐱᓯᒪᓕᖅᑕᐅᔭᕆᐊᖃᖅᑐᓂᒃ ᐋᓐᓂᐊᖃᓕᖅᑕᐃᓕᒪᔾᔪᑎᖃᖅᑐᖁᑎᖏᓐᓂᒃ. ᑕᐃᒪᓕ, 
ᐃᒡᓕᖃᓕᖅᑎᑕᐅᔪᓐᓇᖅᐸᖕᓂᖏᑦ ᐳᕌᕕᓐᓯᐅᔪᓂᒥᐅᑕᐅᖖᒋᑦᑐᑦ ᐊᔪᕐᓇᖅᓯᓯᒪᕙᖕᒪᑕ ᐊᒻᒪᓗ 
ᐊᑭᑐᔪᐊᓘᕙᒃᖢᑎᒃ ᐱᓯᒪᓕᕋᓱᒋᐊᒥᒃ. 

ᑕᐃᒪᓕ ᐃᓱᒪᓕᐅᕈᑎᒋᔭᐅᓪᓚᕆᒃᐳᖅ ᐱᓇᐃᖅᓯᒪᑎᑕᐅᓪᓗᓂ ᐃᓱᒪᐃᕈᑎᓂᕐᒧᑦ ᐋᓐᓂᐊᕐᓂᖃᓕᖅᑐᓄᑦ 
ᑲᒪᒋᔭᐅᕝᕕᖕᒥᒃ ᓄᓇᕗᒻᒥ ᐱᑕᖃᓕᖅᑎᑦᓯᖁᓪᓗᒋᑦ.  

ᐋᖅᑭᒃᑕᐅᓯᒪᓕᐊᓂᒃᑐᓂᒃ ᐊᓯᖏᑎᒍᑦ ᐊᑐᓕᖅᑎᑦᑎᓗᑎᒃ
ᒥᑭᓪᓕᕙᓪᓕᐊᓕᖅᑎᑕᐅᖁᓪᓗᒋᑦ ᐊᒥᓲᓂᕆᔭᐅᔪᑦ ᐅᑕᖅᑭᐅᖅᑎᑕᐅᔪᓂ ᐊᒻᒪᓗ ᐱᓕᕆᐊᖃᕈᓐᓇᕐᓂᕐᓂᒃ 
ᐱᑕᖃᓕᖅᑎᑕᐅᑲᐅᑎᒋᖁᓪᓗᒋᑦ, ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐸᕐᓇᐅᑎᓕᐅᓕᖅᐳᑦ 
ᐋᖅᑭᒃᓱᐃᓯᒪᓕᕆᐊᒃᓴᒥᓐᓂᒃ ᕿᑎᕐᒥᐅᑦ ᐊᕕᒃᑐᖅᓯᒪᓂᖓᓂ ᐋᓐᓂᐊᕐᕕᐅᑉ ᐃᓚᖓᓂᒃ 
ᐃᖃᓗᒃᑑᑦᑎᐊᕐᒥ ᐱᓗᐊᒻᒪᕆᒃᑐᓄᑦ ᑲᒪᒋᔭᐅᕝᕕᒋᔭᐅᔪᒥᒃ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ 
ᑲᒪᒋᔭᐅᕝᕕᐅᓕᖅᑎᓐᓂᐊᕐᖢᓂᔾᔪᒃ.  

ᐋᓐᓂᐊᕐᕕᖓᑦ ᐊᑐᖅᑕᐅᖖᒋᑦᑐᒥᒃ ᐋᓐᓂᐊᕐᕕᖕᓃᑦᑐᓄᑦ ᑲᒪᖏᔭᐅᕝᕕᒃᓴᖃᕐᒪᑕ ᓇᑎᖓᑕ 
ᖁᓛᓃᑦᑐᒥᒃ. ᐃᖅᑲᓇᐃᔭᖅᑎᒋᔭᐅᔪᑦ ᐃᒡᓗᖃᖅᑎᑕᐅᕙᓐᓂᓕᕆᓂᕐᒥ ᐱᓕᕆᐊᒃᓴᐅᕙᒃᑐᑦ 
ᑕᐃᒪᖖᒐᓂᑐᖃᖅ ᑐᓗᖅᑕᕐᕕᐅᕙᒃᓯᒪᖕᒪᑕ ᐋᓐᓂᐊᕐᕕᖕᓃᑦᑐᓄᑦ ᐱᓗᐊᖅᑐᓄᑦ ᑲᒪᒋᔭᐅᕝᕕᒃᓴᒥᒃ 
ᐊᐅᓚᑕᐅᓂᖃᓕᖅᑎᑦᑎᒋᐊᒧᑦ. ᐃᒡᓗᓕᕆᓂᕐᒥ ᐱᓕᕆᐊᒃᓴᐅᔪᑦ ᐃᓚᖃᖅᑎᑕᐅᓂᐊᖅᐳᑦ 
ᐊᔾᔨᒌᖖᒋᐅᕐᑐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᖏᓄᑦ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᒥ 
ᐱᓕᕆᕝᕕᐅᖔᓕᕐᓂᐊᕐᓗᓂ ᐱᓗᐊᒻᒪᕆᒃᑐᓄᑦ ᑲᒪᒋᔭᐅᕝᕕᐅᔪᖕᓃᕐᑎᓪᓗᒍ. 

ᑲᒪᒋᔭᐅᕝᕕᐅᓕᕐᓂᐊᕐᑐᖅ 3-ᖑᔪᓂᒃ ᐃᓂᖅᑯᕐᑐᓪᓗᑎᒃ ᐃᒡᓗᕈᓯᖃᕐᒪᑦ, 1-ᒥᒃ ᐃᓄᖕᒧᑦ 
ᐊᑕᐅᓯᕐᒧᑦ ᐃᒡᓗᕈᓯᕐᒥᒃ, ᐊᒻᒪᓗ ᐆᒪᖃᑦᑖᓚᐃᖅᑐᓄᑦ ᑲᒪᒋᔭᐅᕝᕕᖕᒥᒃ ᐃᒡᓗᕈᓯᕐᒥᒃ. ᐊᓯᐊᓄᑦ 
ᐊᑐᖅᑕᐅᓕᖅᑎᓐᓂᐊᕐᓗᒍ ᐋᖅᑭᒃᓱᐃᓯᒪᓕᖅᐸᑕ ᐃᓚᓯᔪᓐᓇᖅᓯᓂᐊᕐᒪᑕ 7-ᓂᒃ ᐃᒡᓕᕐᓂᒃ 
ᑲᒪᒋᔭᐅᕝᕕᐅᓕᖅᑐᒧᑦ. 

ᑕᐃᒪᓕ ᐃᓱᒪᓕᐅᕈᑎᐅᓪᓚᕆᓕᕐᐳᖅ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᔪᓯᑎᑦᑎᓯᒪᖁᓪᓗᒋᑦ 

ᐱᓕᕆᐊᖃᕐᕕᐅᓕᕈᓐᓇᖅᑐᓂᒃ ᕿᓂᕐᓂᕐᒥᓐᓂ ᐊᓯᖏᓄᑦ ᐊᑐᖅᑕᐅᓕᕈᓐᓇᖅᑐᓂᒃ 
ᐋᖅᑭᒃᓱᒐᐅᔪᓐᓇᖅᑐᓂᒃ ᑕᐃᒪᐅᓕᐊᓂᒃᖢᑎᒃ ᐊᖏᒡᓕᒋᐊᖅᑎᑕᐅᓯᒪᓕᖁᓪᓗᒋᑦ ᐱᓕᕆᐊᖃᕈᓐᓇᕐᓂᐅᔪᑦ 
ᑭᖑᕙᖅᑎᑕᐅᓯᒪᖖᖏᓪᓗᑎᒃ. ᓲᕐᓗ, ᕼᐋᒻᓚᒃᑯᑦ ᑲᑎᒪᔨᖏᑦ ᑕᓗᕐᔪᐊᕐᒥ ᓇᓗᓇᐃᖅᓯᓯᒪᓕᕐᒪᑕ 
ᐋᓐᓂᐊᕐᕕᑐᖃᐅᔪᒥᒃ ᐋᖅᑭᒃᓱᐃᓯᒪᔪᒪᓇᔭᕐᓂᕐᒥᓐᓂᒃ ᐊᑐᖅᑕᐅᔪᖕᓇᖅᓯᑎᒋᐊᕐᓗᒍ ᒥᐊᓂᕆᔭᐅᓪᓗᑎᒃ 
ᐊᑯᓃᖅᑐᒧᑦ ᑲᒪᒋᔭᐅᕝᕕᐅᓕᕐᓗᓂ ᓄᑖᖅ ᐋᓐᓂᐊᕐᕕᒃ ᓴᓇᔭᐅᕌᓂᒃᓯᒪᓕᖅᐸᑦ. 

ᑲᒪᒋᔭᐅᕝᕕᖕᒥᒃ(ᓂᒃ) ᑮᓇᐅᔭᖁᑎᓂᒃ ᕿᑐᕐᒋᐅᖅᑎᑦᑎᓕᕐᓗᑎᒃ 
2015-2035 ᐅᑭᐅᖏᑦ ᐊᑐᖅᐸᓪᓕᐊᓂᖃᖅᑎᓪᓗᒋᑦ ᐱᑕᖃᓕᖁᔨᓯᒪᓂᖅ ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ 
ᑲᒪᒋᔭᐅᕝᕕᒃᓴᓂᒃ ᐱᑕᖃᓕᖁᔨᔾᔪᑎᐅᓂᐊᕐᒪᑦ ᐊᖏᒡᓕᒋᐊᖅᑎᑕᐅᖁᓕᕐᓗᒋᑦ ᐱᓕᕆᐊᖃᕐᓂᐅᔪᓐᓇᖅᑐᓄᑦ. 
ᒫᓐᓇᐅᔪᖅ ᐃᓱᒪᓕᐅᖅᓯᒪᓂᖃᖖᒋᒻᒪᑕ ᓄᑖᓂᒃ ᑲᒪᒋᔭᐅᕝᕕᓕᐅᕐᓯᒪᓕᕈᒪᓂᕐᒧᑦ ᓄᓇᕗᒻᒥ. 
ᐃᓱᒪᒃᓴᖅᓯᐅᕈᑎᖃᖅᐳᑦ ᐃᓚᓯᓯᒪᓕᕆᐊᒃᓴᒥᓐᓂᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓂ ᐃᒡᓕᖁᑎᒋᔭᐅᔪᓂᒃ 
ᓄᑖᖑᓪᓗᑎᒃ ᐋᓐᓂᐊᕐᕕᖏᓐᓂ ᑭᖖᒐᐃᑦ ᐊᒻᒪᓗ ᕿᑭᖅᑕᕐᔪᐊᖅ. ᓴᓇᓂᖃᕆᐊᕈᒪᕗᑦ ᑭᖖᒐᕐᓂ 2017 
ᐅᑭᐅᖓᓂ ᐊᒻᒪᓗ ᓴᓇᓂᖃᓕᕈᒪᓪᓗᑎᒃ ᕿᑭᖅᑕᕐᔪᐊᕐᒥ 2019-ᖑᓕᖅᐸᑦ.  

ᐊᑭᑐᔫᑎᓂᒃ ᐸᕐᓇᐅᑎᓕᐅᕐᓂᕐᒥ ᐊᒻᒪᓗ ᓇᓃᓐᓇᔭᕐᓂᖓᑕ(ᖏᑕ) ᐱᓕᕆᐊᒃᓴᐅᓕᕋᔭᖅᑐᑦ 
ᐱᒋᐊᖅᑎᑕᐅᑲᐅᑎᒋᔭᕆᐊᖃᖅᐳᑦ. ᐊᑐᓕᖅᑎᑦᑎᓯᒪᔪᓐᓇᕐᓂᖅ ᑮᓇᐅᔭᓕᕆᔾᔪᑎᒃᓴᓂᒃ 
ᖃᐅᔨᓴᖅᑕᐅᓪᓚᕆᒋᐊᖃᕐᐳᖅ.  

ᐱᓕᕆᔨᒻᒪᕆᐅᔪᓂᒃ ᐃᓱᒪᐃᕈᑎᓪᓗᑎᒃ ᐋᓐᓂᐊᕐᓂᖃᓕᖅᓯᒪᔪᓂᒃ ᑲᒪᔨᐅᕙᓐᓂᕐᒧᑦ 
ᐱᓕᒻᒪᒃᓴᐃᔨᖃᓕᖅᑎᑦᑎᓂᖅ 
ᐃᓱᒪᐃᕈᑎᓪᓗᑎᒃ ᐋᓐᓂᐊᕐᓂᖃᓕᖅᓯᒪᔪᓄᑦ ᑲᒪᔨᐅᓂᕐᒧᑦ ᐱᓕᒻᒪᒃᓴᔭᐅᕙᒋᐊᖃᕐᓂᖅ, ᐃᓗᐊᖅᑐᒥᒃ 
ᐃᓕᖅᑯᓯᕆᔭᐅᓕᖅᐸᒃᑐᓄᑦ, ᐊᑐᕐᓂᖃᒻᒪᕆᒃᑑᓪᓗᑎᒃ ᑕᐃᒪᐅᑎᑕᐅᔭᕆᐊᖃᕐᒪᑕ ᑕᒪᐃᓐᓄᑦ 
ᐃᖅᑲᓇᐃᔭᖅᑎᒋᔭᐅᔪᓄᑦ, QGH-ᑯᓐᓂ ᐃᖅᑲᓇᐃᔭᖅᑎᓄᑦ, ᐊᒻᒪᓗ HCC-ᓂ ᐱᓕᕆᐊᒧᑦ 
ᐃᖅᑲᓇᐃᔭᖅᑎᓄᑦ. 

ᑭᖑᓂᐊᓂ 
ᓄᓇᕗᒻᒥ ᑲᒪᒋᔭᐅᕝᕕᓕᕆᔾᔪᑎᓂ ᐱᓕᕆᐊᖑᔪᑦ ᐊᒻᒪᓗ ᐱᔨᑦᓯᕋᐅᑎᒃᓴᐃᑦ ᐊᑐᐃᓐᓇᐅᑎᑕᐅᒻᒪᑕ 
ᐃᓐᓇᕐᓄᑦ ᐊᒻᒪᓗ ᓱᕈᓯᕐᓄᑦ ᑐᖁᔾᔪᑎᒋᑐᐃᓐᓇᕆᐊᖃᖅᑐᒋᑦ ᐋᓐᓂᐊᕐᓂᖃᖅᑐᓄᑦ, ᑎᒥᒥᒃᑎᒍᑦ 
ᐊᔪᕈᑎᖃᖅᑐᓄᑦ ᐅᕝᕙᓘᓐᓃᑦ ᐃᓱᒪᒃᑯᑦ ᐊᔪᕈᑎᖃᖅᑐᓄᑦ, ᒪᓕᒃᓗᒋᑦ ᐱᓯᒪᓕᖅᑕᐅᔭᕆᐊᓕᖕᓂᒃ 
ᖃᐅᔨᒋᐊᕐᓂᐅᓚᐅᖅᑐᑦ. ᑎᓯᐱᕆ 2014-ᒥᑦ, ᐱᓕᕆᐊᖑᔪᑦ ᐊᒻᒪᓗ ᐱᔨᑦᓯᕋᖁᑎᐅᔪᑦ ᒪᑯᐊᖑᓚᐅᖅᐳᑦ: 

• ᐊᖏᕐᕋᕆᔭᒥ ᐊᒻᒪᓗ ᒥᐊᓂᕆᔭᐅᕝᕕᖕᓂ ᑲᒪᒋᔭᐅᕝᕕᓐᓄᑦ ᐱᓕᕆᐊᖑᔪᖅ;

• ᒪᕐᕉᒃ ᑲᒪᒋᔭᐅᕝᕖᑦ; 

• 3-ᖑᔪᑦ ᐃᓄᑐᖃᓄᑦ ᐃᒡᓗᖁᑎᒋᔭᐅᔪᑦ ᐊᒻᒪᓗ ᓱᕈᓯᕐᓄᑦ ᓇᓗᓇᐃᑦᑐᒥᒃ ᐊᔪᕈᑎᖃᖅᑐᓄᑦ 
ᐃᒡᓗᖁᑎᐅᔪᖅ; 

• ᐃᒡᓕᖃᓕᖅᑎᑦᑎᕙᒃᑐᑎᒃ ᕿᑭᖅᑕᓂ ᐋᓐᓂᐊᕐᕕᐊᓗᖓᓄᑦ ᐱᓯᒪᓕᕆᐊᖃᕌᖓᑕ; ᐊᒻᒪᓗ

• ᒥᐊᓂᕆᔭᐅᕝᕕᖕᒥ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓄᑦ ᐃᓂᖃᓕᖅᑎᑦᑎᔨᐅᕙᒃᑐᑎᒃ ᐊᕕᒃᑐᖅᓯᒪᓂᐅᑉ 
ᓯᓚᑖᓃᑦᑐᓄᑦ (OOT).

ᓄᓇᕗᒻᒥ ᑲᒪᒋᔭᐅᕝᕕᓕᕆᔾᔪᑎᑦ ᑐᐊᕕᐅᕐᓇᖅᓯᓯᒪᓂᖃᖅᐳᑦ ᓲᕐᓗᑦᑕᐅᖅ ᐊᓯᖏᓂ ᑲᓇᑕᐅᑉ 
ᐊᐅᓚᑦᓯᓂᖃᕐᕕᖏᓂᑦ ᑕᐃᒪᓐᓇᐃᑎᑕᐅᒻᒥᒻᒪᑕ. ᓄᓇᕗᒻᒥᐅᑦ ᐊᔪᓕᖅᓯᒪᓕᖅᖢᑎᒃ ᐃᓄᑐᖃᕆᔭᒥᖕᓂᒃ, 
ᑐᖁᔾᔪᑎᒋᑐᐃᓐᓇᔭᕆᐊᖃᖅᑐᒍ ᐋᓐᓂᐊᕐᓂᖃᖅᑐᖁᑎᒥᓐᓂᒃ, ᐅᕝᕙᓘᓐᓃᑦ ᐊᔪᕈᑎᖃᓕᖅᓯᒪᔪᖁᑎᒥᓐᓂᒃ 
ᐃᓚᒋᔭᒥᓐᓂ ᐱᔪᓐᓇᕐᓂᓕᒫᒥᒃᑎᒍᑦ ᐃᓄᒋᐊᓗᐊᕋᓗᐊᖅᑎᓪᓗᒍ ᐊᖏᕐᕋᕆᔭᒥᓐᓂ ᑲᒪᔨᐅᕙᒻᒪᑕ. 
ᐊᖏᕐᕋᕆᔭᒥ ᑲᒪᔨᖃᖅᑎᑦᑎᕙᓐᓂᕐᓄᑦ ᐃᑲᔪᖅᑎᖃᖅᑎᑦᑎᕙᓐᓂᖅ ᑕᐃᒪᐅᑎᑕᐅᕙᒃᑐᖅ 
ᐊᑐᐃᓐᓇᐅᑎᑕᐅᑐᐊᕌᖓᑕ. ᑭᓯᐊᓂᓗ, ᑲᒪᔨᐅᕙᓐᓂᕐᒥ ᐱᓕᕆᐊᒃᓴᐅᕙᒃᑐᑦ ᐊᑯᓂᐊᓘᕙᒍᓐᓇᕐᒪᑕ ᐊᒻᒪᓗ 
ᐱᔭᕆᑐᔫᕙᒍᖕᓇᕐᖢᑎᒃ. ᑮᓇᐅᔭᑎᒍᑦ ᐊᔪᕐᓇᖅᓯᓯᒪᓕᕐᓂᐊᕐᒪᑦ ᐊᖏᕐᕋᕆᔭᒥ ᑲᒪᔨᖃᖃᑦᑕᐃᓐᓇᕆᐊᒧᑦ, 
ᑕᐃᒪᓐᓇᐃᓕᖅᑎᓪᓗᒍ, ᑕᐃᓐᓇ ᑲᒪᔨᖃᖅᑎᑕᐅᔪᑉ ᐊᑎᖓ ᐃᓕᔭᐅᓯᒪᓕᖅᐸᒻᒪᑦ ᐅᑕᖅᑭᐅᖅᑎᑕᐅᔪᓄᑦ 
ᒥᐊᓂᕆᔭᐅᓪᓗᑎᒃ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᒥ ᐃᓂᖃᓕᕐᕕᒃᓴᒥᓐᓄᑦ. ᐊᑯᓚᐃᓕᕙᓪᓕᐊᓕᕐᒪᑕ, ᐃᓄᐃᑦ 
ᐊᒃᔭᖅᑕᐅᓯᒪᓕᖅᐸᓐᓂᖏᑦ ᕿᑭᖅᑕᓂ ᐋᓐᓂᐊᕐᕕᐊᓗᐊᓄᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᓂᐅᔪᑉ ᓯᓚᑖᓄᑦ. 

ᐅᐃᒍᖏᑦ ᐃ:
ᓯᕗᓪᓕᖅᐸᐅᑎᑕᒃᓴᓄᑦ ᐱᓕᕆᐊᖑᓯᒪᔭᕆᐊᓖᑦ 
ᐃᑎᕈᓐᓇᖅᓯᑎᑦᑎᕙᓐᓂᕐᒧᑦ ᐊᑯᓃᖅᑐᒧᑦ ᑲᒪᒋᔭᐅᕝᕕᖕᓃᓐᓂᐊᖅᑐᓄᑦ 
ᐱᔨᑦᓯᕋᕈᑎᖃᖅᑐᓄᑦ ᖁᑦᓯᖕᓂᖏᑦ 4-5 ᑲᒪᒋᔭᐅᓂᖃᖅᑐᓄᑦ 
ᓯᕗᓪᓕᖅᐸᐅᑎᑕᒃᓴᓄᑦ ᐱᓕᕆᐊᖑᓯᒪᔭᕆᐊᓖᑦ ᐃᑎᕈᓐᓇᖅᓯᑎᑦᑎᕙᓐᓂᕐᒧᑦ ᓄᓇᕗᒻᒥᐅᓂᒃ ᐱᓯᒪᓪᓗᑎᒃ 
ᓄᓇᕗᒻᒥ ᐋᓐᓂᐊᕐᓯᐅᕐᑎᓕᕆᔨᒃᑯᑦ ᐊᐅᒃᑕᔫᖁᑎᖏᓂᒃ ᑲᒪᒋᔭᐅᕝᕕᖕᓄᑦ ᐱᔨᑦᓯᕋᕈᑎᖃᖅᑐᓄᑦ 
ᖁᑦᑎᖕᓂᖏᑦ 4-5 ᑲᒪᒋᔭᐅᓂᖃᖅᑐᓄᑦ, ᐃᓯᒪᒋᖃᓯᐅᑎᓪᓗᒋᑦ ᐊᖑᑕᐅᓂᖏ ᐊᕐᓇᐅᓂᖏᓪᓗ:  

ᓯᕗᓪᓕᖅᐸᐅᑎᑕᒃᓴᖅ 1
ᑐᐊᕕᐅᕐᓇᖅᓯᓯᒪᑎᓪᓗᒍ ᑐᒃᓯᕋᐅᑎᒋᔭᐅᔪᑦ: ᐃᓄᒃ ᑕᒡᕙᑲᐅᑎᒋ ᐃᑎᖅᑎᑕᐅᓯᒪᔭᕆᐊᓕᒃ ᐱᔾᔪᑎᒋᓪᓗᒍ 
ᑐᐊᕕᐅᕐᓇᖅᓯᓯᒪᑎᓪᓗᒍ ᐃᓅᑉ ᖃᓄᐃᓐᓂᖓ ᐅᕝᕙᓘᓐᓃᑦ ᖃᓄᐃᓕᖓᓐᓂᐅᔪᑦ; ᑲᒪᔨᒋᔭᐅᔪᓐᓇᖅᑐᒥᒃ(ᓂ) 
ᐱᑕᖃᖖᒋᑎᓪᓗᒍ ᑲᒪᔨᐅᔪᓐᓇᕐᓂᐊᕐᓗᓂ ᐊᑦᑕᓇᖅᑐᒦᓕᔾᔮᖖᒋᓪᓗᓂ ᑲᒪᔨᖃᕐᑐᖅ ᐊᒻᒪᓗ ᑲᒪᔨᒋᔭᐅᔪᒧᑦ; 
ᐊᒻᒪᓗ ᓄᓇᓕᐅᔪᒥ ᐃᑲᔪᕈᑎᒃᓴᓂᒃ ᐱᑕᖃᖖᒋᑉᐸᑦ ᐃᑲᔪᖅᑕᐅᓯᒪᖁᓪᓗᒍ ᐃᓅᑉ ᑲᒪᔨᖃᕆᐊᖃᕐᓂᕐᒥᓂ 
ᐱᓯᒪᔭᕆᐊᖃᖅᑕᖏᑦ ᐊᖏᕐᕋᕆᔭᒥᓃᖏᓐᓇᕐᓂᐊᕐᓗᓂ ᓄᓇᓕᒋᔭᒥᓂ. 

ᐃᓄᒃ ᐃᒡᓕᖃᖅᑎᑕᐅᒃᐸᑦ ᐊᓯᐊᓂ ᑲᒪᒋᔭᐅᕝᕕᖕᒥ ᐊᑯᓂᐅᖖᒋᑦᑐᒧᑦ ᒪᑐᔭᐅᓯᒪᑎᑕᐅᓂᐊᖅᑐᒥ 
ᐅᕝᕙᓘᓐᓃᑦ ᒪᑐᔭᐅᓯᒪᓕᕐᓂᐊᖅᑐᒥ. 

ᐃᓄᒃ ᐃᒡᓕᖃᖅᑎᑕᐅᒃᐸᑦ ᕿᑭᖅᑕᓂ ᐋᓐᓂᐊᕐᕕᐊᓗᐊᓂ ᐅᕝᕙᓘᓐᓃᑦ ᐊᓯᖓᓂᒃ ᐊᑦᑕᓇᖅᑐᒦᑦᑐᓄᑦ 
ᐃᒡᓕᖁᑎᒋᔭᐅᔪᒥ, ᐊᒻᒪᓗ ᓄᓇᓕᐅᔪᒥ ᐃᑲᔪᕈᑎᒃᓴᐃᑦ ᐱᓯᒪᔭᕆᐊᓕᖏᓄᑦ ᐱᑕᖃᖖᒋᑉᐸᑕ, 
ᐱᓕᕆᐊᒧᑦ ᑐᑭᒧᐊᒍᑎᒃᓴᐃᑦ ᐃᓗᐊᓃᑦᑐᓂᑦ, ᑲᒪᔨᖃᕆᐊᖃᕐᓂᕐᒥᓂ ᐱᓯᒪᔭᕆᐊᖃᖅᑕᖏᑎᒍᑦ 
ᐊᖏᕐᕋᕆᔭᒥᓃᖏᓐᓇᕐᓂᐊᕐᓗᓂ ᓄᓇᓕᒋᔭᒥᓂ.  

ᓯᕗᓪᓕᖅᐸᐅᑎᑕᒃᓴᖅ 2
ᐊᐃᑉᐸᕇᒃᑐᒃ ᑲᑎᖖᒐᓕᒃᑲᓐᓂᖁᓪᓗᒋᒃ: ᐊᐃᑉᐸᕇᒃ/ᐱᖃᑎᒌᒃ ᓇᓗᓇᐃᖅᑕᐅᓕᒪᓕᓚᐅᖅᑐᒃ 
ᐱᔾᔪᑎᒋᓪᓗᒋᑦ ᑲᒪᔨᖃᕆᐊᖃᕐᓂᕐᒥ ᐱᓯᒪᔭᕆᐊᓕᖏᓐᓄᑦ ᐊᒻᒪᓗ ᑲᑎᖖᒐᑎᑕᐅᓗᑎᒃ 
ᑲᒪᒋᔭᐅᕝᕕᖕᒦᑦᓱᒪᓪᓗᑎᒃ. 

ᐱᐅᓯᑐᖃᑎᒃ ᐱᔾᔪᑕᐅᓪᓗᑎᒃ: ᑲᒪᒋᔭᐅᕝᕕᖕᒦᑦᑐᑉ ᐅᖃᐅᓯᑐᖃᖓ ᐅᕝᕙᓘᓐᓃᑦ ᐅᖃᕈᓯᑐᖃᕆᔭᐅᔪᒧᑦ 
ᓂᕈᐊᖅᖠᓯᒪᑎᓪᓗᒍ ᒥᐊᓂᕆᔭᐅᕝᕕᖕᒧᐊᖅᓯᒪᔪᒪᓪᓗᓂ ᓇᓪᓕᐊᓄᑦ ᐊᓯᖏᓂ ᐱᑕᖃᖅᑎᑕᐅᖖᒋᑦᑐᒥ. 

ᐃᓄᒃ ᐃᓕᔭᐅᓯᒪᓕᑐᐃᓐᓇᕆᐊᓕᒃ (ᑕᖅᑭᑦ 3 ᐊᑐᖅᑎᓪᓗᒋᑦ) ᑲᒪᒋᔭᐅᕝᕕᖕᒧᑦ:

• ᐃᓅᑉ ᖃᓄᐃᓐᓂᖓ/ᖃᓄᐃᓕᖓᓐᓂᐅᔪᑦ ᐊᓯᔾᔨᕋᔭᕐᓂᖅᐸᑕ, ᑕᒡᕙᑲᐅᑎᒋ 
ᐃᑎᖅᓯᒪᓕᕆᐊᖃᖅᑎᑕᐅᓪᓗᓂ ᐱᔾᔪᑎᒋᓪᓗᒍ ᑐᐊᕕᐅᕐᓇᖅᓯᓯᒪᓂᖓ; ᐅᕝᕙᓘᓐᓃᑦ 

• ᐃᓅᑉ ᑲᒪᒋᔭᐅᔭᕆᐊᖃᕐᓂᖏᓂᒃ ᑲᒪᒋᔭᐅᕙᓐᓂᖓ ᐊᑦᑕᓇᖅᑐᒦᓕᖅᑎᑦᑎᕙᒃᑎᓪᓗᒋᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᐅᔪᒧᑦ ᐊᒻᒪᓗ ᖃᓄᐃᖖᒋᑎᐊᕆᐊᖃᕐᓂᖓᑕ ᑲᒪᔨᐅᕙᑦᑐᑉ. 

ᐃᓄᒃ ᑲᒪᒋᔭᐅᕝᕕᖕᒥᐅᑕᐅᔪᖅ ᐊᒻᒪᓗ ᐅᑕᖅᑭᐅᖅᑎᑕᐅᓪᓗᓂ ᓅᑎᑕᐅᓯᒪᓕᕐᕕᒃᓴᒥᓄᑦ ᐊᓯᐊᓄᑦ 

ᑲᒪᒋᔭᐅᕝᕕᐅᔪᒦᕝᕕᒋᔪᒪᔭᒥᓄᑦ. 

ᓯᕗᓪᓕᖅᐸᐅᑎᑕᒃᓴᖅ 3 
ᐃᓄᒃ ᐅᑕᖅᑭᐅᖅᑎᑕᐅᔪᖅ ᑲᒪᒋᔭᐅᕝᕕᖕᒧᑦ ᐃᓂᖃᓕᖅᑎᑕᐅᓂᒃᓴᒥᓂᒃ, ᑭᓯᐊᓂᓗ 
ᐃᑎᖅᑎᑕᐅᓯᒪᓕᕆᐊᖃᖖᒋᑦᑐᓂ ᐊᑯᓃᖖᒋᑦᑐᒧᑦ (ᑕᖅᑭᑦ 3 ᐊᑐᖅᑎᓪᓗᒋᑦ): 

• ᐱᔾᔪᑎᒋᓪᓗᒍ ᐃᓅᑉ ᖃᓄᐃᓕᕐᓂᖓ ᐱᐅᔪᖕᓃᖅᐸᓪᓕᐊᓕᔾᔮᖖᒋᓐᓂᖓᑕ ᐅᕝᕙᓘᓐᓃᑦ 
ᐊᑦᑕᓇᖅᑐᒦᓕᔾᔮᖖᒋᒻᒪᑦ ᑎᒥᒃᑯᑦ ᐅᕝᕙᓘᓐᓃᑦ ᐃᓱᒪᒃᒥᒍᑦ ᐊᑦᑕᓇᖅᑐᒦᓕᖅᑎᑦᑎᑦᔮᖖᒋᑦᑐᓂᓗ 
ᐊᓯᒋᔭᒥᓂᒃ; 

• ᐃᓅᑉ ᑲᒪᔨᒋᔭᖓ(ᖏᑦ) ᑲᒪᔨᐅᖏᓐᓇᕈᓐᓇᕐᓂᐊᕐᒪᑕ ᑕᐃᒪᓐᓇᑦᓴᐃᓐᓇᖅ ᖁᑦᑎᖕᓂᕆᔭᖓᒍᑦ 
ᑲᒪᔨᐅᕙᓐᓂᕐᒥᓐᓄᑦ ᐊᑦᑕᓇᖅᑐᒦᓕᕈᑎᐅᓂᐊᖖᒋᑦᑐᑎᒃ ᑲᒪᒋᔭᖓᓄᑦ ᐅᕝᕙᓘᓐᓃᑦ ᓇᖕᒥᓂ 
ᐊᑦᑕᓇᖅᑐᒦᓕᔾᔮᖖᒋᑎᓪᓗᒋᑦ; 

• ᐱᔾᔪᑎᒋᓪᓗᒋᑦ ᓄᓇᓕᐅᔪᒥ ᐱᓕᕆᐊᖑᔪᑦ ᐊᒻᒪᓗ ᐃᑲᔪᕈᑎᒃᓴᐅᑎᑕᐅᔪᑦ, ᓲᕐᓗ ᐊᖏᕐᕋᕆᔭᒥ 
ᑲᑎᒪᔨᖃᖃᑦᑕᕐᓃᑦ, ᐃᑲᔪᕈᑎᐅᕙᒍᓐᓇᕐᒪᑕ ᐱᓕᕆᐊᖑᔪᒥ ᑐᑭᒧᐊᒍᑎᑦ ᒪᓕᒃᓗᒋᑦ ᐃᓄᒻᒧᑦ 
ᑲᒪᔨᖃᖅᑎᑕᐅᔪᒧᑦ ᐱᓯᒪᔭᐅᔭᕆᐊᖃᑲᓚᐅᖅᑕᖏᓂᒃ. 

ᐃᓄᒃ ᑲᒪᒋᔭᐅᕝᕕᖕᒦᓕᐊᓂᒃᑎᓪᓗᒍ, ᐱᑕᖃᖅᑎᑦᑎᓯᒪᔪᓂᒃ ᖁᑦᑎᖕᓂᖏᑦ 4-5 ᑲᒪᒋᔭᐅᔾᔪᑎᓂᒃ, 
ᓇᔪᖔᕈᒪᖖᒋᑕᖓᓃᓪᓗᓂ ᑲᒪᒋᔭᐅᕝᕕᖕᒥ ᐊᒻᒪᓗ ᐃᓱᒪᓕᐅᖅᓯᒪᓕᖅᐸᑦ ᐊᓯᐊᓄᑦ ᑲᒪᒋᔭᐅᕝᕕᖕᒧᑦ 
ᓅᑎᑕᐅᔪᒪᓪᓗᓂ.


